
ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 121 
 

ᐊᐃᑉᐱᖅ, ᒫᑦᓯ 9, 2021 
 

 

ᖁᑉᐱᕐᓂᓖᑦ 7563ᒥᒃ 7643ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᐹᓪ ᖁᐊᓴ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᒃ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᒃ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑐᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᒃᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᒃ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 9, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᕐᓗᒃ ᒪᐃᓐ, 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ 

ᐲᑐᓴᓐ, ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, 

ᐅᖃᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ 

ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ 

ᓯᒪᐃᓚᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓗᒃᑯᑦ. 

ᐱᒋᐊᓚᐅᖅᑎᓐᓇᑕ ᑐᒃᓯᐊᕐᓂᒃᑯᑦ 

ᒪᑐᐃᖅᓯᔪᓐᓇᖅᐲᑦ, ᒥᔅᑕ ᕿᓐᖑᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓗᒃᑯᑦ. ᖁᔭᓐᓇᒦᒃ ᒪᓕᒐᓕᐅᖅᑎ 

ᕿᓐᖑᖅ. ᐅᓪᓗᒃᖅᐸᕗᑦ ᓄᓇᕗᑦᒥᐅᑦ 

ᓈᓚᐅᑎᒃᑯᓪᓗ ᑏᕕᒃᑯᓪᓗ ᑕᐅᑐᒃᑐᑦ 

ᑐᓐᖓᓱᒃᑎᓕᕐᒥᔭᕗᑦ ᒪᓕᒐᓕᐅᖅᑎᖁᑎᓯ 

ᑲᑎᒪᓂᐊᓕᕐᒥᖕᒪᑕ.  

 

ᑲᔪᓯᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 589 - 5(2): ᑲᑐᔾᔭᐅᔪᑦ 

ᐸᕐᓇᐅᑎᓕᐊᑦ ᐊᐅᓚᑦᑎᔨᓪᓗ ᑲᑎᒪᓂᖏᑦ 

ᓄᓇᕘᑉ ᒥᕐᖑᐃᖅᓯᕝᕕᕋᓛᖏᓄᑦ (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. 

ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᕝᕼᐃ.  

 

(ᑐᓵᔨᒃᑯᑦ) ᐅᖃᖅᑏ, ᓇᖏᖅᓯᕗᖓ ᐅᓪᓗᒥ 

ᐱᓕᕇᓐᓇᑕᑦᑎᓐᓂᒃ ᓄᓇᕗᒻᒥ ᒥᕐᖑᐃᖅᓯᕝᕕᐅᔪᓂ 

ᓄᕙᖕᓇᕐᔪᐊᖅ-19 ᐱᓪᓗᒍ. 

 

ᐅᖃᖅᑏ, ᑖᒃᑯᐊ ᑲᑐᔾᔨᖃᑎᒌᒃᑐᑦ ᐸᕐᓇᖕᓃᑦ 

ᐊᐅᓚᑦᓯᔩᓪᓗ ᐃᓱᒻᒥᑦᑎᑦᑎᓇᓱᒃᐸᐳᑦ 

ᐊᑐᓕᖁᔭᒥᓂᒃ ᓄᓇᕗᑦ ᒐᕙᒪᒃᑯᑦ ᖃᓄᓕᒫᖅ 

ᐊᐅᓚᓂᐅᔪᓂᒃ ᐸᕐᓇᖕᓂᐅᔪᐃᑦ, ᐊᐅᓚᓂᖏᓐᓂᓪᓗ 

ᑲᒪᒋᔭᐅᓂᖏᑕ ᓄᓇᕘᒻᒥ ᒥᕐᖑᐃᖅᓯᕐᕖᑦ.  

 

ᑖᒃᑯᐊ ᐊᕙᑎᓕᕆᔨᒃᑯᑦ ᓱᖏᐅᑎᒋᐊᖃᓚᐅᖅᐳᑦ 

ᐊᐅᓚᔾᔪᑎᓄᑦ ᐊᒃᓱᕈᕐᓇᖅᑐᓂᒃ. 

ᐊᐅᓚᑲᑕᓗᐊᕆᐊᖃᓐᖏᓪᓗᑎᒡᓗ ᑭᒡᓕᒋᔭᐅᔪᓂᒡᓗ 

ᑲᑎᓗᐊᕆᐊᖃᖏᓐᓂᖏᓐᓄᑦ ᓄᕙᖕᓇᕐᔪᐊᖅ-19 

ᐱᓪᓗᒍ. ᑕᒪᒃᑯᐊ ᐱᒐᓗᐊᖅᑎᓪᓗᒋᑦ ᑕᒪᒃᑯᐊ 

ᑲᑎᓐᖓᐅᕈᓐᓇᖃᑦᑕᓚᐅᑐᖅ ᓄᓇᕘᓗᒃᑖᒥ 

ᐊᐅᔭᐅᔪᒥᒃ.  

 

ᑕᐃᒪᐃᑦᑐᓐᓇᓚᐅᖅᑐᖅ ᖃᓂᒌᒃᐸᖏᔅᓱᑎᒃ 

ᑲᑎᒪᕙᒃᓱᑎᒃ ᐅᖃᓘᑎᒃᑯᑦ ᐊᒻᒪᓗ ᖃᕆᑕᐅᔭᒃᑯᑦ, 

ᖃᕆᑕᐅᔭᒃᑯᑦ ᑕᕐᕆᔭᖅᖢᑎᒃ 

ᑕᑯᓐᓇᖃᑦᑕᐅᑎᒍᓐᓇᖅᖢᑎᒡᓗ. 

 

ᖁᔭᓐᓇᒦᕈᒪᕙᒃᑲ ᑕᒪᕐᒥᒃ ᐃᖅᑲᓇᐃᔭᖅᑎᓕᒫᑦ 

ᐱᓕᕆᕝᕕᑎᓐᓂ ᐃᓗᖏᖅᓱᓚᐅᕐᓂᖏᒃᓄᑦ 

ᑲᑐᔾᔨᖃᑎᒌᒃᖢᑎᒃ ᐸᕐᓇᒍᓐᓇᓚᐅᕐᒪᑕ 

ᐊᐅᓚᑦᓯᒍᓐᓇᖅᓱᑎᒡᓗ. ᑕᒪᒃᑯᐊᓗ 

ᓱᖏᐅᑎᒍᓐᓇᓗᐊᕐᖓᑕ ᑲᑎᒪᔩᑦ ᓄᕙᖕᓇᕐᔪᐊᖅ 

ᐃᒪᐃᒍᑕᐅᓚᐅᖅᑎᓪᓗᒍ. ᐊᒃᓱᑦ 

ᐅᒃᑑᑎᑦᑎᐊᕙᐅᕗᖅ ᖃᓄᖅᑑᕐᓂᖅ ᐱᓪᓗᒍ ᐃᒫᒃ 

ᖃᓄᖅᑑᕈᓐᓇᖅᓱᑎᒃ ᓇᓗᓇᖅᑐᑦ  

ᐱᑎᓪᓗᒋᑦ ᐊᓯᔾᔨᐸᓪᓕᐊᔪᓪᓗ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᔪᐊᓇᓯ. 
 

ᐊᖓᔪᖅᑳᑉ ᐅᖃᐅᓯᖓ 590 - 5(2): ᐃᒡᓗᓕᐅᑉ 

ᐃᓕᓐᓂᐊᕐᕕᖓ ᓄᑖᖅ, ᐃᒡᓗᓕᒃ 

ᐃᓕᓐᓂᐊᕐᕕᖓ ᒪᑐᐃᖅᑐᖅ (ᔪᐊᓇᓯ) 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᑉᒦᒃ, ᐅᓪᓗᒃᑯᑦ 

ᐅᖃᖅᑏ, ᒪᓕᒐᓕᐅᖅᑏᑦ ᐊᒻᒪ ᓄᓇᕗᒻᒥᐅᑦ. 
 

ᐅᖃᖅᑏ, ᐅᓪᓗᒥ ᖁᕕᐊᑉᐳᖓ 

ᑐᓴᖅᑎᑦᑎᔭᕆᐊᒃᓴᖅ ᐃᒡᓗᓕᒃ ᐃᓕᓐᓂᐊᕐᕕᐊᓗᒃ 

ᐃᓕᓐᓂᐊᕐᕕᒃᑕᓵᖑᔪᒥᒃ ᐅᒃᑯᐃᓚᐅᕐᒪᑦ 

ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑎᓂᓪᓗ ᐋᒡᒐᓯ 17, 

2020-ᑎᓪᓗᒍ ᐊᒻᒪᓗ ᖁᕕᐊᓲᑎᒋᔭᐅᓚᐅᖅᖢᓂ 

ᐊᒃᑑᕙ 16, 2020-ᒥᑦ. ᐊᓕᐊᓇᐃᒋᓚᐅᖅᐸᕋ 

ᐃᓚᒋᔭᐅᖃᑕᐅᔪᓐᓇᓚᐅᕋᒪ 

ᐅᑭᐅᖅᑕᐅᓂᖃᓂᖓᓂᒃ ᖁᕕᐊᓲᑕᐅᑎᓪᓗᒍ ᐊᒻᒪᓗ 

ᐃᓕᓐᓂᐊᕐᕕᖕᒥ ᓄᓇᓕᖕᒥᐅᑦ 

ᑲᑎᖃᑎᒋᔪᓐᓇᓚᐅᕋᒃᑭᑦ.  
 

ᐅᖃᖅᑏ, ᑕᓐᓇ ᐃᓕᓐᓂᐊᕐᕕᒃ ᓄᑖᖅ ᓴᖅᑭᓯᒪᕗᖅ 

ᐱᓇᓱᐊᕐᓂᕆᔭᖏᓐᓂᒃ ᐊᖏᖅᓯᒪᓂᖏᓐᓂᒡᓗ 

ᑕᑯᒃᓴᐅᑎᑦᓯᓂᕐᒥᒃ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, ᐃᓕᓐᓂᐊᕐᕕᒻᒥ 

ᐃᖅᑲᓇᔭᖅᑎᓂᒃ, ᐱᓕᕆᕝᕕᑦᑎᓐᓂᒡᓗ, 

ᖃᐅᔨᒪᑦᑎᐊᕈᒪᓂᕐᒧᑦ ᒫᓐᓇᐅᔪᖅ ᓯᕗᓂᒃᓴᒥᒡᓗ 

ᐃᓕᓐᓂᐊᕐᓂᕐᒧᑦ ᐱᔭᐅᔭᕆᐊᓕᖕᓄᑦ ᐃᒡᓗᓕᖕᒥ 

ᐃᓕᓐᓂᐊᖅᑎᓄᑦ ᐃᓅᓯᖏᓐᓂ ᐱᔾᔪᑕᐅᓗᑎᒃ. 
 

ᐅᖃᖅᑏ, ᐃᓕᓐᓂᐊᖅᑏ ᐅᓄᖅᓯᕙᓪᓕᐊᓂᖏᑦ 

ᐃᓱᒪᒋᓪᓗᒍ ᐃᒡᓗᓕᒃ ᖁᑦᑎᖕᓂᖅᓴᒥᒃ 

ᐃᓕᓐᓂᐊᕐᕕᐅᔪᖅ ᓴᓇᔭᐅᓚᐅᖅᑐᖅ 

ᐃᓄᖃᕈᓐᓇᖅᖢᓂ 229 ᐃᓕᓐᓂᐊᖅᑎᓂᒃ, 

ᐃᓕᓐᓂᐊᕐᕕᒃ 12-ᓂᒃ ᖁᓖᓪᓗ ᒪᕐᕉᖕᓂᓗ 

ᐃᓕᓐᓂᐊᕐᕕᐊᕈᓯᖃᖅᑐᖅ, ᓴᓇᒪᓪᓗᓂ 

ᐊᕐᕕᓂᓕᖕᓂᒃ ᐃᓕᓐᓂᐊᕐᕕᐊᕈᓯᖕᓂᒃ, 

ᐊᕐᕕᓂᓕᒃᑲᓐᓃᑦ ᐊᔾᔨᐅᓐᖏᑦᑐᓄᑦ 

ᐃᓕᓐᓂᐊᕐᕕᐊᕈᓯᓂᒃ. ᐊᑕᐅᓯᕐᒥᑦᑕᐅᖅ 

ᐃᓕᓐᓂᐊᕈᑎᓄᑦ ᖃᐅᔨᓇᓱᒃᑐᓕᕆᓂᕐᒧᑦ 

ᐃᓕᓐᓂᐊᕐᕕᐊᕈᓯᓕᖅ, ᐊᑕᐅᓯᖅ ᖃᔅᓯᑲᓪᓚᖕᓄᑦ 

ᐃᓕᓐᓂᐊᕐᕕᐊᕈᓯᖅ ᐊᒻᒪᓗ ᒪᕐᕉᒃ ᐅᖃᓕᒫᕐᓂᕐᒧᑦ 

ᐃᑲᔫᑎᒃᓴᓄᑦ ᐃᓪᓗᐊᕈᓰᑦ.  ᐊᒻᒪᑦᑕᐅᖅ 

ᐸᐃᕆᕕᒃᑕᓕᒃ ᕿᒥᕐᕈᐊᒐᖃᕐᕕᒃᑕᓕᒃ 

ᐅᖁᒪᐃᑦᑐᓕᕆᓂᕐᒧᑦ ᐃᖃᐃᓕᓴᕐᕕᒃ ᐊᒻᒪᑦᑕᐅᖅ 

ᓱᓕ ᐱᕕᒃᓴᑦᑎᐊᑦ ᐊᓇᕐᕖᑦ. 
 

ᐅᖃᖅᑎ ᓄᓇᓕᖕᓂᒃ ᓴᓇᒪᓂᖓᑕ ᑖᔅᓱᒪ 

ᑕᐅᑦᑐᒃᓴᖓᓄᑦ ᑐᓴᕋᓱᖕᓂᒃᑯᑦ ᐃᓕᓐᓂᐊᕐᕕᖕᒧᑦ 

ᑖᓐᓇ ᑐᕙᐅᑉ ᑕᐅᑦᑐᖓ ᓂᕈᐊᖅᑕᐅᓚᐅᖅᐳᖅ 

ᑭᒡᒐᖅᑐᐃᓂᐊᕐᓗᓂ ᓄᓇᓕᐅᑉ ᑲᓲᒪᑦᑎᐊᕐᓂᖓᓂᒃ 

ᐃᒪᕕᖕᒧᑦ ᓯᓈᖓᓄᓪᓗ. ᑕᑯᓇᒃᑕᐅᔪᓐᓇᖅᑕᑐᖅ 

ᑖᓐᓇ ᖃᐅᓪᓗᖅᑐᖅ ᑐᖑᔪᖅᑐᕐᓗ ᑕᖅᓴᖏᑦ 

ᐊᑐᖅᑕᑦ ᐃᓗᓕᒫᖓᓂᒃ ᐋᖅᑭᒃᓯᒪᓂᖓ ᐃᒡᓗᕐᔪᐊᑉ. 

 

ᐅᖃᖅᑎ, ᑖᓐᓇ ᓄᑖᖅ ᐃᓕᓐᓂᐊᕐᕕᒃ 

ᐱᕕᒃᓴᖃᖅᑎᑦᑎᒃᑲᓐᓂᕐᓂᐊᖅᐳᖅ ᐃᒡᓗᓕᖕᒥᐅᓂᒃ 

ᑲᑎᖃᑎᒌᒍᓐᓇᕐᓗᑎᒃ ᖃᐅᔨᒪᔭᕐᒥᓂᒡᓗ 

ᑐᓴᐅᒪᖃᑦᑕᐅᑎᑦᑎᓗᑎᒃ ᐃᓕᖅᑯᓯᓕᕆᓗᑎᒃ 

ᐊᒻᒪᓗ ᐱᒻᒪᕆᖕᒥᑦ ᐱᓕᕆᓗᑎᒃ. ᑕᒪᓐᓇ 

ᐃᑲᔪᕐᓂᖃᕐᓂᐊᖅᐳᖅ ᐃᓅᓯᕆᔭᐅᔪᓂᒃ 

ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑎᓄᑦ 

ᓄᓇᓕᖕᒥᐅᓕᒫᓄᓪᓗ.  

 

ᖁᔭᓐᓇᒦᕈᒪᒋᕙᕋᑦᑕᐅᖅ ᒪᓕᒐᓕᐅᖅᑎ ᓴᓂᕋᔭᖕᒧᑦ 

ᐃᓚᐅᖃᑕᐅᔪᓐᓇᓚᐅᕐᒪᑦ ᐊᒻᒪᓗ ᐃᕝᕕᑦ ᐅᖃᖅᑎ 

ᑕᕝᕙᓂ ᒪᑐᐃᖅᑕᐅᓂᖃᖅᑎᓪᓗᒍ. ᖁᔭᓐᓇᒦᒃ 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐱᒃᑯᓇᑦᑎᐊᓚᐅᖅᐳᖅ 

ᑕᐃᓐᓇ ᒪᑐᐃᖅᑎᓪᓗᒍ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᖅᑯᓯᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 591 - 5(2): ᐃᓄᐃᑦ 

ᖃᐅᔨᒪᔭᑐᖃᖏᓄᑦ ᓱᓇᒃᑯᑖᒃᓴᖏᑦ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᐸᓐᓂᖅᑑᒥᐅᑦ ᐅᓪᓗᒃᑰᖃᒃᑲ.  

 

ᐅᖃᖅᑎᑦᑎᔨ ᐊᓕᐊᓇᐃᒍᓱᑉᐳᖓ 

ᑐᓴᖅᑎᑦᑎᒋᐊᔅᓴᖅ ᓄᑖᕐᒥᒃ ᐃᓄᐃᑦ 

ᖃᐅᔨᒪᔭᑐᖃᖏᑕ ᐱᔾᔪᑎᔅᓴᖏᓐᓂᒃ ᓴᖅᑭᖅᑕᐅᔪᖅ 

ᐃᓕᖅᑯᓯᓕᕆᔨᒃᑯᓐᓄᑦ. ᐅᑯᐊ 

ᓴᖅᑭᖅᑕᐅᓚᐅᖅᓯᒪᔪᑦ ᑭᖑᓂᐊᒍᑦ 2019-ᒥᑦ 

ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᓚᐅᖅᑎᓪᓗᒋᑦ. 

ᐃᓄᐃᑦ ᒪᓕᒐᐃᑦ ᐱᖅᑯᓯᑐᖃᕗᑦ ᐃᓄᑦᑎᑐᑦ 

ᐃᓅᑦᑎᐊᓂᕐᒧᑦ ᖃᐅᔨᒪᔭᐅᔾᔪᑕᐅᔪᑦ ᐃᓄᐃᑦ 

ᐃᓕᖅᑯᓯᖏᑎᒍᑦ ᒪᓕᒐᑦ ᖃᓄᐃᖏᑦᑎᐊᓂᕐᒧᑦ. 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7565 

 

 

ᑎᑎᖅᑲᑎᒍᑦ ᓂᐱᓕᐊᕆᔭᐅᓯᒪᔪᓪᓗ. ᐅᕙᖓᑦ 

ᑲᑎᒪᓂᕐᒥᑦ ᐋᖅᑭᒋᐊᖅᑕᐅᓚᐅᖅᐳᑦ 

ᐊᑐᐃᓐᓇᐅᓕᖅᑐᑎᓪᓗ ᓇᐃᓈᖅᓯᒪᔪᒥᒃ 

ᐅᓂᒃᑳᓕᐊᖑᓯᒪᔪᑦ. ᐅᖃᓕᒫᒐᑦ ᐃᓐᓇᑐᖃᐃᓪᓗ 

ᐊᔾᔨᖏᑦ ᐅᓂᒃᑳᓕᐊᓪᓗ ᑖᒃᑯᓄᖓ. ᐅᑯᐊ 

ᐱᔾᔪᑎᔅᓴᑦ ᐊᑑᑎᖃᕆᐊᕐᓂᐊᖅᑐᑦ ᐃᓕᓐᓂᐊᕐᕕᓐᓄᑦ 

ᐱᕚᓪᓕᕈᑎᐅᓗᑎᒃ, ᐅᖃᐅᓯᕐᓄᓪᓗ ᐱᓕᒻᒪᔅᓴᓂᕐᒧᑦ 

ᓴᖅᑭᖅᑎᑦᑎᒃᑲᓐᓂᕐᓂᕐᓗ. ᑖᒃᑯᐊ ᐱᔾᔪᑎᔅᓴᐃᑦ 

ᐊᑐᐃᓐᓇᐅᓂᐊᖅᑐᑦ ᐱᓕᕆᕕᐅᑉ ᐃᑭᐊᖅᑭᕕᖓᒍᑦ 

ᐅᕝᕙᓗ ᐊᓪᓚᕝᕕᒻᒥᑦ ᑕᒫᓂ ᐃᖃᓗᓐᓂ. ᐊᔾᔨᒌᑦ 

ᓇᒧᓕᒫᖅ ᓇᔅᓯᐅᑎᔭᐅᔪᓐᓇᖅᑐᑎᒃ.  

 

(ᑐᓵᔨᑎᒍᑦ) ᐃᓄᐃᑦ ᓄᓇᕘᒥ, 14 ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔩᑦ ᐃᓚᐅᓪᓗᑎᒃ 

ᐅᖃᖃᑎᒌᒃᐸᒃᖢᑎᒃ ᐃᓄᐃᑦ ᒪᓕᒐᖏᓐᓂᒃ ᐊᒻᒪᓗ 

ᐃᓕᖅᑯᓯᕐᒧᑦ ᐊᑑᑎᖃᖅᑐᓂᒃ ᖃᓄᐃᖏᑦᓯᐊᕐᓂᕐᒧᑦ 

ᑎᒥᑦᓯᐊᕆᓐᓂᕐᒧᓪᓗ. 

 

ᐅᖃᖅᑎ, ᐱᕙᓪᓕᐊᔭᐅᓂᖏᑦ ᓄᑖᑦ ᑕᒪᒃᑯᐊ 

ᐊᖑᒪᕗᑦ ᓯᕗᓪᓕᐅᔾᔭᐅᓯᒪᔪᓂᒃ ᑐᕌᖅᑕᕗᑦ 

ᐱᓂᐊᒐᒃᓴᖓᓂᒃ. ᑖᓐᓇ ᐱᓇᓱᐊᖅᑕᐅᔪᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓄᐃᓪᓗ ᐱᖅᑯᓯᖏᓐᓂᒃ. 

ᐃᓇᑦᑐᒪᕙᑦᓯ ᐅᖃᓕᒫᖃᑦᑕᖁᓪᓗᓯ ᓈᓚᒡᓗᓯᓗ 

ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᓇᕚᖅᑕᐅᓯᒪᔪᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 592 - 5(2): ᓄᓇᕘᒥᑦ 

ᐊᑐᓛᖑᔪᑦ ᓴᓇᔨᓄᑦ ᑮᓇᐅᔭᓕᐊᕆᔭᖏᓄᑦ 

ᐃᑲᔫᑎᒃᓴᖅ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᐃᓄᒃᑎᑑᓕᖅᑕᖅ 

ᑐᓴᖅᓴᐅᖏᒻᒪᑦ): ᖁᔭᓐᓇᒦᒃ ᐅᖃᖅᑎ. ᖁᕕᐊᑉᐳᖓ 

ᓴᖅᑭᑦᑎᔪᓐᓇᕐᓂᓐᓂᒃ ᐃᖅᑲᓇᐃᔭᖅᑎᑦ 

ᐊᒃᐸᓯᓐᓂᖅᐹᒥᒃ ᑮᓇᐅᔭᓕᐅᖅᑐᓄᑦ 

ᐃᑲᔫᓯᐊᖅᑖᕈᑕᐅᔾᔪᑕᐅᔪᒥᒃ ᐊᒻᒪᓗ 

ᐅᖓᕙᕆᐊᖅᑕᐅᓂᖓ 

ᓄᓇᕗᒥ ᐱᓪᓗᐊᑕᐅᔪᑦ ᐃᖅᑲᓇᐃᔭᑦᓴᐃᓐᓇᕆᐊᓖᑦ 

ᑮᓐᓇᐅᔾᔭᒃᓴᒍᑎᖏᓐᓄᑦ ᐅᐃᒍᕆᐊᕈᑕᐅᔪᖅ, ᑖᓐᓇ 

ᔫᓂᐅᑉ ᑕᖅᑭᖓᓂ ᓴᖅᑭᓚᐅᖅᓯᒪᔭᕗᑦ.  

 

ᑕᕝᕘᓇ ᑮᓇᐅᔭᐃᕈᑎᒋᓯᒪᓕᖅᑕᕗᑦ $2,800,000 

ᐅᖓᑖᓂ. (ᑐᓵᔨᑎᒍᑦ) 1848 ᐃᖅᑲᓇᐃᔭᖅᑏᑦ 

64ᓄᑦ ᐊᔾᔨᒌᖏᑦᑐᓄᑦ ᐃᖅᑲᓇᐃᔭᕐᕕᖃᖅᓱᑎᒃ 

ᓄᓇᕘᒥ. ᑕᒪᓐᓇ ᐃᑲᔫᑎᖃᖅᓯᒪᔪᖅ 

ᐃᖅᑲᓇᐃᔭᖅᑎᑦ 

ᐃᖅᑲᓇᐃᔭᑦᓴᐃᓐᓇᕆᐊᖃᕐᓂᖏᓐᓄᑦ 

ᐊᑭᑦᑐᕆᐊᕈᑎᒃᓴᖏᓐᓄᑦ 540,000 ᐃᑲᕐᕋᓂᒃ. 

ᐃᑲᔪᖅᓯᒪᒋᕗᖅᑕᐅᖅ 7565$250,000-ᓂ 

ᐃᑲᔪᖅᑕᐅᖁᓪᓗᒋᑦ ᖃᐅᑕᒫᑦ ᐊᒡᓚᒡᕖᑦ 

ᐊᑭᒋᔭᐅᕙᑦᑐᓂᒃ. 

 

ᐅᖃᖅᑎ, ᒫᓐᓇ ᐃᓚᒋᐊᓕᕐᒥᔭᕗᑦ ᓄᑖᒥᒃ 

ᑐᓂᔾᔪᓯᐊᖑᓂᐊᖅᑐᒥᒃ. ᑮᓇᐅᔭᖅᑑᑎᔅᓴᑎᒍᑦ 

ᐅᖃᓚᐅᕋᒪ ᕼᐊᒪᓚᒃᑯᑦ ᐃᓚᐅᓯᒪᓪᓚᕆᒻᒪᑕ 

ᑕᒪᒃᑯᓂᖓ ᑲᔪᓯᔪᓂᒃ ᐱᔨᑦᓯᕋᐅᑎᐅᔪᓂᒃ 

ᐃᑲᔪᖅᐸᒃᓱᑎᒃ ᑐᓂᐅᖃᖅᑕᕗᓂᒃ ᓂᖀᑦ ᐊᒻᒪᓗ 

ᖃᐅᔨᓴᖅᐸᒃᓱᑎᒃ ᐊᒻᒪᓗ ᖃᐅᔨᓴᖅᐸᒃᓱᑎᒃ 

ᑲᐱᔭᐅᒋᐊᖃᖅᐸᑦᑐᓂᒃ. ᐃᑲᔪᖅᑐᐃᖁᓪᓗᑕᓗ 

ᐊᑐᐃᓐᓇᕈᐃᕗᒍᑦ ᐊᐃᑦᑑᓯᐊᒃᓴᓂᒃ $15,000 

$35,000 ᐊᒻᒪᓘᓐᓃᑦ $75,000 ᓄᓇᓕᖕᓄᑦ 

ᐊᑐᓂ ᓄᓇᓕᐅᑉ ᐊᖏᓂᖏᑎᒎᖓᑎᓪᓗᒋᑦ. 

ᓂᕆᐅᒃᐳᒍᑦ $800,000-ᐸᓗᖕᓂᒃ 

ᑐᓂᓯᓯᒪᒐᔭᕐᓂᒃᑎᓐᓂᒃ ᑖᓐᓇ ᐊᐃᑦᑑᓯᐊᕈᑕᒃᓴᐅᔪᖅ 

ᕼᐊᒪᓚᒃᑯᓐᓄᑦ ᓄᓇᕗᒥ.  

 

ᐅᖃᖅᑎ, ᒪᓕᒐᓕᐅᖅᑏᓪᓗ, ᐃᓕᓴᕆᔪᒪᖕᒥᒐᑦᑎᒍᑦ 

ᐱᔨᑦᓯᕋᕈᑕᐅᑦᓴᐃᓐᓇᕆᐊᓖᑦ ᐊᕐᕌᒍᑦᑎᓐᓂ 

ᐊᑐᖅᑕᑦᑎᓐᓂ ᐊᖅᑯᓵᖅᓯᒪᔭᕗᑦ ᓄᓇᕗᒥ 

ᐱᓗᐊᖅᑐᒥᒃ ᑮᓇᐅᔭᓕᐅᕈᑕᐅᓇᓱᐊᖅᐸᒃᑐᑦ. 

ᑕᐃᒪᐃᓐᓂᖓᓄᑦ ᒐᕙᒪᕆᔭᕗᑦ 

ᐊᑐᐃᓐᓇᐅᑎᑦᓯᓕᕆᕗᑦ $5,000-ᓂ ᐊᑐᓂ 

ᓄᓇᓕᖕᓂ ᐊᖑᓇᓱᒃᑐᓕᕆᔨᑦ ᑎᒥᖁᑎᒋᔭᖏᓐᓄᑦ 

ᐊᓯᖏᓐᓄᓗ ᑮᓇᐅᔭᓕᐅᕋᓱᒃᑎᐅᖏᑦᑐᑦ 

ᐃᑲᔪᕋᓱᒃᑎᐅᓲᑦ ᑎᒥᖁᑎᖏᓐᓄᑦ. 

 

ᑖᒃᑯᐊ ᐊᑐᓂ ᐊᐃᑦᑑᓯᐊᖅᑖᖅᑎᑕᐅᔪᑦ ᓇᖕᒥᓂᖅ 

ᐊᑐᕆᐊᖃᕋᓱᒋᔭᒥᒍᑦ ᖃᖓᓗ ᓇᒧᓪᓗ 

ᐱᔨᑦᓯᕋᕈᑎᒋᓲᖓ ᑲᔪᓯᖁᓪᓗᒍ ᓄᕙᖕᓇᕐᔪᐊᕐᒧᑦ 

ᐊᒃᑐᐊᓂᖃᖅᑐᓄᑦ.  

 

ᐅᖃᖅᑎ, ᒪᓕᒐᓕᐅᖅᑏᓪᓗ ᐊᐅᓚᔾᔭᒌᖅᐳᒍᑦ ᑖᒃᑯᐊ 

ᐱᔪᓐᓇᕋᔭᖑᐊᖅᑐᑦ ᑐᕌᕐᕕᒋᓪᓗᒋᑦ ᑐᓴᖅᑎᑦᑐᒋᑦ 

ᐱᓇᓱᒍᑎᑎᒍᑦ ᑭᐅᖃᑦᑕᕆᐊᓕᖕᓂ ᐅᕙᑦᑎᓐᓄᑦ 

ᐅᑎᖅᑎᑦᑎᖁᓪᓗᒋᑦ, ᓂᕆᐅᒃᑲᑦᑕ ᑖᓐᓇ 

ᐱᓇᓱᐊᕈᓯᕐᓂ ᐊᒡᒋᖅᑐᓂᒃ ᓴᖅᑭᓪᓚᕆᓛᕋᑦᑎᒍᑦ. 

ᖁᔭᓐᓇᒦᖅᑕᐃᓐᓇᕗᑦ ᑕᐃᒃᑯᐊ ᐃᑲᔪᐃᓐᓇᖅᑐᑦ 

ᐱᔨᑦᓯᕋᕈᑕᐅᒋᐊᓕᖕᓂᓗ ᐱᓕᕆᖃᑦᑕᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᖏᒃᑯᐊ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. (ᑐᓵᔨᑎᒍᑦ) ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖁᑎᓕᕆᔨᒃᑯᖏᓐᓄᑦ, ᒥᔅ ᐃᖃᓪᓗᐊᖅ. 

 

ᐊᖓᔪᖅᑳᑉ ᐅᖃᐅᓯᖓ 593 - 5(2): ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐸᐃᑉᐹᖑᖏᑦᑐᒥᒃ 

ᐊᑭᓕᒐᒃᓴᓕᐊᖏᑦ ᖃᓄᐃᓕᖓᓕᒻᒪᖔᑕ 

(ᐃᖃᓪᓗᐊᖅ) 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑎ. 

(ᑐᓵᔨᒃᑯᑦ) ᒪᓕᒐᓕᐅᖅᑎᐅᖃᑎᒃᑲᓗ 

ᖁᔭᓐᓇᒦᕆᓪᓗᒋᑦ ᐱᓗᐊᖅᑐᒥᒃ ᐃᖃᓗᒃᑑᑦᑎᐊᕐᒥᐅᑦ 

ᑕᑯᓐᓇᖅᑐᖅ. 

 

ᖁᕕᐊᓱᒃᐳᖓ ᑐᓴᖅᑎᑦᓯᒋᐊᒥᒃ ᖁᓪᓕᒃᑯᑦ 

ᐸᐃᑉᐹᖑᖏᑦᑐᒃᑯᑦ ᐊᑭᓖᒍᑎᒃᓴᓂᒃ 

ᑐᓂᓯᕙᓕᕐᓂᖏᓐᓂᒃ. ᓴᑉᑕᒻᒪ 2020 

ᐱᒋᐊᓚᐅᖅᑕᕗᑦ ᐊᒻᒪᓗ ᑖᒃᑯᐊ ᑕᖅᑭᑕᒫᑦ 

ᑕᖅᑭᑕᒫᖅᓯᐅᑎᒥᓐᓂᒃ 

ᑎᑎᖅᑲᐅᓯᐊᕈᑎᒋᓐᖏᖔᖅᑐᒍᑦ.  

 

ᑎᑎᖅᑲᑎᒎᖏᑦᑐᖅ ᑭᓯᐊᓂ ᐃᕐᖐᓐᓈᖅᑕᐅᑎᒃᑯᑦ 

ᐃᓱᐊᕐᓂᖅᓴᐅᔪᑦ ᑕᒪᒃᑯᓄᖓ ᐱᔨᑦᓯᖅᐸᒃᑕᑎᓐᓄᑦ. 

ᐊᒻᒪᓗ ᐃᖏᕐᕋᑦᓯᐊᖏᔾᔪᑎᑐᐃᓐᓇᐅᖏᑦᑐᖅ ᐊᒻᒪᓗ 

ᐊᑐᖏᑉᐹᓪᓕᕈᑕᐅᕙᑦᑐᓂ ᐸᐃᑉᐹᓂᒃ ᐊᒻᒪᓗ 

ᐊᓪᓚᕕᓕᕆᓂᕐᒧᑦ 

ᑮᓇᐅᔭᖅᑐᖏᓐᓂᖅᓴᐅᔾᔪᑕᐅᓪᓗᓂ. 

 

ᑭᒃᑯᓕᒫᓄᑦ ᑐᓴᒐᒃᓴᖅ ᓴᖅᑭᑕᐅᓚᐅᖅᐳᖅ ᑖᓐᓇ 

ᓴᖅᑭᑕᐅᖕᒪᑦ ᐱᓕᕆᐊᒃᓴᖅ ᑲᔪᖏᖅᓴᐅᑏᓪᓗ 

ᑕᒪᒃᑯᐊ ᑐᓂᐅᖅᑲᖅᑕᐅᕙᑦᑐᑦ ᐃᖅᑲᐃᒍᑕᐅᓂᐊᕐᒪᑕ 

ᐊᑎᓕᐅᖃᑕᐅᖁᓪᓗᒋᑦ. ᒫᓐᓇᒧᑦ ᑎᑭᑦᑐᑎᒍ 3,772 

ᐱᔨᑦᓯᖅᐸᑦᑕᕗᑦ ᑐᓂᓯᓯᒪᓕᖅᐳᑦ ᖃᕆᑕᐅᔭᒃᑯᑦ 

ᑐᕌᕈᑎᒥᖕᓂᒃ ᑕᐃᑰᓇᖔᖅ ᐃᕐᖐᓐᓈᖅᑕᐅᑎᒃᑯᑦ 

ᑎᑭᑕᐅᖔᖃᑦᑕᕈᒪᓕᕋᒥᒃ. 

 

ᑕᒪᒃᑯᐊ ᐃᓚᐅᔪᒪᔪᑦ ᑐᓂᓯᑐᐃᓐᓇᕐᓗᑎᒃ 

ᖃᕋᓴᐅᔭᒃᑯᑦ ᑎᑎᖅᑲᐅᓯᐊᕈᑎᖓᑕ ᑐᕌᕈᑎᖓᓂᒃ 

ᐃᕐᖐᓐᓈᖅᑕᐅᑎᒃᑯᑦ, ᓄᓇᕗᒻᒥᐅᑦ 

ᑐᓂᔭᐅᖃᑦᑕᕈᒪᔪᑦ ᑎᑎᖅᑲᒃᑯᕕᒃᑎᒍᑦ ᓱᓕ 

ᓱᖁᓯᔾᔮᖏᑦᑑᒐᓗᐊᑦ.  

 

ᐅᖃᖅᑎ, ᐊᑐᐃᓐᓇᖃᖅᑎᑦᓯᓂᖅ ᐸᐃᑉᐹᑎᒎᖏᑦᑐᖅ 

ᐊᑭᓕᕆᐊᓕᖕᓂᒃ ᑕᑯᑎᑦᓯᒍᑎᐅᕗᖅ ᖁᓪᓕᒃᑯᑦ 

ᓯᕗᓪᓕᐅᔾᔨᒻᒪᑕ ᐱᔨᑦᓯᖅᐸᑦᑕᒥᓐᓂᒃ 

ᑲᔪᓰᓐᓇᖅᓱᑎᓪᓗ ᐃᖢᐊᕐᓂᖅᓴᒥᒃ ᐊᑭᑭᓐᓂᖅᓴᒃᑯᑦ 

ᐊᕙᑎᑦᑎᓐᓄᓪᓗ ᐱᐅᓂᖅᓴᒥᒃ ᐱᐅᓯᐅᓂᐊᖅᑐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᓴᓇᔪᓕᕆᓂᕐᒧᑦ, ᒥᔅᑕ ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 594 - 5(2): 

ᐃᑭᐊᖅᑭᕕᒃᑯᑦ ᐊᔪᕈᓐᓃᖅᓴᐅᑎᑦ 

ᐱᕚᓪᓕᐅᑎᒃᓴᑦ ᒐᕙᒪᐅᑉ ᓴᓇᔨᖏᓄᑦ 

(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᖁᑦᑎᒃᑐᒥᐅᑕᐃᑦ 

ᑕᕝᕙᐅᕗᑏᑦᑎᐊᖅᐸᒃᑲ.  

 

(ᑐᓵᔨᒃᑯᑦ) ᐅᖃᖅᑎ, ᒐᕙᒪᕆᔭᕗᑦ ᐃᓕᖏᖅᓱᖅᐳᑦ 

ᐱᕙᓪᓕᐊᕈᑎᑦᓴᓂᒃ ᐱᔨᕋᕈᑎᑦᑎᓐᓂᒃ ᐊᔪᖏᓐᓂᖏᑦ 

ᐱᔪᓐᓇᕐᓂᖏᓪᓗ ᐱᔨᑦᓯᕋᐅᑎᖃᕈᓐᓇᖁᓪᓗᒋᑦ 

ᓄᓇᕗᒥᐅᓗᒃᑖᓂᒃ. 

 

ᖁᕕᐊᓱᑉᐳᖓ ᐅᓐᓂᖅᓯᐅᕆᐊᒥᒃ ᐱᓕᕆᕝᕕᕗᑦ 

ᐊᑐᐃᓐᓇᖃᖅᑎᑦᓯᒻᒪᑕ ᐱᖓᓱᓂᒃ 

ᐃᓕᓴᐅᑎᐅᓂᐊᓕᖅᑐᓂᒃ ᐱᔨᑦᓯᖁᑎᑦᑎᓐᓄᑦ 

ᐊᕐᕌᒍᒋᔭᑦᑎᓐᓂᒃ:  

 

 ᑐᓴᖅᑐᓕᕆᓂᕐᒧᑦ ᐱᓕᒻᒪᒃᓴᕐᓂᖅ 

ᐱᕙᓪᓕᐊᕈᑎᐅᔪᖅ ᑕᒪᒃᑯᐊ 

ᐊᒡᕕᐊᕈᑕᐅᔪᓐᓇᖅᑐᑦ ᐱᕙᓪᓕᐊᔪᑎᒎᖅᑐᓂᓪᓗ.  

 

 ᐊᑯᓐᓂᑰᕈᓐᓇᕐᓂᖅ ᐅᖃᖃᑎᒋᔭᐅᒍᓐᓇᕐᓂᖅ 

ᐊᐃᕙᖃᑎᖃᕈᓐᓇᓂᕐᒧᑦ ᐊᒻᒪᓗ 

ᐊᑯᓐᓂᕆᔭᐅᒍᓐᓇᕐᓂᕐᒧᑦ ᐅᖃᖃᑎᖃᕐᓗᓂ.  

 

 ᐱᓕᒻᒪᒃᓴᓪᓚᒃᑖᓂᕐᒧᑦ ᐱᓕᒻᒪᒃᓴᐅᑏᑦ 

ᐊᒡᓚᒡᕕᓕᕆᓂᕐᒥᑦ ᑎᑎᕋᕈᓐᓇᓂᕐᒥᒃ 

ᑲᑎᒪᔾᔪᑎᐅᔪᓂᒃ ᐱᓕᕆᐊᒃᓴᓂᓪᓗ 

ᐅᓂᒃᑳᓕᐅᕈᓐᓇᓂᕐᒥᓗ. ᐊᒻᒪᓗ 

ᐊᐅᓚᑦᓯᔾᔪᑎᓂᒃ ᑕᒪᒃᑯᓂᖓ 

ᐊᒡᓚᒡᕕᓕᕆᔨᒻᒪᕆᐅᔪᓄᑦ. 

 

ᐅᖃᖅᑎ, ᑕᒪᒃᑯᐊ ᐱᓕᕆᐊᒃᓴᑦ 

ᐊᑐᐃᓐᓇᐅᑎᑕᐅᕙᒃᑐᑦ ᖃᕋᓴᐅᔭᒃᑯᑦ ᒪᐃᑯᕋᓵᕝᑦ-ᑯᑦ 

ᐱᓕᕆᔨᖓ ᐊᖅᑯᑎᒋᓗᒋᑦ ᓄᕙᔾᔪᐊᕐᓇᖅ 19 

ᐱᓚᐅᖅᑎᓪᓗᒍ ᐅᖓᓯᒌᒋᐊᖃᕐᓂᖅ 

ᑕᐃᒪᐃᓐᓂᖓᓄᑦ. ᓄᓇᕗᑦ ᒐᕙᒪᒃᑯᖏᑦ 

ᓄᓇᕘᓗᒃᑖᒥ ᐃᓚᐅᔪᓐᓇᖅᓯᓯᒪᓕᖅᐳᑦ 

ᖃᕆᑕᐅᔭᒃᑯᑦ ᐃᓕᓐᓂᐊᖃᑎᒌᑐᐃᓐᓇᖅᓱᑎᓪᓗ 

ᐊᐅᓪᓚᕆᐊᑐᒍᓐᓃᖅᓱᑎᒃ ᓄᓇᒥᓂᒃ.  

 

ᐅᖃᖅᑎ, ᓄᓇᕗᒻᒥ 

ᐃᖅᑲᓇᐃᔭᖅᑎᑦᑎᔨᐅᓂᖅᐹᖑᓪᓗᑕ ᒐᕙᒪᒃᑯᑦ 

ᐊᑭᑦᑐᕋᐅᑎᖃᕆᐊᖃᕐᒪᑕ ᐊᓯᒥᓂᒃ 

ᐃᖅᑲᓇᐃᔭᕐᕕᐅᕙᒃᑐᓂᒃ. 

ᐊᑐᐃᓐᓇᖃᖅᑎᑦᑎᒋᐊᖅᑐᑕ 

ᐃᖅᑲᓇᐃᔭᕐᕕᑦᓯᐊᕙᐅᓂᕐᒥᒃ 

ᐱᓕᕆᐊᒃᓴᖃᑦᓯᐊᖅᓱᑕ ᐊᒻᒪᓗ 

ᓴᖅᑭᔮᕆᐊᒃᑲᓐᓂᖅᓱᑕ ᐃᖅᑲᓇᐃᔭᕐᕕᒃᑯᒥᓇᕐᓂᕐᒧᑦ. 

ᐱᕙᓪᓕᐊᓪᓗᑕᓗ ᐃᓄᐃᑦ ᐃᖅᑲᓇᐃᔮᖃᖁᓪᓗᒋᑦ 

ᐊᒻᒪᓗ ᐱᕙᓪᓕᐊᓪᓗᑎᒍᑦ ᒐᕙᒪᒃᑯᑦ 

ᐱᔨᑦᓯᕋᐅᑎᒋᒍᓐᓇᖅᑕᖏᓐᓂᒃ 

ᐱᐅᓯᕚᓪᓕᖅᑎᑦᓱᒋᓪᓗ ᐱᔨᑦᓯᕋᐅᑎᒋᕙᑦᑕᕗᑦ 

ᓄᓇᕗᒻᒥᐅᓗᒃᑖᓄᑦ. ᖁᔭᓐᓇᒦᒃ ᐊᒃᓱᐊᓗᒃ, 

ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ.  

 

ᑲᔪᓯᓚᐅᖅᑳᖅᑎᓐᓇᑕ ᓇᓗᓇᐃᖅᓯᔪᒪᑐᐃᓐᓇᖅᐳᖓ 

ᒪᓕᒐᓕᐅᖅᑎᐅᖃᑎᓐᓄᑦ ᒥᔅᑕ ᖃᐃᕐᓂᖅ ᐊᒻᒪᓗ 

ᒥᔅᑕ ᓚᐃᑦᓯᑑᓐ ᑕᒫᓃᑦᑐᓐᓇᖏᑦᑐᑦ 

ᐱᔾᔪᑎᖃᖅᖢᑎᒃ ᐅᓪᓗᒥ. 

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᖃᒪᓂᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 845 - 5(2): 

ᓄᓘᔭᖕᓂᒃ ᐅᔭᕋᖕᓂᐊᖅᑕᐅᔪᖅ (ᖃᒪᓂᖅ)  

 

ᖃᒪᓂᖅ: ᖁᔭᓐᓇᒦᒃ ᐅᖃᖅᑎ. ᐅᓪᓗᒃᑰᖅᐸᒃᑲ 

ᓄᓇᖅᑲᑎᒃᑲ ᑐᓄᓂᕐᒥᐅᑦ.  

 

(ᑐᓵᔨᒃᑯᑦ) ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᓂᑯᕕᑉᐳᖓ ᓇᐃᑦᑐᒥᒃ ᐅᖃᐅᓯᖃᕈᒪᓪᓗᖓ 

ᓄᓘᔮᖕᓂᒃ ᐱᓕᕆᐊᖑᔪᒥᒃ. 

 

ᐅᖃᖅᑎ, ᑕᐃᒪ ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᒪᑦᑎᐊᕐᓂᐊᕋᔅᓯ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᑦ ᓴᖅᑭᑦᑎᓚᐅᕐᒪᑕ ᑐᓴᖅᑎᑦᑎᔾᔪᑎᒥᒃ 

ᐅᓪᓗᑐᐃᓐᓇᐅᓚᐅᖅᑐᒥᒃ ᑲᑎᒪᔨᖏᒡᒎᖅ 

ᐱᖁᔨᕗᖔᕈᑎᒥᒃ ᖄᖏᖅᑎᑦᑎᓚᐅᕐᒪᑕ 

ᐃᑲᔪᖅᓱᐃᔪᒪᓇᑎᒃ ᓄᓘᔮᕐᓂ ᑐᖏᓕᐊᓂᒃ 

ᐱᓕᕆᐊᒃᓴᖓᓄᑦ ᑐᒃᓯᕋᖅᓯᒪᔭᖓᓂᒃ. 

 

ᐅᖃᖅᑎ, ᒪᓕᒐᓕᐅᖅᑎᐅᓪᓗᖓ ᑭᒡᒐᖅᑐᐃᓪᓗᖓ 

ᓄᓇᖃᖅᑐᓂᒃ ᐊᒻᒪᓗ ᒥᑦᑎᒪᑕᓕᐅᑉ ᓄᓇᖓᓐᓂᒃ 

ᐅᖃᐅᓯᕆᔪᒪᓪᓗᒍ ᐊᒃᑐᖅᓯᓂᕆᔭᖓ 

ᐋᖅᑭᒃᓯᓂᕆᓚᐅᖅᑕᖓ ᑖᓐᓇ ᒫᓐᓇᐅᔪᖅ ᓄᓇᕘᒥ 

ᐊᕙᑎᓕᕆᔨᒃᑯᑦ ᐱᕙᓪᓕᐊᔭᖏᓐᓂᒃ.  

 

ᐅᖃᖅᑎ, ᑐᓴᖅᑎᑦᑎᔾᔪᑎᖓᓂᒃ ᕿᑭᖅᑕᓂᒃ ᐃᓄᐃᑦ 

ᑲᑐᔾᔨᖃᑎᒌᒃᑯᖏᑦ ᐅᖃᕐᒪᑕ ᐃᒪᓐᓇ, 

ᒪᑐᐃᖓᐃᓐᓇᖅᐳᒡᒎᖅ ᐱᓕᕆᕙᓪᓕᐊᔪᓄᑦ 

ᕿᑭᖅᑕᓂᒃ ᐊᕕᒃᑐᖅᓯᒪᓂᖓᓂᒃ ᐊᒻᒪᓗ 

ᑲᓐᖑᓱᒃᑎᑦᑎᓗᑎᒃ ᑐᒃᓯᕋᐅᑎᓂᒃ ᐸᕚᓐᓛᒃᑯᑦ 

ᓯᕗᓪᓕᐅᔾᔨᓯᒪᔪᓪᓗ ᐃᓄᐃᑦ ᐱᓕᕆᖃᑕᐅᓂᖏᑦ 

ᐱᒋᐊᕐᓂᖓᓂᒃ. 

 

ᐅᖃᖅᑎ, ᑖᓐᓇ ᐊᖏᒡᓕᒋᐊᕈᑖᓄᑦ 2 

ᐊᖏᔪᒻᒪᕆᐅᖕᒪᑦ. ᐅᓪᓗᒥᒧᑦ 2000-ᑲᓴᐅᖕᒪᑕ 

ᑖᒃᑯᐊ ᐸᐃᑉᐹᖑᔪᑦ ᐊᑐᐃᓐᓇᐅᔪᑦ ᓄᓇᕗᑦ 

ᐊᕙᑎᓕᕆᔨᒃᑯᖏᑦᑕ ᑎᑎᖅᑲᖁᑎᖏᑦ ᑖᓐᓇ 

ᑐᒡᓕᐊᓂᒃ ᐱᓕᕆᔪᒪᓂᕐᒧᑦ ᑐᒃᓯᕋᖅᑕᐅᔪᖅ. 

ᐅᖃᖅᑎ, ᓇᓗᕗᖓ ᑭᓇᑐᐃᓐᓇᖅ 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7568 

 

 

ᐆᒪᔪᖅ ᐊᒻᒪᓗ ᐅᖃᓕᒫᖅᓯᒪᔪᖃᖏᒻᒪᑦ ᑖᒃᑯᓂᖓ 

ᐊᑕᖏᑦᑎᐊᕐᓗᒋᑦ. 

 

ᐅᖃᖅᑎ, ᐊᐱᖅᑯᑎᒃᓴᖃᕐᓂᐊᕋᒪ ᓈᒻᒪᒃᓯᒃᐸᑦ 

ᐅᓪᓗᒥ ᐱᔾᔪᑎᒋᓪᓗᒍ ᓄᓇᕗᑦ ᒐᕙᒪᒃᑯᑦ 

ᖃᓄᐃᓕᖓᓂᖏᑦ ᐅᓪᓗᒥ ᑕᕝᕙᓂ ᐱᓕᕆᐊᖑᔪᒧᑦ. 

ᐊᒻᒪᓗ (ᐃᓱᔾᔨᑦᑐᒪᓪᓗᖓ) ᐅᖃᕐᓗᖓ ᐃᒻᒪᖃ 

ᓇᕿᑦᑕᕆᐊᖃᓕᖅᐸᕗᑦ ᐱᒋᐊᒃᑲᓐᓂᕈᑎᒃᓴᕗᑦ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂᒃᑐᐊᕐᒧᑦ, ᒥᔅᑕ 

ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 846 - 5(2): 

ᓗᒃᑖᒥᒃ ᓇᔪᖅᑕᖃᕈᒪᔪᑦ ᖃᒪᓂᒃᑐᐊᕐᒥᐅᑦ 

(ᓯᒪᐃᓚᒃ)  

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᖃᒪᓂᒃᑐᐊᕐᒥᐅᓪᓗ.  

 

ᐅᖃᖅᑎ ᐅᓪᓗᒥ ᓂᑯᕕᑉᐳᖓ ᐊᔭᐅᖅᑐᕈᒪᓪᓗᒋᑦ 

ᒐᕙᒪᕗᑦ ᐃᓱᒪᒃᓴᖅᓯᐅᕈᑎᖃᒃᑲᓐᓂᖁᓪᓗᒋᑦ 

ᓗᒃᑖᒥᒃ ᓄᓇᓕᖕᓂ ᐃᖅᑲᓇᐃᔭᖅᑐᒃᓴᒥᒃ 

ᖃᒪᓂᒃᑐᐊᕐᒥ ᐱᑕᖃᖁᔨᓕᖅᖢᖓ. 

 

ᐅᖃᖅᑎ, ᐅᒃᐱᕆᒐᒃᑯ ᑕᐃᒪ ᒐᕙᒪᒃᑯᑦ 

ᐱᓕᕆᔭᕆᐊᖃᕐᒪᑕ ᐸᕐᓇᒃᐸᓪᓕᐊᓗᑎᒃ 

ᓘᒃᑖᖃᒃᑲᓐᓂᕐᓗᓂ ᓄᓇᕘᒥ ᐊᖏᓂᖅᓴᐅᔪᓂᒃ 

ᓄᓇᓕᖕᓂᒃ.  

 

ᖃᒪᓂᒃᑐᐊᖅ ᐱᕈᖅᓯᒪᔪᖅ ᑕᐃᒫᒃ ᐃᓚᔮᕇᓄᑦ 

ᓘᑦᑖᖃᕆᐊᖃᓕᕐᒪᑦ ᓘᑦᑖᖃᕐᓂᖅ ᓄᓇᓕᓐᓄᑦ 

ᐱᓇᓱᐊᕈᓯᕐᓂᒃ ᐱᖓᓱᓂᒃ 

ᐅᑕᖅᑭᑐᖃᐅᔭᖅᐸᑦᑐᑎᓪᓗ ᐳᓛᕆᔭᐅᓯᒪᔪᑦ ᑖᓐᓇ 

ᓈᒻᒪᒍᓐᓃᕐᒪᑦ ᐅᓪᓗᒥ.  

 

ᐅᖃᖅᑏ, ᐊᑕᐅᓯᐊᖅᖢᓂ ᖃᒪᓂᒃᑐᐊᖅ 

ᓘᒃᑖᖃᕈᓐᓇᓚᐅᕐᒪᑕ ᐊᑦᑑᕙᑐᐊᖅ ᐊᑯᓂ 

ᐊᑯᓂᐅᕙᒃᖢᓂ. ᓄᒫᓇᖅᑑᒐᓗᐊᖅ ᑕᐃᓐᓇ ᓘᒃᑖᖅ 

ᐊᓯᐅᔨᓚᐅᕋᑦᑎᒍ ᐊᕐᕌᒍᕋᓴᐅᓕᖅᑐᑦ. 

ᐅᖃᕋᓱᒃᑐᖓᓕ ᐅᖃᖅᑏ, ᑕᐃᒪ 

ᓘᒃᑳᖃᖅᓯᒪᓚᐅᖅᓯᒪᒐᑦᑕ ᓄᓇᓕᓐᓂ ᑖᓐᓇ 

ᓄᑖᖑᓐᖏᒻᒪᑦ. ᑕᐃᒪᓕ ᓈᒻᒪᒃᓴᖅᑯᖓ ᑖᓐᓇ 

ᖃᐅᔨᓇᓱᒃᑕᐅᒃᑲᓐᓂᕆᐊᖃᓕᕐᒪᑦ.  

 

ᐅᖃᖅᑏ, ᐊᒥᓱᑦ ᐃᓄᐃᑦ ᖃᓂᒪᖃᑦᑕᓕᕐᒪᑕ 

ᓯᕗᓕᐅᕆᔾᔫᒥᔭᕆᐊᖃᓕᕋᑦᑕ ᑲᒪᒋᓇᓱᒡᓗᒋᑦ 

ᐋᓐᓂᐊᖃᑦᑕᖏᓐᓇᖅᑐᖅ. ᑕᐃᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᓂᒃ ᐱᓕᒻᒪᒃᓯᒪᔪᓂᒃ 

ᐃᓱᒪᓕᕆᔨᓂᒃ ᐅᖁᒪᐃᓐᓂᖅᓯᐅᖅᑐᓂᒃᑕᐅᖅ 

ᐅᖃᓪᓚᐅᔾᔨᔨᓂᔨᓗ ᓗᒃᑖᓂᒡᓗ. 

ᐃᑲᔪᖅᓱᖅᑕᐅᒃᑲᓐᓂᕆᐊᖃᕐᒪᑕ ᐃᓄᐃᑦ ᑕᒪᒃᑯᐊ 

ᐱᓪᓚᑦᑖᕐᔫᒥᓂᐊᕐᒪᒋᑦ ᑎᒥᓂ.  

 

ᐅᖃᖅᑏ, ᓱᐴ ᓯᒡᒐᓕᐊᖅᑐᓗᐊᑦᑕᐃᓕᒍᑎ 

ᐃᑲᔪᖅᑕᐅᓂᖏᓪᓗ ᐃᓄᐃᑦ ᐊᒻᒪᓗ ᐃᖃᐃᓕᓴᕐᓂᖅ 

ᓴᓗᒃᑎᓴᕐᓂᓪᓗ ᐱᐅᔪᒻᒪᕆᐅᒐᔭᕐᒪᑦ. ᑕᐃᒪᓕ 

ᐃᓄᐃᑦ ᐱᓕᕆᕙᓚᐅᕋᓗᐊᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨ ᑭᓯᐊᓂᓕ ᐊᐅᓪᓚᕌᖓᑕ 

ᐱᒋᐊᖅᑐᖃᒃᑲᓐᓂᖃᑦᑕᖏᒻᒪᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᓂᒃ ᑕᒪᓐᓇ 

ᑲᔪᓯᑏᓐᓇᕋᓱᒡᓗᒍ.  

 

ᐅᖃᖅᑏ, ᐊᑭᓐᓇᕐᒥᐅᑕᐃᑦ ᑐᓴᖅᑎᑦᑎᔾᔪᑏᑦ 

ᓈᓚᐅᑎᒃᑯᑦ Facebook-ᑯᓪᓗ ᓈᒻᒪᓐᖏᑦᑐᑦ 

ᒥᑭᓗᐊᕐᒪᑕ. ᑮᓇᐅᔭᖅᑐᖅᑐᐊᓗᒻᒪᕆᐅᖃᑦᑕᕐᒪᑦ. 

ᐅᖃᓕᒫᒐᕐᓂᒃ ᑖᒃᑯᐊ ᓴᓂᑐᐃᓐᓇᐅᓕᖅᐸᒃᖢᑎᒃ 

ᑎᑎᕋᒃᑯᕕᐅᑉ ᓇᑎᖓ. 

ᐊᒃᓱᕈᖅᑐᖃᒃᑲᓐᓂᕆᐊᖃᓕᕐᒪᑦ ᑕᐃᒫᒃ ᐃᓄᖕᓂᒃ 

ᐱᓕᕆᖃᑎᖃᕐᓗᓂ ᓴᓂᓕᕇᓪᓗ ᐊᒻᒪᓗ 

ᑲᔪᓯᖏᖅᓴᓪᓗᒋᑦ ᐃᓅᑦᑎᐊᕋᓱᐊᕐᓂᕐᒧᑦ. 

ᓈᒻᒪᒃᓯᑉᐸᑦ ᐊᐱᖅᑯᑎᖃᕐᓂᐊᕋᒪ ᑕᒪᑐᒪ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ-

ᐃᒡᓗᓕᒑᕐᔪᒧᓪᓗ, ᒥᔅ ᑕᐅᑐᓐᖏ.  

ᒪᓕᒐᓕᐅᖅᑎᐅᑉ ᐅᖃᐅᓯᖓ 847 - 5(2): 

ᐃᒡᓗᓕᒐᕐᔫᑉ ᐃᒡᓗᑖᕆᐊᖃᖃᓯᐅᑎᓂᖓ 

ᑐᖓᐅᑕᖅ (ᑕᐅᑐᓐᖏ)  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᔪᖓ 

ᐅᖃᐅᓯᖃᕐᓂᐊᖅᑐᖓ ᐃᒡᓗᐃᑦ 

ᐃᑦᑕᕐᓂᑕᐅᓂᖏᓐᓂᒃ ᐃᒡᓗᓕᒑᕐᔪᖕᒥ. 

ᐅᖃᐅᓯᑐᐃᓐᓇᒃᑯᑦ ᐊᒻᒪ ᑎᑎᖅᑲᒃᑯᑦ ᑕᒪᓐᓇ 

ᐱᓕᕆᐊᕆᔭᐅᔭᕆᐊᖃᕈᓐᓃᕐᒪᑦ. ᓴᖅᑯᒥᓪᓚᑦᑖᖅᑐᒥᒃ 

ᐱᓕᕆᐊᕆᔭᐅᓪᓚᑦᑖᕆᐊᖃᓕᖅᑐᖅ. ᖃᐅᔨᒪᔪᖓ 

ᒥᓂᔅᑕ ᑐᓂᔾᔪᑎᒋᓯᒪᑦᑎᐊᖅᑐᖅ ᐱᓕᕆᑦᑎᐊᕋᓱᒃᑐᖅ 

ᑕᒪᑐᒧᖓ.  

 

(ᑐᓵᔨᑎᒍᑦ) ᐅᖃᖅᑏ, ᓄᓇᓕᒡᔪᐊᑦ ᐃᒡᓗᓕᒑᕐᔫᑉ 

ᐃᓄᖏᑦ ᑕᒪᑦᓱᒥᖓ ᓈᒻᒪᒃᓴᕈᓐᓃᕐᒪᑕ. ᓄᓇᓕᓐᓂ 

ᐃᓪᓗᓕᕆᔨᐊᓛᒃᑯᑦ ᑕᐃᒃᑯᐊᑦᑕᐅᖅ 

ᐊᑲᐅᒃᓴᖏᑦᑐᒪᕆᐅᔪᖅ ᓄᓇᓕᓐᓄᑦ. 

ᒪᓕᒐᓕᐅᖅᑎᖓ ᒪᓕᒐᓕᐅᕐᕕᒻᒥ ᑖᓐᓇᑦᑕᐅᖅ 

ᓈᒻᒪᒃᓴᕈᓐᓃᕐᒥᒻᒪᑦ ᑕᒪᑐᒥᖓ.  

 

ᐅᖃᖅᑏ, ᐅᖃᓚᐅᕋᒪ ᑕᐃᒪ ᐃᒡᓗᕐᔪᐊᒥ 

ᐱᓇᓱᐊᕈᓯᖅ 7 ᑖᒃᑯᐊ ᑲᑎᒪᔨᐅᖃᑕᐅᔪᑦ 

ᐃᒡᓗᓕᒑᕐᔪᒻᒥ ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓂ 

ᐊᑎᓕᐅᓚᐅᕐᒪᑕ ᑎᑎᖅᑲᒥᒃ ᔫᓐᖑᓚᐅᖅᑐᒥᒃ 

ᐊᖓᔪᖅᑳᖓᓐᓄᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. 

ᐊᒻᒪᓗ ᐱᕕᖃᕐᓂᓐᓂ ᖁᔭᒋᔪᒪᓪᓗᒍ 

ᐊᒃᓱᕈᕐᓂᖃᑦᑕᖅᑐᖅ ᐱᓕᕆᔪᒪᔭᖓᓐᓄᓪᓗ 

ᐃᒡᓗᓕᕆᔨᐊᓛᒃᑯᑦ ᐃᒡᓗᓕᕆᔨᒃᑯᓪᓗ 

ᑲᑎᒪᔨᖏᓐᓄᑦ.  

 

ᑎᑎᖅᑲᖓᓐᓂ ᑖᒃᑯᐊ ᑲᑎᒪᐅᔨᖃᑕᐅᔪᑦ ᑲᑎᒪᔩᑦ 

ᐅᖃᖅᓯᒪᔪᑦ 24-ᑲᓴᐅᒻᒪᑕᒎᖅ ᐃᒡᓗᐃᑦ ᓄᓇᓕᒻᒥ 

ᓴᓇᔭᐅᓚᐅᖅᓯᒪᔪᑦ 1950-ᖏᓐᓂ. 70-ᑲᓴᐅᓕᖅᑐᑦ 

ᐊᕐᕌᒍᐃᑦ. ᐊᒥᓱᑲᓪᓚᓐᓂᒃ ᐃᓗᐊᓐᖏᓕᐅᕈᑎᖃᕐᒪᑕ 

ᐱᑐᖃᓐᖑᖅᐸᓪᓕᐊᔪᑦ ᐃᒡᓗᐃᑦ ᐊᒻᒪᓗ ᐃᓄᖕᒧᒃ 

ᐃᒡᓗᒃᓴᐅᔪᓐᓃᕋᓗᐊᖅᑐᑎᒃ.  

 

ᐅᖃᖅᑏ, ᓄᓇᕗᒻᒥ ᐃᒡᓗᓕᕆᔨᔪᐊᒃᑯᑦ ᒫᓐᓇ 

ᐃᒡᓗᓕᕆᕐᒧᑦ ᐃᒡᓗᓕᐅᖃᑦᑕᕐᓂᕐᒪᑦ 

ᓴᓂᕐᕙᐃᖃᑦᑕᕐᓂᖓᑕ ᐋᖅᑭᑦᓱᖅᓯᒪᓂᖓ 

ᓄᓇᓕᓐᓂ ᐱᔭᕆᐊᖃᖅᑕᖏᓐᓂᒃ ᒪᓕᖃᑦᑕᕐᒪᑕ. 

ᐃᒡᓗᓕᒑᕐᔪᒃ ᐃᓄᑭᓐᓂᖓ 

ᐃᓄᒋᐊᒃᓯᕙᓪᓕᐊᓗᐊᓐᖏᓐᓇᒥᑦᑕᐅᖅ ᐅᓇᓂ 

ᐊᓪᓕᖅᐹᖑᖃᑦᑕᖅᓯᒪᒻᒪᑦ ᓯᕗᓪᓕᐅᔾᔭᐅᓯᒪᔪᓂ 

ᓄᑖᓄᑦ ᐃᒡᓗᒃᓴᓄᑦ.  

ᐊᒻᒪᓗ ᑐᑭᓯᓇᑦᑎᐊᖏᒻᒪᑦ ᖃᖓ ᓄᑖᑦ ᐃᒡᓗᒃᓴᐃᑦ 

ᓴᓇᔭᐅᓛᕐᒪᖔᑕ.  

 

ᐅᖃᖅᑏ, ᓄᓇᓕᒃ ᐊᒻᒪᓗ ᓄᓇᖃᖅᑐᖅ ᐱᐅᔪᒥᒃ 

ᓯᕗᓂᒃᓴᖃᑦᑎᐊᕋᑎᒃ ᑕᒪᓐᓇ ᐋᖅᑭᒃᓱᖅᓯᒪᓂᖅ 

ᓈᓴᐅᓯᕆᔾᔪᑎᖓᓗ ᐋᖅᑭᓯᐊᖅᓯᒪᓐᖏᒻᒪᑦ 

ᓄᓇᓕᒻᒧᑦ. ᓄᓇᓕᒻᒥ ᐃᒃᐱᒍᓱᒻᒪᑦ ᑖᓐᓇ 

ᐊᑲᐅᓐᖏᔾᔪᑎᒋᓕᕐᒪᒍ ᓈᒻᒪᓐᖏᑦᑐᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐅᖃᒃᑲᓐᓂᕈᒪᔪᖓ 

ᐅᒃᐱᕈᓱᑦᑎᐊᖅᑐᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐅᖃᐅᓯᑐᐃᓐᓇᐅᓐᖏᑦᑐᒃᑯᑦ ᐊᒻᒪᓗ ᑎᑎᖅᑲᑎᒍᑦ 

ᑎᑎᕋᑦᑎᐊᖅᓯᒪᔪᑎᒍᑦ... . 

 

ᑲᔪᓯᒍᒪᒐᓗᐊᖅᑐᖓ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑐᒃᓯᕋᕐᒪᑦ 

ᐃᓚᒃᑲᓐᓂᕈᒪᓪᓗᓂᐅᒃ. ᐅᖃᐅᓯᒃᓴᖓ 

ᐱᐊᓂᓐᖏᓐᓂᖓ ᐱᔾᔪᑎᒋᓪᓗᒍ. ᐋᒃᑳᖅᑕᐅᕙ? 

ᑐᓴᓐᖏᓐᓇᒪ. ᑲᔪᓯᒋᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑏ.  

 

ᑐᑭᓯᓇᑦᑎᐊᖅᑐᒥᒃ ᐅᒃᐱᕈᓱᒃᑐᖅ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᖃᓄᐃᓕᕆᐊᖃᓕᕐᒪᑕ 

ᐋᖅᑭᒍᑎᒃᓴᒥᒃ ᑖᓐᓇ ᒫᓐᓇ ᒫᓐᓇᑲᐅᑎᒋ 

ᐱᔭᕆᐊᖃᖅᑐᓂᒃ ᓴᓇᓗᑎᒃ. ᓄᑖᓐᖑᖅᑎᑕᐅᓗᓂ 

ᓄᓇᓕᓐᓂ. ᐱᑐᖃᕈᖅᐸᓪᓕᐊᓕᖅᑐᑦ ᐃᒡᓗᐃᑦ. 

ᑕᐃᒪ ᓴᓂᕐᕙᐃᔪᓐᓇᔾᔮᓐᖏᒃᑯᑦᑕ ᓄᑖᓂᒃ ᐃᒡᓗᓂᒃ 

ᒫᓐᓇᒫᒃᑯᑦ ᑕᐃᒪᓕ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑲᒪᒋᔭᖃᕆᐊᖃᖅᑕᒥᓂᒃ ᖃᐅᔨᒪᔭᖃᖅᐳᑦ 

ᓴᓂᕐᕙᐃᓗᑎᒃ ᐱᓕᕆᔾᔪᑎᒃᓴᓂᒃ ᑐᓂᓯᔭᕆᐊᓖᑦ 

ᑖᒃᑯᐊ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᐱᐅᔾᔫᒥᖁᓪᓗᒋᑦ.  

 

ᐅᖃᖅᑏ, ᑕᒪᓐᓇ ᐅᖃᐅᓯᕇᓐᓇᕐᓂᐊᕋᒃᑯ ᐃᓱᒪᒋᔭᕋ 

ᑕᕝᕙᓂ ᓂᕈᐊᖅᑕᐅᓯᒪᓂᒃᑕ ᐊᒥᐊᒃᑯᐊᓂ 

ᐱᓕᕆᔪᖃᕆᐊᖃ 

ᑎᑎᖅᑲᑐᐃᓐᓇᐅᖏ ᐅᖃᐅᓯᑐᐃᓐᓇᖅ 

ᐱᓕᕆᓂᐅᔪᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ, ᐃᖃᓗᐃᑦ-ᓯᓈ, ᒥᔅ 

ᓯᐅᑎᐊᐱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 848 - 5(2): 

ᐃᖅᑲᐃᓯᔾᔪᑎᒃᓴᖅ ᖃᓄᐃᒻᒪᑦ 

ᓴᐱᓕᕆᐊᖃᖏᓐᓂᒃᑎᓐᓂᒃ (ᓯᐅᑎᐊᐱᒃ)  

 

ᐊᖓᔪᖅᑲᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᑯᐊᐱᒋᓪᓕ ᐅᐱᖅᑲᓗᐊᓕᕋᒪ 

ᐅᕙᖓ ᐊᑐᖅᑕᖓᓂᒃ. ᔩᓚ ᐋᑯᓗᔾᔪᒃ ᐸᓐᓂᖅᑑᒥ, 

ᓴᓇᐅᒐᖓ ᐅᐱᒋᓗᐊᖅᑕᕋ ᐊᑐᕋᒃᑯ. ᖁᔭᓐᓇᒦᒃ, 

ᔩᓛ.  

 

>>ᐸᑦᑕᑐᖅᑐᑦ 

 

ᐅᖃᖅᑎᑦᓯᔩ, (ᑐᓵᔨᑎᒍᑦ) ᑕᐃᒪᓕ 

ᐊᔪᕐᓇᕐᓂᐊᕋᓗᒃᑎᓪᓗᒍ ᐃᒃᐱᒋᒐᒃᑯ ᐃᒪᓐᓇ 

ᐃᒃᐱᒋᒐᒃᑯ ᓄᓇᕗᑦ ᐅᐱᒋᑦᑎᐊᕋᒃᑯ ᓄᓇᕗᒻᒥ 

ᑖᒃᑯᐊ ᐅᖃᐅᓯᕆᓂᐊᖅᑕᓐᓂᒃ. ᒪᐃ 28, 1986-

ᖑᑎᓪᓗᒍ ᒪᒃᑯᒃᑑᓪᓗᖓ ᓄᑲᑯᓗᒐ ᑐᖁᑕᐅᓚᐅᕐᒪᑦ 

ᐃᓄᐊᖅᑕᐅᔪᖅ. ᐅᓪᓗᒥ ᓱᓕ ᖃᐅᔨᔭᐅᓐᖏᑦᑐᖅ.  

 

ᐅᖃᖅᑏ, ᒪᐃ 2019-ᒥ, 

ᐊᒃᑐᖅᑕᐅᒃᑲᓐᓂᓚᐅᕆᕗᖓ. ᐊᐃᑦᑖᖑᒐᓗᐊᖅ 

ᑖᓐᓇ ᓄᐊᕋ ᐃᓄᐊᖅᖢᓂᓗ ᐃᒻᒥᓃᓚᐅᕐᒪᑦ. ᑕᖅᑭᑦ 

ᐱᖓᓱᑦ ᐊᓂᒍᖅᑎᓪᓗᒋᑦ ᐊᖏᔪᖓ ᑖᒃᑯᓂᖓ 

ᐊᓈᓇᒋᔭᐅᔪᖅ ᐃᓅᔪᓐᓃᓚᐅᕆᓪᓗᓂ. 

ᔪᓚᐃᖑᑎᓪᓗᒍ ᑕᒫᓂ ᐊᕐᕌᒍ ᓴᑭᒐ ᑕᒫᓂ 

ᐃᓅᒍᓐᓃᓚᐅᕆᕗᖅ. ᐅᓪᓘᒃ ᒪᕐᕉᒃ ᐊᓂᒍᖅᑎᓪᓗᒋᑦ, 

ᐅᐃᒐ ᖃᓂᒻᒪᑳᓪᓚᒃᑐᐊᓘᖕᒪᑦ 

ᐊᐅᓪᓚᕆᐊᖃᓕᓚᐅᕆᕗᒍᑦ. ᐅᑎᓚᐅᓐᖏᓂᒃᑎᓐᓂᒃ 

ᐋᒍᔅ-ᖑᑎᓪᓗᒍ ᑕᒫᓂ ᐊᕐᕌᒍᒥ ᐊᓈᓇᓪᓚᑦᑖᕋ 

ᐃᓅᔪᓐᓃᓚᐅᕆᕗᖅ.  ᑖᒃᑯᐊ ᐊᒥᓲᒻᒪᑕ 

ᕿᓚᒥᑯᓗᒃᑯᑦ.  

 

ᐊᔾᔨᒌᓐᖏᑦᑐᒻᒪᕆᖕᓂᒃ ᐃᒃᐱᓐᓂᐊᖃᑦᑕᖅᓯᒪᓕᕋᒪ. 

ᕿᐊᖃᑦᑕᖅᐳᖓ. ᓂᓐᖓᐅᒪᖃᑦᑕᖅᐳᖓ. 

ᖁᔭᓕᓯᒪᓪᓗᖓᓗ ᐃᑲᔪᖅᑕᐅᓂᓐᓂᒃ. ᑭᓯᐊᓂ 

ᐅᓪᓗᒥ ᐅᖃᖅᐳᖓ ᓲᖃᐃᒻᒪᑦ ᐃᒃᐱᒋᓚᐅᕋᒃᑯ 

ᐃᑉᐸᒃᓴᖅ ᒪᓕᒐᓕᐅᖅᑎᐅᖃᑎᒐ. (ᑐᓵᔨᑎᒍᑦ) 

ᓴᐱᓕᕆᐊᖃᓐᖏᑦᑐᒍᑦ. ᐊᑦᓱᕈᖃᑦᑕᓚᐅᕋᓗᐊᒪ 

ᑕᑯᒋᑦ ᐅᕙᓃᑉᐳᖓ.  

 

>>ᐸᑦᑕᑐᖅᑐᑦ 

 

ᐃᖅᑲᐅᒪᖁᔨᑦᓱᖓ ᐊᑕᐅᓯᒃᑰᖏᒃᑲᓗᐊᖅᑎᓪᓗᒍ 

ᐊᑦᓱᕈᖃᑦᑕᓚᖓᒐᑦᑕ. ᓯᕗᓕᖅᑎᒋᓚᐅᖅᑕᕗᑦ 

ᐊᑦᓱᕈᖃᑦᑕᕐᓂᑯᐃᑦ ᓴᐱᓕᖃᑦᑕᕐᓂᖏᒻᒪᑕ 

ᑕᕝᕙᓃᑉᐳᒍᑦ. ᐃᖅᑲᐅᒪᒋᐊᖁᔨᑐᐃᓐᓇᖅᓱᖓ 

ᓴᐱᓕᖃᑦᑕᖅᑕᐃᓕᑕ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐃᖅᑲᐃᓯᑐᐃᓐᓇᖅᐳᖓ 

ᐅᓐᓄᒃ ᐲᑕ ᑖᐸᑕᐃ ᐅᖃᓪᓚᖕᓂᖓᓄᑦ, 

ᑕᐃᒪᐃᓕᖓᑦᑎᐊᓚᐅᕐᒪᑦ. ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ.  

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): ᐅᖃᖅᑏ. 

 

ᐅᖃᖅᑎ: ᒪᒥᐊᓇᖅ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᓂᒋᖓᓄᑦ, ᒥᔅᑕ ᑯᓱᒐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 849 - 5(2): 

ᓇᒡᓕᒋᓚᕗᑦ ᐸᓂᕗᑦ, ᐊᓈᓇᕗᑦ, ᓇᔭᕗᑦ 

ᓂᖏᐅᖅᐳᓪᓗ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑕᓕᕋ 

ᑕᒃᖠᒋᐊᖅᑕᐅᑎᓐᓇᓱᖕᓂᐊᖅᐸᕋ.  

 

>>ᐃᒡᓚᖅᑐᑦ 

 

ᐃᑉᐸᒃᓴᖅ ᐅᖃᖅᑎᑦᓯᔩ ᐊᕐᓇᓄᑦ 

ᐅᓪᓗᕆᔭᐅᓚᐅᕐᒪᑦ, ᖁᕕᐊᓱᒃᐳᖓ. ᓱᓇᓗᒃᑖᑦ 

ᓇᓪᓕᖅᐸᒻᒪᑕ ᐊᓂᒍᖅᐸᒻᒪᑕᓗ ᑐᑭᓯᐅᒪᕗᖓ. 

ᐅᕝᓗᒥ ᖃᑕᓐᖑᑎᒃᑲ ᑕᕝᕙᓂ 

ᓂᓪᓕᐅᑎᒋᒐᔪᓐᖏᑕᒻᒪᕆᐊᓗᒋᒐᒃᑭᑦ 

ᐃᓱᒪᖃᑎᒋᕙᒃᑲ ᐊᑕᐅᓯᐅᖃᑎᒋᕙᒃᑲ. 18 ᐊᕐᕌᒍᐃᑦ 

ᐊᓂᒍᖅᓯᒪᓕᖅᑑᒐᓗᐊᖅ ᐅᑉᓗᖅ ᓇᓪᓕᕌᖓᑦ 

ᐃᑉᐸᒃᓴᓵᑯᓘᔮᓲᖑᒻᒪᑦ 

ᓇᔭᐃᖅᑕᐅᓚᐅᖅᓯᒪᖕᒥᒐᑦᑕ ᐊ’ᐋᖑᓚᐅᖅᓯᒪᔪᖅ 

ᐊ’ᐋᖑᕙᒃᐳᖅ ᓱᓕ.  

 

ᓇᔭᕗᑦ ᐊᓈᓇᓐᓄᑦ, ᐊᓈᓇᑦᓯᐊᕗᑦ, ᐸᓂᒃᐳᑦ, 

ᓇᒡᓕᒋᕙᒡᓚᕗᑦ ᐅᐱᒋᕙᒡᓚᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᑲᔪᓯᓗᑕ. ᓈᓴᐅᑎᓕᒃ 4. ᐅᑎᕈᑏᑦ 

ᐅᖃᐅᓯᒃᑯᑦ ᐊᐱᖅᑯᑎᕕᓃᑦ. ᐃᓕᑕᖅᓯᓂᖅ 

ᐳᓛᕆᐊᖅᓯᒪᔪᓂᒃ. ᒪᓕᒐᓕᐅᖅᑏᑦ ᐊᐱᖅᑯᑎᒃᓴᖏᑦ. 

ᖁᔭᓐᓇᒦᒃ. ᒪᓕᒐᓕᐅᖅᑎ ᖃᒪᓂᒃᑐᐊᕐᒧᑦ, ᒥᔅᑕ 

ᓯᒪᐃᓚᒃ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 1232 - 5(2): ᓗᒃᑖᖃᓐᓂᖅ 

ᓇᔪᓐᓂᐊᖅᑐᒥᒃ ᖃᒪᓂᒃᑐᐊᕐᒥᒃ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᓄᓇᕗᑦ ᑕᐃᒪ ᐃᓄᖏᑦ 

ᐃᓄᒋᐊᑦᓯᕙᓪᓕᐊᖏᓐᓇᕐᖓᑕ 40,000-ᐸᓘᓕᖅᑐᑕ 

ᓄᓇᕘᒥ. ᑕᕝᕙᓂ ᐅᖃᓚᐅᕋᒪ ᖃᒪᓂᒃᑐᐊᕐᖑᓇ 

ᐊᖏᓂᖓ ᓈᒻᒪᓕᕋᓗᐊᕐᖓᑦ ᓘᑦᑖᖅ ᖃᐅᑕᒫᑦ 

ᐃᖅᑲᓇᐃᔭᖃᑦᑕᖅᑐᒥᒃ 

ᓘᑦᑖᖃᒃᑲᓐᓂᕈᓐᓇᖅᑑᔮᓕᕐᖓᑦ. 

ᑕᐃᒪᐃᑉᐸᔪᒐᓗᐊᕐᖓᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᐃᓱᒪᒃᓴᖅᓯᐅᕈᑎᖃᖅᓯᒪᒻᒪᖔᖅ ᖃᐅᑕᒫᑦ 

ᐃᖅᑲᓇᐃᔭᖃᑦᑕᕋᔭᖅᑐᒥᒃ ᓘᑦᑖᖅᑖᕈᓐᓇᕐᒪᖔᑕ 

ᖃᒪᓂᒃᑐᐊᕐᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᕆᒻᒪᑦ. ᐅᖃᖅᑏ, ᒫᓐᓇ ᓘᑦᑖᖅᑕᖃᖅᑐᖅ 

ᖃᒪᓂᒃᑐᐊᕐᒥ ᑕᐃᑲᓃᕐᑲᐃ ᑕᐃᑲᓃᓐᖑᓱᑦᑐᖅ 

ᐊᐅᓪᓚᕕᑦᓴᖃᕋᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ: ᓯᕗᓪᓕᖅᐹᒥᒃ. ᒪᒥᐊᓇᖅ. ᓯᕗᓕᖅᐹᒥᒃ 

ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑖ 

ᖁᔭᓐᓇᒦᒃ ᑕᒪᓐᓇ ᑐᓴᕈᒥᓇᖅᑯᖅ ᓘᑦᑖᒥᒃ 

ᑕᐃᑲᓃᑦᑐᖃᑲᐃᓐᓇᓐᖑᓱᒻᒪᑦ ᐊᑯᓂᑲᓪᓚᒃ. 

ᖁᔭᓐᓇᒦᒃ. 

 

ᐅᖃᖅᑏ, ᑐᑭᓯᓯᒪᔪᖓᐃᓪᓛᒃ ᖃᓄᐃᑦᑐᕈᓘᔭᕐᓄᑦ 

ᐊᑦᑐᐊᔭᐅᓲᖑᒻᒪᑕ ᐋᓐᓂᐊᖅᑐᑦ 

ᓘᑦᑖᖅᑖᕈᒪᔫᒐᓗᐊᑦ ᓄᓇᓕᓐᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᐱᓕᕆᕕᖓ 

ᑕᐃᒪᐃᑦᑐᓂᒃ ᕿᒥᕐᕈᓲᖑᒻᒪᖔᑕ ᒪᑯᓂᖓ 

ᐃᓄᒋᐊᓐᓂᖏᓐᓂᒃ, ᐃᓄᒋᐊᒃᓯᕙᓪᓕᐊᓂᖏᓐᓂᒃ 

ᐃᓄᖏᑕᓗ ᑎᒥᖏᑕ ᖃᓄᐃᓐᓂᖏᓐᓂᒃ ᐊᒻᒪ 

ᐋᓐᓂᐊᖃᕈᓘᔭᕐᓂᖏᓐᓂᒃ?  

ᒪᑯᐊ ᖃᓄᒃᑲᓐᓂᖅ 

ᐃᓚᒃᑲᓐᓂᕆᐊᖃᖅᑎᑕᐅᓲᖑᕙᑦ ᐋᓐᓂᐊᓯᐅᖅᑎᓂᒃ 

ᐃᓱᒪᓕᕆᔨᓂᒃ ᓘᑦᑖᓂᓪᓗ, ᖃᓄᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᑖᒃᑯᐊ 

ᖁᓛᓃᑦᑐᓕᒫᑦ ᓇᓖᕋᕋᑦᓴᐅᑲᓐᓂᕐᒥᓗᑎᒃ.  

 

ᐋᖅᑭᑦᓴᐅᑎᒋᓯᒪᔪᖃᓐᖏᑦᑐᖅ ᑲᓇᑕᓕᒫᒥ 

ᓯᓚᕐᔪᐊᕐᒥᓘᓐᓃᑦ ᖃᑦᑎᐅᒋᐊᖃᕐᒪᖔᑕ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑰᓪᓗᑕᓕ ᑲᑐᔾᔨᓪᓗᑕ 

ᐱᔾᔪᑎᓂᒃ ᕿᒥᕐᕈᖃᑦᑕᖅᑐᒍᑦ 

ᓘᑦᑖᖅᑖᕆᐊᖃᕐᒪᖔᑕ ᐊᑕᐅᓯᕐᒥᒃ, ᒪᕐᕉᓐᓂᓪᓘᓐᓃᑦ 

ᐅᕝᕙᓘᓐᓃᑦ ᐊᔾᔨᐅᖏᑦᑐᓂᒃ 

ᓘᑦᑖᖅᑖᕆᐊᖃᕐᒪᖔᑕ ᖃᒪᓂᒃᑐᐊᕐᒦᑦᑐᖃᕐᖓᑦ.  

 

ᑕᐃᒪ ᒫᓐᓇ ᑕᐃᓐᓇᓗ ᑕᐃᑲᓃᑲᐃᓐᓇᓐᖑᓱᑦᑐᓂ 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7572 

 

 

ᐊᐅᓪᓚᕕᑦᓴᖓ ᐋᖅᑭᔅᓯᒪᓇᓂ ᓱᓕ. ᑕᐃᓐᓇᓕ 

ᓗᑦᑖᖅ ᐊᐅᓪᓚᕆᐊᖃᓕᖅᑲᑦ ᐊᓯᓂᒃᑕᐅᓛᕐᒥᔪᖅ. 

ᐊᒻᒪᑦᑕᐅᖅ ᐃᖅᑲᓇᐃᔭᖅᑎᑖᖅᓯᒪᒻᒥᔪᒍᑦ 

ᐋᓐᓂᐅᖅᑎᒻᒪᕆᒻᒥᒃ ᖃᒪᓂᒃᑐᐊᕐᒧᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ 

ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᖓ. 

ᓇᓗᓇᐃᖅᓯᑦᑎᐊᕈᓐᓇᖅᑲ ᒥᓂᔅᑕ ᑖᓐᓇ ᓘᑦᑖᖅ 

ᖃᒪᓂᒃᑐᐊᕐᒦᓐᖑᓱᓕᕐᖓᒡᒎᖅ 

ᓯᕗᓂᕆᓂᐊᖅᑕᑎᓐᓄᑦ. ᑕᐃᒪᓕ 

ᑕᐃᑲᓂᐅᒥᐅᑕᐅᓂᐊᓕᖅᑳ ᑕᕝᕙᓐᖓᑦ ᐱᒋᐊᕐᓗᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᑲᓂ 

ᓘᒃᑖᖅᑕᖃᕋᔭᓐᖏᑦᑐᖅ ᑭᓯᐊᓂ 

ᖃᐅᔨᒪᓐᖏᑕᑦᑎᓐᓂ ᐱᔾᔪᑎᖃᕐᓗᓂ 

ᖃᓄᐃᓕᔪᖃᑲᓪᓚᓂᖅᑲᑦ 

ᐊᐅᓪᓚᑲᐃᓐᓇᕆᐊᖃᕐᓂᖃᓪᓘᓐᓃᑦ 

ᓘᒃᑖᖑᔭᖅᑐᕐᓗᓂ ᓇᒧᒃᑭᐊᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑕ 

ᐋᖁᐊᖅ. 

 

ᐊᐱᖅᑯᑦ 1233 - 5(2): ᐳᓚᕋᑦᑐᓕᕆᓂᕐᒧᑦ 

ᓴᖅᑭᑎᖅᑕᐅᓇᓱᒃᑐᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᐅᖅᓱᖅᑑᕐᒥᐅᑕᐃᑦ.  

 

ᐅᖃᖅᑏ, ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᒥᓂᔅᑕᖓᓄᑦ. 

ᒥᓂᔅᑕ ᑕᐃᒪ ᐃᖅᑲᐅᒪᓂᐊᖅᑐᓴᐅᒻᒪᑦ 

ᒪᓕᒐᓕᐅᕐᕕᒻᒨᖅᓯᕋᑖᑦᑎᐊᔪᒐᒪ ᑎᑎᖅᑲᕐᓂᒃ 

ᒪᓕᒐᓕᐅᕐᕕᒻᒧᑦ. ᑕᐃᑲᓐᖓᑦ ᒪᐃᔭᖓᓂᒃ 

ᐅᖅᓱᖅᑑᑉ. ᐄ, ᑖᒃᑯᐊ ᖁᔭᓕᒃᑲᓐᓂᖅᑲᒃᑲ 

ᑲᑎᒪᔨᖏᑦ. ᒥᓂᔅᑕ ᓈᓚᒃᑲᓗᐊᕐᒪᖔᖅ 

ᖃᐅᔨᒐᓱᕋᑖᕋᒪ. ᖁᔭᓕᕙᒃᑲᐃᓛᒃ ᑖᒃᑯᐊ ᕼᐊᒻᓚᒃᑯᑦ 

ᑲᑎᒪᔨᕆᔭᖏᑦ ᐊᒻᒪᓗᑦᑕᐅᖅ 

ᐃᖅᑲᓇᐃᔭᒃᑳᓗᖁᑎᖏᑦ ᐃᖅᑲᓇᐃᔭᖅᑎᖏᑦ. 

 

ᐃᓚᖓᑦ ᑕᐃᒪ ᓯᕗᓪᓕᐅᑎᑕᐅᓯᒪᔪᖅ 

ᓇᓗᓇᐃᖅᑕᐅᓯᒪᔪᖅ ᐅᖅᓱᖅᑑᕐᒥᐅᓄᑦ ᑖᓐᓇᐅᒻᒪᑦ 

ᐳᓚᕋᑦᑐᓕᕆᓂᕐᒥᒃ ᐱᕙᓪᓕᐊᑎᑦᑎᓂᖅ 

ᑮᓇᐅᔭᓕᐅᕈᑎᔅᓴᐅᓗᓂ ᐊᒻᒪ ᑮᓇᐅᔭᓕᐅᕈᑎᔅᓴᐃᑦ 

ᓴᖅᑭᖅᑕᐅᓯᒪᔪᐃᑦ ᐅᒥᐊᕐᔪᐊᒥᓂᖏᓐᓄᑦ 

ᕗᕌᓐᑭᓕᓐ-ᒃᑯᑦ. ᑕᐃᒃᑯᐊ 

ᑮᓇᐅᔭᓕᐅᕈᑎᐅᒍᒪᓕᕐᖓᑕ. 

 

ᐅᖃᖅᑏ, ᐊᐅᓪᓚᖃᑦᑕᖅᑕᐃᓕᒪᑎᑕᐅᓂᖏᑦ 

ᓄᕙᓐᓇᕐᔪᐊᖅ ᐱᔾᔪᑎᒋᓪᓗᒍ ᓱᕋᐃᓯᒪᓪᓚᕆᒻᒪᑦ 

ᐳᓚᕋᑦᑐᓕᕆᓂᕐᒥᒃ.  

 

ᒥᓂᔅᑕ ᑕᐃᒪ ᖃᐅᔨᒪᓪᓚᕆᒻᒪᑦ ᐱᓕᕆᕕᖓᑕ 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᓚᐅᕐᖓᑕ 

ᐃᒫᒃ: ᑲᑐᔾᔨᖃᑎᖃᖅᑐᑎᒃ ᐃᓄᐃᑦ ᑎᒥᖁᑎᖏᓐᓂᒃ 

ᐳᓚᕋᑦᑐᓕᕆᔨᓂᓪᓗ ᐊᒻᒪ ᒐᕙᒪᑐᖃᒃᑯᑦ 

ᑎᒥᖁᑎᖏᓐᓂᒃ ᓴᖅᑭᖅᓯᓂᐊᖅᑐᑦ 

ᐳᓚᕋᖅᑐᓕᕆᓂᕐᒧᑦ ᑲᑎᒪᔨᐅᔪᓂᒃ 

ᐋᖅᑭᔅᓯᒐᓱᑦᑐᓂᒃ. ᑖᒃᑯᐊ ᐆᒻᒪᓕᖅᑭᑦᑎᑦᑎᒐᓱᑦᑐᑦ 

ᐳᓚᕋᖅᑐᓕᕆᓂᕐᒥ ᐊᒻᒪ ᓱᕐᕋᓗᐊᖃᑦᑕᓂᐊᓐᖏᒻᒪᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᓪᓗᒥ, 

ᑭᓱᓕᕆᓯᒪᒻᒪᖔᑕ ᖃᓄᐃᓕᐅᖅᓯᒪᒻᒪᖔᑕᓗ ᑖᒃᑯᐊ 

ᐳᓚᕋᑦᑐᓕᕆᓂᕐᒧᑦ ᑲᑎᒪᔨᐅᔪᐃᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᕌᓗᒃ, ᐅᖃᖅᑏ. ᐄ, ᓈᓚᑉᐳᖓ ᐊᒻᒪ 

ᖁᔭᓐᓇᒦᖅᑲᒋᑦ ᒪᓕᒐᓕᐅᕐᕕᒻᒨᖅᓯᔪᒐᕕᑦ 

ᕼᐊᒻᓚᒃᑯᓐᓂᒃ ᐱᔪᒪᔭᒥᓂᖏᓐᓂᒃ ᐱᖁᑎᕐᔪᐊᓂᒃ 

ᐅᖃᐅᓯᖃᖅᑐᒥᒃ.  

 

ᐳᓚᕋᖅᑐᓕᕆᓂᕐᓕ ᐱᓪᓗᒍ, ᑲᑎᒪᔨᖏᑦ ᑕᐃᒃᑯᐊ 

ᖃᖓᒃᑰᖅᑕᕋᔭᕐᒪᖔᑖ ᖃᖓᒃᑯᑦ 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7573 

 

 

ᐱᓕᕆᓯᒪᒻᒪᖔᑕ ᖃᓄᕐᓗ ᐅᖃᐅᓯᖃᕐᒪᖔᑕ 

ᖃᐅᔨᒪᓐᖏᑦᑐᖓ. ᑭᓯᐊᓂᓕ, ᒐᕙᒪᑐᖃᒃᑯᑦ 

ᑲᓇᑕᐅᓪᓗ ᐊᕕᑦᑐᖅᓯᒪᓂᖏᑦᑕ ᒥᓂᔅᑕᐃᑦ 

ᐳᓚᕋᑦᑐᓕᕆᓂᕐᒧᑦ ᐃᔅᓯᕙᖃᑕᐅᒐᒪ. ᑕᒪᓐᓇ 

ᐳᓚᕋᑦᑐᓕᕆᓂᖅ ᐊᑦᑐᖅᑕᐅᓯᒪᒻᒪᑦ ᓇᐅᒃᑯᓕᒫᖅ 

ᓯᓚᕐᔪᐊᓕᒫᒥ ᑲᓇᑕᒥᓗᑦᑕᐅᖅ. ᐊᒻᒪ, 

ᒪᑭᑦᑎᑲᓐᓂᕋᓱᐊᕐᓗᒍ ᐊᑯᓂᑲᓪᓚᐅᓂᐊᖅᑐᖅ.  

 

ᖃᐅᔨᒪᒐᔅᓯ ᑕᐃᒪ ᐳᓚᕋᑦᑕᐅᑏᑦ ᐅᒥᐊᕐᔪᐃᑦ, 12-

ᓗᐊᖅᑐᓂᒃ ᐅᓯᒍᓐᓇᖅᑐᐃᑦ 

ᑎᑭᒋᐊᖃᖅᑎᑕᐅᓯᒪᒍᓐᓂᕐᖓᑕ ᐅᑭᐅᖅᑕᖅᑐᒧᑦ. 

ᑖᓐᓇ ᓄᓇᔅᓯᖕᓂᒃ ᐊᑦᑐᐃᖃᑦᑕᓂᐊᕐᒥᔪᖅ. 

ᐳᓚᕋᑦᑐᓕᕆᓂᕐᖏᓛᒃ ᓄᓇᔅᓯᓐᓄᑦ 

ᐅᒥᐊᕐᔪᐊᒥᓂᕐᓂᒃ 

ᑕᑯᔭᖅᑐᖃᑦᑕᕈᓐᓇᐅᑎᐅᒐᔭᖅᑑᒐᓗᐊᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᓯᐊᑦᑕᐅᖅ ᓯᕗᓪᓕᐅᖁᔭᐅᓪᓗᓂ 

ᓇᓗᓇᐃᖅᑕᐅᓯᒪᔪᖅ ᓄᓛᒃ ᐅᖅᓱᑑᕐᒥᐅᓄᑦ. ᑖᓐᓇ 

ᐊᖏᓪᓕᒋᐊᕆᐊᖃᕋᑦᑎᒍᑦ ᓯᓚᕐᔪᐊᕐᒥ 

ᖃᐅᔨᒪᔭᒻᒪᕆᐊᓘᔪᖅ ᓇᑦᑎᓕᒻᒥ ᐃᑦᑕᕐᓂᓴᖃᕐᕕᒃ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᒃ 

ᑮᓇᐅᔭᓂᒃ ᐊᑐᐃᓐᓇᖅᑕᖃᕐᒪᖔᖅ ᐱᓕᕆᕕᖓᓂᒃ? 

ᐃᑦᑕᕐᓂᓴᖃᕐᕕᓐᓄᑦ ᓄᑖᕈᕆᐊᖅᓯᔾᔪᑎᔅᓴᓂᒃ 

ᐊᖏᓪᓕᒋᐊᖅᓯᔾᔪᑎᔅᓴᓂᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᕌᓗᒃ, ᐅᖃᖅᑏ. ᐅᖃᖅᑏ, 

ᐊᔾᔨᒌᓐᖏᑦᑐᕈᓘᔭᐃᑦ ᐱᓕᕆᔾᔪᑎᕗᑦ ᑮᓇᐅᔭᓂᒃ 

ᑐᔅᓯᕋᕐᕕᔅᓴᐅᖃᑦᑕᖅᑐᑦ ᓄᓇᓕᓐᓄᑦ. ᑖᓐᓇ 

ᐃᑦᑕᕐᓂᓴᖃᕐᕕᒃ ᑐᔅᓯᕋᐅᑎᓕᐅᕈᓐᓇᖅᑐᖅ ᑕᐃᑯᖓ 

ᐱᖁᑎᕐᔪᐊᓕᕆᔨᑦᑎᓐᓄᑦ. ᑕᐃᑰᓇ ᑖᓐᓇ 

ᐃᓱᒪᔅᓴᖅᓯᐅᕈᑎᒋᔪᓐᓇᖅᑕᕗᑦ ᑐᔅᓯᕋᐅᑎᓕᐊᖑᑉᐸᑦ. 

ᐄ, ᑖᒃᑯᐊᓕ ᐅᖅᓱᖅᑑᕐᒥᐅᑕᐃᑦ ᑲᔪᖏᖅᓴᖃᒃᑲ 

ᑐᔅᓯᕋᐅᑎᓕᐅᖁᓪᓗᒋᑦ ᕿᒥᕐᕈᐊᓛᖅᑕᑎᓐᓂᒃ 

ᑮᓇᐅᔭᖃᖅᑎᒍᓐᓇᓂᐊᕐᒪᖔᑦᑎᒍᑦ 

ᐊᓪᓚᕕᑦᑎᓐᓂᒃ ᐅᕝᕙᓘᓐᓃᑦ ᐊᓯᑦᑎᓐᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐃᑉᐹ 

ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑭᖑᓪᓕᖅ ᐊᐱᖅᑯᑎᒐ 

ᐊᖏᖅᑕᐅᔾᔮᕙᓪᓚᐃᓐᖏᑦᑑᒐᓗᐊᖅ ᑭᓯᐊᓂ 

ᐋᓐᓂᓇᓐᖏᒻᒪᑦ ᐊᐱᕆᑐᐃᓐᓇᕆᐊᔅᓴᖅ.  

 

>>ᐃᒡᓚᖅᑐᑦ 

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᒪᓕᒐᓕᐅᕐᕕᒻᒧᑦ 

ᓴᖅᑭᖅᓯᖃᑦᑕᕐᒥᒐᒪ ᑎᑎᖅᑲᕐᓂᒃ ᑕᕝᕗᖓ 

ᐱᔾᔪᑎᖃᖅᑐᓂᒃ ᓄᓇᓕᐅᑉ ᑐᔅᓯᕌᖓᓂᒃ 

ᒥᕝᕕᖓᓂᒃ ᐋᖅᑭᒋᐊᖅᑕᐅᖁᔨᓪᓗᑎᒃ. ᑕᑭᓂᖅᓴᒥᒃ 

ᒥᕝᕕᑦᑖᕈᒪᓪᓗᑎᓪᓗ. ᓯᕗᓂᑐᖃᑦᑎᓐᓂ ᑖᓐᓇ 

ᐊᖏᓪᓕᒋᐊᖅᑕᐅᑉᐸᑦ ᐃᑲᔪᖅᓯᕐᓂᖃᕋᔭᕐᒥᔪᖅ 

ᐳᓚᕋᑦᑐᓕᕆᓂᕐᒥᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᐱᓕᕆᕕᖓ 

ᖃᓄᐃᓕᖓᔪᓂᒃ ᐸᕐᓇᐅᑎᖃᕐᒪᖔᖅ 

ᓯᕗᓂᑐᖃᑦᑎᓐᓄᑦ ᐋᖅᑭᒋᐊᖅᑕᐅᓂᔅᓴᖏᓐᓂᒃ 

ᐅᖅᓱᖅᑑᑉ ᒥᕝᕕᖓᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᕌᓗᒃ, ᐅᖃᖅᑏ. ᐅᖃᖅᑏ, ᓇᓕᐊᑐᐃᓐᓇᖅ 

ᒥᕝᕖᑦ ᐊᖏᓪᓕᒋᐊᖅᑕᐅᓂᐊᓕᕋᐃᒻᒪᑕ 

ᓄᑖᕈᕆᐊᖅᑕᐅᓂᐊᓕᕋᐃᒻᒪᑕᓗ ᐊᕙᑎᓄᑦ 

ᐊᕐᕌᒍᓄᑦ ᐱᑕᖃᕆᐊᓕᓐᓂᒃ ᕿᒥᕐᕈᓲᖑᔪᒍᑦ ᑖᓐᓇ 

ᓱᓕ ᐱᔭᕇᖅᑕᐅᓯᒪᓐᖏᒻᒪᑦ 

ᑎᑎᕋᕆᐊᓐᖓᐅᑎᖏᓐᓃᑐᐃᓐᓇᕐᖓᑦ. ᒥᕝᕖᓪᓕ 

ᐊᖏᓪᓕᒋᐊᖅᑕᐅᓂᐊᕐᒪᖔᑕ ᖃᐅᔨᓴᕐᓂᕐᓄᑦ, 

ᖁᔭᓐᓇᒦᖅᑕᕋ ᒪᓕᒐᓕᐅᕐᕕᒃ ᐊᑭᑐᔪᕈᖅᑐᕈᑎᔅᓴᓂᒃ 

ᖃᐃᑦᑎᖃᑦᑕᕐᖓᑕ ᒥᑭᔫᑎᓄᑦ ᐊᑭᑐᔪᓄᑦ 

ᐱᓕᕆᓂᐅᔪᓄᑦ. ᑕᐃᑰᓇ ᖃᐅᔨᓴᕈᓐᓇᖃᑦᑕᕐᖓᑕ 

ᓄᓇᓕᓐᓂ.  

 

ᖃᐅᔨᒪᓐᖏᑦᑐᖓ ᓇᓕᐊᓐᓃᒻᒪᖔᖅ ᐅᖅᓱᖅᑑᖅ. 

ᐅᓪᓗᖏᑦ ᐋᖅᑭᑎᖅᓯᒪᔭᕗᑦ ᐃᓱᒪᒋᓪᓗᒋᑦ. 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7574 

 

 

ᐋᒡᒑᖅᓯᑦᑕᐅᑎᒋᓲᖑᓐᖏᑦᑐᒍᑦ ᓄᓇᓖᑦ 

ᑐᔅᓯᕋᐅᑎᓕᐅᕋᐃᒻᒪᑕ. ᑭᓯᐊᓂ ᑮᓇᐅᔭᖅᐳᑦ 

ᐃᓱᓕᑦᑕᕐᕕᖃᖃᑦᑕᒥᒻᒪᑕ. ᐅᕙᓐᖓᑦ 

ᖁᔭᓕᓇᖅᐸᑦᑑᒐᓗᐊᖅ ᑮᓇᐅᔭᖅᑖᖅᑎᑕᐅᖃᑦᑕᕋᑦᑕ 

ᕿᒥᕐᕈᒍᑎᔅᓴᑎᓐᓂᒃ ᒥᕝᕕᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ 

ᕿᓐᖑᖅ. 

 

ᐊᐱᖅᑯᑦ 1234 - 5(2): ᓄᕙᖕᓇᕐᔪᐊᖅ 

ᐊᑐᖅᑎᓪᓗᒍ ᐃᓱᒪᒃᑯᑦ 

ᖃᓄᐃᓐᖏᔾᔪᑎᒃᓴᓄᑎ ᐃᑲᔫᑎᖏᑦ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᓇᑦᓯᓕᖕᒥᐅᑕᐅᖃᑎᒃᑲ ᐅᑉᓗᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒋᔭᑉᓯᓗ.  

 

ᐅᖃᖅᑎᑦᓯᔩ, ᐊᐱᖅᑯᑎᒃᓴᖃᕈᒪᔪᖓ ᐅᑉᓗᒥ 

ᐋᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦᑕ ᒥᒃᓵᓄᑦ. 

ᐅᑯᓂᖓ ᐱᓪᔪᑎᖃᖅᑎᓪᓗᒍ ᐃᓱᒪᐅᑉ ᖃᓄᖅ 

ᐊᒃᑐᐃᓯᒪᓂᖓᑕ ᒥᒃᓵᓄᑦ ᑕᐃᒻᓇ ᓄᕙᖕᓇᕐᔪᐊᖅ 

ᐱᔾᔪᑕᐅᑎᓪᓗᒍ. ᐃᓄᐃᑦ ᑕᒪᕐᒥᒃ ᐊᒃᑐᖅᑕᐅᓯᒪ’ᒪᑕ 

ᓯᓚᕐᔪᐊᕐᒥ ᑕᐃᑉᓱᒧᓐᖓ ᓄᕙᖕᓇᕐᔫᑉ ᒥᒃᓵᓄᑦ. 

ᐃᓄᐃᑦ ᑕᐃᑉᑯᐊ ᐊᒃᑐᖅᑕᐅᓯᒪᔪᑦ 

ᐱᓕᕆᔭᒃᓴᖃᓐᖏᓕᖅᖢᑎᒃ ᓇᒧᓐᖓᐅᔮᒃᓴᒥ’ᓂᒃ 

ᓇᓗᓕᖅᓯᒪᓕᖃᑦᑕᕐᒪᑕ. ᐱᓕᕆᔭᒃᓴᖃᓐᖏᓪᓗᑎᒃ 

ᐃᓄᐃᑦ ᓱᓇᑐᐃᓐᓇᖅ ᑎᐊᒻᓇ 

ᐃᑦᑕᕆᒃᑑᓕᖃᑦᑕᕐᒪᑦ, ᐅᖃᖅᑎᑦᑎᔩ. ᑖᒻᓇ 

ᐋᓐᓂᐊᕐᓇᖅᑐᖅ ᓯᓚᕐᔪᐊᕐᒥ ᐊᑐᖅᑕᐅᑎ’ᔪᒍ, 

ᒐᕙᒪᒋᔭᑉᑎᒻᓂ ᐊᑐᒐᒃᓴᒐᖃᑦᑕᖅᑯᖅ ᐃᓄᖕᓄᑦ 

ᒪᓕᒃᑕᐅᔪᒃᓴᒥᒃ.  

 

ᒥᓂᔅᑕ ᑐᑭᓯᑉᑲᐃᔪᓐᓇᖅᐸ ᖃᓄᖅ ᑕᐃᑉᓱᒥᓐᖓ 

ᐊᑐᖅᑕᐅᔪᒃᓴᒥᒃ ᐃᒡᓗᐊᖅᓯᖃᔪᖃᕆᐊᒃᓵᖅ 

ᖃᓄᖅᑑᕈᑎᒃᓴᒥᒃ ᐃᓄᖕᓂᒃ ᐊᑐᒐᐅᔪᒃᓴᓂᒃ 

ᐃᑦᑕᕆᑦᑐᔫᕐᓗᐊᖅᑕᐃᓕᔪᓐᓇᖁᓪᓗᒋᑦ ᓄᓇᓕᖕᓂ? 

ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᑐᑭᓯᑦᓯᐊᕐᓂᕈᑉᑯ 

ᐊᐱᖅᑯᑎᒋᔭᖓᑕ ᒥᒃᓵᓄᑦ. ᑕᒪᒃᑯᐊ 

ᐃᓱᒫᓗᓗᐊᖅᑕᐃᓕᒪᓂᐅᑉ ᒥᒃᓵᓄᑦ ᐃᓱᒪᑦᓯᐊᕐᓂᐅᑉ 

ᒥᑦᓵᓄᓪᓗ ᐱᓕᕆᐊᖃᕈᒪᔪᑦ, ᑕᐃᒪ ᒫᓐᓇ 

ᐱᔫᒥᓵᕈᑎᓂᒃ ᓴᖅᑭᑎᑦᓯᔪᓐᓇᕐᒪᑕ ᑖᒃᑯᓄᖓ 

ᐱᔫᒥᓵᕈᑎᓯᐅᖅᑎᐅᔪᓄᑦ ᑕᒪᒃᑯᓄᖓ 

ᑭᐱᓐᖑᐃᔭᓂᕐᒥᒃ ᐃᑲᔪᕐᓂᕐᒥᒡᓗ ᐃᓅᖃᑎᒥᖕᓂᒃ. 

ᑕᐃᒃᑯᑎᒎᓇᖅ ᑕᐃᒪ ᐃᑲᔪᖅᑕᐅᔪᓐᓇᑦᓯᐊᕋᔭᖅᑐᑦ 

ᑕᑕᑎᕆᓂᕐᒧᑦ ᐃᑲᔪᖅᑕᐅᔪᒪᒍᑎᒡᓘᓐᓃᑦ ᑖᒃᑯᐊ 

ᐊᒥᓲᖕᒪᑕ ᐊᔾᔨᒌᓐᖏᑦᑐᑦ ᐱᔫᒥᓵᕈᑕᐅᔪᓐᓇᖅᑐᑦ 

ᑕᒪᑐᒧᖓ ᐃᑲᔫᑎᒃᓴᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᑖᒻᓇ ᒥᓂᔅᑕ ᑭᐅᑦᑎᐊᕈᓐᓇᕐᒪᒍ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᓯᕗᕐᖓᓐᓂ 

ᑎᑎᕋᖅᑕᓐᓂ ᓇᓗᓇᐃᖅᓯᖅᑲᐅᒐᒪ ᐃᓘᓐᓈᓗᑦᑕ 

ᐃᓅᓯᕗᑦ ᐊᑦᑐᖅᑕᐅᓯᒪᔪᖅ ᑕᒪᑐᒧᖓ 

ᓄᕙᖕᓇᕐᔪᐊᕐᒧᑦ. ᐋᓐᓂᐊᓂᑐᐃᓐᓇᐅᓐᖏᒻᒪᑦ. ᑖᓐᓇ 

ᐋᓐᓂᐊᓂᐅᒐᓗᐊᕐᒪᑦ ᓴᓂᖔᖓᒍᑦ 

ᐊᒃᑐᖅᑕᐅᖃᑦᑕᕐᒥᔪᒍᑦ ᐃᓱᒪᒃᑯᑦ 

ᐊᒃᑐᖅᑕᐅᔾᔪᑎᒋᔭᐅᔪᓐᓇᖅᑐᖅ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᖃᓄᐃᑦᑐᓂᒃ 

ᐱᓕᕆᐊᓐᖑᖅᑎᑕᐅᓯᒪᔪᓂᒃ ᓴᖅᑭᑦᑎᓇᓱᒃᐸᑦ 

ᑕᒪᓐᓇ ᓄᕙᖕᓇᕐᔪᐊᖅ ᐱᓪᓗᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᒃᑯᐊ 

ᐃᑲᔪᖅᑎᐅᕙᑦᑐᑦ ᓄᓇᓕᖕᓂ 

ᐃᓱᒫᓗᓗᐊᖅᑕᐃᓕᒪᓂᐅᑉ ᒥᒃᓵᓄᑦ, ᓈᓚᐅᑎᒃᑯᓪᓗ 

ᑐᓴᖅᑐᓕᕆᓂᒃᑯᓪᓗ ᑕᒪᒃᑯᓂᖓ 

ᓴᖅᑭᑎᑦᓯᕙᓪᓕᐊᖏᓐᓇᕋᓱᒃᑐᑦ ᓄᓇᓕᖕᓂ ᐊᒻᒪ 

ᐱᓕᕆᖃᑎᖃᖅᑐᑦ ᑖᒃᑯᓂᖓ 

ᓄᓇᓖᑦ ᒐᕙᒪᒃᑯᖏᖕᓂᒃ ᐊᒻᒪ ᐊᒃᑐᖅᑕᐅᓯᒪᔪᓄᑦ 

ᑕᒪᒃᑯᓄᖓ. 

 

ᐊᒡᓛᑦ ᐅᖃᖅᑎᑦᓯᔩ, ᒫᑦᓯ 2 ᐱᒋᐊᖅᖢᒍ ᐄᐳᕈᓪ 

2-ᓐᖑᖅᓯᕐᓗᒍ ᒫᓐᓇ ᐃᓱᒫᓗᒃᑐᓕᕆᓂᕐᒧᑦ ᐊᒻᒪᓗ 

ᐊᔪᖅᓯᐅᖅᑲᔾᔪᑎᖃᖅᑐᓄᑦ ᑐᒃᓯᕋᐅᑎᓂᒃ 

ᓴᖅᑭᑦᑎᑦᓯᒪᔪᒍᑦ. ᐆᑦᑐᕈᒪᔪᓄᑦ ᑭᑐᒥᐊᓄᑦ ᑖᒃᑯᐊ 

ᐃᓚᐅᔪᓐᓇᖅᑐᑦ ᐅᑯᓄᖓ ᒪᒃᑯᑦᑐᓄᑦ, 

ᐃᑲᔪᖅᑐᐃᓂᖅ ᑕᒪᒃᑯᓄᖓ ᐊᔪᕆᓐᓇᖅᑐᓄᑦ 

ᓂᐅᖅᓯᑳᓐᓂᕐᒧᑦ ᓱᓇᓄᑦ ᑕᒪᑉᑯᓄᖓ 

ᐊᔪᕆᒌᒃᑯᑎᒃᓴᐅᓇᔭᖅᑐᓂᒃ.  

 

ᐊᒻᒪ ᐅᖃᖃᑎᒃᓴᖅᓯᐅᕐᓂᕐᒥᒃ ᐋᖅᑭᒃᓱᐃᓂᕐᒥᒃ, 

ᐅᖃᖃᑎᒌᖕᓂᕐᒧᑦ ᐱᓕᕆᐊᖃᕈᒪᓐᓂᖅᐸᑕ. 

ᐃᓅᓯᑐᖃᓕᕆᓂᕐᒧᓪᓗ ᓲᕐᓗ ᐊᖑᓇᓱᒍᑎᓗᒋᑦ 

ᒪᖃᐃᔾᔪᑎᓗᒋᑦ ᐃᓄᐃᑦ ᐃᓕᖅᑯᓯᖏᓐᓂᒃ 

ᐃᓕᓐᓂᐊᖅᑎᑦᓯᓂᕐᒧᑦ ᐃᓗᓕᖃᕆᑉᓗᑎᒃ. 

ᐊᔾᔨᒌᓐᖏᑦᑐᓂᒃ ᐱᔫᒥᓴᐅᑎᓂᒃ ᐱᑕᖃᖅᑐᖅ. 

ᓴᖅᑭᑦᑎᓯᒪᔪᒍᑦ ᑭᑐᒥᐊᑦ ᐊᑕᐅᓯᐅᓐᖏᑦᑐᒧᑦ 

ᐊᒥᓱᓄᑦ ᐊᒡᓛᑦ ᐆᑦᑐᕈᓐᓇᖅᑐᑦ ᑕᑕᑎᕆᓂᒃᑯᑦ.  

 

ᐅᖃᕐᓚᒍ ᐅᕗᖓ ᐆᑦᑐᖁᓗᒋᑦ, ᐅᖃᐅᓯᕆᓚᒍ 

ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) ᐃᑭᐊᖅᑭᕕᒃᑯᑦ 

ᑎᑎᕋᕈᓐᓇᖅᑐᑦ rhaulingshead.gov.nu.ca-ᒧᑦ 

(ᑐᓵᔨᑎᒎᕈᓐᓃᖅᑐᖅ) ᐆᑦᑐᕈᓐᓇᖅᑐᑦ ᑖᒃᑯᓄᖓ 

ᐱᔫᒥᓯᖅᑐᑦ. ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 

ᒥᓂᔅᑕ ᑕᐃᑉᓱᒥᓐᖓᑦ ᐸᕐᓇᒃᓯᒪᑦᑎᐊᖅᐸᑦ 

ᑭᐅᑦᓯᐊᖅᑕᖅᑯᑦ ᑖᑉᑯᐊ ᐊᐱᖅᑯᑎᒋᓂᐊᖅᑕᒻᓂᒃ. 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ 

ᑐᑭᓯᐅᒪᔭᐅᑦᓯᐊᕐᓂᐊᕐᒪᑦ ᐃᓄᖁᑎᑦᑎᒻᓂᒃ 

ᐊᐱᖅᑯᑎᒋᓂᐊᕆᕙᕋ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐱᕐᔪᐊᖑᔪᖅ ᓄᓇᕗᒻᒥᐅᑕᐃᑦ 

ᐃᑲᔪᖅᑕᐅᑦᑎᐊᖁᓪᓗᒋᑦ ᐅᖁᒪᐃᒃᓴᕐᓂᖏᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᑲᑉᐱᐊᓱᖕᓂᖏᑦ ᑕᒪᑐᒪᐅᑉ 

ᑕᒪᓐᓇ ᓄᕙᒡᔪᐊᕐᓇᖅ ᓄᓇᕐᔪᐊᓕᒫᕐᒥ 

ᓴᖅᑭᔮᖅᑎᓪᓗᒍ. ᒐᕙᒪᒃᑯᖅᑲᐃ ᐃᑲᔪᕈᓐᓇᖅᐳᑦ 

ᐃᓅᖕᓂᒃ ᐃᓄᐃᑦ ᑕᒪᒃᑯᐊ ᐅᖁᒪᐃᔾᔪᑎᒥᓂᒃ 

ᑲᒪᒋᔭᖃᕈᓐᓇᕐᓂᐊᕐᒪᑕ.  

 

ᐊᒻᒪᓗ ᒥᓂᔅᑕ ᓴᖅᑭᑦᑎᔪᓐᓇᖅᐹ 

ᑕᖅᑲᐅᓐᖓᖅᑐᒃᓴᓂᒃ ᑐᓴᒐᒃᓴᓂᒃ ᓄᕙᖕᓇᕐᔪᐊᕐᒧᑦ 

ᑐᕌᖓᔪᓂᒃ ᐱᔾᔪᑎᖃᖅᖢᑎᒃ ᐅᖁᒪᐃᒃᓴᓗᐊᖅᑐᑦ 

ᐊᒻᒪᓗ ᑕᒪᓐᓇ ᑕᓪᓕᒪᖓᑦ ᒪᓕᒐᓕᐅᖅᑏᑦ 

ᐃᓱᓕᓚᐅᓐᖏᓐᓂᖓᓂᒃ ᓴᖅᑭᑦᑐᓐᓇᖅᐸᖏᑦ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓂᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᒪᓐᓇ 

ᐱᓕᕆᐊᕆᒋᐊᓚᐅᕋᑉᑎᒍᑦ ᐊᕐᕌᓂ ᑕᒪᓐᓇ 

ᓴᖅᑭᑉᐸᓪᓕᐊᑎᓪᓗᒍ. ᒫᓐᓇᒧᑦ ᓱᓕ 

ᐱᓕᕆᐊᕆᑉᓗᑎᒍᑦ ᐊᒻᒪ ᑐᓴᒐᒃᓴᖅᑕᖃᓕᕌᖓᑦ 

ᐊᒻᒪ ᑕᒪᒃᑯᐊ ᑐᓴᖅᑐᓕᕆᓃᑦ ᐅᖃᓗᒡᕖᓪᓗ 

ᖃᓄᕐᓗ ᐃᑲᔪᒃᑲᓐᓂᕈᓐᓇᕐᒪᖔᑉᑕ 

ᓴᖅᑭᑎᑉᐸᓪᓕᐊᖏᓐᓇᕐᓂᐊᖅᑕᕗᑦ ᑕᒪᓐᓇ 

ᓄᖅᑲᓚᐅᓐᖏᓐᓂᓗᒃᑖᖓᓂᒃ. ᐅᖃᖅᑎᑦᓯᔩ, 

ᖁᔭᓐᓇᒦᒃ. 

   

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, 

ᒥᔅᑕ ᕋᒻᐴᑦ. 

 

ᐊᐱᖅᑯᑦ 1235 - 5(2): ᓇᓂᓕᕆᓂᐅᑉ 

ᐊᐅᓚᑕᐅᓂᖃᕈᓯᖏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᓂᑭᓗᐊᕐᒥᐅᓪᓗ ᐅᓐᓄᓴᒃᑰᖅᖢᒋᑦ. 

ᑖᓐᓇ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖓᓂᐊᖅᑐᑦ ᓇᓄᐃᑦ ᐊᐅᓚᑕᐅᓂᖏᓐᓄᑦ 

ᑐᕌᖓᔪᑦ.  

 

ᐃᖅᑲᐅᒪᔪᒃᓴᐅᕗᖅ ᑕᒪᓐᓇ ᖃᓄᐃᓕᖓᓕᕐᒪᖔᑦ 

ᐊᐱᖅᑯᑎᒌᓐᓇᖃᑦᑕᖅᓯᒪᒐᒃᑯ ᑕᓯᐅᔭᕐᔪᐊᑉ ᓂᒋᐊᓂ 

ᑕᐃᔅᓱᒪᓂ ᒪᓕᒐᓕᐅᖅᑏᑦ ᓯᑏᕝᕙ 23, 2020-ᒥ 

ᑲᑎᒪᑎᓪᓗᒋᑦ. ᓯᑏᕝᕙ ᐱᒋᐊᓕᓵᖅᑎᓪᓗᒍ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓚᐅᖅᓯᒪᖕᒪᑕ 

ᓇᓗᓇᐃᔭᐃᓇᓱᖦᖢᑎᑦ ᖃᑦᓯᓂᒃ ᐊᖑᓯᔪᓐᓇᕐᒪᖔᑦ.  

 

ᐅᓪᓗᒥᒧᑦ ᑎᑭᖦᖢᒍ ᑖᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐆᒪᔪᓕᕆᔨᕐᔪᐊᑦ 

ᐊᑐᓕᖁᔭᓕᐅᖅᓯᒪᓕᕐᒪᖔᖏᑦ ᐊᒻᒪᓗ 

ᑐᓂᔭᐅᓚᐅᕐᒪᖔᖏᑦ ᐃᓕᔅᓯᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓱᒪᓕᐅᕈᑕᐅᕌᓂᒃᓯᒪᓐᖏᑦᑐᑦ 

ᐃᓛᒃ ᖃᐅᔨᒪᔭᒃᑯᑦ ᑕᓯᐅᔭᕐᔪᐊᑉ ᓂᒋᐊᓂ.  

 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᐊᖅᑐᑦ ᑕᒪᑐᒪᓂ ᑕᖅᑭᒥ 

ᐊᒻᒪᓗ ᑲᑎᒪᔾᔪᑎᒃᓴᖏᓐᓃᓪᓗᐊᖅᖢᑎᒃ. 

ᐆᒪᔪᓕᕆᔨᕐᔪᐊᒃᑯᓂᒃᑯᐊ ᑎᓕᔪᓐᓇᓐᖏᓐᓇᑦᑎᒃᑯᑦ 

ᐃᒻᒥᒃᑰᕐᒪᑦ ᖃᐅᔨᒃᑲᖅᑕᐅᓛᖅᐳᒍᑦ 

ᐃᓱᒪᓕᐅᕌᓂᒃᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔩᑎᒎᓕᖅᑐᖅ) 

ᓯᕗᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᑉ 

ᐅᖃᐅᓯᕆᓚᐅᖅᓯᒪᔭᖏᑦ ᒫᑦᓯ 1-ᒥ, ᒥᓂᔅᑕ 

ᐅᖃᓚᐅᖅᓯᒪᔪᖅ ᐃᒫᒃ: ᐊᖑᓇᓱᒃᑏᑦ 

ᓂᐅᕐᕈᑎᖃᖅᑐᑦ ᓯᕗᕐᖓᓂ 

ᐊᑭᓕᖅᑕᐅᓚᐅᕐᓂᖏᓐᓂᒃ ᑮᓇᐅᔭᓂᒃ ᐅᑎᖅᑎᑉᐸᑕ 

ᑕᐃᒃᑯᐊ ᐊᒦᑦ ᐅᑎᖅᑎᑕᐅᓂᐊᖅᑐᑦ; ᐊᒻᒪᓗ, 

ᑕᓪᓕᒪᓄᑦ ᑕᒪᓐᓇ ᐊᕐᕌᒍᓄᑦ ᐋᖅᑭᒃᓯᒪᖕᒪᑦ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑕᐃᒃᑯᐊ 

ᐅᑎᖅᑎᑕᐅᔪᑦ ᐊᒦᑦ ᖃᐅᔨᓴᓚᐅᖅᑳᕐᓗᓂᔾᔪᒃ 

ᐅᑎᖅᑎᓚᐅᓐᖏᓐᓂᕐᒥᓂᒃ 

ᓂᐅᕕᓚᐅᓐᖏᓐᓂᕐᒥᓂᓪᓗ, ᐊᒻᒪᓗ ᖃᔅᓯᑦ 

ᐅᑎᖅᑕᐅᕙᑦ ᑕᐃᒃᑯᓄᖓ ᐊᖑᓯᓚᖅᑐᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒥᓂᔅᑕᐅᓪᓗᖓ ᑕᒪᓐᓇ 

ᑭᐅᓂᐊᕋᒃᑯ.  

 

>>ᐃᒡᓚᖅᑐᑦ 

 

ᐅᖃᖅᑏ, ᑕᐃᒃᑯᐊ ᐊᐱᖅᑯᑎᒋᔭᖏᑦ ᐊᒦᑦ 

ᑕᒫᓃᑦᑐᐃᑦ ᐃᖃᓗᖕᓂ ᒫᓐᓇ. 235-ᖑᓪᓗᑎᑦ. 

ᐊᒻᒪᓗ ᐊᑭᑐᓗᐊᕐᓂᐊᖅᖢᓂ 

ᐱᔭᕐᓂᓐᖏᓗᐊᕐᓂᐊᖅᖢᓂᓗ ᐃᓄᐃᑦ ᑕᐃᒃᑯᓂᖓ 

ᐊᒥᕐᓂᒃ ᐅᑎᖅᑎᑦᑎᓐᓂᐊᕐᒥᖕᓂᒃ ᕿᒥᕐᕈᓇᒃᐸᑕ. 

ᐊᖑᓇᓱᒃᑏᑦ ᑕᐃᒃᑯᐊ ᑎᑎᕋᕐᕕᐅᓯᒪᓕᖅᑐᑦ, ᐊᒻᒪᓗ 

ᐊᖏᖅᓯᒪᓪᓗᑎᑦ ᐄ, ᒐᕙᒪᒃᑯᑦ ᐊᒥᖁᑎᒥᓂᒃ 

ᐱᓯᒪᔪᓐᓇᖅᑐᑦ ᐅᑎᖅᑎᓐᖏᓪᓗᒋᑦ. 

ᑕᐃᔅᓱᒪᓂ ᐊᑭᑐᔪᕐᔪᐊᖑᓚᐅᖅᓯᒪᒐᓗᐊᕐᒪᑕ ᐊᒦᑦ 

ᐊᐅᓪᓚᖅᑎᑕᐅᒐᒥᒃ ᐊᒻᒪᓗ ᑕᐃᑲᓐᖓᓂᒃ 

ᓂᐅᕕᖅᑕᐅᕙᓪᓕᐊᔪᓐᓃᕐᒪᑕ. ᑕᐃᒃᑯᐊ ᐊᒦᑦ 

ᐊᐅᓪᓚᖅᑎᑕᐅᓚᐅᖅᓯᒪᔫᒐᓗᐊᑦ ᐊᑭᑭᑦᑑᓕᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊ 

ᑭᖑᓪᓕᖅᐹᕐᓗ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒍ ᑕᒪᒃᑮᒃ ᑖᒃᑯᐊ ᐊᐱᖅᑯᑎᒋᒻᒪᒋᒃ 

ᒪᕐᕈᒃᑲᓐᓃᕐᓂᒃ ᐊᐱᖅᑯᑎᖃᕈᒪᓂᐊᕋᒪ.  

 

>>ᐃᒡᓚᖅᑐᑦ 

 

ᐅᖃᖅᑏ, ᒥᓂᔅᑕᐃᑦ ᐅᖃᐅᓯᖏᖕᓂᒃ 

ᐅᖃᓚᐅᕐᒥᖕᒪᑦ ᐊᖑᓇᓱᒃᑎᑦ ᐅᑎᖅᑎᑦᑎᔪᒪᓐᖏᒻᒪᑦ 

ᐊᒥᕐᓂᒃ ᑕᐃᒃᑯᐊ ᐊᑭᓕᓐᖏᓗᐊᖅᓯᒪᔪᐃᑦ 

ᑐᓂᑉᐸᖏᑦ ᐅᑎᖅᑎᑕᐅᒍᓐᓴᖅᑐᑦ. ᐊᒻᒪᓗ ᑖᓐᓇ 

ᒥᓂᔅᑕᕆᔭᐅᔪᒧᑦ ᐅᖃᐅᓯᕆᔭᐅᖅᑲᐅᖕᒪᑦ. 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ ᐅᓪᓗᒥ 

ᑕᒪᓐᓇ ᖃᓄᐃᓕᖓᓕᕐᒪᖔᑦ ᐊᒻᒪᓗ ᓇᓂ ᑕᐃᒃᑯᐊ 

ᓇᓂ ᓂᐅᕐᕈᑕᐅᓂᐊᕐᒪᖔᑦ ᐊᒦᑦ 

ᐅᑎᖅᑎᑕᐅᓐᖏᑦᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐃᓚᖓᑦ ᒪᓕᒐᓕᐅᖅᑎ (ᑐᓵᔨᑎᒍᑦ): 

ᐊᐱᖅᑯᑎᑦᑎᐊᕙᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑲᐅᒐᒪ ᑕᐃᒃᑯᐊ ᐊᒦᑦ ᑕᒫᓂ 

ᐃᖃᓗᖕᓃᑦᑐᑦ 

ᒫᓐᓇ. ᐋᖅᑭᒃᓱᖅᓯᒪᓕᖅᖢᑎᒃᑯᓪᓗ 

ᐊᒡᒍᖅᑐᖅᓯᒪᓕᖅᖢᑎᒃᑯᓪᓗ ᐱᐅᓂᖏᑦ ᒪᓕᒃᖢᒋᑦ. 

ᐃᓚᖏᓂᒃᑯᐊ ᐱᐅᓐᖏᑦᑐᕈᓘᖕᒪᑕ ᐃᓚᖏᓪᓗ 

ᖃᓄᐃᓐᖏᖦᖢᓐᖏᑦ. 

 

ᐅᖃᖅᑏ, ᐃᓱᓕᑦᑕᕐᕕᖃᕋᓗᐊᕐᒪᖔᑦ 

ᖃᐅᔨᒪᓐᖏᑦᑐᖓ ᓂᐅᕐᕈᑕᐅᓂᐊᖅᑎᓪᓗᒋᑦ ᑭᓯᐊᓂ 

ᒪᕐᕉᖕᓄᒃ ᐱᓇᓱᐊᕈᓯᒃᑲᓐᓃᓐᓄᒃ 

ᒪᑐᐃᖓᑲᐃᓐᓇᕐᓂᐊᖅᑐᒍᑦ. ᑕᐃᒃᑯᐊ 

ᑮᓇᐅᔭᓕᐅᕋᓱᐊᓐᖏᑦᑐᑦ ᑐᒃᓯᕌᓂᒃ 

ᓴᖅᑭᑦᑎᔪᓐᓇᖅᑐᑦ ᐊᒥᖁᑎᑖᕈᒪᒍᑎᒃ.  

 

ᐃᒃᑯᐊ ᓂᐅᕐᕈᑎᒋᔭᐅᔪᑦ ᓂᐅᕐᕈᑕᐅᓐᖏᓗᐊᕐᓂᖏᑦ 

ᐱᔾᔪᑎᒋᓪᓗᒋᑦ. ᑭᓇᑐᐃᓐᓇᖅ ᓂᐅᕕᕈᒪᔪᖅ 

ᓇᓂᑐᐃᓐᓇᖅ ᐃᖃᓗᖕᓃᓐᖏᒃᑯᑎᒃ 

ᖃᖓᑦᑕᐅᑎᖏᑦ ᐊᑭᓕᕐᓂᐊᖅᑕᕗᑦ. 

ᐃᖃᓗᖕᒥᐅᑕᐃᑦ ᕿᒥᕐᕈᓇᒋᐊᖅᑐᕈᓐᓇᖅᑐᑦ ᐊᒥᕐᓂᒃ 

ᐊᑭᖏᓪᓗ ᐊᔾᔨᒌᓐᖏᒻᒪᑕ ᓇᓕᐊᑐᐃᓐᓇᕐᓂᒃ 

ᐱᔪᓐᓇᖅᖢᑎᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ. ᒥᔅᑕ 

ᖃᒪᓂᖅ.  

 

ᐊᐱᖅᑯᑦ 1236 - 5(2): ᓄᓘᔮᖕᓂᒃ 

ᐅᔭᕋᖕᓂᐊᖅᑐᑦ ᒥᒃᓵᑕ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᒧᑦ.  

 

ᐅᖃᖅᑏ, ᒪᓕᒐᓕᐅᖅᑎ ᐅᖃᐅᓯᖏᑦᑎᒍᑦ 

ᓇᓗᓇᐃᖅᓯᖅᑲᐅᒐᒪ ᐅᓪᓗᒥ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦᑕ ᑲᑎᒪᔨᖏᑦ 

ᓇᓗᓇᐃᖅᓯᔪᑦ ᐃᑲᔪᖅᓱᓐᖏᒻᒪᑕᒎᖅ ᓄᓘᔭᑦ 

ᐊᖏᓪᓕᒋᐊᖅᑕᒍᒪᓂᐊᕐᓂᖓᓂᒃ. 

 

ᐅᖃᖅᑏ, ᑕᒪᓐᓇ ᓇᓗᓇᐃᖅᑕᐅᓯᒪᓕᖅᑎᓪᓗᒍ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓄᓇᕗᑦ ᒐᕙᒪᒃᑯᖏᑦ 

ᖃᓄᐃᓕᖓᒻᒪᖔᑦ ᐱᔾᔪᑎᒋᓪᓗᒍ ᓄᓘᔭᒃ 

ᐊᖏᓪᓕᒋᐊᖅᑕᐅᔪᒪᓂᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᒫᓐᓇ ᕿᒥᕐᕈᓇᒃᑐᖅ 

ᐊᖏᓪᓕᒋᐊᖅᑕᐅᒍᓐᓇᕐᓂᖓᓂᒃ ᐊᒻᒪᓗ 

ᓈᓚᖕᓂᖃᒃᑲᓐᓂᕐᓂᐊᖅᖢᑎᒃ ᓄᓘᔮᑦ ᒥᒃᓵᓄᑦ.  

 

ᐅᓪᓗᒥᒧᑦ ᑎᑭᖦᖢᒍ 

ᐊᑯᓐᓂᖅᓱᖅᑎᒋᔭᐅᖏᓐᓇᖅᑐᒍᑦ ᐊᒻᒪᓗ ᐅᓪᓗᒥᒧᑦ 

ᑎᑭᖦᖢᒍ ᖃᐅᔨᓴᐃᕌᓂᒃᓯᒪᓐᖏᑦᑐᒍᑦ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᑦᑕ ᑲᑎᒪᔨᖏᑦ 

ᐊᓂᒍᖅᑎᓯᒪᔭᖏᓐᓂᒃ. ᑭᓯᐊᓂ, 

ᐱᕙᓪᓕᐊᔪᒃᑰᖅᑎᑕᖏᑦ ᑕᐃᒃᑯᐊ ᑕᑯᓯᒪᔭᕗᑦ. 

ᐊᒻᒪᓗ ᖃᓄᖅᑑᕈᑎᒋᓗᑎᒃᑯᑦ 

ᑐᓴᖅᑎᑕᐅᒃᑲᓐᓂᕐᓂᐊᕋᑦᑕ. ᑭᓯᐊᓂ ᒐᕙᒪᒃᑯᑦ 

ᓇᓗᓇᐃᖅᓯᔪᓐᓇᖅᑐᑦ ᑕᒪᓐᓇ ᓱᓕ 

ᐊᕙᑎᓕᕆᔨᒃᑯᓐᓃᑦᑐᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ ᑭᐅᖕᒪᑦ. ᑖᓐᓇ 

ᒥᓂᔅᑕ ᖃᐅᔨᒪᔪᖅ ᐱᓕᕆᕝᕕᐊ ᑎᑎᖅᑲᓂᒃ 

ᐊᐅᓪᓚᖅᑎᑦᑎᓚᐅᖅᓯᒪᔪᖅ ᕖᕝᕗᐊᕆ 26, 2021-ᒥ 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐱᔾᔪᑎᓕᖕᓂᒃ ᖃᖓ ᓈᓚᖕᓂᐊᕐᓂᐊᕐᒪᖔᑦ ᓄᓘᔮᒃ 

ᐊᖏᒡᓕᒋᐊᖅᑕᐅᓂᐊᕐᓂᖓ ᐱᓪᓗᒍ. 

ᓂᐱᓕᐅᖅᑕᐅᓯᒪᒐᕕᑦ, ᒥᓂᔅᑖ 

ᓇᓗᓇᐃᖅᓯᔪᓐᓇᖅᐲᑦ ᑕᐃᒃᑯᐊ ᑎᑎᖅᑲᑦ 

ᐃᓗᓕᖏᑦ ᐊᖏᖅᓯᒪᖕᒪᖔᖅᐱᑦ ᐅᕝᕙᓘᓐᓃᑦ 

ᐋᒃᑲ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᒪᓕᒐᖏᑦ 

ᕿᒥᕐᕈᓇᒃᑕᐅᒻᒪᑕ ᒫᓐᓇ. ᖃᐅᔨᒪᓪᓗᑕᓗ 

ᐊᐅᓚᑕᐅᑦᑎᐊᕐᒪᑕ ᑕᐃᒃᑯᓄᖓ 

ᑎᒥᓐᖑᖅᑎᑕᐅᓯᒪᔪᓄᑦ. ᒐᕙᒪᐅᓪᓗᑕ ᑲᑎᒪᔨᕋᓛᓂᒃ 

ᓴᖅᑭᑦᑎᓯᒪᔪᒍᑦ ᒥᓂᔅᑕᐃᑦ ᑐᖏᓕᖏᑦ ᑕᐃᒃᑯᓇᓂ 

ᐃᒃᓯᕚᖅᖢᑎᒃ. ᑕᐃᒃᑯᐊ ᕿᒥᕐᕈᓇᖃᑦᑕᖅᑐᑦ 

ᒐᕙᒪᒃᑯᑦ ᐊᑐᐊᒐᖏᑦ ᒪᓕᒃᖢᒋᑦ. 

ᐊᖅᑯᓵᖅᑕᐅᖃᑦᑕᓐᖏᑦᑐᖓᓘᓐᓃᑦ ᐅᕝᕙᓘᓐᓃᑦ 

ᑖᓐᓇ ᓯᕗᓕᖅᑎ. ᑲᑎᒪᔨᕋᓛᒃᑕᖃᕐᒥᖕᒪᑦ ᑐᖏᓕᕋ 

ᑕᐃᑲᓃᑦᑐᖅ ᐃᒃᓯᕙᐅᑕᐅᖃᑕᐅᓪᓗᓂ 

ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓐᓃᓐᖔᖅᖢᓂ ᐊᒻᒪᓗ 

ᐊᕙᑎᓕᕆᔨᒃᑯᓐᓃᓐᖔᖅᑐᖅ.  

 

ᑕᐃᒃᑯᐊ ᒐᕙᒪᒃᑯᑦ ᐊᑐᐊᒐᖏᓐᓂᒃ ᐊᑐᖅᖢᑕ 

ᐱᓕᕆᐊᕆᔭᐅᖃᑦᑕᖅᑐᑦ. ᑎᑎᖅᑲᖁᑎᓪᓕ ᐅᕙᒍᑦ 

ᒥᓂᔅᑕᐅᔪᒍᑦ ᑕᑯᖃᑦᑕᓐᖏᑦᑕᕗᑦ. ᐊᑐᐊᒐᐃᑦ 

ᐃᓕᐅᖅᑲᖅᓯᒪᒐᑦᑎᒃᑯᑦ ᑕᐃᒃᑯᐊ ᒪᓕᑦᑕᐅᓪᓗᑎᒃ 

ᑕᐃᒃᑯᓄᖓ ᐊᐅᓚᑕᐅᔪᑦ ᑐᒃᑐᓕᕆᒐᓗᐊᖅᐸᑕ 

ᑭᓱᓕᕆᒐᓗᐊᖅᐸᑕ ᐊᑐᐊᒐᐃᑦ 

ᐸᕐᓇᐅᑕᐅᓂᕋᖅᑕᐅᔪᑦ ᑕᐃᒃᑯᐊ ᑎᑎᖅᑲᑦ 

ᐊᖅᑯᑎᒋᔭᐅᖃᑦᑕᖅᑐᑦ. ᐅᕙᑦᑎᒍᓪᓕ ᑕᐃᒃᑯᐊ 

ᐋᖅᑭᒃᑕᐅᖃᑦᑕᕐᒪᑕ ᑭᓱᓂᒃ ᑐᓂᓯᔭᕆᐊᒃᓴᖅ 

ᐃᓱᒪᓕᐅᕌᓂᒍᓐᓇᐃᓪᓕᒍᑦᑕ ᓇᓕᐊᑐᐃᓐᓇᕐᓄᑦ 

ᐅᕝᕙᓘᓐᓃᑦ ᑕᒪᐃᓐᓄᑦ ᖃᐃᑕᐅᖃᑦᑕᖅᑐᑦ 

ᐅᕝᕙᓘᓐᓂᒃ ᒥᓂᔅᑕᐃᑦ ᑲᑎᒪᔨᖏᓐᓄᑦ. ᐅᓪᓗᒥᒧᑦ 

ᑎᑭᖦᖢᒍ ᑎᑭᑕᐅᓚᐅᖅᓯᒪᓐᖏᑦᑐᖓ ᓱᓕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑕ ᖃᒪᓂᖅ. 

 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7579 

 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇᓗ 

ᖁᔭᓐᓇᒦᖅᐸᕋ ᒥᓂᔅᑕᐅᔪᖅ ᑕᒪᓐᓇ 

ᐊᖅᑯᓵᖅᑕᐅᕙᒃᑐᖅ ᐋᖅᑭᒃᓱᐃᓇᓱᒃᐸᓪᓕᐊᑎᓪᓗᒋᑦ 

ᒐᕙᒪᒃᑯᑦ. ᖃᓄᖅ ᐊᐅᓚᓂᖃᓲᖑᖕᒪᑦ 

ᑐᑭᓯᕚᓪᓕᖅᑎᓐᖑᐊᑕᖅᓯᓐᓇᕐᒪᑎᒍᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐅᑉᓗᒥ ᐅᖃᖅᑕᓐᓂᒃ 

ᐃᓱᒻᒥᖁᔨᓚᐅᕋᒪ ᑖᓐᓇ ᓇᕿᑦᑕᐅᑎ 

ᓇᕿᑕᐅᖃᑦᑕᖁᑉᓗᒍ ᑐᒡᓕᐊᓄᑦ 

ᐊᑐᓕᖅᑕᐅᖁᔭᐅᔪᒧᑦ ᐅᔭᕋᓐᓂᐊᓂᕐᒧᑦ. ᖃᓄᕐᓕ 

ᐃᓱᒪᖃᖅᐸ ᐅᕙᖓ ᐃᓱᒪᒋᔭᖓᓂᒃ ᒥᓂᔅᑕᐅᔪᖅ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᒻᓇ ᐊᑯᓐᓂᖓᓃᒻᒪᑦ 

ᕿᒥᕐᕈᔭᐅᓂᖓ. ᐊᓯᔾᔨᕋᓱᓐᓂᐊᕈᑉᑎᒍᑦ ᑐᓴᕈᒪᒐᒪ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑐᓴᕐᕕᒋᖅᑳᕈᒪᕋᑉᑭᑦ 

ᖃᓄᕐᓗ ᐅᖃᕋᑖᕋᕕᑦ 2,000 ᐅᖓᑖᓂ ᐃᓚᐅᓯᒪᔪᑦ 

ᑐᓴᖅᑎᑦᓯᒐᓱᑦᓯᒪᔪᑦ. ᑕᒪᒃᑯᐊ ᐊᓪᓚᑕᐅᓯᒪᔪᑦ 

ᐊᐅᑉᓚᖅᑎᑕᐅᔭᕆᐊᖃᖅᓱᑎᒃ ᑕᒪᕐᒥᒃ. 

ᕿᑭᖅᑕᓂᒃᑯᓪᓕ ᐃᓱᒪᓕᐅᕈᑎᒋᓵᓚᐅᖅᑖ ᑖᒻᓇᓕ 

ᐃᒻᒥᒎᕐᒥᔪᖅ ᑐᓴᖅᑕᐅᔭᕆᐊᖃᓛᕐᒥᔪᖅ. 

 

ᐅᖃᖅᓯᒪᒻᒪᑦ ᐱᕙᓪᓕᐊᔪᑎᒋᑦ ᓄᓘᔮᑉᑯᑦ. 

ᐅᑎᖅᑕᕆᐊᖃᓛᕐᒥᔪᑦ ᖃᓄᖅ ᑭᐅᓛᕐᒪᖔᕐᒥᒃ 

ᕿᒥᕐᕈᒻᒥᓗᑎᒃ ᐊᑐᓕᖁᔮᑕ ᒥᒃᓵᓄᑦ. 

ᐃᑲᔪᖅᓱᖅᑕᐅᓐᖏᑉᐸᑦ ᓄᓇᖁᑎᖃᖅᑐᒧᑦ 

ᑕᐃᒪᐃᓕᖓᓂᐊᖅᑎᓪᓗᒋᑦ. ᑖᒃᑯᐊ ᐱᖁᑎᖃᖅᑐᑦ 

ᐃᓱᒪᒃᓴᖅᓯᐅᕈᑎᒋᕙᐅᒃ.  

 

ᐅᕙᒍᑦ ᒐᕙᒪᐅᔪᑎᒍᑦ ᑐᒡᓕᐊᓂᒃ 

ᐊᑐᓕᖅᑕᐅᖁᔭᐅᔪᑦ ᕿᒥᕐᕈᓚᐅᖅᑐᒍᑦ 

ᐱᔭᕆᑐᓂᖏᑦ ᑕᒪᒃᑯᐊ ᓲᕐᓗ ᐱᓱᕝᕕᒋᕙᑦᑕᖏᑦ 

ᐊᓯᓪᓗ ᓴᖅᑭᑕᐅᓯᒪᔪᑦ ᓄᓇᓕᒻᒥ ᐊᒻᒪ ᑭᑐᓗᒃᑖᓂᒃ 

ᖃᐅᔨᒪᔨᕐᔪᐊᓂᒃ ᒐᕙᒪᑐᖃᑎᑉᑎᓂᑉᓗ. ᐅᕙᒍᑦ 

ᑐᓴᖅᑎᑦᑎᓇᓱᒃᓯᒪᒻᒥᔪᒍᑦ. ᓄᓇᕗᑦ 

ᐊᕙᑎᓕᕆᔨᒃᑯᑦ ᖃᓄᖅ ᐅᖃᓛᕐᒪᖔᑕ 

ᑭᓐᖑᑦᓯᐊᖅᑕᕗᑦ ᐊᑐᓕᖁᓂᐊᖅᑕᒥᖕᓂᒃ.  

 

ᐊᒻᒪᓗ ᓈᓚᑦᓴᐃᓐᓇᕈᒪᓂᐊᕐᒥᔪᖓ 

ᓈᓚᓐᓂᖃᖅᑎᓪᓗᒋᑦ. ᐅᐱᒋᑦᓯᐊᖅᑕᑉᑲ ᑖᑉᑯᐊ 

ᑎᒥᖁᑕᐅᔪᑦ. ᑖᑉᑯᐊ ᐱᔭᕆᑐᔪᒥᒃ 

ᐃᓱᒪᓕᐅᑦᑕᕆᐊᖃᒻᒪᕆᓛᕐᒪᑕ.  

 

ᐱᔭᕆᐊᑭᓪᓕᕙᓪᓕᐊᔾᔮᓐᖏᑦᑐᖅ ᑭᓯᐊᓂ 

ᐱᕙᓪᓕᐊᖁᔨᒍᑉᑕ ᓄᓇᕗᒻᒦᓐᓂᐊᕐᓗᑎᒃ ᑕᒪᒻᓇ 

ᐅᖃᐅᓯᐅᕙᓪᓕᐊᑦᓱᒫᕐᒥᔪᖅ ᑭᐅᔭᐅᓂᖓ ᒪᓕᓪᓗᒍ 

ᐊᑐᓕᖁᔭᖏᓐᓂᒃ. ᐅᐸᓗᖓᐃᖅᓯᒪᕗᒍᑦ 

ᒐᕙᒪᐅᑉᓗᑕ ᒪᑐᐃᖓᑦᓯᐊᖅᐳᒍᑦ 

ᐱᕙᓪᓕᐊᔪᓕᕆᓂᕐᒥᒃ. ᑕᐃᒪᐃᓱᖓᑐᐊᖅᐸᑕ 

ᐊᕙᑎᓕᕆᓂᖅ ᑲᒪᑦᓯᐊᑦᓯᐊᓂᕐᒥᒃ 

ᑮᓇᐅᔭᓕᐅᕈᑎᑦᓴᒧᓪᓗ ᐊᑐᐃᓐᓇᐅᑦᓯᐊᓂᕐᒥᒃ. 

 

ᐃᓅᓱᑦᑐᑦ ᐊᒥᓱᑦ 

ᐃᖅᑲᓇᐃᔭᕈᓐᓇᖅᐸᓪᓕᐊᓂᐊᖅᑐᑦ ᖃᓄᖅ 

ᐃᖅᑲᓇᐃᔮᖃᖅᐸᓐᓂᐊᖅᐸᑦ 

ᐃᖅᑲᓇᐃᔮᑦᓴᖃᑐᐃᓐᓇᖅᑎᓪᓗᖓ 5,000-

ᑐᐃᓐᓇᕐᓂᒃ ᐅᓄᕐᓂᖅᓴᐃᑦ ᐃᖅᑲᓇᐃᔮᑦ 

ᓴᖅᑭᑦᑕᕆᐊᖃᕐᓂᐊᕐᒪᑕ 

ᐅᓄᖅᓯᒋᐊᖅᐸᓪᓕᐊᑎᓪᓗᑕ, ᐊᒻᒪᓗ 

ᕿᓃᓐᓇᕐᓂᐊᕐᒥᔪᒍᑦ ᐱᕕᑦᓴᐅᔪᓂᒃ. ᑖᑉᑯᓇᓐᖓᑦ 

ᐃᓄᖁᑎᑦᑎᓐᓂᒃ ᐱᔨᑦᓯᖅᐸᑦᑕᑎᓐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᓐᖓᓄᑦ-ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ.  

 

ᐊᐱᖅᑯᑦ 1237 - 5(2): ᖃᓱᔭᐅᒋᐊᖅᑐᑦ 

ᑭᒡᓕᓯᓂᐊᕆᔭᐅᔪᑦ ᓄᕙᖕᓇᕐᔪᐊᒧᑦ 

ᐊᕐᕕᐊᓂᒃ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᖃᖅᑎᑦᓯᔩ 

ᐋᓐᓂᐊᖅᑕᐃᓕᑎᑦᓯᒃᑯᑦ ᒥᓂᔅᑕᖓᑦ 

ᐊᐱᖅᑯᕈᐊᖅᕼᐅᒍ ᓂᓪᓕᖅᑯᖓ.  

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒐ ᑖᒃᑯᐊ 

ᖃᓱᔾᔫᒥᒐᔭᕐᓂᖏᓐᓂᒃ ᐊᑐᓕᖅᑕᐅᖁᔭᐅᓯᒪᔪᑦ 

ᓄᕙᔾᔪᐊᕐᓇᖅ ᐱᓪᓗᒍ. ᐅᐊᑦᑎᐊᖅ ᐅᓪᓗᒥ 

ᐋᓐᓂᐊᖅᑐᓕᕆᔨᒻᒪᕆᖕᒥᒃ ᑐᓴᖅᑲᐅᓪᓗᖓ 

ᐊᑕᐅᓯᐅᓪᓗᓂ ᒪᒃᐱᒐᖅ 

ᕿᒥᕐᕈᓪᓗᒋᑦ ᐊᐱᖅᑯᑎᖃᕐᓂᐊᕋᒪ ᒥᓂᔅᑕᒧᑦ.  

 

ᓯᕗᓪᓕᐅᓪᓗᒍ ᑕᒪᒃᑯᐊ ᑕᒪᐃᓐᓅᓕᖓᐸᓘᒃᑐᑦ 

ᑎᓕᓯᔾᔪᑎᐅᔪᑦ ᓄᓇᖃᖅᑐᓄᑦ. ᓇᐃᓈᕋᔭᕈᑉᑭᑦ 

ᐃᒃᓯᕚᕐᕕᒋᔭᓐᓂ ᑖᔅᓱᒪ ᓘᒃᑖᑉ ᐅᖃᐅᓯᕆᔭᖏᑦ 

ᑕᒪᒃᑯᐊ ᖃᓱᔭᐅᔫᒥᕙᓪᓕᐊᔫᒐᓗᐊᑦ ᑭᓯᐊᓂ 

ᓄᕙᔾᔪᐊᕐᓇᖃᕐᒪᑦ ᓄᓇᓕᖕᒥ ᓱᓕ ᒪᓕᒐᖃᐅᖅᐳᖅ. 

ᐱᒻᒪᕆᐅᓪᓗᑎᒡᓗ ᓱᓕ ᒪᓕᑦᑎᐊᕆᐊᖏᑦ ᑕᒪᒃᑯᐊ 

ᒪᓕᒐᐅᓕᖅᑐᑦ. ᑕᒪᒃᑮᖕᓄᑦ 

ᐃᓱᒪᖅᓲᑕᐅᑐᐃᓐᓇᔾᔮᖏᒻᒪᑦ ᓱᓕ 

ᒪᓕᒃᑕᐅᔭᕆᐊᖃᕐᒪᑕ. ᑖᓐᓇ ᓯᕗᓪᓕᐅᓪᓗᒍ 

ᐊᐱᖅᑯᑎᒐ ᒥᓂᔅᑕᒧᑦ. ᖃᓄᖅ ᐱᒻᒪᕆᐅᑎᒋᕙ 

ᐊᕐᕕᐊᒥᐅᓄᑦ ᒪᓕᑦᑎᐊᖁᓪᓗᒋᑦ ᑕᒪᒃᑯᓇᓐᖓᑦ 

ᒪᓕᒐᓕᐅᓕᖅᑐᓂᒃ ᓯᕗᒧᓐᓂᐊᖅᑎᓪᓗᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᐱᒋᓪᓚᕆᑦᑕᕋ 

ᐊᐱᖅᑯᑎᐅᔪᖅ. ᐅᖃᖅᑏ, ᒫᓐᓇ 

ᐃᒫᓪᓚᕆᐅᓕᖅᐳᖅ ᐊᑐᓚᐅᓐᖏᖦᖢᑎᒍ 

ᐱᒻᒪᕆᐅᓂᖅᐹᖑᓕᖅᐳᖅ ᒪᓕᑦᑎᐊᕆᐊᒥᒃ 

ᒪᓕᒐᓕᐅᖅᑐᓂᒃ. ᐅᑎᑐᐃᓐᓇᓚᖓᖕᒥᒐᑦᑕ 

ᐱᒋᐊᕐᓂᕆᓚᐅᖅᑕᑦᑎᓐᓄᑦ.  

 

ᑖᓐᓇ ᐋᓐᓂᖅᑐᓕᕆᔨᒻᒪᕆᒃ ᖃᓱᑦᓯᔾᔫᒥᒐᓗᐊᖅ 

ᑐᑭᓯᐅᒪᖃᒌᖕᓂᖃᕐᒪᑦ ᑖᓐᓇ ᐊᕐᕕᒥᐅᑕᖅ 

ᐅᖃᐃᓐᓇᕐᒪᑦ. ᑕᖃᓕᕐᒪᑕᒎᖅ ᐊᑐᖅᑕᒥᖕᓂᒃ. 

ᑕᑯᓯᒪᑉᓗᑕᓗ ᐊᓯᔾᔨᐸᓪᓕᐊᓂᖃᖅᑑᒐᓗᐊᖅ ᖃᔅᓯᑦ 

ᓄᕙᔾᔪᐊᕐᓇᖅᑖᖅᐸᑦᑐᑦ. ᐱᓕᕆᔨᕗᑦ 

ᐊᑦᓱᕈᐃᓐᓇᖅᐳᑦ ᐊᑲᐅᓈᓕᖅᑑᒐᓗᐊᖅ 

ᐊᕐᕕᐊᒥᐅᓄᑦ ᒪᓕᑦᓯᐊᖁᓪᓗᒋᑦ ᒪᓕᒋᐊᓕᓐᓂᒃ 

ᒪᓕᓪᓚᑦᑖᕐᓗᑎᒃ. 25 ᐅᖓᑖᓄᑦ 

ᑲᑎᒪᕙᓐᖏᓪᓗᑎᒃ.  

 

ᑖᓐᓇ ᐋᓐᓂᐊᖅᑐᓕᕆᔨᒻᒪᕇᓪᓗ 

ᐅᖃᖅᑐᒥᓂᐅᓪᓗᓂ ᐊᕐᕕᐊᕐᒥᐅᑕᑦ ᑕᓪᓕᒪᓂᒃ 

ᐅᓪᓚᕐᕕᐅᔪᓐᓇᓕᖅᑐᑦ ᐊᖏᕐᕋᒥᓂᒃ 

ᐃᓪᓗᒥᐅᑕᖃᕋᓗᐊᖅᑎᓪᓗᒋᑦ. ᒪᓕᓪᓗᒍ ᑕᒪᓐᓇ. 

ᐊᕙᑎ 

ᐊᕐᕕᓂᓕᐅᓐᖏᓪᓗᑎᒃ 7-ᖑᓗᑎᓪᓘᓐᓃᑦ ᑕᓪᓕᒪᓄᑦ 

ᑎᑭᑉᐸᓪᓗᓂ.  

 

ᐋᓐᓂᐊᖅᑐᓕᕆᔨᒻᒪᕆᒃ ᑲᔪᖏᖅᓴᐃᒐᓗᐊᖅᐳᖅ 

ᐃᓄᓐᓂᒃ ᐃᓄᑑᒃᑯᕕᓐᓂ ᓄᓇᓕᓐᓂ. ᐅᕝᕙᓗ 

ᑲᑎᒪᕝᕕᐅᔪᓂᒃ ᖃᑦᓰᓐᓇᕐᓄᑦ ᑕᓪᓕᒪᓄᑦ 

ᐅᖓᑖᓅᖅᐸᖏᓪᓗᑎᒃ. ᐃᒻᒪᖄ ᓄᑲᐃᑦ ᐊᓃᑦ 

ᐃᒡᓗᐃᑦ ᑕᐃᓐᓇᐅᔪᓐᓇᖅᑑᒐᓗᐊᖅ ᐃᒡᓗᓯᓐᓂ 

ᐃᒡᓘᑉ ᐊᐃᑉᐹᓄᑦ ᑲᑎᓗᐊᓐᖏᓪᓗᑎᒃ 

ᓯᐊᒻᒪᐸᓪᓕᐊᓂᖏᒻᒪᑦ ᑕᒪᓐᓇ. ᒪᓕᖁᔨᓪᓚᕆᑦᑐᖓ 

ᒪᓕᒋᐊᓕᓐᓂᒃ ᐊᔅᓱᓪᓚᕆᒃ ᒫᓐᓇ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. ᑖᓐᓇ 

ᒥᓂᔅᑕ ᐅᖃᐅᓯᕆᐊᓂᓵᖅᑕᖓ 

ᐊᐱᖅᑯᑎᒋᒃᑲᓐᓂᕈᐊᖅᖢᒍ ᑐᑭᓯᒃᑲᓐᓂᖁᓪᓗᒋᑦ 

ᑐᑭᓯᐅᒪ’ᓯᐊᖁᓪᓗᒋᑦ ᐊᕐᕕᐊᒥᐅᑦ.  

 

ᑕᒪᓐᓇ ᐅᑉᓚᓗᕋᖅᑑᓪᓗᐊᕐᓂᖅ ᐃᖢᐊᖅᓴᐃᔨᕐᔪᐊᖅ 

ᐅᖃᖅᓯᒪ’ᒪᑦ ᖃᑉᓗᓈᑎᑐᑦ ‘Bubbles’ ᑏ’ᑐᓂᒃ 

ᐊᑐᖁᔨᑉᓗᓂ. ᐆᒃᑑᑎᖃᕋᔭᕈᒪ ᐅᖃᖅᑎᑦᓯᔩ, ᒥᓂᔅᑕ 

ᑯᓱᒐᕐᓗ ᐅᑉᓚᓗᑦᑐᕋᐅᑦᑕᕋᔭᕈᓐᓄᒃ 

ᐊᕐᕕᐊᕐᒥᐅᑕᐅᓇᔭᖅᐸᑦ ᕼᐆᕐᓗ ᐃᒡᓗᕐᔪᐃᑦ ᒪᕐᕉᒃ 

ᑖᒃᑯᐊ ᑭᓯᒥ ᐅᑉᓚᓗᕋᐅᑦᑕᖅᑑᓪᓗᐊᕋᔭᖅᖢᑎᒃ 

ᐊᕿᖏᓐᓄᑦ ᐅᑉᓚᓗᒃᑐᖃᕈᐊᕋᓗᐊᖅᐸᑦ 

ᐅᖃᕋᔭᖅᖢᑎᒃ ᓇᐅᒃ.  

 

ᐊᑕᐅᓰᓐᓇᕐᒧᑦ ᐃᒡᓗᕐᔪᐊᒃᑲᓐᓂᕐᒧᑦ ᐅᑉᓚᓗᒃᑕᖅᑐᒍᑦ 

ᒫᓐᓇ. ᕼᐆᕐᓗ ᑖᒃᑯᐊ ᐃᒡᓗᕐᔪᐃᑦ ᒪᕐᕉᒃ 

ᐊᖏᖃᑎᒌᒡᓗᑎᒃ. 

ᐄ, ᐃᓕᑉᓯᓐᓄᐃᓐᓇᖅ ᐅᑉᓚᓗᒃᑕᕐᓂᐊᕋᑉᑕ ᐊᑏ 

ᐅᕙᑉᑐᐃᓐᓇᖅ ᐅᑉᓚᓗᑦᑕᖃᑕᐅᒋᑦᑎ. ᑕᒪᓐᓇ 

ᑐᑭᓯᓐᓇᖅᓯᒃᑲᓐᓂᕐᓂᐊᖏᒻᒪᖔᑦ? ᒥᓂᔅᑕ 

ᐅᓂᒃᑳᖅᑑᓪᓗᐊᕐᓂᖅᐸᑦ ᐊᐱᕆᕙᕋ. ᒪ’ᓇ 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖅᑐᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔩ. ᑕᐃᒪᓐᓇᑦᑎᐊᖅ. ᐅᖃᖅᑳᕐᓚᖓ 

ᐅᖃᖅᑎᑦᓯᔩ, ᑕᐃᒃᑯᐊ ᒫᓐᓇ ᓄᕙᒡᔪᐊᕐᓂᖃᖅᑐᑦ 

ᐅᑉᓚᓗᒋᐊᖃᓐᖏᑦᑐᑦ ᐊᓂᔭᕆᐊᖃᓐᖏᑦᑐᑦ ᓱᓕ.  

 

ᑖᒻᓇ ᐊᓯᔾᔨᖅᓯᒪᓐᖏᑦᑐᑦ. ᓄᕙᒡᔪᐊᕐᓂᖃᕈᕕᑦ 

ᐊᓂᒃᑕᐃᓕᒋᑦ-ᔭᐅᒍᕕᑦ ᐃᒡᓗᒥᐅᖃᑎᑎᑦᑕᐅᖅ 

ᐊᓂᒃᑕᐃᓕᔭᐅᒃᐸᑕ ᑖᒻᓇ ᒪᓕᒋᐊᖃᖅᑕᓯ. 

ᐅᑉᓚᓗᖃᑎᖃᕐᕕᖃᕐᓂᖅ ᐊᔪᖅᑐᑦ ᑖᒃᑯᐊ.  

 

ᑭᓯᐊᓂ ᐊᓯᖏᑦ ᐊᓂᒃᑕᐃᓕᓐᖏᑦᑐᑦ 

ᐅᑉᓚᓗᖃᑎᖃᕈᓐᓇᖅᑑᒐᓗᐊᑦ. ᐊᕐᕕᐊᒥᐅᑕᐃᑦ 

ᐃᑲᔪᖅᓱᖅᐸᒃᑲ. ᐃᒻᒪᖄ ᐊᕐᕕᐊᒥᐅᑕᖅ ᐸᓂᖕᒥᓂᒃ 

ᐅᑉᓚᓗᒃᑎᖃᕈᒪᒍᓂ ᐃᕐᖑᑕᓂ ᑕᑯᖃᑦᑕᕈᒪᒍᓂᖏᑦ, 

ᑕᐃᒪᓐᓇ ᑖᒃᑯᐊᖏᓐᓈᒃ ᐃᒡᓗᒥᐅᖃᑎᒌᓐᖏᑦᑑᒃ 

ᒪᕐᕈᐃᓐᓈᒃ ᐅᑉᓚᓗᖃᑎᒌᒍᓐᓇᖅᑑᒃ. 

 

ᐊᓯᖏᑦᑕᐅᖅ ᐱᔪᓐᓇᕋᓗᐊᖅᖢᑎᒃ ᑭᓯᐊᓂ 

ᐊᑕᐅᓰᓐᓇᕐᒥᒃ ᐅᑉᓚᓗᖃᑎᖃᕈᓐᓇᖅᖢᑎᒃ 

ᐃᒡᓗᕐᔪᐊᕐᒥᒃ ᐅᖃᐅᓯᕆᔭᐃᑦ ᑖᓐᓇ ᓯᓚᑖᒍᑦ 

ᐃᓚᒋᐊᒃᑲᓐᓂᒐᒃᓴᐅᑦᓯᐊᖏᑦᑐᖅ ᑐᑭᓯᓇᑦᓯᐊᖅᑐᖅ 

ᑕᐃᒪᓐᓇ. 

ᓈᓚᑦᑎᐊᖁᔨᓐᓇᐅᒐᓗᐊᖅ. ᐅᖃᖅᑎᑦᓯᔩ, 

ᖁᔭᓐᓇᒥᒃ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᕐᒥᒃ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ ᐃᓚᒋᐊᕈᑎ ᐊᐱᖅᑯᑎᖕᓄᑦ, 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᒪ’ᓇᓗ ᒥᓂᔅᑕ. ᑕᐃᒪ 

ᓴᓇᑦᑕᐃᓕᐊᕈᓯᕐᓂᒃ ᖃᐃᔪᓂᒃ, ᑕᖅᑭᓄᓪᓗ 

ᖃᐃᔪᓂᒃ ᖃᓄᐃᑐᖃᕐᓂᐊᕐᒪᖔᑦ ᖃᐅᔨᒪᓂᖅ 

ᐊᔪᕋᑦᑕ ᒫᓐᓇᐅᔪᖅ. ᑕᒪᒃᑯᐊ ᓄᕙᖕᓇᕐᔪᐊᖃᖅᑐᑦ 

ᓈᓴᐅᑎᖏᑦ ᑕᑖᖁᓐᓇᖅᑑᒐᓗᐃᑦ ᐊᕐᕕᐊᓂ 0 

ᐱᑕᖃᕈᓐᓃᕐᓗᒋᑦ ᑕᒪᓐᓇ ᑕᐅᑐᖅᑰᕐᓇᖅᑑᒐᓗᐊᖅ 

ᐊᒻᒪᓗ ᑎᑭᕼᐅᐊᕐᓇᖅᑑᒐᓗᐊᖅ ᑕᐃᑯᖓ ᐅᓪᓗᕐᒧᑦ.  

 

ᒥᓂᔅᑕ ᐅᓂᒃᑳᖅᑑᓪᓗᐊᖅᐹ ᖃᓄᖅ ᑖᒃᑯᐊ 

ᐊᑐᓕᖅᑎᑕᐅᓯᒪᔪᑦ 

ᖁᑲᑎᖅᑕᐅᒃᑲᓐᓂᓯᓐᓇᕆᐊᖃᖅᖢᑎᒃ ᐅᕝᕙᓘᓐᓃᑦ 

ᖁᑲᑎᖅᑕᐅᒃᑲᓐᓂᓯᓐᓇᕆᐊᖃᖅᖢᑎᒃ ᐅᑯᐊ 

ᓈᓴᐅᑎᑦ ᒪᓕᒃᓱᒋᑦ ᓱᓕ. ᐋᓐᓂᐊᖅᑕᐃᓕᑎᑦᓯᔨᒃᑯᑦ 

ᓱᓕ ᐸᕐᓇᐃᖅᓯᒪᔪᖃᐃ ᑎᐊ’ᓇ 

ᖁᑲᑎᕆᔫᓪᓗᐊᖅᖢᑎᒃ ᓱᓕ ᐅᕝᕙᓘᓐᓃᑦ 

ᖁᑲᑎᕆᒃᑲᓐᓂᖅᑑᓪᓗᐊᕐᓂᐊᖅᖢᑎᒃ 

ᓇᓗᓇᐃᔭᐃᔫᓪᓗᐊᕐᓂᖅᐸᑦ ᒪ’ᓈᕋᔭᖅᐸᕋ. ᒪ’ᓇ 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐋᓐᓂᐊᖅᑕᐃᓕᓕᕆᓂᕐᒧᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᖃᖅᑎᑦᓯᔩ, ᑖᒃᑯᐊ 

ᓄᕙᒡᔪᐊᕐᓇᕐᒥ ᖃᐅᔨᓴᖅᑐᑦ ᐊᕐᕕᐊᓂ 

ᓄᖅᑲᕈᓐᓇᖏᒻᒪᑕ. ᓇᔭᓐᖑᐊᑦ ᑲᐳᐃᔩᓪᓗ 

ᖃᐅᔨᓴᖅᑏᓪᓗ ᑕᒪᑐᒥᖓ ᓄᕙᒡᔪᐊᕐᓂᕐᒥᒃ 

ᓯᐊᒻᒪᒃᐸᓪᓕᐊᖕᒪᖔᑦ ᓇᐅᒃᑯᑦ.  

 

ᐊᒻᒪ ᖃᐅᔨᓴᖅᖢᑎᒃ ᑭᑐᑦ 

ᓄᕙᒡᔪᐊᕐᓇᖅᑖᖅᐸᓪᓕᐊᖕᒪᖔᑕ ᑕᐃᑲᓂ ᐊᕐᕕᐊᓂ.  

ᑖᒃᑯᐊ ᖃᐅᔨᓂᕆᔭᖏᑦ ᒪᓕᒃᖢᒋᑦ 

ᐅᔾᔨᕐᓇᕐᓂᖅᑕᖃᕐᒪᑦ ᓯᐊᒻᒪᒃᐸᓪᓕᐊᖏᑦᑐᖅ 

ᐃᒡᓗᕐᔪᐊ ᓯᓚᑖᓄᑦ. ᐃᒡᓗᒥᐅᖃᑎᒌᖏᓐᓇᐃᑦ 

ᑖᒃᑯᐊ ᐃᓗᐊᓂ.  

 

ᒫᓐᓇ ᓄᕙᒡᔪᐊᕐᓂᖅᑖᖃᑦᑕᕐᓂᖏᑦ ᐃᒡᓗᓪᓗ 

ᐊᒥᓲᓂᖏᑦ ᓇᓕᐊᖑᖕᒪᖔᑕ ᓇᓗᓇᐃᖅᓯᒪᖕᒪᑕ 

ᑖᒃᑯᐊ ᓯᓚᑖᓄᑦ ᓯᐊᒻᒪᒃᐸᓪᓕᐊᖏᓐᓂᖓᓄᑦ ᑕᐃᒪ 

ᑕᐃᒪᓐᓇ ᐋᖅᑭᒃᓯᔪᓐᓇᖅᐳᑦ ᖃᓱᑎᕆᐊᕐᔪᖕᓂᕐᒥᒃ, 

ᑕᐃᑲᓂ ᐊᕐᕕᐊᓂ. ᑕᒪᓐᓇ 

ᓯᕗᒧᒃᐸᓪᓕᐊᖏᓐᓇᕈᓐᓇᖅᐸᑦ ᑕᐃᒪᓐᓇ.  

 

ᓄᖑᑉᐸᓪᓕᐊᖏᓐᓇᕈᓐᓇᖅᐸᑕ ᓄᕙᒡᔪᐊᕐᓂᖃᖅᑐᑦ 

ᓱᓕ ᖃᓱᒋᐊᒃᑲᓐᓂᕈᓐᓇᕐᓂᐊᖅᑐᑦ ᑕᐅᕗᖓ 

ᖃᓱᕙᓪᓕᐊᖏᓐᓇᕐᓗᓂ. 

ᓯᐊᒻᒪᒃᐸᓪᓕᐊᓯᑳᓪᓚᖕᒥᒃᐸᑦ ᐊᒻᒪ 

ᐃᒡᓗᖔᖓᓄᑦᑕᐅᖅ ᐊᐅᓪᓚᒃᑲᓐᓂᕈᓐᓇᕆᓪᓗᑕ 

ᓱᑲᑎᕆᒃᑲᓐᓂᕐᓂᕐᒧᑦ.  

 

ᑕᐃᒪᓐᓇᑦᑑᔪᒍᑦ ᒫᓐᓇ ᐅᖃᖅᑎᑦᓯᔩ ᑕᐃᑲᓂ 

ᐊᕐᕕᐊᓂ ᐊᒻᒪ ᖃᐅᔨᒪᔭᑕ ᓄᓇᕗᒻᒥᐅᑎᒍᑦ 

ᐊᕐᕕᐊᓂ ᐅᖃᐅᓯᖃᖅᑐᒍᑦ ᐅᓪᓗᒥᒃ, ᑭᓯᐊᓂ 

ᑕᕝᕙᓐᖓᑦᓴᐃᓐᓇᖅᑕᐅᖅ ᐊᓯᐊᓄᑦ ᓄᓇᓕᖕᓄᑦ 

ᑎᑭᑦᑐᓐᓇᕐᒥᖕᒪᑦ ᓇᑭᒃᑭᐊᖅ. 

ᐅᔾᔨᕈᓱᐃᓐᓇᕆᐊᖃᖅᑐᒍᑦ ᑖᑉᓱᒥᖓ, ᓄᓇᕗᑦ 

ᐃᓗᐊᓂ. ᖁᔭᓐᓇᒦᒃ ᐅᖃᖅᑎᑦᓯᔩ, ᖁᔭᓐᓇᒦᒡᓗ 

ᐊᐱᖅᓱᕐᒪᑦ ᑖᑉᓱᒥᖓ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᕐᓗᒃᑑᒧᑦ, ᒥᔅᑕ 

ᐲᑐᓴᓐ.  

 

ᐊᐱᖅᑯᑦ 1238 - 5(2): ᖁᓪᓗᖅᑑᑉ 

ᑭᓈᓗᖃᕝᕕᖓᑕ ᒥᒃᓵᓄᑦ (ᐲᑐᓴᓐ) 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᖁᕐᓗᖅᑑᕐᒥᐅᓪᓗ. 

ᐊᐱᖅᑯᑎᒐ ᑐᕌᖅᑎᓐᓂᐊᖅᑕᒃᑲ ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᓐᓄᑦ.  

 

ᐅᖃᖅᑏ, ᐱᒻᒪᕆᐅᒻᒪᑦ ᑖᒃᑯᐊ ᓄᓇᓕᓕᒫᑦ 

ᓄᓇᕗᒻᒥ ᐱᔨᑦᑎᕋᖅᑐᒥᒃ ᐱᖁᑎᕐᔪᐊᖃᕆᐊᖃᕐᒪᑕ 

ᒪᑯᓄᖓ ᐊᑦᑕᕐᕕᓕᕆᓂᕐᒧᑦ ᐊᒻᒪᓗ 

ᑭᓈᓗᒃᑯᕕᓕᕆᓂᕐᒧᑦ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᖁᕐᓗᖅᑑᒥ ᑭᓈᓗᒃᑯᕕᖓ 

ᓴᓇᔭᐅᔭᕆᐊᖃᖅᑐᒻᒪᕆᐊᓘᒻᒪᑦ. ᑕᐃᒫᒃ ᑕᕝᕙ 

ᖁᕕᐊᓱᓚᐅᖅᐳᖓ ᐱᓕᕆᕝᕕᖓᒡᒎᖅ ᑳᓐᑐᕌᒃ-

ᑖᕈᒪᔫᒐᓗᐊᖅ ᑐᒃᓯᕋᐅᓯᐅᓚᐅᖅ ᐱᓇᓱᐊ 

ᐱᔾᔪᑎᓕᐅᕐᓗᓂ ᐃᑲᔪᕐᑐᐃᓗᓂ ᓯᕕᑐᔪᒥᒃ 

ᓴᓇᔭᐅᓂᖓ ᖁᕐᓗᖅᑐᒥ ᑭᓈᓗᒃᑯᕕᖓᓄᑦ. ᑖᓐᓇ 

ᑳᓐᑐᕌᒃ-ᖑᔪᖅ ᑐᒃᓯᕋᐅᑦ ᐅᖃᖅᓯᒪᔪᖅ ᑖᒃᑯᐊ 

ᐅᓂᒃᑳᖓᒎᖅ ᑭᖑᓪᓕᕐᒥ ᑐᓂᔭᐅᓂᐊᖅᑐᖅ ᓯᑦᑕᕝᕙ 

ᐱᒋᐊᕐᓂᖓᓂ ᑕᒫᓂ ᐊᕐᕌᒍᒥ.  

 

ᒥᓂᔅᑕ ᐅᖃᖅᓯᒪᔪᓐᓇᖅᐹ ᑖᓐᓇ ᐊᔾᔨᖓᓂᒃ 

ᑭᖑᓪᓕᖅᐹᖅᓯᐅᑦ ᐅᓂᒃᑳᕐᒥ ᑖᓐᓇ ᕼᐋᒻᒪᓚᒃᑯᑦ 

ᑲᑎᒪᔨᓄᑦ ᖁᕐᓗᖅᑑᕐᒥ ᐊᒻᒪᓗ ᐊᓪᓚᕝᕕᖓᓄᑦ 

ᒪᓕᒐᓕᐅᖅᑎᐅᑉ ᐊᓪᓚᕝᕕᖓᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓂ 

ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᓯᕋᖅᑎᓂᕐᒧᑦ, ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᐄ, ᐱᓕᕆ 

ᐱᑕᖃᖅᑎᑦᑎᔪᓐᓇᖅᑐᒍᑦ ᑭᖑᓪᓕᖅᐹᖅᓯᐅᒻᒥᒃ 

ᐅᓂᒃᑳᕐᒥᒃ ᕼᐋᒻᒪᓚᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒥᓂᔅᑕ ᑭᐅᔾᔪᑎᖓᓄᑦ. ᑖᒃᑯᐊ 

ᑳᓐᑐᕌᒃᑕᐅᓯᒪᔪᑦ ᑐᒃᓯᕋᐅᑏᑦ ᐱᔾᔪᑎᖏᓐᓄᑦ 

ᐅᖃᖅᓯᒪᒻᒪᑕ ᑖᒃᑯᐊ ᖃᐅᔨᓴᕐᓃᑦ ᑲᔪᓯᓂᐊᕐᒪᑕᒎᖅ 

ᒪᐃᒥ ᔫᓐᒥᓗ ᑕᒫᓂ ᐊᕐᕌᒍᒥ.  

 

ᒥᓂᔅᑕ ᑐᑭᓯᓇᖅᑎᑦᑎᒋᐊᕈᓐᓇᖅᐹ ᖃᓄᑎᒋ ᑖᓐᓇ 

ᓄᕙᔾᔪᐊᕐᓇᖅ 19 ᓇᕈᔭᕆᐊᖃᓐᖏᓐᓂᕐᒥᒃ 

ᐊᑦᑐᖅᓯᓂᐊᕐᒪᖔᖅ ᑕᕝᕙᓂ ᐱᓕᕆᐊᖑᔪᒥ. 

ᖁᔭᓐᓇᒥᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓂ 

ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑎᓂᕐᒧᓪᓗ, ᒥᔅ 

ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 

(ᑐᓵᔨᑎᒍᑦ) ᑕᐃᒪᓕ ᓄᕙᓐᓇᕐᔪᐊᖅ ᑖᓐᓇ 

ᒥᒃᓴᐅᓯᒍᓯᖓ ᓇᓚᐅᑦᑖᕋᒃᓴᖏᒻᒪᑦ ᑲᓇᑕᒥ 

ᓄᓇᕐᔪᐊᒥᓗ. ᐊᒻᒪᓗ ᖃᐅᔨᔭᕐᓂᕋᓂ 

ᐊᒃᑐᖅᓯᓂᕆᔭᖏᑦ ᓄᕙᓐᓇᕐᔪᐊᖅ ᒫᓐᓇ 

ᐸᕐᓇᑦᑕᐅᕙᓪᓕᐊᔪᖅ ᑖᓐᓇ ᐱᓕᕆᐊᖅ ᐱᓕᕆᕝᕕᒃ 

ᐃᓱᒪᒋᖃᓯᐅᑎᒻᒪᑕ ᖃᓄᐃᒃᑲᔭᕐᒪᖔᑕ ᖁᕐᓗᖅᑐᒥᒃ 

ᓄᕙᓐᓇᕐᔪᐊᖅᑖᖅᑐᕕᓂᐅᑉᐸᑕ ᒫᓐᓇ 

ᐸᕐᓇᑦᑕᐅᕙᓪᓕᐅᔪᖅ. ᖁᔭᓐᓇᒥᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᒡᓕᐊ 

ᑭᖑᓪᓕᖅᐹᕐᓗ ᐊᐱᖅᑯᑎᓄᑦ ᐅᐃᒍᕆᐊᕈᑎ, ᒥᔅᑕ 

ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑳᓐᑐᕌᒃ-

ᑖᕐᓂᕐᒧᑦ ᑐᒃᓯᕋᐅᑎᖏᑦ ᑖᒃᓱᒧᖓ ᖃᐅᔨᓴᕐᓂᕐᒧᑦ 

ᐅᖃᖅᓯᒪᔪᖅ ᑖᓐᓇ ᐃᒥᕐᒧᑦ ᓚᐃᓴᓐᓯᑖᕐᒦᑦᑐᑦ 

ᖃᐅᔨᓴᖅᑕᐅᔪᖅ ᐱᔪᓐᓇᑐᐃᓐᓇᕆᐊᓕᒃ ᐃᒥᕐᒥᒃ 

ᐊᓯᐅᔨᔪᒻᒪᕆᐅᓚᐅᕐᒪᑕ ᑯᕕᑎᑕᐅᓚᐅᖅᑐᖅ.  

 

ᒥᓂᔅᑕ ᖃᐅᔨᒪᓂᐊᕐᒪᑕ ᐱᓕᕆᕝᕕᖓᑦᑕᐅᖅ 

ᐱᔪᓐᓇᖅᑎᑕᐅᓯᒪᒻᒪᑦ ᕼᐋᒻᒪᓚᒃᑯᖏᓐᓂ ᖁᕐᓗᒃᑑᒥ 

ᐱᓕᕆᔾᔪᔾᔭᐅᔪᒪᓪᓗᓂ ᑕᒪᑐᒧᖓ ᐃᒥᕐᒥᒃ 

ᓚᐃᓴᓐᓯᑖᒥᒃ ᓄᑖ ᐅᓇ ᑐᒃᓯᕋᐅᑦ ᓄᓇᕗᒻᒥ ᐃᒥᕐᒧᑦ 

ᑲᑎᒪᔨᓄᑦ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᖅ ᐃᑲᔪᖅᓱᐃᓯᒪᒻᒪᖔᑕ 

ᐱᓕᕆᕝᕕᖓᓂ ᕼᐋᒻᒪᓚᐅᔪᓄᑦ ᑖᒃᑯᐊ ᐃᒥᕐᒧᑦ 

ᓚᐃᓴᓐᓯᖏᑦ ᐊᖑᒻᒪᑎᖁᓪᓗᒋᑦ ᐊᒻᒪᓗ 

ᐅᖃᕈᓐᓇᖅᐹᖅ ᖃᓄᐃᓕᖓᓕᕐᓂᖓ ᒫᓐᓇ 

ᖁᓪᓗᒃᑑᒥ ᓄᑖᓐᖑᖅᑎᑎᕆᓇᓱᓐᓂᖓ 

ᑐᒃᓯᕋᐅᑎᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᖕᓂ 

ᒐᕙᒪᓕᓂᕐᒧᑦ ᐱᔨᑦᑎᕋᖅᑎᓂᕐᒧᑦ, ᒥᔅ ᐃᖃᓪᓗᐊᖅ.  

 

ᐊᖓᔪᖅᑳᖅ ᔩᓂ ᐅᖃᓪᓗᐊᖅ: ᖁᐊᓇ ᐅᖃᖅᑏ. 

(ᑐᓵᔨᑎᒍᑦ) ᐄ, ᖁᔭᓕᒍᓐᓇᖅᐸᕋ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᐱᓕᕆᕝᕕᐅᓇ ᓄᓇᓕᓐᓂ 

ᒐᕙᒪᒃᑯᓐᓄᑦ ᐱᔨᑦᑎᖅᑎᓂᒃ 

ᐱᓕᕆᖃᑎᖃᖃᑦᑕᕐᒪᑕ ᖃᓂᒋᓪᓗᒋᑦ 

ᕼᐋᒻᒪᓚᑦᑎᓐᓂ ᑕᐃᒃᑯᐊ ᐃᒪᕐᒧᑦ ᓚᐃᓴᓐᓯᖏᑦ 

ᒪᓕᒃᓯᒪᒐᓗᐊᕐᒪᑕ ᓄᓇᕗᒻᒥ ᐃᒥᕐᒧᑦ 

ᑲᑎᒪᔨᖏᓐᓂᒃ. ᑕᐃᒪᓕ ᓄᓇᓖᑦ ᐃᒥᕐᒧᑦ 

ᓚᐃᓴᓐᖓ ᒪᓕᒋᐊᖃᖅᑕᖏᑦ ᓚᐃᓴᓐᓰᑦ 

ᒪᓕᒃᓯᒪᖏᑉᐸᑕ ᓄᓇᓖᑦ ᐱᓕᕆᖃᑎᒋᖃᑦᑕᖅᑕᖏᑦ 

ᑕᒪᒃᑯᐊ ᐋᖅᑭᒃᓱᕆᐊᕋᓱᒃᑐᒋᑦ ᓈᒻᒪᖏᔾᔪᑎᖏᑦ 

ᐋᖅᑭᒋᐊᖁᓪᓗᒋᑦ ᐱᓕᕆᖃᑎᒋᑦᑎᐊᖃᑦᑕᖅᑐᒥᒃ.  

 

ᐊᒻᒪᓗ ᓴᓇᓯᒪᔪᓕᕆᔨᖏᓐᓂᒃ ᓄᓇᕗᒻᒥ ᐃᒥᕐᒧᑦ 

ᑲᑎᒪᔨᖏᑦ ᖃᐅᔨᓴᕐᓂᖃᖅᑎᓪᓗᒋᑦ 

ᖃᐅᔨᓴᖅᑎᓪᓗᒋᓪᓗ ᐃᒥᕐᒥᒃ ᐃᒥᓕᕆᕝᕕᖕᓂ 

ᐅᕝᕙᓘᓐᓃᑦ ᑭᓈᓗᖃᕐᕕᖕᓂ. ᑕᒪᒃᑯᐊ 

ᖃᐅᔨᒪᑎᑕᐅᓂᐊᕋᑦᑕ ᖃᓄᐃᓕᐅᓕᕐᒪᖔᑕ 

ᕼᐊᒻᓚᐅᑉ ᐃᓗᐊᓂ, ᕼᐊᒻᓚᓕᒫᑦ 

ᐱᓕᕆᖃᑎᒋᖃᑦᑕᖅᑕᕗᑦ ᐃᒥᕐᒧᑦ ᓚᐃᓴᓐᓯᖏᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᓂᐊᖁᓐᖒᒧᑦ, ᒥᔅ 

ᐊᕐᓇᒃᑲᖅ. 

 

ᐊᐱᖅᑯᑦ 1239 - 5(2): ᒪᓕᒐᓕᕆᔨᑦ 

ᐱᔨᑦᓯᖅᑎᖏᓄᑦ ᑲᑎᒪᔨᖏᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᓴᖃᐅᕋᒪ ᐊᒻᒪᓗ 

ᖃᐅᔨᒋᐊᒃᑲᓐᓂᕈᒪᓪᓗᖓ ᒪᓕᒐᓕᕆᓂᕐᒧᑦ 

ᒥᓂᔅᑕᐅᔪᒧᑦ ᑖᒃᑯᐊ ᒪᓕᒐᕐᓂᐊᕐᓂᕐᒧᑦ ᑲᑎᒪᔨᖏᑦ. 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7584 

 

 

ᐱᒋᐊᕈᑎᖏᑦ ᒪᑯᐊ ᐅᖃᐅᓯᕆᓪᓗᓂᒋᑦ ᒥᓂᔅᑕᐅᑉ 

ᐊᒪᖅᑯᑎᒃᑲ ᐱᓇᓱᐊᕈᓯᐅᓚᐅᖅᑐᒥ 

ᐅᖃᖅᓯᒪᓚᐅᓐᖏᒻᒪᑕ ᒪᓕᒐᕐᓂᐊᓂᕐᒧᑦ ᑲᑎᒪᔨᖏᑦ 

ᑮᓇᐅᔭᓂᒃ ᐊᑐᓗᐊᖅᓯᒪᓂᕋᐃᓪᓗᑎᒃ. ᑕᐃᒪᓕ 

ᐅᖃᐅᓯᖃᓚᐅᕋᒪ ᐆᒥᖓ ᑖᒃᑯᐊ ᐊᐅᓚᓂᕐᒧᑦ 

ᒪᑭᒪᑎᑦᑎᓂᕐᒧᓪᓗ ᑮᓇᐅᔭᑦ ᒪᓕᒐᕐᓂᐊᓂᕐᒧᑦ 

ᑲᑎᒪᔨᖏᑦ $11.8 ᒥᓕᐊᓐ ᑮᓇᐅᔭᐅᓚᐅᕐᒪᑕ 

2014-2015 ᑮᓇᐅᔭᐃᑦ ᐊᕐᕌᒍᐊᓂ. ᐊᒻᒪᓗ 

ᒥᒃᓴᐃᓴᑦᑕᐅᓪᓗᑎᑦ $11.8 ᒥᓕᐊᓐ 

ᑮᓇᐅᔭᐅᓂᐊᖅᑐᕆᔭᐅᒋᓪᓗᑎᒃ 2023-2024 

ᑮᓇᐅᔭᐃᑦ ᐊᕐᕌᒍᐊᓄᑦ.  

 

ᐅᖃᖅᑏ, ᑖᓐᓇ ᑕᕝᕙ ᐊᕐᕌᒍᑦ 10 ᐊᓯᔾᔨᕈᓐᓃᖅᑐᑦ. 

ᐅᖃᖅᑏ, ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᒻᒪᑦ 

ᑲᑎᒪᔩᑦ ᑮᓇᐅᔭᖏᑦ 

ᑕᕝᕙᓂᒃᑕᐃᓐᓈᖅᑎᑕᐅᓐᖏᓐᓂᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᓂᕐᒧᑦ, 

ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᐃᒪᐃᓕᒐᔭᖅᓯᒪᒐᒪ 

ᖃᓄᐃᒻᒪᑦ ᐊᓯᔾᔨᖅᓯᒪᓐᖏᑉᐸᑕ ᖃᓄᐃᒻᒪᓪᓗ 

ᐊᓯᔾᔨᕐᒪᖔᑕ ᐊᒥᓱᐊᖅᑎᖅᑐᖓ ᐃᒡᓗᕐᔪᐊᕐᒧᑦ. 

ᐊᕐᕌᒎᕋᑖᖅᑐᖅ ᐱᓇᓱᖃᑦᑕᖅᓯᒪᒐᑦᑕ ᑖᒃᑯᐊ 

ᑮᓇᐅᔭᖅᑐᕐᓂᕆᕙᑦᑕᖏᑦ ᐱᓕᕆᕝᕕᐅᑉ 

ᓇᓕᐊᖕᓂᑐᐃᓐᓇᖅ ᒐᕙᒪᒃᑯᑦ ᐊᐅᓚᓂᖏᖕᓂᒃ.  

 

ᐅᖃᖅᑏ, ᒪᓕᒐᕐᓂᐊᕐᓂᕐᒧᑦ ᑲᑎᒪᔨᖏᑦ 

ᐊᑐᓗᐊᖅᓯᒪᓂᖃᓚᐅᖅᓯᒪᓐᖏᑦᑐᑦ ᖃᐅᔨᒪᔭᒃᑯᓪᓕ. 

ᐊᒻᒪᓗ ᒥᑭᔪᑯᓘᒐᓗᐊᒥᒃ ᐊᒥᐊᒃᑯᖃᑦᑕᖅᑐᑦ ᐊᕐᕌᒎᒃ 

ᒪᕐᕉᕋᑖᖅᑑᓐᓂᒃ. ᒫᓐᓇᓕ ᑕᐃᒪᐃᓕᐅᖅᑐᑕ 

ᑮᓇᐅᔭᓂᖏᑦ ᕿᒥᕐᕈᓕᕌᖓᑦᑕ ᐊᒥᓱᕈᕆᐊᕐᓂᕐᒥᒃ 

ᑐᒃᓯᕋᓚᐅᖅᓯᒪᓐᖏᒻᒪᑕ ᐊᒻᒪᓗ ᑲᔪᓰᓐᓇᕐᓂᐊᖅᐳᒍᑦ 

ᓇᐅᑦᑎᖅᓱᕐᓂᕐᒥᒃ ᑖᒃᑯᐊ ᐊᐅᓚᓂᕐᓄᑦ. ᑕᐃᒪᓕ 

ᑮᓇᐅᔭᖅᑎᒍᑦ ᐊᒃᓱᕈᕐᓇᖅᑐᖅᑕᖃᖅᐸᑦ ᐊᐅᓚᓃᑦ 

ᐱᔭᕆᐊᖃᖅᑕᖏᓐᓄᑦ ᐊᖑᒻᒪᑎᒻᒪᑕ 

ᕿᒥᕐᕈᖃᑦᑕᐃᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᓚᐅᕋᒪ ᑕᐃᒪ ᐅᓪᓗᑐᐃᓐᓇᕐᒥ 

ᐊᐱᖅᓱᕐᓇᐅᑎᓪᓗᒍ ᓄᑖᖑᓛᖑᔪᑦ ᓴᖅᑭᑕᐅᔪᑦ 

ᐊᕐᕌᒍᑕᒫᒧᑦ ᐅᓂᒃᑳᖅᑐᓂᒃ ᒪᓕᒐᕐᓂᐊᕐᓂᕐᒧᑦ 

ᑲᑎᒪᔨᖏᑦ ᑖᓐᓇ ᑎᒍᒥᐊᖅᑕᐅᓚᐅᖅᑐᖅ 2017-

2018, ᐱᖃᓯᐅᔾᔨᓯᒪᓚᐅᕐᒪᑦ ᐅᖃᐅᓯᕐᓂᒃ 

ᓴᓐᖏᔪᒻᒪᕆᖕᓂᒃ ᐃᒃᓯᕙᐅᑕᖓᓂᒃ ᐱᔨᑦᑎᕋᕐᓂᕐᒧᑦ 

ᓇᑲᑎᕆᓂᕐᒧᑦ ᒥᑭᓪᓕᒋᐊᕆᓂᕐᒧᓪᓗ ᑕᐃᒫᒃ 

ᓴᖅᑭᖅᓯᒪᓚᐅᖅᑐᑦ. ᑲᑎᒪᔩᑦ ᑮᓇᐅᔭᖏᑦ ᑖᓐᓇ 

ᓇᓗᓇᕈᔪᒃᑐᖅ ᑕᐃᒫᒃ ᐅᖃᓕᒫᕈᕕᐅᒃ, 

ᑐᓴᓕᕆᓪᓗᖓᓗ ᒥᓂᔅᑕᐅᑉ ᑭᐅᔾᔪᑎᖓᓂᒃ.  

 

ᒥᓂᔅᑕ ᐅᖃᕈᓐᓇᖅᐹ ᖃᔅᓯᐊᖅᑎᑦᑐᑎᑦ 

ᑲᑎᒪᖃᑦᑕᖅᓯᒪᖕᒪᖔᑕ ᒪᓕᒐᕐᓂᐊᕐᓂᕐᒧᑦ 

ᑲᑎᒪᔨᖏᓐᓂᒃ ᑕᐃᒪᓐᖓᑦ 

ᒥᓂᔅᑕᓐᖑᖅᑎᑕᐅᓚᐅᖅᑎᓪᓗᒍ ᑲᒪᒋᔭᐅᓂᖏᑦ 

ᒪᓕᒐᕐᓂᐊᕐᓂᕐᒧᑦ ᑲᑎᒪᔨᖏᖕᓄᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᓂᕐᒧᑦ, 

ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᒪᑐᐃᖓᑦᑎᐊᖅᑐᖓ 

ᖃᓄᐃᓕᖓᓂᕐᒧᑦ. ᓇᓕᐊᖕᓂᑐᐃᓐᓇᖅ 

ᐃᖅᑲᓇᐃᔭᕐᕕᖕᒥ ᓴᖅᑭᑕᐅᔪᒥᒃ ᑕᑯᔪᓐᓇᕐᓗᒍ, 

ᑲᑎᒪᓪᓚᑦᑖᕐᓂᕐᒧᓪᓕ 

ᑲᑎᒪᓂᖅᑕᖃᓗᐊᖅᓯᒪᓐᖏᑦᑐᖅ ᐊᕐᕌᒎᕋᑖᖅᑐᖅ. 

ᒪᓕᒐᓕᐅᖅᑎ ᑐᑭᓯᓂᐊᖅᑐᒃᓴᐅᕗᖅ ᓇᖕᒥᓂᖅ 

ᑲᑎᒪᖃᑎᒋᓚᐅᖅᓯᒪᓐᖏᑦᑕᒃᑲ ᒪᓕᒐᓐᓂᐊᕐᒧᑦ 

ᑲᑎᒪᔨᖏᑦ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᑐᒡᓕᐊ 

ᑭᖑᓪᓕᖅᐹᕐᓗ ᐅᐃᒍᕆᐊᕈᑎᖕᓄᑦ, ᒥᔅ ᐊᕐᓇᒃᑲᖅ. 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒫᓐᓇ ᐱᔭᒃᓴᓄᑦ ᐸᕐᓇᐅᑎᖏᑦ 

ᒪᓕᒐᓕᕆᓂᕐᒧᑦ ᐅᖃᖅᓯᒪᖕᒪᑕ ᒪᓕᒐᕐᓂᐊᕐᓂᕐᒧᑦ 

ᑲᑎᒪᔨᖏᑦ ᐱᓕᕆᓯᒪᖕᒪᑕ ᐊᕐᕌᒍᓄᑦ ᑕᓪᓕᒪᓄᑦ 

ᑐᑭᒧᐊᒍᑎᒃᓴᓕᐅᖅᑐᑦ. ᒥᓂᔅᑕ ᐅᖃᕆᐊᕈᓐᓇᖅᐹ 

ᖃᓄᐃᓕᖓᓕᕐᓂᖏᑕ ᐱᓕᕆᐊᖑᔫᑉ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᑭᐅᓗᒍ 

ᖁᕕᐊᓱᒃᑐᖓ… 

 

>>ᐃᒡᓚᖅᑐᑦ 

 

…ᓇᖏᖅᓯᑲᓪᓚᒻᒪᕆᑦᑐᖓ.   

 

ᐅᖃᖅᑏ, ᒫᓐᓇ ᐱᓇᓱᐊᕈᓯᒐᓚᖓᖕᓂ ᒥᓂᔅᑕᐅᑉ 

ᑐᖓᓕᖓ ᐊᐅᓚᑦᑎᔨᒻᒪᕆᖓᓄᑦ ᒪᓕᒐᕐᓂᐊᕐᓂᕐᒧᑦ 

ᑲᑎᒪᔨᖏᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐊᐱᖅᑯᑎᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒᒧᑦ, ᒥᔅ ᐊᕐᓇᒃᑲᖅ. 

 

ᐊᐱᖅᑯᑦ 1240 - 5(2): ᐃᑲᔪᖅᓲᑎᒃᓴᑦ 

ᓴᓇᐅᒐᕐᓄᑦ ᒥᖅᓱᒐᕆᔭᐅᓲᓄᓪᓗ ᓴᓇᔨᖏᓄᑦ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓛᓐᓂᒃᑯᑦ ᐃᑲᔫᑎᖃᖃᑦᑕᕋᒪ ᐃᓚᑰᔭᕌᖓᑦᑕ 

ᒪᓕᒐᓕᐅᖅᑎᓂᒃ... 

 

>>ᐃᒡᓚᖅᑐᑦ 

 

...ᐊᐱᖅᓱᒃᑲᓐᓂᕈᓐᓇᖃᑦᑕᕋᑦᑕ. 

 

ᐊᐱᖅᑯᑏᒃᑲ ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ. ᑖᓐᓇ ᐅᑎᕐᕕᒋᔪᒪᒐᒃᑯ 

ᐃᑲᔪᖅᓱᐃᓂᖅ ᓴᓇᐅᔭᖅᑎᓄᑦ 

ᑮᓇᐅᔭᓕᐅᕋᓱᓐᓂᒃᑎᓐᓂ ᓄᕙᖕᓇᕐᔪᐊᖅ-19-

ᖑᑎᓪᓗᒍ. 

ᐊᕐᕌᓂ ᒥᓂᔅᑕ ᑐᓴᖅᑎᑦᑎᓚᐅᕐᒪᑦ ᐱᓕᕆᕝᕕᖓᒎᖅ 

ᐱᒋᐊᖅᑎᑦᑎᓚᐅᕐᒪᑦ $150,000 ᓄᓇᕘᒥᓂᒃ 

ᓴᓇᐅᒐᕐᓂᕐᒧᑦ ᐱᒋᐊᕈᑕᐅᔪᒥᒃ. ᓴᓇᐅᒐᖅᑎᓂᒃ 

ᐃᑲᔪᖅᓱᐃᓂᖅ ᑖᓐᓇ ᐊᑐᖅᑕᐅᓚᐅᖅᓯᒪᓐᖏᑦᑐᒥᒃ 

ᐊᒃᓱᕈᕐᓇᖅᑐᒃᑰᖅᑎᓪᓗᑕ. 

 

ᒥᓂᔅᑕ ᐃᒡᓗᕐᔪᐊᕐᒧᑦ ᐅᖃᕈᓐᓇᖅᐸ 

ᐃᓱᒪᒃᓴᖅᓯᐅᕈᑎᖃᕐᒪᖔᖅ ᐃᑲᔪᖅᑐᐃᒃᑲᓐᓂᓂᕐᒥᒃ 

ᓴᓇᐅᒐᖅᑎᓄᑦ ᑕᕝᕘᓇ ᐱᒋᐊᖅᑎᑕᐅᓚᐅᖅᑐᒃᑯᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᑕᖅᑭᖅ 

ᑭᖑᓪᓕᖅᐹᖑᓕᕐᒪᑦ ᑮᓇᐅᔭᐃᑦ ᐊᕐᕌᒍᖓᓂ. ᑕᒪᓐᓇ 

ᐃᓱᒪᒋᓗᐊᖅᓯᒪᓐᖏᑕᕋ 

ᑮᓇᐅᔭᖃᖅᑎᒃᑲᓐᓂᕆᐊᒃᓴᖅ ᑖᓐᓇ. ᑭᓯᐊᓂᓕ 

ᓄᖅᑲᖓᔾᔪᑎᒋᓐᖏᓐᓇᑦᑎᒍᑦ ᐅᑎᕐᕕᒋᓂᐊᕋᒃᑯ 

ᐊᕐᕌᒍᒥ ᓄᑖᒥ ᒫᓐᓇᐅᔪᕐᓕ ᑲᑎᒪᑐᐃᓐᓇᕐᓃᑦ 

ᓵᖓᓃᓐᓂᐊᕐᒥᒐᒪ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᑮᓇᐅᔭᖁᑎᖏᓐᓄᑦ. ᑕᐃᑰᓇᓕ ᑕᐃᒪ 

ᑕᑯᔾᔮᓐᖏᑕᕋᓗᐊᓯ ᑖᓐᓇ ᐊᑐᓃᖓᓗᓂ 

ᑮᓇᐅᔭᖁᑎᑦᑎᓐᓂ, ᑭᓯᐊᓂ ᓄᕙᖕᓇᕐᔪᐊᖅ 

ᑲᔪᓯᕙᓪᓕᐊᑎᓪᓗᒍ ᑖᓐᓇ 

ᐃᓱᒪᒋᒃᑲᓐᓃᓐᓇᕆᐊᖃᕋᑦᑎᒍᑦ ᑮᓇᐅᔭᖁᑎᕗᑦ 

ᑖᓐᓇ ᐃᓚᒋᖅᑰᕐᒪᒍ. ᐋᒃᑳᓐᖏᒃᑲᓗᐊᖅᑐᖓ, 

ᐃᒻᒪᖄ. ᖁᔭᓐᓇᒦᒃ, ᐅᖃᖅᑏ. 

 

>>ᐃᒡᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᕈᒪᔪᖓ ᐄ. ᑖᓐᓇ ᐱᓕᕆᕝᕕᐅᑉ 

ᐃᓱᒪᒋᔭᕆᐊᖃᕐᒪᒍ.  

 

ᐅᖃᖅᑏ, ᒥᓂᔅᑕ ᖃᐅᔨᒪᖕᒪᑦ ᑕᐃᒪ ᐊᕐᕌᒍᑕᒫᑦ 

ᓂᕆᐅᓐᓂᕐᒧᑦ ᑎᑎᕋᖃᑦᑕᕐᒪᑕ ᑲᑎᒪᔨᖏᑦ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐᖏᑦ. 

ᑖᒃᑯᐊ 

ᑮᓇᐅᔭᖃᖅᑎᑦᑎᓲᑦ ᑎᒥᖁᑎᒋᔭᐅᖕᒪᑕ 

ᓴᓇᐅᒐᖅᑎᓂᒃ. 

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᓪᓚᑦᑖᖅ 

ᐱᓕᕆᓯᒪᒻᒪᖔᑕ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑲᒻᐸᓂᖁᑎᖏᓐᓄᑦ ᑎᒍᔭᐅᓯᒪᒻᒪᖔᑕ 

ᐃᑲᔪᖅᓯᕐᓗᒋᑦ ᓴᓇᐅᒐᖅᑎᕗ ᑦᓄᕙᖕᓇᕐᔪᐊᖅ 

ᐱᑕᖃᖅᑎᓪᓗᒍ? ᐊᒻᒪᓗ ᐅᖃᖅᓯᒪᔪᓐᓇᖅᐹ ᑕᒫᓂ 

ᓂᕆᐅᓐᓂᕐᒧᑦ ᑎᑎᖅᑲᖁᑎᖏᑦ 

ᓴᖅᑭᑦᑎᓂᐊᕐᓂᕋᕐᓗᓂᒋᑦ ᒪᓕᒐᓕᐅᕐᕕᖕᒥ 

ᑲᑎᒪᕐᔪᐊᕐᓂᕗᑦ ᐃᓱᒪᓕᓚᐅᖅᑎᓐᓇᒍ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ 

ᓴᒡᓗᔪᒪᓐᖏᓐᓇᒪ ᐃᒡᓗᕐᔪᐊᕐᒧᑦ ᓴᖅᑭᓂᐊᕐᒪᖔᒃᑯ 

ᐋᒃᑲᓗ, ᖃᐅᔨᒪᔪᖓ ᑎᑎᕋᓚᐅᖅᓯᒪᔭᕗᑦ 

ᐊᕐᕌᒍᑕᒫᑦ ᓂᕆᐅᓐᓂᕐᒧᑦ ᖃᖓᐅᖕᒪᖔᖅ 

ᖃᐅᔨᒪᓐᖏᑐᐃᓐᓇᖅᑕᕋ. ᖃᐅᔨᒪᔪᖓᓕ ᑖᒃᑯᐊ 

ᑎᑎᖅᑲᐃᑦ ᓂᕆᐅᖕᓂᕐᒧᑦ ᑎᑎᕋᖅᑕᐅᕙᓪᓕᐊᖕᒪᑕ 

ᓱᓕ ᓇᓕᐊᓐᓄᕋᑲᓚᐅᖅᖢᑎᓪᓗ. 

ᑮᓇᐅᔭᓕᕆᔨᒃᑯᓐᓂᒃ ᐅᕙᑦᑎᓐᓄᓪᓗ ᐊᒻᒪᓗ 

ᑕᒪᒃᑯᐊ ᑎᒥᐅᔪᐃᑦ ᐃᑲᔪᖅᓯᖃᑦᑕᖅᑕᕗᑦ.  

 

ᐅᖃᐅᑎᑦᑎᐊᕈᒪᔭᕋ ᒪᓕᒐᓕᐅᖅᑎ ᓄᕙᖕᓇᕐᔪᐊᕐᒧᑦ 

ᐊᒃᑐᐊᔪᑦ ᑎᑎᕋᐅᑦ ᐃᓗᐊᓃᑦᑐᑦ ᓂᕆᐅᓐᓂᕐᒧᑦ 

ᖁᕕᐊᒋᕙᕗᓪᓗ ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᓐ ᐱᒋᐊᖅᑎᑦᑎᖕᒪᑕ ᒪᑐᐊᕐᓂᒃ ᑖᓐᓇ 

ᑖᒃᑯᐊ ᐊᑐᖅᑕᐅᓚᐅᖅᓯᒪᓐᖏᑦᑐᑦ ᒪᑐᒧᖓ ᖃᓄᖅ 

ᐱᓕᕆᔾᔪᑎᖃᕆᐊᖃᓚᐅᕐᒪᑕ ᐊᒻᒪᓗ 

ᑯᐊᐳᕇᓴᓐᖑᔪᑦ ᑕᐃᒪᐃᑦᑐᑦ ᐱᓕᕆᔪᒻᒪᕆᐅᖕᒪᑕ 

ᑲᑎᒪᔨᖏᑦ. ᑕᐃᒫᒃ ᐊᓯᔾᔩᖃᑦᑕᕈᓐᓇᕐᒪᑕ 

ᐃᓚᖏᑎᒍᑦ, ᐊᒻᒪᓗ ᐅᖃᐅᓯᕆᒻᒪᔾᔪᑎᑦ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ ᑕᐃᒪᐃᑦᑐᓂᒃ 

ᓄᕙᖕᓇᕐᔪᐊᖅ ᐅᑕᖅᑭᓇᑎᒃ ᑎᑎᖅᑲᓂᒃ ᑕᐃᒫᒃ 

ᐱᒋᐊᖅᑎᑦᑎᑦᑎᐊᒻᒪᕆᓚᐅᕐᒪᑕ. ᑲᑎᒪᔩᑦ 

ᐱᓕᕆᔪᒻᒪᕆᐅᕗᑦ. 

ᑎᒥᖁᑎᖃᕋᑦᑕ ᑲᑎᒪᔨᖁᑎᖃᖅᑐᑦ ᒐᕙᒪᒃᑯᑦ 

ᐃᓗᐊᓂᖏᑦ. ᐊᒻᒪᓗ ᑲᔪᖏᖅᓴᖅᐸᒃᑲ 

ᑎᑭᒃᑯᐊᖅᑕᐅᓯᒪᔪᖁᑎᕗᑦ ᐱᓕᕆᔪᑦ 

ᐊᒃᓱᕈᖅᑐᒻᒪᕆᐅᖃᑦᑕᖅᑐᑦ ᐃᖅᑲᓇᐃᔭᖅᑎᖏᑦ. 

ᑲᔪᓯᑐᐃᓐᓇᕐᓕ ᑕᐃᒪᐃᓕᐅᕐᓂᕐᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᒥᒃᒃ ᐊᒻᒪᓗ 

ᐊᐃᑉᐹᓂᒃ, ᑭᖑᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒪᓐᓇ ᖃᐅᔨᒪᓪᓗᒍ ᐱᐅᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐱᓕᕆᑦᑎᐊᕐᒪᖔᑕ.  

 

ᒥᓂᔅᑕ ᑕᐃᒪ ᐃᖅᑲᐅᒪᓂᐊᕐᒪᑦ 

ᐊᐱᖅᑯᑎᖃᕐᕕᒋᓚᐅᕋᒃᑯᑦ ᖃᔅᓯᑲᓪᓚᓂᒃ ᐊᕐᕌᓂ 

ᓄᓇᕗᒻᒥ ᓴᓇᐅᒐᖅᑏᑦ ᑲᑐᔾᔨᖃᑎᒌᖏᑕ 

ᐊᐅᓚᑕᐅᓂᖏᑦ ᑲᒪᓂᖏᓐᓂᒃ ᑮᓇᐅᔭᑦ 

ᒪᓕᒐᓕᐅᕐᕕᖕᒧᑦ ᐊᖏᖅᑕᐅᓚᐅᖅᑐᑦ 

ᐱᓕᕆᕝᕕᖓᑦᑕ ᑮᓇᐅᔭᖅᑐᕈᑎᒃᓴᖏᑎᒍᑦ.  

 

ᑕᒪᓐᓇ ᑭᖑᓪᓕᖅᐹᒥᒃᒃ ᐅᑭᐊᒃᓵᖅ 

ᑲᑎᒪᔾᔪᐊᖅᑎᓪᓗᑕ ᓴᖅᑭᒃᑲᒃᑯ ᒥᓂᔅᑕ ᐅᖃᓚᐅᕐᒪᑦ, 

ᑖᒃᑯᐊ ᑲᑐᔾᔨᖃᑎᒌᑦ ᒪᓕᒃᓯᒪᓐᖏᒻᒪᑕᒎᑦ 

ᒪᓕᒋᐊᓕᖕᓂᒃ ᐊᑐᕆᐊᖃᖅᑕᖏᓐᓂᓪᓗ 

ᑮᓇᐅᔭᖃᖅᑎᑕᐅᓂᕐᒧᑦ ᐊᖏᖃᑎᒌᒍᑎᖏᖕᓂᒃ 

ᐱᓕᕆᕝᕕᒻᒧᑦ. ᒥᓂᔅᑕ ᐅᖃᕈᓐᓇᖅᐸ ᐃᒡᓗᕐᔪᐊᕐᒧᑦ 

ᖃᓄᐃᓕᖓᓕᕐᓂᖏᑕ ᑕᒪᑐᒪᑉ ᒥᒃᓵᓄᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᒡᒍᓇᖅᑑᒐᓗᐊᖅ 

ᓄᑖᒥᒃ ᐅᖃᐅᓯᔅᓴᖅᑕᖃᓐᖏᒻᒪᑦ. ᓱᓕ ᑲᔪᓯᔪᖅ. 

ᒪᓕᒐᓕᐅᕐᕕᒃ ᐅᖃᐅᑎᒍᒪᔭᕋ ᑲᑐᔾᔨᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᑕᖃᓐᖏᒻᒪᑦ ᓱᓕ ᐅᑭᐊᔅᓵᖅ ᑭᓯᐊᓂ 

ᐋᖅᑭᑦᑕᐅᓛᖅᑐᓂ ᑲᑎᒪᔨᓄᑦ. ᒫᓐᓇᓕ 

ᐱᑕᖃᓐᖏᑦᑐᖅ ᐋᖅᑭᑦᑕᐅᓯᒪᓐᖏᑦᑐᖅ ᓱᓕ 

ᓄᓇᕗᒻᒥ ᓴᓇᔩᑦ ᑲᑎᒪᔨᖏᖕᓂ. 

ᕿᑲᑐᐃᓐᓇᖅᑐᒦᑦᑐᖅ. 

ᐱᓕᕆᖃᑎᒌᓐᓇᕈᒪᔭᕋᓗᐊᕗᑦ ᑭᓯᐊᓂᓕ 

ᑕᐃᒪᐃᑦᑐᖃᖅᑎᓐᓇᑕ ᑕᐃᒪᐃᑦᑐᖃᓐᖏᓇᑦᑕ. ᐅᓇ 

ᒪᓕᒐᓕᐅᕐᕕᒃ ᐅᖃᐅᑎᒍᒪᔭᕋ 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7587 

 

 

ᐊᖏᖅᑕᐅᓯᒪᔪᐃᑦ ᑲᑐᔾᔨᖃᑎᒌᓐᓂᐊᕐᓗᑕ 

ᐱᓕᕆᓗᑕᐃᓛᒃ. ᒪᓕᑦᑕᐅᒋᐊᓖᑦ ᒪᓕᑦᑕᐅᓐᖏᑉᐸᑕ 

ᓄᖅᑲᖅᑎᓲᕗᑦ. ᐅᒡᒍᓇᖅᑑᒐᓗᐊᖅ 

ᓄᖅᑲᖅᑎᔅᓯᒪᓕᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᔾᔨᕈᓱᖕᓂᐊᖅᐳᖅ ᑖᓐᓇ ᐊᐱᖅᑯᑎᖃᕐᓂᖅ 

ᖃᐅᔨᓴᐅᑎᖓ ᐃᓱᓕᒻᒪᑦ. ᐊᒻᒪᓗ ᑲᔪᓯᓂᐊᖅᐳᒍᑦ 

ᓈᓴᐅᑎᓕᖕᒧᑦ 7-ᒧᑦ.  

 

ᒪᓕᒐᓕᐅᖅᑏᑦ ᐃᖅᑲᐃᑎᒃᑲᓐᓂᕈᒪᑐᐃᓐᓇᕈᕙᔅᓯ 

ᐃᓕᑕᕆᓯᒪᒐᒃᑭᑦ ᑖᒃᑯᐊ ᐱᖓᔪᒋᓕᖅᑕᖓᓂ 

ᐅᑭᐅᖓᓂᒃ. ᑖᒃᑯᐊ ᑐᓵᔭᒃᓴᐃᑦ ᐃᓕᓐᓂᐊᖅᑏᑦ 

ᑕᒫᓃᒻᒪᑕ ᓱᓕ. ᐅᔾᔨᕆᖃᑦᑕᖅᑐᒃᓴᐅᕗᓯ. ᑖᒃᑯᐊ 

ᐅᑯᐊᖑᕗᑦ: 

 

ᐊᓇᓖᓴ ᐊᕐᓇᑦᓯᐊᖅ. 

 

>>ᐸᑦᑕᑐᖅᑐᑦ 

 

ᓲᓯ ᔪᐊᓇᓯ, ᓇᓃᑦᑐᕐᖏᓐᓇ, ᐊᕙᓃᒻᒪᑦ ᑐᓵᔩᑦ 

ᐃᓗᐊᓂ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᓲᓴᓈ ᖃᓪᓗᑦᓯᐊᖅ 

 

>>ᐸᑦᑕᑐᖅᑐᑦ 

 

ᐅᔾᔨᕆᓂᐊᖅᐳᓯ ᑭᖑᓪᓕᖅᐹᖅᓱᓕᖅᑐᑦ ᑕᒫᓂ 

ᐊᕐᕌᒍᒋᔭᑦᑎᓐᓂ. ᐃᓛᒃ ᐊᕐᕌᒍᒋᔭᑦᑎᓐᓂᐅᓐᖏᑦᑐᖅ 

ᑭᓯᐊᓂ ᐅᓪᓗᕆᔭᑦᑎᓐᓂ ᐅᓪᓗᒥ 

ᑭᖑᓪᓕᖅᐹᖅᓱᓕᕐᒪᑕ. ᖁᔭᓐᓇᒦᖑᑯᐊ 

ᓂᕆᐅᓇᓛᕆᕗᑦ ᑕᐃᒪ ᑐᓵᔩᑦ ᑕᐃᒫᒃ 

ᐊᑐᐃᓐᓇᐅᓂᐊᓕᕐᒥᖕᒪᑕ ᑕᒫᓂᖃᑦᑕᐃᓐᓇᕐᓂᐊᑕᒪ 

ᑖᒃᑯᐊ ᒪᓕᒐᓕᐅᖅᑏᑦ. ᖃᐅᔨᒪᓂᐊᖅᐳᒍᑦ. 

ᖁᔭᓐᓇᒦᖑᑯᐊ. 

 

ᑲᔪᓯᓗᑕ. ᑎᑎᖅᑲᒃᑯᑦ ᐊᐱᖅᑯᑎᕕᓃᑦ. ᐅᑎᕈᓰᑦ, 

ᐅᑎᖅᑎᑕᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑎᕕᓂᕐᓂᒃ. 

(ᑐᓵᔩᑎᒎᓕᖅᑐᖅ) ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ. 

ᐊᑎᓕᐅᖃᑎᒌᔅᓯᒪᔪᑦ. ᑭᐅᔾᔪᑏᑦ 

ᐊᑎᓕᐅᖃᑎᒌᔅᓯᒪᔪᓄᑦ. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᑐᐃᓪᓗ ᒪᓕᒐᔅᓴᐃᑦ ᐊᓯᖏᓪᓗ 

ᐱᓪᓗᒋᑦ. ᑎᑎᖅᑲᓂᒃ ᓴᖅᑭᑦᑎᓂᖅ. 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᐃᓄᓕᕆᓂᕐᒧᑦ ᒥᔅ 

ᓯᐅᑎᐊᐱᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 366 - 5(2): ᓱᕈᓯᑦ 

ᖃᑕᓐᖑᑎᒌᓄᓪᓗ ᐱᔨᑦᑎᕋᐅᑎᖓᑕ 

ᒪᓕᒐᖓᓄᑦ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ 

2019-2020 (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ 

ᓴᖅᑭᖅᓯᒋᐊᔅᓴᖅ 2019-2020 ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᒥᓂᖏᓐᓂᒃ ᓱᕈᓯᕐᓄᑦ ᐃᓄᓕᕆᔨᒃᑯᓪᓗ 

ᒪᓕᒐᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᓂᒃ 

ᓴᖅᑭᑦᑎᓂᖅ. ᒥᔅ ᑕᐅᑐᓐᖏ. 

 

ᓴᖅᑭᑕᐅᔪᖅ ᑎᑎᖅᑲᒃ 367 - 5(2): ᑎᑎᖅᑲᑦ 

ᓇᒃᓯᐅᔾᔭᑦ ᕕᒃᑐ ᓴᒻᒧᖅᑐᖅ 

ᐃᓕᓐᓂᐊᕝᕕᖓᓂ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑎᑎᖅᑲᕐᒥᒃ 

ᐃᓕᓯᓂᐊᕋᒪ ᐃᒡᓗᓕᒑᕐᔪᖕᒦᓐᖔᖅᑐᖅ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓂᒃ. ᑖᓐᓇ 

ᑎᑎᖅᑲᖅ ᓇᓗᓇᓐᖏᑦᑎᐊᕐᒪᑦ 

ᐅᖃᓕᒫᑦᑕᐅᑦᑎᐊᕐᓂᐊᖅᐳᖅ. ᐊᖃᒍ 

ᐊᐱᖅᑯᑎᒋᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᑎᑎᖅᑲᓂᒃ 

ᓴᖅᑭᑦᑎᓂᖅ. ᖃᐅᔨᒃᑲᐃᔾᔪᑎ ᐱᒋᐊᖅᑎᑕᒃᓴᓂᒃ. 

ᖃᐅᔨᒃᑲᐃᔾᔪᑎ ᐱᒋᐊᖅᑎᑕᒃᓴᓂᒃ ᒪᓕᒐᒃᓴᐃᑦ 

ᐅᖃᓕᒫᖅᑕᐅᓂᖏᑦ ᓯᕗᓪᓕᖅᐹᖓᓂᒃ. 

ᐱᖁᔨᕗᖔᕈᑏᑦ. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᓂᒃ. 

(ᑐᓵᔨᒃᑰᕈᓐᓃᖅᑐᖅ) ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᓂᒃ. 

(ᑐᓵᔨᒃᑯᑦ) ᐃᓱᒪᒃᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᓂᕐᒥᒃ ᒪᓕᒐᒃᓴᓂᒃ ᐊᓯᖏᓐᓂᓗ. 

ᒪᓕᒐᒃᓴᑦ 58, 59, 60, 61, ᐊᒻᒪ 68. ᒥᔅᑕ 

ᐋᖁᐊᖅ ᐃᒃᓯᕙᐅᑕᐅᓗᓂ. 

 

ᐊᒻᒪ ᒪᓕᓪᓗᒍ ᐱᔪᓐᓇᐅᑎᑖᕆᓯᒪᔭᕋ 

ᐱᖁᔨᕗᖔᕈᑎᒍᑦ 107 - 5(2) ᑲᑎᒪᔨᕋᓛᑦ 

ᑲᑎᒪᐃᓐᓇᓂᐊᖁᑦ ᐱᕙᓪᓕᐊᓂᕆᓯᒪᔭᖏᓐᓂᒃ 

ᐅᓂᒃᑳᕋᓱᐊᕐᓂᓕᒫᖏᓐᓂᒃ. 

 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7588 

 

 

ᑲᔪᓯᒋᐊᓚᐅᖏᓐᓂᒃᑎᓐᓂ ᑲᑎᒪᑐᐃᓐᓇᕐᓂᕐᒧᑦ, 20 

ᒥᓂᒃᔅ ᓄᖅᑲᖓᑲᐃᓐᓇᕐᓂᐊᖅᑐᒍᑦ. 

 

ᐃᖅᓱᖅᑏ.  

 

ᓂᑯᕕᑦᑐᐃᓐᓇᐅᒋᑦᑎ. 

 

>>ᓄᖅᑲᖓᓕᖅᐳᑦ 15:06ᒥ ᐊᒻᒪᓗ ᑲᑎᒪᔨᕋᓛᑦ 

ᑲᑎᒪᓂᑐᐃᓐᓇᓯᒋᐊᖅᑐᑦ 15:31ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. ᑐᓐᖓᓱᒃᑲᓐᓂᓕᕐᒥᒋᔅᓯ 

ᑲᑎᒪᑐᐃᓐᓇᕐᓂᖅ ᐱᒋᐊᖁᓕᖅᑕᕋ. 

ᑲᑎᒪᑐᐃᓐᓇᓂᕐᒥᒃ ᐱᓕᕆᐊᔅᓴᖃᖅᑐᒍᑦ ᐅᑯᓂᖓ, 

ᒪᓕᒐᔅᓴᖅ 58, 59, 60, 61, ᐊᒻᒪ 62. ᓱᒍᒪᕙᑦ 

ᑲᑎᒪᔨᕋᓛᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑲᔪᓯᔪᒪᔪᒍᑦ ᕿᒥᕐᕈᓂᕆᔭᑦᑎᓐᓂᒃ 2021/2022 

ᑮᓇᐅᔭᖅᑐᕈᑎᔅᓴᖏᓐᓂᒃ ᐃᓄᓕᕆᔨᒃᑯᑦ 

ᐱᓕᕆᕕᖓᑕ. ᑭᖑᓂᐊᒍᓪᓗ ᒪᓕᒐᓕᕆᔨᒃᑯᑦ, 

ᑮᓇᐅᔭᓕᕆᔨᒃᑯᑦ, ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᑉᐱᑖ ᐱᒋᐊᖅᑳᕐᓂᐊᕐᓗᑕ ᒪᓕᒐᔅᓴᖅ 

59? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᐃᓄᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑖᒃᑯᐊ 

ᐱᓕᕆᔨᖏᑦ ᑕᕝᕙᓃᒌᕐᖓᑕ. ᑲᑎᒪᔩᑦ ᐊᖏᖅᑭᓰ 

ᐱᓕᕆᔨᖏᑦ ᒥᓂᔅᑕᐅᑉ ᑕᕝᕗᖓᖁᓪᓗᒋᑦ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᑎᑎᕋᖅᑕᐅᓂᐊᕐᖓᑦ ᒥᓂᔅᑕ ᓯᐅᑎᐊᐱᒃ 

ᑭᒃᑰᒻᒪᖔᑎᒃ ᐱᓕᕆᔨᑎᒃ ᓇᓗᓇᐃᒃᑭᑦ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᓴᐅᒥᓐᓂ ᒥᓂᔅᑕᐅᑉ 

ᑐᖏᓕᖓ ᐃᕚᓐ ᓇᐃᒍ, ᑕᓕᖅᐱᓐᓂ 

ᐊᕙᓂᒃᑲᓐᓂᖅ ᐅᖓᓯᓐᓂᖅᓴᒐᓛᒃ ᒥᔅ ᑕᐃᓗ, 

ᐊᒻᒪᓗ ᒥᔅ ᑭᐊᕋ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓐᖓᓱᒋᔅᓯ 

ᐱᓕᕆᔩᑦ. ᒪᑐᐃᖅᓯᒍᑎᓂᒃ ᐅᖃᐅᓯᖃᕇᓚᐅᕋᑦᑕ 

ᒪᒃᐱᒐᖏᓐᓂ ᐅᐊᓪ 4-ᒦᑦᑐᒍᑦ. ᑮᓇᐅᔭᓕᕆᔨᖏᑦ. 

ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐃᓕᓴᕆᒐᕕᓐᖓ. ᑖᒃᑯᐊ ᓂᖃᐃᓲᑎᔅᓴᓕᕆᓂᕐᒧᑦ 

ᒪᓕᒐᖓ 2017-ᒥ ᐋᖅᑭᒋᐊᖅᑕᐅᓚᐅᖅᓯᒪᒻᒪ 

ᕿᒥᕐᕈᓂᖅᑕᖃᓚᐅᖅᑎᓪᓗᒍ 

ᐋᖅᑭᒋᐊᖅᑕᐅᔪᓐᓇᕐᒪᖔᑦ ᓂᖃᐃᓲᑎᔅᓴᓕᕆᔨ 

ᐱᕙᓪᓕᐊᔪᓕᕆᓂᕐᓗ. ᑕᕝᕙᖓᑦ ᐊᑐᐊᒐᕐᒥᒃ 

ᐊᓯᔾᔨᖅᓯᔪᖃᕐᓂᐅᓴᕚ? ᐃᓱᒪᔅᓴᖅᓯᐅᕈᑎᒋᔭᔅᓴᓂᒃ 

2021/2022ᒧᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᐅᑕᖅᑭᒐᓛᑲᐃᓐᓇᕆᔅᓯ. 

ᐊᑕᐅᓯᖅ ᐆᑦᑑᑎᒋᔪᓐᓇᖅᑕᕗᑦ ᐊᓯᔾᔨᖅᓯᒪᔪᖅ 

ᐅᖅᓱᐊᓗᓐᓄᑦ ᐃᑲᔫᑎ ᑮᓐᓇᐅᔾᔭᔅᓵᖑᔪᓐᓇᖅᑐᐃᑦ 

ᐊᓯᔾᔨᖅᓯᒪᔭᕗᑦ. (ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7589 

 

 

ᑕᐅᑐᓐᖏ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᖃᑦᑎᒻᒪᕆᓐᓂᑭᐊᖅ ᐃᓱᒫᓘᑎᑕᖃᖅᓯᒪᒻᒪᑦ 

ᒐᕙᒪᑐᖃᒃᑯᓐᓂ ᑮᓇᐅᔭᖅᑖᖑᖃᑦᑕᖅᑐᓂᒃ 

ᓄᕙᓐᓇᕐᔪᐊᕐᒧᑦ ᑐᕌᖓᔪᓂᒃ. ᓄᓇᕗᒻᒥᐅᒐᓛᓗᐃᑦ 

ᑐᔅᓯᕋᖅᓯᒪᓚᐅᕐᒪᑕ ᐱᔪᓪᓗᑎᓪᓗ ᑮᓇᐅᔭᓂᒃ 

ᒐᕙᒪᑐᖃᒃᑯᓐᓂᒃ ᑭᓯᐊᓂᓕ 

ᐱᔭᕆᐊᖃᖏᑦᑐᒥᓂᐅᒐᓗᐊᖅᑐᑎᒃ.  

 

ᖃᓄᕐᓕ ᐱᓕᕆᕕᓯ ᐃᑲᔪᖅᓰᒐᓱᓐᓂᐅᓴᕙ 

ᐃᑲᔪᕋᓱᓐᓂᐅᓴᕙᓗ ᑕᐃᒃᑯᓂᖓ ᓄᓇᕗᒻᒥᐅᑕᕐᓂᒃ 

ᐊᑭᓖᒃᑲᓐᓂᕆᐊᖃᑐᐃᓐᓇᕆᐊᓕᓐᓂᒃ 

ᐅᑎᖅᑎᑦᑎᓗᑎᒃ ᑮᓇᐅᔭᓂᒃ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐃᑦᓯᕙᐅᑖᖅ. ᖁᔭᓐᓇᒦᒃ ᑖᑦᓱᒧᖓ ᐊᐱᖅᓲᑎᖃᕋᕕᑦ 

ᑭᐅᕙᓪᓚᐃᓚᐅᖅᑕᕋ ᒫᓐᓇ ᒐᕙᒪᑐᖃᒃᑯᑦ 

ᓄᐊᓴᐃᔪᑦ ᓱᓕ ᑭᓇᒃᑯᑦ ᖃᑦᓯᓂᒃ 

ᐊᑭᓕᑦᓴᖃᕋᔭᕐᒪᖔᑦ.  

 

(ᑐᓵᔨᒃᑯᑦ) ᐃᔅᓯᕙᐅᑖᖅ, ᐃᓚᖓᑦ ᑕᐃᒪ 

ᐅᖃᕈᓐᓇᖅᑕᕋᐃᓛᒃ ᑕᐃᒃᑯᐊ 

ᓂᖃᐃᓲᑎᔅᓴᖅᑖᕆᐊᖅᑐᖃᑦᑕᖅᓯᒪᔪᐃᑦ 

ᐃᓚᖓᖅᓯᒪᔫᔮᖅᑐᐃᑦ ᑕᕝᕘᓇᓗ, ᐃᓛᒃ 

ᓱᕐᕋᔅᓯᒪᔫᔮᖏᑦᑐᐃᓪᓕ ᓂᖃᐃᓲᑎᔅᓴᑖᖃᑦᑕᖅᑐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.   

 

ᑕᐅᑐᓐᖏ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖁᑎᒐ. ᐊᖏᕐᕋᖃᖏᑦᑐᑦ 

ᐊᖏᕐᕋᖃᖏᑦᑎᐊᒻᒪᕆᑦᑐᑦ ᑕᐃᒃᑯᐊ, ᓄᓇᕗᒻᒥ 

ᓱᒋᐊᕐᓂᕆᓂᐊᖅᑕᖏᓐᓄᑦ ᐸᕐᓇᐅᑎ 

ᐊᖏᕐᕋᖃᖏᑦᑐᓄᑦ ᑲᔪᓯᒻᒪᒡᒎᖅ 2024-ᒧᑦ 

ᐱᓕᕆᐊᔅᓴᓄᑦ ᐸᕐᓇᐅᑎᓃᑦᑐᖅ. ᑖᒃᑯᐊ 

ᑕᑯᔅᓴᐅᖏᑦᑐᐃᑦ ᐊᖏᕐᕋᖃᖏᑦᑐᐃᑦ 

ᖃᐅᔨᓴᖅᑕᐅᓂᕆᓚᐅᖅᑕᖓᓄᑦ ᐅᑭᐊᔅᓵᖅ 

ᓴᖅᑭᖅᑕᐅᔪᖃᔪᒻᒪᑦ. ᖃᓄᑐᐃᓐᓇᖅ 

ᐱᒋᐊᖅᑎᑦᑎᓯᒪᕕᓰ ᑖᒃᑯᐊ ᖃᐅᔨᔭᒥᓃᑦ 

ᐱᓕᕆᐊᕆᒋᐊᖅᑐᒋᑦ. ᖁᔭᓐᓇᒦᒃ ᑭᖑᓪᓕᖅᐹᖁᑎᒐ 

ᑖᓐᓇ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᑖᒃᑯᐊ ᐅᓂᒃᑳᓕᐊᒥᓃᑦ 

ᐊᖏᕐᕋᖃᖏᑦᑐᓄᑦ ᐊᐱᖅᓱᖅᑕᐅᓂᒥᓂᖏᓐᓄᑦ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᒥᓂᖅ ᐅᕙᓃᑎᓐᓇᖓ. 

ᑮᓇᐅᔭᖅᑑᑎᔅᓴᖏᑎᒍᑦ $515,000-ᑲᓐᓂᕐᓂᒃ 

ᐃᓚᓯᓂᐅᓴᔪᒍᑦ ᐊᔪᖅᓴᓗᐊᖃᑦᑕᖅᑐᓂᒃ 

ᐃᓚᖓᖅᑎᕆᔾᔪᑎᔅᓴᐅᔪᓂᒃ ᐃᑲᔪᖅᓯᔾᔪᑎᐅᓗᑎᒃ 

ᑭᕙᓪᓕᕐᒥ ᕿᒫᕕᐅᔪᓂᒃ. ᖁᔭᓐᓇᒦᒃ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᑎᖁᑎᓐᓂ, ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. 

ᒪᑉᐱᒐᖓ 164-ᒨᕈᒪᔪᖓ ᐱᓕᕆᐊᔅᓴᓄᑦ 

ᐸᕐᓇᐅᑎᔅᓯᓐᓂᒃ. ᑕᐃᒪ 

ᐊᑐᓕᖅᑎᑦᑎᕙᓪᓕᐊᖏᓐᓇᕋᔅᓯ 

ᐊᑐᓕᖁᔭᓕᐊᒥᓂᕐᓂᒃ ᕿᒥᕐᕈᓂᒥᓂᕐᓂᖔᖅᑐᓂᒃ. 

 

ᓱᒻᒪᓄᓇ ᕿᒥᕐᕈᔭᐅᓐᓂᖃ, ᑕᕝᕙᓂ 

ᖃᓄᐃᓕᖓᓕᕐᒪᖔᑦ ᓇᓗᓇᐃᖅᑐᕈᑎᖓᓂ 

ᐅᖃᖅᓯᒪᖕᒪᑦ ᕿᒥᕐᕈᓂᕉᖅ ᐊᔾᔨᒌᔾᔫᒥᑎᑦᑎᓛᖅᑐᖅ 

ᐱᓕᕆᐊᖑᔭᕆᐊᓕᓐᓂᒃ ᐊᔾᔨᒌᐸᓗᓐᓂ 

ᐃᖅᑲᓇᐃᓂᒃ. ᑖᓐᓇ ᖃᐅᔨᔭᒥᓂᖅᓯ ᐱᓕᕆᕕᐅᑉ 

ᐃᓗᐊᓂ? ᐊᔾᔨᒌᐸᓗᓐᓂ 

ᐃᖅᑲᓇᐃᔮᓕᑦᑕᖃᐅᕐᓂᕐᖔᑦ? 

ᐊᖅᑭᑦᑎᐊᖅᑕᐅᒍᒪᔪᒥᓃᑦ ᐊᐅᓚᑦᑎᐊᕐᔫᒥᓂᐊᕐᖓᑕ 

ᓱᒻᒪ, ᐃᓱᒪᑐᐃᓐᓇᖅᑐᖓ ᑕᐃᒪᐃᒋᐊᖃᕐᓂᕐᒪᖔᔅᓯ 

ᐊᐱᕆᑐᐃᓐᓇᖅᑐᖓ. ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᐊᖅᑯᑎᒋᓗᑎᑦ, ᑐᖏᓕᕋ 

ᑭᐅᖁᔭᕋᓗᐊᕋ. ᖁᔭᓐᓇᒦᒃ ᐃᑦᓯᕙᐅᑕᖅ. 

 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7590 

 

 

ᐃᒃᓯᕙᐅᑕᖅ: ᒥᔅ ᓇᐃᒍ. 

 

ᓇᐃᒍ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᓐᓇ 

ᐋᖅᑭᑦᑎᓕᖅᑭᑦᑕᐅᓂᖓ ᐱᓕᕆᕝᕕᐅᑉ ᐱᒋᐊᔪᔪᖅ 

ᐊᕐᕌᒍᑦ ᖃᑦᑎᒃᑭᐊᖅ ᐊᓂᒍᓕᖅᑐᑦ ᑕᐃᑰᓇ 

ᐱᓕᕆᐊᖑᑎᓪᓗᒍ ᕿᒥᕐᕈᔪᒐᑦᑕ.  

 

ᖃᑦᑎᒻᒪᕆᓐᓂᒃᑭᐊᖅ ᐱᓕᕆᕕᓕᒫᑦ 

ᐃᖅᑲᓇᐃᔭᖅᑎᖏᑦ ᖃᐅᔨᒋᐊᕐᕕᐅᓪᓗᑎᒃ ᐊᒻᒪ 

ᖃᐅᔨᒋᐊᕐᕕᐅᒌᕐᖓᑕ ᓇᓗᓇᕈᓐᓃᔪᔪᖅ 

ᐋᖅᑭᑦᑎᐊᖅᓯᒪᖏᑦᑐᖃᕐᖓᑦ ᐊᖓᔪᖅᑳᖃᕐᕕᖓᓂᒃ 

ᐊᒻᒪ ᐊᕕᒃᑐᖅᓯᒪᓂᖏᓐᓂ ᐱᔪᓐᓇᐅᑎᖏᓐᓂᒃ 

ᐊᖓᔪᖅᑳᒡᒍᑎᖏᑦᑕ. ᐊᒻᒪ ᐊᕐᕌᒍᓂ 

ᐊᓂᒍᕋᑖᖅᓯᒪᓕᖅᑎᓪᓗᒋᑦ ᐱᓕᕆᔾᔪᓯᔅᓴᒃᑲᓐᓂᕐᓂᒃ 

ᓇᓗᓇᐃᖅᓱᐃᔪᖃᔪᒻᒪᑦ ᑕᐃᑲᓂᓗ 

ᐋᖅᑭᑦᑎᕆᓕᖅᑭᓐᓂᐊᔪᔭᑦᑎᓐᓂᒃ ᐊᑦᑐᐃᔪᒻᒥᒻᒪᑕ. 

ᓴᓇᔭᐅᒃᑲᓐᓂᕆᐊᖃᔪᒻᒪᑕ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. 

ᖁᔭᓐᓇᒦᒃ ᑭᐅᒐᕕᓐᖓ ᑕᐃᒫᒃ. ᑭᖑᓪᓕᖅ 

ᐊᐱᖅᑯᑎᒐ ᑕᒪᑐᒪ ᒥᔅᓵᓄᑦ, ᑕᐃᒪᐃᓕᐅᖅᑐᓯᓕ 

ᑖᓐᓇ ᐱᔭᕇᖅᓯᒪᓕᕐᒪᖔᑦ ᐊᐱᕆᖅᑳᕐᓗᖓ, ᐊᒻᒪ 

ᐊᐃᑉᐹ ᐊᐱᖅᑯᑎᒻᒪ ᐃᖅᑲᓇᐃᔮᒥᒃ 

ᐊᓯᐅᔨᔪᖃᕐᓂᖅᑳ ᐅᕝᕙᓘᓐᓃᑦ ᐊᐅᓪᓛᖅᓯᔪᖃᕐᓂᖃ 

ᐃᖅᑲᓇᐃᔭᖅᑎᒥᒃ ᐊᓯᑦᑎᐊᒻᒪᕆᖓᓄᑦ 

ᐃᖅᑲᓇᐃᔮᒧᑦ. ᖃᐅᔨᑐᐃᓐᓇᕆᐊᖃᕐᓂᕋᔅᓯ ᐃᓚᖏᑦ 

ᐃᖅᑲᓇᐃᔭᖅᑏᑦ ᐊᔾᔨᒌᒥᒃ ᐱᓕᕆᓐᓂᕐᒪᑕ. 

ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᐅᕙᖓᓕ ᑐᑭᓯᓯᒪᔭᖓᒍᑦ 

ᐊᓯᐊᔨᔪᖃᓚᐅᖏᑦᑐᖅ ᐃᖅᑲᓇᐃᔮᒥᒃ ᐅᓇ 

ᐱᓕᕆᕕᒃ ᓴᖅᑭᑕᐅᒻᒪᑦ ᑕᐃᔅᓱᒪᓂ 

ᐃᖅᑲᓇᐃᔭᖅᑎᑭᓗᐊᓚᐅᖅᓯᒪᒐᑦᑕ. 

ᐱᕕᒃᓴᖃᖃᑦᑕᖅᓯᒪᒐᑦᑕ ᐊᓯᖏᓐᓂᒃ 

ᐃᓕᓐᓂᐊᑎᑦᑎᓂᕐᒥᒃ 

ᑕᐃᒪ ᖃᐅᔨᒪᓕᓲᖑᒐᑦᑕ ᑎᒥ ᖃᓄᖅ 

ᐊᐅᓚᒻᒪᖔᖅ. ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. 

ᒥᓂᔅᑕᖃᐃ ᐅᖃᐅᔾᔨᒍᓐᓇᖃ ᖃᓄᖅ 

ᐋᖅᑭᑎᖅᓯᒪᓂᖓ ᐊᓯᔾᔨᖅᑕᐅᒋᐊᖓ 

ᐃᓱᒪᔅᓴᖅᓯᐅᕈᑎᖃᕐᒪᖔᔅᓯ ᐅᕝᕙᓘᓐᓃᑦ 

ᐊᓯᔾᔨᖅᓯᓯᒪᓕᕐᒪᖔᔅᓯ ᖃᓄᖅ. 

ᕿᒥᕐᕈᓂᕐᒥᖔᖅᑐᓂᒃ. ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᐊᕐᕌᓂ 

ᖁᕕᐊᓱᓪᓚᕆᔪᔪᖓ ᐲᔭᐃᒋᐊᔅᓴᖅ ᐃᓚᖏᓐᓂᒃ 

ᐊᑕᑦᑎᐊᖅᑑᔮᖏᑦᑐᓂᒃ ᐃᓄᓕᕆᔨᒃᑯᓐᓂᒃ. ᑕᐃᒫᒃ 

ᓵᓐᖓᑦᑎᑦᑎᐊᓪᓚᕆᒍᓐᓇᓕᔪᒐᑦᑕ 

ᐃᑲᔪᖅᑕᐅᔭᕆᐊᖃᓪᓚᕆᑦᑐᓂᒃ ᑕᐃᒃᑯᓂᖓ. 

 

ᓱᓕᓛᒃ ᐋᖅᑭᒋᐊᕐᕕᑦᓴᓖᒃ ᐊᖏᔪᕕᔾᔪᐊᕌᓘᒻᒪᑦ 

ᒪᑯᐊ ᐃᓄᓕᕆᔨᒃᑯᑦ ᐊᒻᒪ ᓇᓗᓇᐃᖅᑐᐃᖃᑦᑕᖅᑐᑕ 

ᕿᒥᕐᕈᐊᖃᑦᑕᖅᑐᓪᓗ ᖃᓄᖅ 

ᐋᖅᑭᒋᐊᕆᒃᑲᓐᓂᕈᓐᓇᕐᒪᖔᑦᑕ ᑕᕝᕘᓇ 

ᐊᖏᔪᖅᑲᐅᑎᖏᑦ ᐊᐅᓚᑦᑎᔩᑦ 

ᐱᐅᓯᒋᐊᖅᑕᐅᔪᓐᓇᖅᑑᑦ ᐊᓯᖏᓪᓕ ᐱᓕᕆᕖᑦ 

ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖃᐅᕐᖓᑕᓖ 

ᒪᑯᐊᓕ ᐃᓄᓕᕆᔨᒃᑯᑦᑕᐅᖅ ᑕᐃᒫᒃ 

ᐃᑲᔪᖅᑕᐅᒍᓐᓇᕋᔭᕐᒥᔪᑦ ᑕᐃᒪᐃᑦᑐᑖᕈᑦᑕ. 

ᓯᕗᓂᒃᑎᓐᓂ ᑕᒪᓐᓇ ᑭᓯᐊᓂᖃᐃ 

ᓴᖅᑭᑐᐃᓐᓇᕆᐊᓕᒃ. ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. 

164-ᒥᒃᑲᓐᓂᖅ. ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓐᓂᒃ 

ᑭᖑᓪᓕᖅᐹᖓ. ᐱᒋᐊᕐᓗᓯ ᕿᒥᕐᕈᓗᓯ 

ᐃᖅᑲᓇᐃᔭᖅᑎᓂᒃ ᐃᓄᓕᕆᖃᑦᑕᖅᑐᓂᒃ. 

ᐱᒡᒐᓇᖅᑐᖅᓯᐅᕐᓂᕆᖃᑦᑕᖅᑕᖏᑦ 

ᖃᐅᔨᓴᖅᑕᐅᓪᓗᑎᒃ. ᐅᓪᓗᒥ 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7591 

 

 

ᕿᒥᕐᕈᓂᖃᓚᐅᖅᑐᓯ ᖃᐅᔨᓐᓂᖅᑭᓯ ᖃᓄᐃᑦᑐᒃᑯᑦ 

ᐱᒡᒐᓇᖅᑐᖅᓯᐅᓛᖑᖃᑦᑕᕐᒪᖔᑕ ᐊᒻᒪᓗ ᖃᓄᖅ 

ᐱᓕᕆᐊᖑᔭᕆᐊᖃᕐᒪᖔᑕ ᐱᒡᒐᓇᖅᑐᑦ. ᖁᔭᓐᓇᒦᒃ 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᑭᐅᒐᓛᕐᓗᒍ ᐊᒻᒪ 

ᑐᖏᓕᕋ ᑭᐅᒃᑲᓐᓂᐊᕐᔪᓐᓂᐊᕆᕗᖅ.  

 

ᖃᐅᔨᒪᒐᒪ ᐅᕙᖓ ᑐᑭᓯᓯᒪᔭᖓᒍᓪᓕ ᑕᒪᓐᓇ 

ᑕᒪᑐᒪ ᐊᐅᓚᓐᓂᖓᓂ 

ᐊᖏᖅᓯᒪᓂᖃᓪᓚᕆᒋᐊᖃᖅᑐᒍᑦ 

ᐱᓕᒻᒪᔅᓴᖅᑕᐅᔪᓄᑦ ᐱᓕᒻᒪᔅᓴᖅᑕᐅᖁᔨᓗᑕ. 

ᐱᓕᒻᒪᔅᓴᖅᑕᐅᔭᕆᐊᖃᖃᑦᑕᓕᕐᖓᑕ ᒫᓐᓇ 

ᐊᓯᐊᒎᕐᕕᖃᕋᑎᒃ. ᑕᕝᕘᓇ 

ᓇᓗᓇᖏᑦᑎᐊᓕᓚᐅᖅᓯᒪᔪᖅ 

ᐃᑲᔪᖅᓰᑦᑎᐊᕐᓂᖅᓴᐅᓂᐊᕈᑦᑕ 

ᐃᖅᑲᓇᐃᔭᖅᑎᑦᑎᓐᓂᒃ ᐃᓄᓕᕆᕙᑦᑐᓂᒃ ᑕᐃᒃᑯᐊ 

ᐊᐅᓚᑦᑎᔨᖏᑦ ᐃᑲᔪᖅᓯᑕᐅᑦᑎᐊᒃᑲᓐᓂᕆᐊᓖᑦ 

ᐊᕕᑦᑐᖅᓯᒪᔪᓂᒃ ᑕᒪᓐᓇ ᖃᐅᔨᒪᓕᔪᒐᑦᑎᒍᑦ 

ᐃᑲᔪᖅᓯᖅᑕᐅᑦᑎᐊᓂᖅᓴᐅᖃᑦᑕᓕᖁᐃᑦ 

ᐊᖓᔪᖅᑳᖃᕐᕕᖏᓐᓂᒃ.  

 

ᐃᕚᓐ ᐃᓚᒋᐊᕌᕐᔪᒍᒪᔭᐃᑦ? ᐃᑦᓯᕙᐅᑕᖅ 

ᐊᖅᑯᑎᒋᓗᒍ. 

 

ᐃᒃᓯᕙᐅᑕᖅ: ᒥᔅ ᓇᐃᒍ. 

 

ᓇᐃᒍ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. 

ᐋᖅᑭᑦᑎᓕᖅᑭᓐᓂᒃᑎᓐᓄᑦ ᐃᓚᒋᔭᐅᓪᓗᓂ 

ᖃᑦᑎᐅᔪᔪᒃᑭᐊᖅ. ᐃᓚᒌᑦ 

ᖃᓄᐃᖏᑦᑎᐊᕋᓱᓐᓂᖏᑦ ᐃᖅᑲᓇᐃᔮᓂᓗ 

ᐱᕙᓪᓕᐊᑎᑦᑎᓂᖅ ᐊᖓᔪᖅᑳᖃᕐᕕᖏᓐᓄᑦ 

ᐅᖃᐅᔾᔭᐅᒋᐊᕈᓐᓇᓕᔪᔪᑦ. ᐊᒻᒪ ᐊᕕᑦᑐᖅᓯᒪᔪᓂᒃ 

ᐊᖓᔪᖅᑳᖏᑦ ᐊᖓᔪᖅᑳᑖᖅᑐᖅᑎᑕᐅᒃᑲᓐᓂᔪᔪᐃᑦ 

ᒪᕐᕉᓕᖅᑲᖓᓕᕐᓂᐊᕐᖓᑕ. 

 

ᐊᒻᒪ ᐃᓄᓕᕆᔨᒃᑯᑦ ᐃᑲᔪᖅᓯᖅᑕᐅᓂᖏᓐᓄᑦ 

ᐋᖅᑭᑦᑎᕆᓕᖅᑭᓐᓂᕗᑦ ᖃᐅᔨᔾᔪᑎᒋᔪᒻᒥᒐᑦᑎᒍᑦ 

ᐱᓕᕆᔾᔪᑎᔅᓴᒥᒃ ᐊᒥᒐᖅᓯᒐᑦᑕ 

ᖃᑦᑎᒻᒪᕆᓐᓂᒃᑭᐊᖅ. ᓯᕗᓂᑐᖃᑦᑎᓐᓄᑦ ᒐᕙᒪᒃᑯᑦ 

ᐱᓕᕆᐊᔅᓴᖏᑦ ᐱᓕᕆᐊᕆᒐᓱᓐᓂᐊᕐᓗᒋᑦ 90-

ᓪᓗᐊᖅᑐᓂᒃ ᐃᖅᑲᓇᐃᔮᖁᑎᖃᕆᐊᖃᔪᔪᒍᑦ. 

ᑭᓯᐊᓂ ᑖᓐᓇ ᓴᖅᑭᑦᑕᐅᑎᒋᒋᐊᖓ ᐱᔭᕆᑐᒋᓪᓗᓂ. 

ᐱᕙᓪᓕᐊᖔᓕᖅᓯᒪᔭᕗᑦ ᒫᓐᓇ ᐊᖓᔪᖅᑳᑦ 

ᐊᕕᑦᑐᖅᓯᒪᓂᖏᓐᓂᒃ ᐊᖓᔪᖅᑳᖓᓂᒃ ᐊᒻᒧᖔᖅ 

ᕿᒥᕐᕈᓕᕐᒥᔭᕗᑦ.  

 

ᐊᓯᐊᑦᑕᐅᖅ ᐃᓄᓕᕆᔨᒃᑯᑦ ᐃᓚᒌᑦᑐᓕᕆᔨᖏᓐᓂᒃ. 

ᐊᒥᒐᖅᓯᒥᒻᒪᑕᑦᑕᐅᖅ ᐃᓄᓕᕆᔨᔅᓴᓂᒃ ᓄᓇᕘᒥ. 

ᑕᐃᒪᐃᑦᑐᓕᕆᔨᓂᒃ ᐃᓚᒌᑦᑐᓕᕆᔨᓂᒃ. 

ᐱᓕᒻᒪᔅᓴᐃᒃᑲᓐᓂᕆᐊᖃᖅᑯᒍᑦ ᑕᐃᒪ ᐃᓄᓐᓂᒃ 

ᓄᓇᕘᒥ ᐃᓕᓴᕕᒻᒥᓗ ᐃᓕᓴᑎᑕᐅᒃᑲᓐᓂᕐᓗᑎᒃ. 

ᐱᓕᕆᔾᔪᑎᔅᓴᓂᒃ ᓴᖅᑭᖅᑕᐅᔪᖃᕐᓗᓂ ᐃᓛᒃᑯᑦ 

ᐃᒫᒃ ᐊᕕᑦᑐᖅᓯᒪᔪᓂ ᐃᓕᓴᑎᑕᐅᖃᑦᑕᕐᓗᑎᒃ.  

 

ᑕᕝᕙ ᐃᓚᒋᔭᐅᔪᖅ 

ᐋᖅᑭᑦᑎᕆᓕᖅᑭᓐᓂᕆᓯᒪᔭᑦᑎᓐᓄᑦ. ᖁᔭᓐᓇᒦᒃ 

ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᑎᖁᑎᓐᓂ. ᒪᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᒃᑯᑦ) 

ᑮᓇᐅᔭᓕᕆᔨᒃᑯᖏᓐᓃᑉᐸᓪᓚᐃᒐᑦᑕ. ᑐᑭᓯᓯᒪᔭᒃᑯᓪᓕ 

ᑖᓐᓇ ᐃᓚᖃᕐᖓᑦ ᖃᕋᓴᐅᔭᓕᕆᓂᕐᒥᒃ ᑕᐃᒪᓕ 

ᐊᐅᓚᒍᑎᖏᑦ ᕿᒥᕐᕈᐊᖅᑐᒋᑦ ᐃᓄᓕᕆᔨᒃᑯᑦ 

ᓇᐅᒃᑯᓄᑯᐊ ᖃᕆᓴᐅᔭᓕᕆᔨᖏᓐᓄᑦ ᖃᕆᓴᐅᔭᒧᑦ 

ᖃᕆᓴᐅᔭᖏᑦ ᐊᑲᐅᓐᖏᓕᐅᕈᑎᖃᖃᑦᑕᖅᑲᑦ 

ᐃᓄᓕᕆᔨᒃᑯᓐᓂ? ᖁᔭᓐᓇᒦᒃ, ᐃᓯᒃᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᖃᐅᔨᒪᓗᐊᓐᖏᓐᓇᒪ ᐊᔾᔨᒌᓐᖏᑦᑐᒦᒻᒪᑕ ᐊᑐᓂ; 

ᐊᔾᔨᒌᓐᖏᑦᑐᓂᒃ ᐃᓗᓕᖃᖅᑐᖅ. ᐊᖅᑯᑎᒋᓗᒋᑦ 

ᐃᓗᓕᖏᑦ ᐊᔾᔨᒌᓐᖏᑦᑑᖃᑕᐅᒻᒪᑕ ᒥᓂᔅᑕᐅᓪᓗᖓ 

ᐃᓚᖓᓄᑦ ᑐᓂᖅᑯᑎᒋᒍᒪᔭᕋ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᒪᔪᒃᓴᐅᒐᔅᓯ ᖃᕆᓴᐅᔭᓕᕆᓂᖅ 

ᐃᓄᓕᕆᓂᕐᒧᑦ ᐃᓅᓯᖃᑦᑎᐊᕐᓂᕐᒧᓪᓗ ᑐᕌᖓᔪᑦ 

ᑖᒃᑯᐊ ᓱᓕ ᑲᔪᓰᓐᓇᖅᑐᑦ ᐊᒻᒪᓗ ᓂᖃᐃᓱᕐᓂᕐᒧᑦ 

ᑐᕌᖓᔪᑦ ᑕᐃᑲᓃᖦᖤᖅᐳᑦ. ᒫᓐᓇ 

ᐋᖅᑭᒋᐊᖅᓯᓇᓱᒃᑐᒍᑦ ᐊᑕᐅᓯᕐᒧᑦ ᑐᕌᖓᔪᖅ 

ᐊᑕᐅᓯᕐᒧᑦ ᐸᕐᓇᐅᑎᒧᑦ 

ᐊᑕᐅᑦᑎᒃᑰᓕᕈᓐᓇᕐᓂᐊᕐᒪᑕ. ᑕᐃᓐᓇ ᓯᕗᓪᓕᖅᐹᖅ 

ᐱᔭᕇᕈᑎᒃᑯᑦ ᓄᑖᓐᖑᕆᐊᖅᑎᓐᓂᐊᖅᑕᕗᑦ ᑕᐃᒃᑯᐊ 

ᒪᕐᕉᒃ ᑭᖑᓂᒃᑎᐊᖓᓃᑦᑑᒃ. ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. CIS-

ᑯᓐᓄᑦ ᑐᕌᖓᔪᑦ ᑖᓐᓇ ᐱᕐᔪᐊᖑᔪᑦ ᐊᒻᒪᓗ 

ᐃᓄᓕᕆᔨᑎᓂᒃᑯᐊ ᐅᖁᒪᐃᒃᓴᖅᑑᖃᑦᑕᕐᒪᑕ 

ᐃᖅᑲᓇᐃᔮᕐᒥᒍᑦ. ᑕᒪᓐᓇ ᑕᒪᒃᑯᐊ ᐊᐅᓚᔾᔪᑏᑦ 

ᒪᓕᓪᓗᒋᑦ ᓄᑖᓐᖑᕆᐊᖅᑎᑕᐅᑉᐸᑕᓗ 

ᐱᔭᕇᖅᓴᕈᐃᑦᑐᒪᔪᒃᓴᐅᒐᑦᓯ ᖃᖓ ᑕᐃᒪ 

ᐃᓄᓕᕆᔨᒃᑎᑦ ᑕᐃᑯᓂᖓ ᓄᑖᓂᒃ ᐊᑐᕆᐊᓕᓐᓂᒃ 

ᐊᑐᓕᕆᐊᓂᐊᖅᐸᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᐊᖅᑯᑎᒋᓗᑎᑦ ᐊᐅᕆᔮᓇ ᑭᐅᔪᓐᓇᖅᐹᖑᔪᖅ 

ᐃᖅᑲᓇᐃᔭᖅᑎᕗᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑐᕐᓄᖑᕚ?  

 

Hᐋᕋᒥᓐᓯᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᒋᒐᓐᓂ. 

ᓂᕆᐅᒃᑐᒍᑦ ᐊᕐᕌᒍ ᒪᕐᕉᒃ ᐊᒡᒋᖅᑐᓂ ᑕᐃᒃᑯᐊ 

ᐋᖅᑭᒋᐊᖅᓯᒪᔪᑦ ᐊᑐᓕᕈᓐᓇᕐᓂᐊᖅᑐᑦ ᐊᒻᒪᓗ 

ᐃᓄᓕᕆᔨᒃᑯᓐᓄᑦ ᐸᐃᑉᐹ ᑕᐃᒃᑯᑎᒎᓇ 

ᐱᔭᐅᔪᓐᓇᕐᓂᐊᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᑭᖑᓪᓕᖅᐹᕆᓕᕐᓗᒍ ᑕᕝᕙᓂ ᒪᑉᐱᖅᑐᒐᕐᒥ ᐊᕐᕌᒍ 

ᒪᕐᕉᒃ ᐊᒡᒋᖅᑑᒃ ᓈᓇᓱᓐᓂᖏᓐᓂ ᐃᓄᓕᕆᔩᓪᓗ 

ᑭᓱᓂᒃ ᐊᑐᐃᓐᓇᖃᖅᑎᑕᐅᖃᑦᑕᕐᒪᑕ ᐊᒻᒪᓗ 

ᓱᕈᓯᕐᓄᑦ ᒪᒃᑯᑦᑐᓄᓪᓗ ᑭᒡᒐᖅᑐᐃᔨ ᑕᒪᑐᒥᖓ 

ᐃᓱᒫᓘᑎᖃᓚᐅᖅᓯᒪᒻᒪᑦ ᒪᓗᓐᓈᕿᒻᒪᕆᑦᓱᓂ. ᒫᓐᓇ 

ᑕᐃᒪ ᐃᓄᓕᕆᔨ ᑭᓱᓂᒃ ᐊᑐᖃᑦᑕᖅᐸᑦ? 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᒪᒥᐊᓇᖅ, ᓄᑕᐅᓐᖏᑦᑐᓂᒃ ᐊᑐᖅᑐᒍᑦ ᒫᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᓐᓂ 

ᒥᔅᑕ ᕿᓐᖑᖅ.  

 

ᕿᓐᖑᖅ: ᐃᔅᓯᕙᐅᑕᓖᒃ ᐅᕙᓂ ᐸᕐᓇᐅᑎᒋᔮᑕ 

ᐃᓗᐊᓂ, ᒪᑉᐱᕌ 166. ᑖᓐᓇ ᖁᓪᓕᖅᐹ ᑐᒡᓕᕆᔮ 

ᐊᖏᕐᕋᖃᓐᖏᑦᑐᓕᕆᓂᐅᑉ ᐃᓗᐊᓂ 

ᐃᑲᔪᖅᑕᐅᔾᔪᑕᐅᖃᑦᑕᖅᑐᑦ.  

 

ᑖᒃᑯᐊ ᐅᖃᖅᕼᐃᒪ’ᒪᑦ ᐊᔪᖅᕼᐊᖅᑐᑦ ᒥᒃᓵᓄᑦ 

ᐃᑲᔪᕈᑕᐅᖃᑦᑕᖅᑐᑦ ᓄᓇᓕᓐᓄᑦ ᒐᕙᒪᒋᔭᐅᔪᓄᑦ. 

ᑖᒃᑯᐊᓪᓗ ᖃᓄᖅ ᐊᖏᕐᕋᖃᓐᖏᑦᑐᒧᑦ 

ᐃᕆᓂᔭᖅᑐᖃᖅᐸᑦ ᐃᑲᔪᕈᑕᐅᓇᔭᖅᑐᑦ. 

ᐃᑲᔪᕈᑎᒃᓴᓂᒃ ᐱᑕᖃᕐᒪᑦ. ᑕᐃᒻᓇᓗ 

ᐃᑲᔪᖅᑑᑕᐅᖃᑦᑐᖅᑐᖅ ᐃᑲᔪᖅᑑᑕᐅᖃᑦᑕᖅᖢᓂ 

ᓄᓇᕗᑦ ᐊᖏᕐᕋᖃᓐᖏᑦ ᐊᑐᖅᑕᐅᓂᖓᑕ ᐃᓗᐊᓂ. 

ᑕᐃᒻᓇᓕᑭᐊᖅ ᓄᓇᓖᑦ ᖃᑉᕕᑦ ᑎᐊ’ᓇᐃᑦᑐᓄᖅ 

ᐊᑐᖅᓯᒪᕙᑦ? ᐃᒃᓯᕙᐅᑕᓖᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᑦᓱᒥᖓ 

ᐊᐱᖅᓲᑎᖃᕋᕕᑦ. (ᑐᓵᔨᑎᒍᑦ) ᐃᒃᓯᕙᐅᑖᖅ, ᒫᓐᓇ 

ᕿᒫᕕᖃᖅᑐᒍᑦ ᑕᓪᓕᒪᓂᒃ, ᐃᖃᓗᓐᓂ ᐅᖂᑕᖅ 

ᐃᖃᓗᓐᓂᖅᑕᐅᖅ ᐃᖃᓪᓗᓂ, ᐅᒥᖕᒪᒃ 

ᐃᖃᓗᑦᑑᑦᑎᐊᕐᒥ ᐊᒻᒪᓗ ᖁᒡᓗᒃᑑᕐᒦᑦᑐᖅ ᑕᐃᓐᓇ 

ᓱᓕ ᒪᑐᐃᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᑕᐅᒃᑯᐊ ᐃᑲᔪᖅᑕᐅᔾᔪᑕᐅᖃᑦᑕᖅᑐᑦ 

ᑮᓇᐅᔭᑦ ᐊᕐᕌᒍᑕᒫᑦ ᐊᑐᖅᑕᐅᖃᑦᑕᖅᐸ? 

ᓄᓇᓕᖕᓄᑦ ᐃᖅᑭᑕᐅᕙᓪᓕᐊᕙᑦ ᐃᒃᕿᕙᐅᑕᓖᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, ᑖᒃᑯᐊ ᑮᓇᐅᔭᑦ 

ᓴᓂᕐᕙᒃᑕᐅᓯᒪᔪᑦ ᐊᑐᖅᑕᐅᔪᐃᓐᓇᖃᖅᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᑕᐃᒻᓇ ᑐᖃᕈᒥᓇᖅᑑᒻᒪᑦ ᑕᐃᒃᑯᐊ 

ᓄᓇᓖᑦ ᒥᑭᓂᖅᓴᑦ ᓱᓕ ᑖᑦᓇᐃᑦᑐᓂᒃ 

ᑕᐅᑐᓐᓇᖅᑐᖃᓐᖏᒻᒪᑦ. ᐃᑲᔪᕐᓂᖓᓕᑭᐊᖅ ᖃᓄᖅ 

ᐊᑐᕐᓂᖃᑦᓯᐊᖅᐸ ᐃᓄᓐᓄᑦ ᑕᐃᒃᑯᓄᖓ 

ᐱᑕᖃᖅᑐᓄᑦ. ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ, (ᑐᑭᓯᓇᖅᓯᑎᑕᖅ) ᓇᓗᓇᖏᑦᑐᖅ ᐄ, 

ᐃᑲᔫᑎᖃᕐᒪ ᐊᑐᕐᓗᒍ. ᑭᓯᐊᓂ ᐱᔨᑦᑎᕋᐅᑎᖏᑦ 

ᐊᓯᔾᔨᖃᑦᑕᖅᑐᑦ ᓲᖃᐃᒻᒪ ᓄᓇᓖᑦ ᐊᑐᓂ 

ᐱᔪᒪᔭᖏᑦ ᒪᓕᒃᑕᐅᕙᖕᒪᑕ. ᑕᕝᕙᓐᖓᑦ 

ᐱᒋᐊᖅᐸᒃᑐᒍᑦ. ᐱᔪᒪᔭᐅᒃᐸᑦ ᓄᓇᓕᖕᒥᒃ 

ᐃᑲᔫᑕᐅᕙᒃᑐᖅ. (ᑐᓴᔨᒃᑰᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ ᓄᓇᓖᑦ 

ᒥᑭᓂᖅᓴᐅᔪᑦ ᐱᑕᖃᓐᖏᓐᓂᖏᓐᓄᑦ ᖃᓄᕐᓗ 

ᖃᓄᖅᑑᕈᑎᒃᓴᒥᒃ ᐋᖅᑭᑎᑦᓯᒍᓐᓇᕆᐊᑦᓴᒥᓐᓂᒃ 

ᖃᐅᔨᒪᓐᖏᓐᓂᕐᒥᓄᑦ ᑕᐃᑉᓱᒪ ᒥᒃᓵᓄᑦ. ᒥᓂᔅᑕ 

ᑕᐃᑉᓱᒪ ᖃᓄᖅ ᐊᑑᑎᖃᕐᓂᖓᑕ ᒥᒃᓵ 

ᐅᖃᐅᓯᕆᔪᓐᓇᖅᐸᐅᒃ ᓇᐃᑦᑑᒐᓗᐊᒥᒃ. 

ᑐᑭᓯᓐᓇᖅᓯᕚᓪᓕᕈᓐᓇᕐᓂᐊᕐᒪᑦ. ᖁᔭᓐᓇᒦᒃ, 

ᐃᒃᕿᕙᐅᑕᓖᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᓄᓇᓖᑦ ᑕᐃᒪᐃᑦᑐᕐᒥᒃ 

ᐃᓪᓗᑖᕈᒪᒍᑎᒃ ᐃᖅᑲᓇᐃᔭᕐᕕᕗᑦ 

ᖃᐅᔨᒃᑲᖅᑕᐅᓇᔭᖅᐳᖅ ᐊᒻᒪᓗ ᑐᒃᓯᕋᐅᑎᓂᒃ 

ᐊᐅᓚᔾᔪᑎᓂᒃ ᐱᑕᖃᕐᒪᑦ. ᑕᐃᒃᑯᐊ 

ᑲᑎᖃᑦᑕᖅᑐᑦ ᐅᕙᑦᓐᖏᒍᑦ 

ᑮᓇᐅᔭᖃᖅᑎᑕᐅᖃᑦᑕᕐᒪᑕ ᐊᕐᕌᒍᑕᒫᑦ ᓄᓇᓖᑦ 

ᑲᑎᑦᑕᕌᖓᑕ ᑐᒃᓯᕋᐅᓯᐅᕈᒪᒃᐸᑕ 

ᐃᑲᔪᕈᒪᑦᑎᐊᖅᑐᒍᑦ. ᐱᑕᖃᕆᐊᖃᕐᓂᖓ ᓄᓇᓕᓐᓂ 

ᐃᓱᒪᒋᓗᒍ ᐊᒻᒪᓗ ᓴᖅᑭᑦᑐᖃᓚᕐᓂᐊᕐᓂᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 

ᐊᐱᖅᑯᑎᒋᕙᕋ ᑕᐃᒃᑯᐊ ᑭᒡᒐᖅᑐᖅᑕᒪ ᐊᐃᑉᐹᓂ 

ᐊᒃᓱᕉᑎᖃᒻᒪᕆᒻᒪᑕ ᑕᐃᑉᓱᒪ ᒥᒃᓵᓄᑦ 

ᐊᖏᕐᕋᖃᓐᖏᓐᓂᐅᑉ. ᐅᓇ ᖃᓄᖅᑑᕈᑎᒃᓴᒥᒃ 

ᖃᐅᔨᒪᓐᓇᖅᓯᕚᓪᓕᕐᓂᐊᕐᒪᑦ. ᐅᖃᐅᓯᑐᐃᓐᓇᕐᓕ 

ᑖᓐᓇ ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐅᖅᑲᐅᒻᒪᑦ ᐃᓱᒪᒃᓴᖅᓯᐅᕈᑎᒃᓴᖅ. 

ᑭᖑᓪᓕᖅᐹᖅ ᐊᑎᕐᓂ ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓐᓄᓴᒃᑯᓪᓗ ᒪᑉᐱᒃᑐᒐᖅ 166-ᒥ 

(ᑐᓵᔨᑎᒎᕈᓐᓃᖅᑐᖅ) ᖃᓄᕈᓗᖑᓇᖄ 

ᐅᖃᕋᔭᖅᑕᕋᓗᐊᕗᑦ (ᑐᑭᓯᓇᖅᓯᑎᑕᖅ) 

ᐃᒡᓗᒋᔭᐅᓚᐅᖃᒃᑐᑦ. (ᑐᓵᔨᒃᑰᖏᑦᑐᖅ) 

ᐅᓂᒃᑳᒐᓛᒍᓐᓇᖅᐳᖃᐃ ᑖᓐᓇ ᓱᓇᐅᖕᒪᖔᑦ 

(ᑐᑭᓯᓇᖅᓯᑎᑕᖅ) ᐃᒡᓗᒋᔭᐅᓚᐅᑲᒃᑐᓄᑦ 

ᐃᑲᔪᖅᓱᐃᔾᔪᑎᖏᓐᓄᓪᓗ ᐊᑖᒍᑦ. (ᑐᓵᔨᒃᑰᖏᑦᑐᖅ) 

ᑖᓐᓇ ᐃᒡᓗᒋᔭᐅᓚᐅᖃᒃᑐᑦ 

ᐅᓂᒃᑳᒐᓛᒍᓐᓇᖅᐳᖃᐃ ᒥᓂᔅᑕ 

ᓱᓇᓪᓚᕆᐅᒻᒪᖔᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᒻᒪ ᖁᔭᓐᓇᒦᒃ ᑖᑦᓱᒧᖓ 

ᐊᐱᖅᓲᑎᖃᕋᕕᑦ. ᑖᓐᓇᑦᑕᐅᖅ ᐊᑐᕈᓐᓇᑦᓯᐊᖅᑐᖅ. 

(ᑐᓵᔨᑎᒍᑦ) ᑕᕝᕙᓂ ᒪᓕᒐᓕᐅᕐᕕᖕᒥ 

ᐊᖏᕐᕋᖃᓐᖏᑦᑐᓄᑦ ᐅᐸᒃᑕᐅᔪᒃᓴᓂᒃ 

ᐅᖃᐅᓯᖃᐃᓐᓇᐅᔭᕋᑦᑕ. 

ᐊᑐᖅᑕᐅᑲᐃᓐᓇᖅᑐᒃᓴᑐᐃᓐᓇᐅᒐᓗᐊᑦ, 

ᑕᐃᒃᑯᐊᓕ ᐊᑯᓐᓂᖅᓱᖅᑐᑦ ᓲᕐᓗ 

ᐊᖏᕐᕋᖃᓐᖏᑦᑐᒦᖦᖤᖅᐳᑎᑦ 

ᓇᔪᐃᓐᓇᕐᓂᐊᖅᑕᓐᓄᑦ ᓲᕐᓗ 

ᐃᒡᓗᑖᓚᐅᓐᖏᓐᓂᖏᓐᓂᒃ ᐊᑯᓐᓂᖅᓱᓕᕈᕕᑦ 

ᑕᕝᕙᓂ ᐃᒡᓗᒦᖃᑦᑕᕋᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): (ᑐᓵᔨ ᑐᓴᖅᓴᐅᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓇ 

ᐅᖃᖅᓯᒪᖕᒪᑦ ᐊᑯᓐᓂᖅᓱᖅᑐᑦ 

ᐃᒡᓗᖃᖅᑎᑕᐅᓚᐅᑲᖕᓂᖅ ᐃᑲᔪᖅᓲᑎᖏᓪᓗ 

ᓄᓇᕗᒻᒥᐅᓄᑦ ᐊᖏᕐᕋᖃᖏᑦᑐᓄᑦ. ᓇᓕᐅᖏᒃᑯᐊ 

ᓄᓇᓖᑦ ᑕᐃᒪᐃᑦᑐᓂᒃ ᐱᑕᖃᖅᐸᑦ. ᑖᓐᓇ 

ᐊᐱᖅᑯᑎᒃᑲᓐᓂᕋ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᒪᒥᐊᓇᖅ (ᑐᓵᔨᑎᒍᑦ) ᐊᐱᖅᑯᑏᑦ 

ᐅᖃᑦᑎᐊᒃᑲᓐᓂᑲᐃᓐᓇᕉᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

166-ᒥ ᑖᒃᑯᐊᒎᖅ ᐊᑯᓐᓂᖅᓱᖅᑐᓄᑦ ᐃᒡᓗᑦ 

ᐃᑲᔪᖅᓲᑎᖏᓪᓗ ᐱᔨᑦᑎᕈᑏᑦ 

ᐊᑐᐃᓐᓇᕈᖅᑎᑕᐅᕙᑉᐳᑦ ᓄᓇᕗᒻᒥ 

ᐊᖏᕐᕋᖃᓐᖏᑦᑐᓄᑦ (ᑐᓵᔨᑎᒎᕈᓐᓃᖅᑐᖅ) 

ᐃᒡᓗᖃᖅᑎᑕᐅᓚᐅᑲᒃᑐᑦ-ᖑᓂᕋᖅᑕᐅᔪᒥ 

ᐃᒡᓗᖃᓐᖏᑦᑐᐃᑦ ᓱᓕ. ᓇᓕᐊᒃ ᓄᓇᓖᑦ 

ᑕᐃᒪᐃᑦᑐᓂᒃ ᐃᓪᓗᖃᐅᖅᐸᑦ ᑕᐃᒪᐃᑦᑐᓂᒃ? 

ᑕᐃᒍᖅᑕᐅᔪᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᑦ. ᑕᓐᓇ ᐄ ᑕᐃᒪᐃᑦᑐᓂᒃ 

ᐃᓪᓗᑕᖃᓐᖏᑦᑐᖅ, ᐊᑯᓐᓂᖅᓱᖅᑐᓄᑦ 

ᐃᒡᓗᑕᖃᓐᖏᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᔅᑕ ᓇᑦᑎᖅ. 

 

ᓇᑦᓯᖅ: ᓄᓇᕗᒻᒥ ᑕᐃᒪᐃᑦᑐᖃᓐᖏᑎᓪᓗᑕ 

ᓱᒐᒥᑭᐊᖅ ᑕᕝᕙᓂ ᑎᑎᕋᖅᓯᒪᕙ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ): ᐃᓘᓐᓇᖏᑦ ᕿᒫᕕᑦ 

ᐊᖏᕐᕋᖃᓐᖏᑦᑐᓄᓪᓗ ᑐᕌᖓᔫᖕᒪᑕ 

ᒫᓐᓇᕈᓘᓚᐅᖅᑐᖅ ᑭᖑᓪᓕᕐᒥ ᑲᑎᒪᕐᔪᐊᖅᑎᓪᓗᒋᑦ 

ᐃᒡᓗᓕᕆᓂᕐᒧᑦ ᖃᐅᔨᓴᖅᑎᑦ ᑕᐃᒃᑯᐊ ᐅᓂᒃᑳᑦ 

ᓴᖅᑭᓚᐅᖅᓯᒪᒐᑦᑎᒃᑯᑦ ᓄᓇᕗᒻᒥᓗ 

ᐊᑯᓐᓂᖅᓱᖅᑐᓄᑦ ᑐᕌᖓᔪᓂᒃ ᐃᒡᓗᑖᕈᒪᓛᖅᑐᒍᑦ. 

ᑕᕝᕙ ᐅᐸᓗᖓᐃᔭᐅᑎᓃᒻᒪᑦ ᑕᕝᕙᓃᖃᑕᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑭᖑᓪᓕᖅᐹᕆᓕᕐᓗᒍ ᐊᐱᖅᑯᑎᒐ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᖃᑦᓯᑖᓚᐃᑦ ᑕᒪᒃᑯᓄᖓ 

ᐊᑯᓐᓂᖅᓱᖅᑐᓄᑦ ᐃᒡᓗᓄᑦ 

ᐊᑐᖅᑐᖅᓴᐅᑕᐅᖕᒪᖔᖏᑦ. ᑐᑭᓯᔪᒪᔪᖓ 

ᖃᔅᓯᑖᓚᑐᕐᒪᖔᑦ ᓴᓂᕐᕙᒃᑕᐅᓯᒪᔪᑦ 

ᑐᑭᓯᔪᒪᑐᐃᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᑦᑐᑯᓘᔭᕐᓂᒃ 

ᐱᓯᒪᓐᖏᓐᓇᒪ ᐃᖅᑲᓇᐃᖅᔭᑎᒐ ᑭᐅᔪᓐᓇᖅᑐᖅ. 

ᖁᔭᓐᓇᒦᒃ.   

 

ᐃᒃᓯᕙᐅᑕᖅ: ᒥᔅ ᑐᕐᓄ.  

 

ᑐᕐᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐃᖅᑲᓇᐃᔭᖅᑎᑖᕋᓱᒃᑐᖓ ᐊᑯᓐᓂᖅᓱᖅᑐᑦ 

ᐃᒡᓗᖏᓐᓄᑦ ᑐᑭᒧᐊᒃᑎᐅᓂᐊᖅᑐᒥᒃ ᐊᒻᒪᓗ 

ᑐᒃᓯᕋᐅᓯᐅᖃᑦᑕᕐᓗᓂ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᓂᒃ ᑎᒍᓯᓇᓱᖕᓂᐊᖅᑐᖅ ᑕᒪᒃᑯᓄᖓ 

ᐊᑯᓐᓂᖅᓱᖅᑐᓄᑦ ᐃᒡᓗᓄᑦ ᐊᑐᖅᑕᐅᓂᐊᖅᑐᓂᒃ.  

 

ᐅᕙᓂ ᐅᖂᑕᖅ ᓱᓴᐃᐊᑎᒃᑯᑦ ᐃᒡᓗᓕᐅᕋᔭᖅᑐᑦ 

ᐊᑯᓐᓂᖅᓱᖅᑐᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᒃ. 

ᑕᒫᓂ ᐃᖃᓗᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᒫᓐᓇ ᑕᐃᒪ 

ᐃᖅᑲᓇᐃᔭᖅᑎᑖᕋᓱᒃᐸᓪᓕᐊᓕᕋᔅᓯ 

ᐊᑯᓐᓂᖅᓱᖅᑐᓄᑦ ᐃᒡᓗᓂᒃ ᑲᒪᔨᐅᓂᐊᖅᑐᒥᒃ. 

ᐱᔨᑦᑎᕈᑎᖏᓪᓗ ᓄᓇᕗᒻᒥᐅᑦ 

ᑕᐃᒪᐃᑦᑐᖃᓐᖏᑎᓪᓗᑕ. ᑕᐃᒪᐃᑦᑐᓂᒃ 

ᐃᒡᓗᖃᓐᖏᑎᓪᓗᑖ? ᖁᔭᓐᓇᒦᒃ.  

 

ᐃᒃᓯᕙᐅᑖᖅ: ᒥᔅ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑭᖑᓪᓕ ᐊᕐᕌᓂ 

ᐊᑐᕈᒫᕐᓂᐊᖅᑐᑦ ᐊᖏᖅᑕᐅᓚᐅᖅᓯᒪᔪᑦ. ᑕᐃᒃᑯᐊ 

ᐃᖅᑲᓇᐃᔭᖅᑎᑖᕆᔪᒪᔭᕗᑦ ᐃᓂᖏᑦ ᐊᑭᓕᖅ 

ᐊᖏᖅᑕᐅᓚᐅᖅᓯᒪᔪᑦ ᑮᓇᐅᔭᖁᑎᓂ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᓵᖅᑕᕋ ᑖᒃᑯᐊ ᐱᓕᕆᕝᕕᓯ 

ᐃᖅᑲᓇᐃᔭᖅᑎᐅ-ᓛᕐᓅᓴᕋᑦᓯ ᐊᐅᓚᑦᓯᔨᒥᒃ 

ᑐᑭᒧᐊᑦᑎᑦᓯᔨᒥᓪᓘᕝᕙ ᑕᒪᒃᑯᐊ ᐊᑯᓐᓂᖅᓱᖅᑐᓄᑦ 

ᐃᓪᓗᐃᑦ ᐱᓪᓗᒋᑦ ᐃᑲᔪᕈᑎᒃᓴᐃᑦ ᓄᓇᕗᒻᒥᐅᓄᑦ. 

ᑐᓴᖅᑎᑕᐅᓪᓗᑕᓗ ᐊᑯᓐᓂᖅᓱᖅᑐᓄᑦ 

ᐃᓪᓗᖃᓐᖏᑦᓯᐊᖅᑐᖅ ᓄᓇᕗᒻᒥ ᓱᒻᒪᓪᓕ 

ᑮᓇᐅᔭᒥᒃ ᐊᑐᖅᐱᑖ? ᐱᑕᖃᓐᖏᑦᑐᒧᑦ. ᑖᓐᓇ 

ᐊᐱᖅᑯᑎᒋᓪᓗᐊᖅᑕᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐋᖅᑭᒋᐊᕐᓂᕗᑦ 

ᒪᓕᒃᖢᒍ ᑭᓐᖑᖅᑕᐅᔪᓪᓗ ᒪᓕᒃᖢᒋᑦ 

ᖃᐅᔨᒪᑦᓯᐊᕐᒥᒐᑉᑕ ᒐᕙᒪᑐᖃᒃᑯᑦ ᐱᔾᔪᑎᑦᓴᒥᒃ 

ᑐᓴᕈᒪᓲᖑᖕᒪᑕ ᐸᕐᓇᑎᓪᓗᑕ ᑕᒡᕙ 

ᖃᐅᔨᓴᕈᑎᐅᓚᐅᖅᑐᓂᒃ. ᑎᒥᖁᑎᖃᕆᐊᕋᑦᑕ 

ᑕᒪᑐᒪᓐᖓᑐᐊᑦᓯᐊᖅ ᐱᓪᓗᐊᑕᖃᖅᑐᒥᒃ 

ᑐᓴᕋᑦᓴᐅᔪᓂᒃ. ᑭᓯᐊᓂ ᒥᔅ ᑑᕐᓄᑉ 

ᐃᓚᒋᐊᕈᓐᓇᖅᑰᕐᒥᒻᒪᒍ ᑖᒻᓇ ᐊᐱᖅᑯᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑑᓄ. 

 

ᑑᓄ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᒫᓐᓇᐅᔪᖅ ᐃᓄᐃᑦ ᐱᕕᖃᓲᖑᒻᒪᑕ ᐊᓂᓗᑎᑦ 

ᐊᖏᕐᕋᖃᓐᖏᑦᑐᒥᒃ ᕿᒫᕕᒻᒥᓘᓐᓃᑦ ᐃᓄᖕᓄᑦ 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᖅᑕᐅᕙᑦᑐᓄᑦ 

ᐃᒡᓗᖁᑎᖏᖕᓄᑦ ᑭᓯᐊᓂᓕ 

ᐃᑲᔪᖅᓱᖅᑕᐅᒃᑲᓐᓂᕆᐊᖃᑐᐃᓐᓇᖅᑐᑎᒃ. 

ᑕᐃᒪᐃᒻᒪᑦ ᐱᓕᕆᐊᒃᓴᖃᕋᔭᖅᑐᖅ ᑕᒪᓐᓇ 

ᐊᑐᖅᑕᐅᓕᖅᑎᓪᓗᒍ. ᐊᒻᒪᓗ ᐱᒻᒪᕆᐅᒋᕗᖅ 

ᐊᑐᐊᒐᖃᕈᑦᑕ ᑐᑭᒧᐊᕈᑎᖃᕐᓗᑕᓗ 

ᑐᓐᖓᕕᒋᒐᔭᖅᑕᖏᑦ ᐱᓕᕆᕝᕕᐅᔫᑉ 

ᐃᑲᔪᖅᑐᐃᒐᔭᕐᒪᑦ ᐃᒡᓗᑖᓕᖅᑐᓄᑦ ᐱᓕᕆᐊᕐᓄᑦ.  

 

ᐊᒥᓲᓯᒪᕗᑦ ᑮᓇᐅᔭᖅᑖᕈᑎᒃᓴᕆᓯᒪᔭᕗᑦ 

ᑐᓴᖅᑎᑕᐅᓯᒪᔪᑦ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᑯᐊᐳᕇᓴᓐᖓᒍᑦ ᐃᒡᓗᖁᑎᖃᓐᖏᑦᑐᑦ 

ᑐᓂᓯᓯᒪᓪᓗᑎᑦ ᐱᓇᓱᐊᒐᕐᓂᒃ ᐃᑲᔫᑎᒃᓴᓂᒃ 

ᐊᖏᓪᓕᒋᐊᕆᖁᓪᓗᒍ ᓴᓇᔭᐅᓗᑎᓪᓗ ᑕᐃᒪᐃᒻᒪᑦ 

ᓂᕆᐅᑉᐳᒍᑦ ᐊᕐᕌᒎᓂᐊᖅᑐᓂᒃ 

ᐃᒡᓗᑖᖅᐸᓪᓕᐊᓂᖅᓴᐅᓕᕋᔭᕐᒪᑕ ᐃᓂᒃᓴᖃᕐᓗᑎᒃ 

ᐃᒡᓗᖃᑦᑎᐊᓂᖅᓴᐅᓕᕐᓗᑎᓪᓗ. ᑕᒪᓐᓇ ᑲᒪᔨᐅᔪᖅ 

ᐃᑲᔪᕋᔭᖅᑐᖅ ᐱᕙᓪᓕᐊᒍᑎᒋᔭᐅᓂᖓᓂᒃ. 

ᐃᑲᔪᖅᑐᐃᓲᖑᒐᓗᐊᕆᕗᒍᑦ ᒪᑭᒪᔪᓐᓇᖁᓪᓗᒋᑦ 

ᑲᑐᔾᔨᖃᑎᒌᖑᔪᓄᑦ ᐱᕙᓪᓕᐊᓂᖃᕋᔭᖅᑐᓂᒃ 

ᑕᒪᒃᑯᓂᖓ ᐊᐅᓚᑦᑎᒐᔭᖅᑐᓂᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓱᐃᓪᓛᒃ 

ᐊᑎᖁᑎᓐᓂᒃ, ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᖅᓱᖓ ᐊᑕᐅᓯᕐᒥᒃ. ᐃᒻᒪᖄ 

ᐃᓱᒪᖅᓲᑕᐅᒍᓂ ᐊᐱᖅᑯᑎᒋᔪᓐᓇᕐᒪᖔᒃᑯ 

ᖃᐅᔨᒃᑲᓂᐊᖅᐸᓐᖓ ᒫᓐᓇ ᐅᓐᓄᓴᐅᔪᖅ ᓄᑖᒃᒥ 

ᑕᕝᕙ ᐊᖏᕐᕋᖃᓐᖏᑦᑐᒃᑯᕕᖕᒥᒃ ᐅᑭᐊᒃᓵᖅ 

ᒪᑐᐃᖅᓯᔪᖃᔪᒻᒪᑦ, ᖃᓄᑭᐊᖅ ᑕᐃᓂᐊᖅᐱᑎᒍᑦ 

ᐃᒡᓗ ᑕᐃᓐᓇ. ᐃᖅᑲᓇᐃᔭᖅᑎᖃᖅᐸ ᑕᐃᑲᓂ 

ᓇᔪᖅᑐᒥᒃ ᐊᖏᕐᕋᖃᓐᖏᑦᑐᒃᑯᕕᖕᒥᒃ? ᑕᐃᒃᑯᐊᓗ 

ᑕᐃᑲᓃᑦᑐᑦ ᐃᓛᒃ,  

ᐊᖏᕐᕋᖃᓐᖏᑦᑐᒃᑯᕕᒻᒦᑦᑐᓪᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑭᐅᑦᓯᐊᔪᓐᓇᖁᑉᓗᑕ ᐅᖂᑕᖅ 

ᐊᖏᕐᕋᖃᓐᖏᑦᑐᕕᖕᒥᒃ ᐅᖃᐅᓯᕆᕕᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒻᓇ ᒪᑐᐃᖅᑕᐅᕋᑖᔪᔪᖅ ᐅᑭᐊᑉᓵᖑᓚᐅᖅᑐᖅ 

ᐊᒃᑑᕝᕙᐅᓐᖏᑉᐸᑦ, ᑕᐃᓐᓇ ᒪᑐᐃᖅᑕᐅᓚᐅᕐᒪᑦ 

ᐱᑕᖃᖅᐸᔪᒐᓗᐊᕐᒪᑦ ᑕᐅᓇᓂ ᓅᑕᐅᑉᓗᓂ 

ᕕᐊᑖᕐᕕᐅᑉ ᐊᑭᑦᓯᐊᖓᓅᖅᑕᐅᑉᓗᓂ. ᑭᑑᒻᒪᖔᖅ 

ᖃᐅᔨᒪᓐᖏᓇᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, ᑖᒻᓇ ᐅᖂᑕ 

ᐊᖏᕐᕋᖃᓐᖏᑦᑐᒃᑯᕕᒃ ᐃᒡᓗ, 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7597 

 

 

ᐱᓕᕆᔪᒻᒪᕆᐅᓚᐅᖅᑐᑦ ᑕᒪᓐᓇ ᓯᕗᒧᖁᑉᓗᒍ 

ᑲᑐᔾᔨᖃᑎᒋᔭᐅᔪᓪᓗ ᐱᓪᓗᑎᒃ. ᐱᕈᖅᐸᓪᓕᐊᓯᒪᔪᖅ 

ᐱᕙᓪᓕᐊᕈᑎᑦᓴᒥᓪᓗ ᐊᑐᐃᓐᓇᖃᖅᓱᓂ. ᐱᑐᖃᕐᒥᒃ 

ᐱᑕᖃᓚᐅᓐᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖓᔪᖅᑳᖃᕐᕕᖏᑦ ᐊᐅᓚᑦᑎᔩᑦ. ᑮᓇᐅᔭᖅᑑᑎᑦ 

$12,470,000 ᐊᖏᕈᑕᐅᕙ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓚᒌᑦ 

ᖃᓄᐃᓐᖏᑦᓯᐊᕐᓂᖏᖕᓄᑦ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐊᐱᖅᑯᑎᒋᔭᕋ ᑖᑉᑯᐊ ᑎᒍᐊᖅᐸᓐᓃᑦ ᐱᓪᓗᒋᑦ. 

ᓯᕗᓪᓕᐅᑕᐅᓯᒪᔪᑦ 2021-2022-ᒧᑦ, ᑲᔪᓰᓐᓇᕐᓗᓂ 

ᑖᒻᓇ ᓄᑖᓐᖑᕆᐊᖅᑕᐅᖏᓐᓇᕐᓗᓂ 

ᑎᒍᐊᖅᑎᑦᓯᓂᕐᒧᑦ ᒪᓕᒐᖅ ᐊᒻᒪᓗ ᓄᓇᖃᖅᑳᖅᑐᑦ 

ᑎᒍᐊᖅᑎᑦᓯᓂᕐᒧᑦ ᐃᓕᑕᖅᓯᓂᖅ ᒪᓕᒐᖅ.  

 

ᑭᑐᑦ ᑐᓗᖅᓯᒪᐅᑎᐅᓗᐊᖅᐸᑦ 

ᐊᐅᓚᑕᐅᒐᓱᓐᓂᐊᖅᑎᓪᓗᒋᑦ ᑖᒃᑯᐊᒃ ᒪᕐᕉᒃ 

ᒪᓕᒐᑦᓵᒃ? ᖃᓄᐃᑦᑐᓪᓗ ᐊᓯᔾᔨᕐᓂᐊᖅᐸᑦ 

ᐊᑐᐊᒐᐅᔪᓂᒃ ᐱᖅᑯᓯᐅᓂᐊᖅᑐᓄᑦ, 

ᐱᖅᑯᓯᐅᓂᐊᖅᑐᓂᓪᓗ? ᑭᑐᑦ  

ᐃᓱᒪᒃᓴᖅᓯᐅᕈᑕᐅᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᐊᐱᖅᑯᑎᑦᓯᐊᕙᒻᒪᕆᐅᔪᖅ ᐱᔭᕆᑐᑉᓗᓂ. 

ᓇᓗᓇᓐᖏᒻᒪᑦ ᑲᒪᖃᑦᑕᓐᖏᓐᓇᑉᑎᒍᑦ ᐃᓄᒃᑎᑐᑦ 

ᑎᒍᐊᖅᑎᑦᓯᒍᑏᑦ ᐃᓄᖕᓄᑦ, ᐃᓄᐃᑦ 

ᑎᒥᖁᑎᖏᓐᓄᑦ ᐊᐅᓚᑕᐅᕙᒻᒪᑦ 

ᐃᑲᔪᖅᐸᒃᑲᓗᐊᖅᖢᑕ. ᐃᓚᐅᑎᕙᑉᐳᒍᑦ ᐅᕝᕘᓇ 

ᐃᓱᒪᒐᔭᕈᕕᑦ ᒪᓕᒐᐅᔪᑦ ᑕᕝᕙᓂ ᐃᒡᓗᒥ 

ᐊᐱᕆᔭᐅᖃᑦᑕᖅᓯᒪᒻᒥᒐᑉᑕ ᐱᓕᕆᖃᑎᒋᖁᔭᐅᑉᓗᑕ 

ᑕᒪᒃᑯᐊ ᐱᕋᔭᒃᐸᑦᑐᑦ ᐱᕋᔭᔾᔪᑎᖃᓐᖏᒃᑲᓗᐊᕐᒪᖔᑕ 

ᖃᐅᔨᓴᕐᓗᒋᑦ. ᐃᔾᔪᔫᒻᒪᑕ ᑖᒃᑯᐊ ᑎᑎᕋᖅᓯᒪᔪᑦ. 

ᑕᕝᕙ ᐃᑦᓯᕙᖃᑎᒌᒋᐊᖃᖅᑐᒍᑦ ᑐᓐᖓᕕᒃᑯᓪᓗ 

ᓇᓪᓕᐊᑦ ᑕᐃᒪ ᐋᖅᑭᒋᐊᖅᓯᒪᔪᓂᒃ 

ᒪᓕᒐᒦᖁᓂᐊᖅᐱᑎᒍᑦ. ᑖᓐᓇ 

ᐱᒋᐊᓐᖓᐅᑎᒋᔭᕆᐊᖃᕋᑉᑎᒍᑦ. 

ᐊᓯᔾᔨᖅᑐᖃᕐᓂᐊᖅᐸᑦ ᐋᖅᑭᒋᐊᕈᑎᑦᓴᓂᒃ 

ᐃᓄᒃᑎᑐᑦ ᑎᒍᐊᖅᓯᕙᓐᓂᖏᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᑖᒻᓇ ᓯᕗᓪᓕᐅᔾᔭᐅᔭᕆᐊᖃᖅᑰᕐᒪᑦ ᓄᓇᕗᑦ 

ᒐᕙᒪᒃᑯᑦ ᑲᒪᕙᓐᓂᖓ ᓄᓇᖃᖅᑳᖅᑐᑦ 

ᑎᒍᐊᖅᓯᕙᓐᓃᑦ ᑲᒥᓯᓇᓄᑦ. ᑲᑐᔾᔨᖃᑎᒌᓐᓂᐅᑉᓗᓂ 

ᐃᓄᐃᑦ ᑎᒥᖁᑎᖏᖕᓂᒃ. ᓴᐳᑎᓂᐊᕈᑦᑎᒍᑦ 

ᕿᑐᕐᖓᕗᑦ ᓇᓗᓇᐃᓐᖏᑦᓯᐊᕆᐊᖃᖅᑐᖅ 

ᐱᕋᔭᒃᐸᑦᑐᑦ, ᐱᕋᔭᔾᔪᑎᖃᓐᖏᒻᒪᖔᑕ 

ᖃᐅᔨᓴᖅᑕᐅᖃᑦᑕᕐᓗᑎᒃ. ᐊᐱᖅᑯᑎᒐ 

ᒪᑉᐱᒐᖓᓃᑦᑐᖅ 169, ᑎᑎᕋᖅᓯᒪᒻᒪᑦ ᐱᓕᕆᕝᕕᓯ 

ᐱᒋᐊᖅᓯᒪᓕᕋᔅᓯ ᓄᓇᕗᒻᒥ ᑲᒪᒍᓐᓇᖅᓯᖁᓪᓗᒋᑦ 

ᐅᑎᖁᑉᓗᒋᑦ ᖃᓪᓗᓈᓅᕈᔾᔭᐅᓯᒪᔪᐃᑦ. ᑐᑭᖃᖅᐸ 

ᐱᓕᕆᕝᕕᓯ ᐸᕐᓇᐅᑎᖃᓕᖅᐱᓯ ᓄᑖᓂᒃ 

ᐸᖅᑭᕕᐅᔪᓂᒃ ᓄᓇᕗᒻᒥ ᐃᓅᓱᑦᑐᓄᑦ ᐃᓐᓇᓄᓪᓗ? 

ᑖᓐᓇ ᐊᐱᖅᑯᑎᒪ ᑭᖑᓪᓕᖅᐹᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᔨᔅᓯᖅᑕᑎᓐᓄᑦ 

ᖃᓪᓗᓈᓃᑦᑐᓄᑦ, ᐃᓛᓐᓂᒃᑯᑦ ᐃᓅᓱᑦᑑᒍᓂ 

ᐊᕐᓇᐅᒍᓂ ᐋᑐᕚᒥᐅᑕᐅᑉᐸᑦ ᑭᑐᑭᐊᖅ ᐱᓪᓗᒍ 

ᕿᑐᕐᖓᒥᖕᓂᒃ ᑲᒪᒋᔪᒪᓐᖏᒃᑯᓂᐅᒃ 

ᐸᐃᕆᔭᐅᓐᓂᖅᐸᑦ ᐋᖅᑮᓚᐅᓐᖏᓐᓂᒃᑎᓐᓂᒃ ᑭᓇᒥᒃ 

ᑎᒍᒥᐊᕐᓂᐊᖅᑐᒥᒃ 

ᑎᒍᐊᖅᑎᐅᓐᖑᐊᕐᓂᐊᖅᑐᒥᓪᓘᓐᓃᑦ 

ᐅᑎᖅᑎᑕᐅᓚᐅᓐᖏᓐᓂᖏᖕᓂ ᓄᑖᒥᒃ 

ᐃᒡᓗᓕᐅᕋᓱᓐᖏᑦᑐᒍᑦ ᑕᒡᕗᖓ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕ ᐊᑎᖁᑎᓐᓃᑦᑐᖅ, 

ᒥᔅᑕ ᓯᒪᐃᓚᒃ. 

 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7598 

 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᐱᓕᕆᔨᑎᓪᓗ ᑐᓐᖓᓱᒋᔅᓯ. 

ᐱᓕᕆᕝᕕᓯ ᐃᓚᒌᑦᑐᓕᕆᔨᒃᑯᑦ ᑐᓂᓯᓲᖑᒻᒪᑕ 

ᐊᕐᓇᓄᑦ ᐱᓇᓱᒃᑕᐅᔪᓂᒃ ᐊᖑᑎᓄᓪᓗ 

ᓄᑲᑉᐱᐊᓄᓪᓗ ᐱᓇᓱᒃᑕᐅᔪᓂᒃ. ᖃᓄᐃᑦᑐᓂᒃ 

ᐱᓕᕆᐊᓂᒃ ᐱᓇᓱᒃᓯᒪᕕᓯ 

ᑮᓇᐅᔭᖃᖅᑎᑕᐅᓯᒪᑉᓗᓯ? ᖃᓄᕐᓗ 

ᐆᑦᑑᑎᖃᖅᐸᑉᐱᓯ ᑲᔪᓯᑦᓯᐊᖅᑎᒋᒐᓗᐊᕐᒪᖔᑖ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐅᑕᖅᑭᑦᓯᐊᑐᐃᓐᓇᕆᑦ ᑭᐅᔾᔪᑎᒥᒃ 

ᓇᓂᓯᓚᐅᑲᓪᓚᖓ.  

 

ᑕᐃᒪ ᑖᒃᑯᐊ ᐃᓅᓯᓕᕆᓂᕐᒧᑦ ᐱᓪᓗᓂ ᐊᕐᓇᓄᑦ 

ᓄᑲᑉᐱᐊᓄᑦ, ᐊᕐᓇᓄᓪᓗ, ᐃᑲᔫᑎᑦ ᑖᒃᑯᐊ 

ᑮᓇᐅᔭᐃᑦ $50,000-ᒦᑦᑐᑦ. ᐊᖑᑎᓄᑦ 

ᓄᑲᑉᐱᐊᓄᓪᓗ $50,000-ᒦᒃᑭᓪᓗᓂ 2020-2021-

ᒥ ᐱᓕᕆᕕᕗᑦ ᓯᕗᒧᐊᕈᑎᖃᓚᐅᖅᐳᒍᑦ 

ᑎᓴᒪᐅᔪᖅᑐᓂᒃ ᐱᓕᕆᐊᒃᓴᓂᒃ ᐊᕐᓇᓄᑦ $58,256 

ᐊᑐᖅᑕᐅᓚᐅᖅᐳᑦ ᐊᖏᖅᑕᐅᑉᓗᑎᒃ. ᐊᖑᑎᓄᑦ 

ᓄᑲᑉᐱᐊᓄᑦ ᐱᓇᓱᒃᑕᐅᔪᒧᑦ ᑐᒃᓯᕋᖅᑐᑦ $61,734 

ᐊᖏᕈᑕᐅᓚᐅᖅᑐᖅ ᑕᒪᑐᒧᖓ ᐱᓕᕆᐊᖑᔪᒧᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐊᒻᒪᓗ ᐊᓯᐊᓄᐊᑉᓗᖓ. 

ᐱᓕᕆᕕᐅᔪᑦ ᐃᓚᖓᑦ ᐊᓯᖏᖕᓂᒃ 

ᑎᒥᐅᖁᑎᐅᔪᓂᒃ ᐱᓕᕆᖃᑎᖃᖃᑦᑕᖁᓪᓗᒋᑦ 

ᐃᓐᓇᕐᓂᒃ ᓇᓗᓇᐃᖅᓯᓗᑎᒃ ᐱᓕᕆᖃᑎᒋᓗᒋᓪᓗ 

ᐃᓄᓕᕆᔭᐅᔪᑦ ᓄᓇᓕᓐᓂ, ᑖᒃᑯᐊᓗ 

ᐃᓚᒌᑦᑐᓕᕆᔩᑦ ᐃᑲᔪᖅᓱᖅᑕᐅᖁᓪᓗᒋᑦ ᐃᓚᒌᑦ, 

ᖃᓄᐃᑦᑐᑦ ᑕᐃᒪ ᑲᒪᒋᔭᐅᓇᔭᖅᐸᑦ ᐃᓐᓇᐅᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᑦᓴᐅᓴᓂᖅᓴᒥᒃ 

ᑭᐅᔭᐅᓂᐊᕋᕕᑦ, ᑖᓐᓇ ᑭᐅᑲᐃᓐᓇᕐᓕ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᕼᐃᐅᕐᒪᓐ. 

 

ᕼᐃᐅᕐᒪᓐ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᖅᑯᑎᖕᓄᑦ. 

ᐃᑦᓯᕙᐅᑖᖅ, ᑕᐅᑐᑉᐳᒍᑦ ᐃᓐᓇᐃᑦ ᐃᓚᐅᓗᑎᑦ 

ᓱᕈᓰᓪᓗ ᐃᑲᔪᖅᓱᖅᑕᐅᕙᑦᑐᑦ ᐱᓕᕆᕝᕕᑎᓐᓂ. 

ᒫᓐᓇᐅᔪᖅ ᑭᓪᓕᖃᓐᖏᑦᑐᖅ ᖃᓄᐃᑦᑐᒥᒃ 

ᐃᑲᔪᖅᓱᖅᑕᐅᓂᐊᕐᒪᖔᑕ ᑭᓯᐊᓂ ᑖᑉᑯᐊ 

ᐃᑲᔪᖅᑕᐅᓪᓗᐊᕋᔭᖅᑐᑦ ᐊᐱᖅᓱᖅᑕᐅᒍᑎᑦ ᐊᒻᒪᓗ 

ᐃᓚᒌᑦ ᐅᐸᒃᓯᒪᒍᑎᒃ ᖃᓄᑐᐃᓐᓇᖅ ᐊᑐᕈᒪᔭᒥᓂᒃ 

ᐃᓚᒌᑦ ᐃᓚᐅᓪᓗᐊᕐᓂᖃᕋᔭᖅᑐᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᖁᔭᓐᓇᒦᒃ ᑭᐅᔾᔪᑎᖕᓄᑦ. ᑭᖑᓪᓕᖅᐹᖑᑉᓗᒍ 

ᐊᐱᖅᑯᑦ 2021-2024-ᒧᑦ ᐸᕐᓇᐅᑎᐅᔪᒥᒃ 

ᑕᑯᑎᑦᓯᓯᒪᖕᒪᑕ ᒪᑉᐱᒐᖅ 170-ᒥ, 2022-2023 

ᐱᓕᕆᕝᕕᓯ ᕿᒥᕐᕈᓂᖃᓛᕋᑉᓯ ᐊᑦᑐᖅᑕᐅᓂᖓᓐᓂᒃ 

ᑖᒃᑯᐊ ᐱᓂᕐᓗᒃᑕᐃᓕᒪᖁᔨᓃᑦ ᓄᑕᖅᑲᓂᒃ. ᑖᓐᓇ 

ᐃᖅᑲᓇᐃᔮᖑᔪᖅ ᓇᓃᑉᐸ? ᐊᒻᒪᓗ ᑭᑐᑦ 

ᓯᕗᓪᓕᐅᔾᔭᐅᓯᒪᕙᑦ ᑲᒪᒋᔭᕆᐊᖃᖅᑕᖏᖕᓂᒃ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7599 

 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᖅᑯᑎᒋᓗᑎᑦ 

ᕼᐃᐅᕐᒪᓐ ᑖᓐᓇ ᑭᐅᑦᑐᓐᓇᖅᐸᒍ. 

 

ᐃᒃᓯᕙᐅᑕᖅ: ᒥᔅ ᕼᐃᐅᕐᒪᓐ. 

 

ᕼᐃᐅᕐᒪᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 

ᓯᕗᓪᓕᐅᔾᔭᐅᔪᖅ ᑖᒃᑯᓄᖓ ᐃᖅᑲᓇᐃᔮᒧᑦ 

ᐱᓂᕐᓗᒃᑕᐅᖁᓇᒋᑦ ᓄᑕᖅᑲᑦ 

ᐃᒃᐱᒋᔭᐅᕙᓐᖏᓐᓂᖏᓪᓗ ᐊᖏᕈᑎᐅᔪᖅ ᐊᒻᒪᓗ 

ᐱᓂᕐᓗᒃᐸᑦᑐᒧᓪᓗ ᐊᖏᕈᑎᐅᓯᒪᔪᖅ ᑖᓐᓇ 

ᓯᕗᓪᓕᐅᔾᔭᐅᒋᐊᓐᖓᓚᐅᖅᓯᒪᔪᖅ 

ᐊᖏᖃᑎᒌᖕᓂᖃᑦᓯᐊᖁᑉᓗᒍ ᐱᓕᕆᕝᕕᓕᒫᑦᑎᓐᓂᒃ 

ᐃᓄᐃᓪᓗ ᑎᒥᖁᑎᖏᓐᓂᒃ. ᑕᒪᒃᑯᐊ ᓄᑕᖅᑲᑦ 

ᐱᓂᕐᓗᒃᑕᐅᕙᑦᑐᐃᑦ ᐃᒃᐱᒋᔭᐅᕙᓐᖏᑦᑐᓪᓗ 

ᓄᓇᕗᒻᒥ. ᐊᐃᑉᐹ ᓯᕗᓪᓕᐅᔾᔭᐅᓯᒪᒻᒥᔪᑦ ᑕᒪᒃᑯᐊ 

ᐊᕐᓇᓄᑦ ᕿᒫᕖᑦ. ᑕᒪᒃᑯᐊ ᐃᑲᔪᖅᓱᖅᑕᐅᓗᑎᒃ 

ᓄᑕᖅᑲᑦ ᐃᓛᒃ, ᓄᑕᖅᑲᑦ ᐱᓂᕐᓗᒃᑕᐅᓐᓂᕈᑎᒃ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ 

ᐊᑎᖁᑎᓐᓂᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᓯᕗᓪᓕᖅᐹᒥᒃ ᑭᐅᖃᑎᒋᔪᒪᓪᓗᒍ ᒥᔅ ᑕᐅᑐᓐᖏ 

ᑕᒪᓐᓇ ᑎᒍᐊᖅᓯᕙᓐᓂᖅ ᐃᓄᒃᑎᑐᑦ ᒪᓕᒐᖅ, 

ᑲᒪᒋᔭᐅᔭᕆᐊᖃᖅᑰᕐᒪᑦ ᐱᔾᔪᑕᐅᔪᑦ 

ᐅᖃᐅᓯᕆᖅᑲᐅᔭᖏᑦ ᒥᔅ ᑕᐅᑐᓐᖏᐅᑉ ᐱᓗᐊᖅᑐᒥᒃ 

ᓴᐳᔾᔭᐅᓯᒪᖁᑉᓗᒋᑦ ᓄᑕᖅᑲᑦ ᑎᒍᐊᖅᑕᐅᕙᑦᑐᑦ. 

ᑭᓇᒨᑦ? ᐃᒻᒪᖄ ᐱᕋᔭᓐᓂᑰᓯᒪᓚᐅᖅᑐᒥᓂᕐᓄᑦ 

ᓄᓕᐊᕋᓱᕐᓂᕐᒧᑦ ᖁᓄᔪᕐᓂᐊᕋᔭᓐᓂᕐᒧᑦ. ᑕᒪᓐᓇ 

ᐅᖃᐅᓯᐅᕆᐊᖃᖅᑰᕐᒪᑦ. ᐸᕐᓇᐅᑎᒥᒃ 

ᐅᖃᖅᓯᒪᔪᖃᕐᒪᑦ ᑕᒪᓐᓇᒎᖅ ᑲᔪᓰᓐᓇᖅᑑᒐᓗᐊᖅ 

ᐊᓯᔾᔩᕙᓪᓕᐊᖏᓐᓇᖅᓱᑎᑦ. ᖃᓄᖅ ᖃᓄᑎᒋ 

ᑭᒡᓕᓕᐅᕆᓯᒪᕕᓰ ᖃᖓᓗ 

ᐃᓱᒪᓕᐅᖃᑦᑕᑐᑦᓴᐅᑕᐅᕕᓯ ᖃᓄᖅ 

ᐊᔾᔨᐅᓐᖏᑦᑐᒥᒃ ᑲᒪᒐᔭᕐᓂᓯᖕᓂᒃ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᒋᓪᓗ 

ᐊᐱᖅᑯᑎᒋᔭᖕᓄᑦ. ᐱᒻᒪᕆᐅᒻᒪᐃᓛᒃ. 

ᐅᐱᒍᓱᒻᒪᕆᓚᐅᖅᐳᖓᓗ ᑕᕝᕙᓃᖃᑕᐅᒐᒪ 

ᑕᒪᒃᑭᓐᓄᑦ ᑐᒪᑐᒪᓐᖓᑦ ᐊᔭᐅᖅᑐᐃᓂᑉᑎᒻᓂᒃ. 

ᑕᒪᑐᒪᓂ ᐃᑦᓯᕚᖅᑎᓪᓗᑕ ᐱᓇᓱᐊᕈᓯᐅᓚᐅᖅᑐᒥᒃ 

ᐊᐱᕆᔭᐅᒐᒪ ᑎᓕᕙᒌᓚᐅᕋᒃᑭᑦ ᐃᖅᑲᓇᐃᔭᖅᑎᒃᑲ 

ᑎᑎᕋᕐᓂᖅᓴᐅᓕᖅᓱᑎᓪᓗ. ᑖᓐᓇ 

ᓂᕈᐊᖅᑕᐅᕋᑖᖅᑐᒥ ᐊᖓᔪᖅᑳᒥᒃ ᑐᓐᖓᕕᒃᑯᓐᓄᑦ 

ᑲᑎᒪᔭᕆᐊᖃᕋᑉᑖᖅᖢᒍ ᐅᖃᖃᑎᒌᖏᓐᓇᕐᓗᑕᓗ. 

ᑭᓯᐊᓂ, ᓄᑖᒥᒃ ᒪᓕᒐᕐᒥᒃ ᑕᑯᓯᒪᓐᖏᓐᓇᒪ ᓱᓕ. 

ᑭᖑᓪᓕᖅ, ᑭᓯᐊᓂ ᓄᑖᓂᒃ ᒐᕙᒪᖃᓕᕈᑦᑕᖃᐃ 

ᓴᖅᑭᑦᓱᒫᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐊᐃᑦᑖᖑᔪᖅ ᖃᓄᑭᐊᕐᖓᐃ ᕿᓚᒥᐅᓂᖅᓴᒃᑯᑦ 

ᑲᒪᒋᔭᐅᔪᓐᓇᕋᔭᖅᐸ. ᑕᐃᒪᐃᑦᓱᓐᓇᕋᔭᕈᓂ ᒥᓂᔅᑕ 

ᑖᒃᑯᐊ ᑐᔪᕐᒥᕕᒻᒦᑎᑕᐅᔪᑦ 170-ᒥ ᐅᖃᖅᓯᒪᒻᒪᑦ 

ᐊᑐᓕᖅᑎᑕᐅᒐᔭᕐᖓᑦ ᐸᖅᑭᑦᓯᕙᓐᓂᖅ ᐊᖏᕐᕋᒥ 

ᑖᓐᓇ ᐊᑐᐃᓐᓇᐅᕚ ᕿᒥᕐᕈᔭᑦᓴᐅᔪᓐᓇᕐᓗᓂ 

ᐅᕙᑦᑐᓐᓄᑦ ᐅᕝᕙᓗ ᐃᓕᑦᓯᓐᓄᑐᐊᖅ 

ᖃᓄᖅᑑᕈᑕᐅᕙ? ᒪ’ᓇ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᐃᖅᑲᓇᐃᔭᕐᕕᑦᑕ 

ᐃᓗᐊᓂ ᐊᕐᕌᓂ ᑮᓇᐅᔭᓂᒃ 

ᐊᒥᓱᕈᕆᐊᖅᑎᑎᔪᒪᓚᐅᕋᑦᑕ ᑖᑦᓱᒪᖓ 

ᐱᔾᔪᑎᒋᓪᓗᒍ ᑖᒃᑯᐊ ᓄᓇᖃᖅᑐᖁᑎᑦᑕ 

ᐱᔭᕆᐊᖃᖅᑕᖏᑦ ᐱᕈᖅᐸᓪᓕᐊᒻᒪᑕ ᐊᔾᔨᖏᑦ ᑖᓐᓇ 

ᑐᑭᓯᑦᑎᐊᒃᑲᓐᓂᕋᓱᒃᑲᑎᒍ ᑳᓐᑐᕌᒃ 

ᓄᖑᓚᐅᓐᖏᓐᓂᖓᓂ ᐱᒋᐊ ᓯᕗᓕᐅᕋᓱᒃᐸᓪᓗᒍ 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7600 

 

 

ᑕᐃᒪ ᑳᓐᑐᐹᒃᒥ ᓄᑖᒥᒃ 

ᑐᓂᔭᐅᔪᖃᓚᐅᓐᖏᓐᓂᖓᓂ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 

ᑭᖑᓪᓕᖅᐹᖅ ᐊᐱᖅᑯᑎᐅᔪᖅ ᑖᒃᑯᐊ ᐊᖏᕐᕋᒥ 

ᐸᖅᑭᔭᐅᓂᕐᒥ ᑮᓇᐅᔭᐃᑦ. ᑮᓇᐅᔭᖃᖅᑎᑕᐅᒪᑦ 

43.7 ᒥᓕᐊᓐᑖᓚᓂᒃ ᑮᓇᐅᔭᖃᕐᒪᑦ.  

 

ᐊᐱᖅᑯᑎᒃᑲᓕ ᒪᑐᒧᖓ ᐱᓕᕆᕝᕖᑦ 

ᖃᓄᐃᓕᐅᖃᑦᑕᖅᐸᑦ ᑖᒃᑯᐊ ᐃᒡᓗᕐᔪᐊᑦ 

ᐊᖏᕐᕋᔭᐅᔪᓪᓘᓐᓃᑦ ᓄᓇᕗᒻᒥᐅᓂᒃ ᓄᓇᒻᒥᐅᑦ 

ᐃᓕᔭᐅᕝᕕᒋᖃᑕᐅ ᒪᓕᒋᐊᖃᖅᑕᓕᒫᓂᒃ 

ᒪᓕᒃᑲᓗᐊᕐᒪᖔ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᓪᓗ 

ᒪᓕᒋᐊᖃᖅᑕᖏᑦ. ᐋᖅᑭᖃᑦᑕᓐᖏᑕᕋᓗᐊᕗᓪᓕ 

ᑖᒃᑯᐊ ᒪᓕᒋᐊᖃᖅᑕᖏᑦ ᖃᓪᓗᓈᓂ ᒐᕙᓚᖃᕐᕕᖕᒥ 

ᓇᒥᑭᐊᖅ ᓇᔪᓐᖓᖅᑕᐅᓯᒪᒐᓗᐊᖅᐸᑕ.  

 

ᖃᓄᕐᓕ ᐱᓕᕆᕝᕖᑦ ᖃᐅᔨᒪᓇᓱᓲᖑᕙᑦ ᑕᒪᒃᑯᐊ 

ᓇᔪᖅᑕᖏᑦ ᐊᑭᓕᖅᓱᖅᑕᓯ ᐸᖅᑭᑦᓯᖁᓪᓗᒋᑦ 

ᓄᓇᕗᒻᒥᐅᓂ ᒪᓕᒋᐊᓕᓕᒫᒥᓂᒃ ᒪᓕᒃᑲᓗᐊᕐᒪᖔᑕ 

ᐅᕝᕙᓘᓐᓃᑦ ᖃᐅᔨᓴᖅᑕᐅᓪᓗᑎᒃ 

ᖃᓄᐃᖃᑦᑕᖏᒃᑲᓗᐊᕐᒪᖔᑕ. ᒪ’ᓇ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕᐅᑉ ᐅᖃᐅᓯᖏᓐᓂ 

ᐅᖃᐅᓯᕆᓛᖅᑕᐅ ᑖᒃᑯᐊ ᐸᖅᑭᔭᐅᔪᓄᑦ 

ᐱᓕᕆᔭᐅᔪᑦ ᐳᓚᕋᑎᑐᐃᓐᓇᑦᑎᐊᖑᓪᓗᑎᒃ 

ᑲᑎᒻᒪᕕᓐ ᐅᕝᕙᓘᓐᓃᑦ ᐊᖏᕐᕋᕆᔭᐅᔪᓄᑦ ᓇᓗᓇᐃ 

ᐃᒡᓗᕐᔪᐊᕐᓘᓐᓃᑦ ᐊᖏᕐᕋᕐᓘᓐᓃᑦ. ᐊᕐᕌᒍᑕᒫᑦ 

ᐅᐸᒃᑕᐅᓪᓚᑦᑖᖅᑐᑎᒃ ᒪᓕᒃᑲᓗᐊᕐᒪᖔᑕ 

ᐱᓕᕆᖃᑎᖃᖃᑦᑕᖅᑐᑦ  

ᐃᓚᖏᓐᓂᒃ ᐳᓚᕆᐊᖅᓯᒪᑎᓪᓗᒋᑦ ᑖᒃᑯᐊ 

ᐸᖅᑭᔭᐅᔪᓄᑦ ᑐᖅᑲᖅᑕᕐᕕᖁᑎᖃᖅᑐᒍᑦ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ 

ᑭᖑᓪᓕᖅᐹᖑᓂᕋᕋᑖᖅᑕᐃᑦ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᒥᓂᔅᑕ 

ᐊᕐᕌᒍᑕᒫᒡᒎᖅ ᐊᑕᐅᓯᐊᖅᓱᓂ ᒥᓂᔅᑕ 

ᑐᑭᓯᓇᖅᓯᒋᐊᕈᓐᓇᖅᐸ ᐱᓕᕆᕕᖓᑦ 

ᑕᒪᐅᓇᑐᐃᓐᓇᖅ ᖃᐅᔨᒋᐊᕐᓂᖃᖃᑦᑕᕐᒪᖔᑕ 

ᑐᓴᖅᑎᑦᑎᓯᒪᓐᖏᓪᓗᑎᒃ ᐳᓛᕆᐊᕐᓗᑎᒃ 

ᖃᐅᔨᓴᕆᐊᕐᓗᑎᓪᓘᓐᓃᑦ ᑖᒃᑯᓄᖓ 

ᐊᖏᕐᕋᕆᔭᐅᔪᓄᑦ ᑕᐃᒪᐃᑉᐸᑕᓕ ᖃᓄᖅ 

ᐊᑯᑦᑐᑎᒋᖃᑦᑕᖅᐸ ᑭᖑᓪᓕᖅᐹᖅ ᐊᐱᖅᑯᑎᒐ. 

ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐅᖃᕈᓐᓇᖏᑦᑐᖓ 

ᖃᑦᓯᐊᖅᑎᖃᑦᑕᕐᒪᖔᖅ ᖃᐅᔨᒪᔪᖓᓕ 

ᒥᓂᔅᑑᓪᓗᖓ ᓇᒻᒥᓂᖅ ᒥᓂᔅᑕᐅᑉ ᑐᖓᓕᖓ 

ᐳᓛᕆᐊᖅᑐᖅ ᒥᓂᔅᑕᐅᓂᕋᖅᑕᐅᓗᖓ 

ᐅᖃᐅᓯᐅᓚᐅᓐᖏᑦᑐᑦ ᑕᐃᒪᐃᒐᔪᑦᑐᖅ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᒃᑲ 

ᒪᓕᒡᓗᒋᑦ. ᒥᔅᑕ ᕿᓐᖑᖅ.  

 

ᕿᓐᒍᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᕝᕙᓂ 

ᐸᕐᓇᐅᑖᑕ ᐃᓗᐊᓂ ᒪᑉᐱᒐᖃᖅᑐᖅ 169 ᐱᒃᑯᐊ 

ᖁᓪᓕᖅᐹᑦ ᑕᓪᓕᒪᒋᔭᐅᔪᖅ ᓇᓛᓂᒃ 

ᑐᔪᕐᒥᕕᐅᖃᑦᑕᖅᑐᑦ. ᐅᑯᐊ. ᐅᑯᐊ ᑐᑭᓯᔪᒪᓪᓗᖓ 

ᑕ’ᓇᐃᑦᑐᖃᖅᑎᓪᓗᒍ ᓄᓇᓕᓐᓂ ᒥᑭᓂᖅᓴᓂ 

ᐃᓅᓱᒃᑐᓂᒃ ᑐᔪᕐᒥᕕᐅᔪᖃᖅᐸᑦ ᓄᑕᕋᖃᕐᓗᑎᒃ 

ᑐᑭᓕᐅᖅᓯᓐᓇᕐᓗᒍ ᓯᑕᒪᓂᒡᓘᓐᓃᑦ ᐅᑯᐊ 

ᑕᓪᓕᒪᐅᔪᑦ ᐊᕐᕕᓂᓕᐅᓕᖅᑯᑦ ᑐᔪᕐᒥᐊᑦ. 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7601 

 

 

ᖃᓄᕐᓕ ᐱᓕᕆᕝᕕᒃ ᐊᑐᐊᒐᒃᓴᒥᒃ 

ᑎᑎᕋᖅᓯᒪᔫᑎᖃᖅᐸᑦ ᑐᑭᓯᔪᒪᓪᓗᖓ ᑕᐃᑉᓇ 

ᐋᓐᓂᐊᖅᑕᐃᓕᒪᓂᐅᑉ ᒥᒃᓵ ᐃᖁᒪᒋᓪᓗᒍ 

ᐊᐱᖅᑯᑎᒋᔭᕋ ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᑭᓯᑦᓯᐊᖏᓐᓇᒃᑯ ᐊᐱᖅᓲᑎᖓ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. (ᑐᓵᔨᑎᒍᑦ) 

ᑐᑭᓯᓇᖅᓯᑎᒋᐊᓚᐅᕈᒃ ᐊᐱᖅᑯᑏᑦ, ᒥᔅᑕ ᕿᓐᖑᖅ.  

 

ᕿᓐᖑᖅ: ᑕᐃᑲᓂ ᑭᐅᒋᐊᖅᑐᖅᑕᒪ ᐊᐃᑉᐹᓂ 

ᑐᔪᕐᒥᕕᐅᔪᖅᑕᖃᕐᒪᑦ ᐃᓅᖁᒃᑯᓐᓄᐊᓂᒃ. 

ᑐᔪᕐᒥᑦᑕᐅᔪᓪᓗ ᐃᓅᓱᒃᑑᓪᓗᑎᒃ ᐊᐃᑉᐸᖃᖅᖢᓂ 

ᕿᑐᕐᖓᖃᖅᖢᓂᓗ. ᐃᓂᑭᓪᓕᐅᕐᒪᑕ ᐃᒡᓗᒥᒃ.  

 

ᐱᓕᕆᕝᕕᖓ ᑖᓐᓇ ᐃᓄᓕᕆᔨᒃᑯᑦ 

ᐊᑐᐊᒐᒃᓴᖅᑕᖃᖅᐸ ᑕᐃᑉᓱᒪ ᒥᒃᓵᓄᑦ 

ᐃᓂᑭᓪᓕᐅᖅᑐᑦ ᒥᒃᓵᓂᒃ ᐋᓐᓂᐊᖅᑕᐃᓕᓂᐅᑉ ᒥᒃᓵ 

ᑕᐅᑐᒃᖢᒍ ᐃᒃᓯᕙᐅᑕᓖᒃ ᑐᑭᓯᓐᓇᕐᓂᕈᒪ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᑎᒍᑦ) ᐊᐱᕆᑉᐸᑦ ᑕᐃᒪ ᑖᒃᑯᐊ 

ᐸᒻᒥᐅᕐᒪᖔᑕ ᑐᔪᕐᒥᕕᐅᔪᖅ ᒪᒥᐊᓇᐅᒐᓗᐊᖅ 

ᓄᓇᕗᒻᒥ ᖃᐅᔨᒪᔪᒍᑦ ᐃᒡᓗᑭᒃᓴᕐᓂᕐᒥᒃ 

ᐃᒡᓗᖃᕐᓂᖏᓐᓂᒃ ᐃᒡᓗᖃᖅᑎᑦᑎᓂᕐᒥᒃ 

ᑲᒪᓐᖏᓐᓇᑦᑕ ᑐᑭᓯᑦᑎᐊᓐᖏᓚᕋᓗᑭᐊᖅ 

ᐊᐱᖅᑯᑎᖓ. 

ᑖᓐᓇᑐᐊ ᐅᖃᕈᓐᓇᖅᑕᑐᐊᕋ. (ᑐᓵᔨᑎᒎᖏᑦᑐᖅ) 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖃᓄᕐᓕᑭᐊᖅ 

ᑕᐃᒻᓇ ᑕᐅᑐᓐᓇᕋᔭᖅᐸ ᑐᔪᕐᒥᕕᐅᔪᖅ 

ᐃᓅᖃᑎᒋᔭᒥ ᒥᒃᓵᓄᑦ ᐃᑲᕈᒪᓪᓗᓂ ᐱᔾᔪᑎᖃᕐᒪᑦ, 

ᑭᓇᑐᐃᓐᓇᖅ. ᐃᓅᖁᒃᑑᒍᓂ 

ᐃᓅᖁᒃᑑᖏᒃᑲᓗᐊᕈᓂ.  

 

ᐃᑲᔪᖅᑕᐅᔾᔪᑎᒃᓴᕚᓪᓕᕐᒥᒃ ᐃᕙᕆᐊᑦᓯᒍᓂ 

ᐃᑲᔪᕈᓐᓇᖅᑐᑦ ᑕᐅᑐᒃᖢᒋᑦ ᖃᓄᕐᓕ 

ᒪᓕᒐᖅᑕᖃᖅᐸ ᑖᒻᓇ? ᐃᒃᓯᕙᐅᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᕕᐅᒃ 

ᐊᐱᖅᑯᑎᖔ? ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ... ᐃᓄᑦᑎᑐᑦ. (ᑐᓵᔨᑎᒍᑦ) ᑕᐃᒪ 

ᒪᒃᑯᒃᑐᓂᒃ ᐸᒻᒥᐅᖅᑐᓂᒃ ᐃᑲᔪᕈᒪᔪᖅ ᑐᑭᓯᐅᒪᒐᒃᑯ.  

 

ᑕᐃᒪ ᓇᓗᓇᓐᖏᑦᑐᖅ ᐃᓱᒪᖅᓱᖅᑑᒃ ᑕᐃᒃᑯᐊ 

ᐃᓪᓗᖃᖅᑑᔫᒃ ᒪᒃᑯᑦᑑᒃ ᐃᑲᔪᕈᒪᑉᐸᑦ ᑖᓐᓇ 

ᐃᓗᐊᓐᖏᓕᐅᕈᑎᓂᓪᓕ ᑕᑯᓐᖏᑦᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᑦᓱᒪᖃᐃ ᑐᖓᓕᕐᒪᑦ 

ᑐᑭᓯᓇᖅᓯᑎᒋᐊᒃᑲᓐᓂᕈᓂᐅᒃ ᐊᖅᑯᑎᒋᓗᑎᑦ.  

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᒥᔅᑕ ᕿᓐᖑᖅ 

ᐊᐱᕆᓇᓱᖅᑰᖅᑐᖅ ᑕᐃᒪ ᐊᖏᕐᕋᖃᓐᖏᑦᑐᓂᒃ 

ᐃᑲᔪᖅᑕᐅᔭᕆᐊᖃᖅᑐᓂᒃ 

ᑖᒃᑯᓄᖓ ᑐᔪᕐᒥᐊᖏᓐᓄᑦ. 

ᑕᐃᒪᐃᓕᓇᓱᖅᑰᖅᑑᒐᓗᐊᕐᖑᓇ ᑐᑭᓯᓐᖏᒃᑯᕕᐅᒃ. 

ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᐱᕙᓪᓕᐊ’ᔪᑎᑦᓴᐅᔪᖅ ᓄᓇᓕᓐᓂ. ᒥᓂᔅᑕ ᖃᓄᖅ 

ᑐᑭᓯᓐᓇᖅᓯᕚᓪᓕᕆᐊᕈᓐᓇᖅᐸᐅᒃ ᑖᓐᓇ 

ᐊᐱᖅᑯᑎᒋᔭᕋ ᑐᑭᓯᓐᓇᖅᓯᕚᓪᓕᕆᐊᕐᓂᐊᕋᑉᑯ. 

ᖁᔭᓐᓇᒦᒃ, ᐃᒃᓯᕙᐅᑕᓖᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᖅᑯᑎᒋᓗᒍ ᒥᓂᔅᑕᐅ 

ᑐᖓᓕᖓ.  

 

ᐃᒃᓯᕙᐅᑕᖅ: ᒥᔅ ᓇᐃᒍ.  

 

ᓇᐃᒍ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᑭᓯᖅᑰᕋᒃᑯ 

ᐊᐱᖅᑯᑎᖓ ᓄᓇᓕᕋᓛᖑᓂᖅᓴᐃᑦ 

ᐊᖏᕐᕋᖅᑕᖃᖅᐸᑦ ᐃᑲᔪᕈᒪᔪᑦ ᑖᒃᑯᓂᖓ 

ᑎᒍᐊᓐᖑᐊᖅᑖᕈᒪᓗᑎᒃ ᐃᒻᒪᖄ ᓄᑦᑎᖅᑕᐅᔪᕕᓂᖅ 

ᐊᖏᕐᕋᓪᓚᑦᑖᖏᓐᓂᒃ ᑕᐃᒃᑯᐊ ᐃᓚᒌᒃ 

ᑖᒃᓱᒪᓘᓐᓃᑦ ᐃᓚᖏᑦ ᓄᑦᑎᕐᕕᒋᔪᒪᔭᖏᑦ 

ᐸᒻᒥᐅᕐᓗᑎᒃ ᐃᑲᔪᖅᓱᐃᓂᑭᓯᕗᑦ ᑕᐃᒪ 

ᐃᓄᓕᕆᔨᒃᑯᑦ ᕿᒥᕐᕈᓕᕌᖓᒥᒃ ᐊᑐᓂᒃ ᑖᒃᑯᐊ 

ᐃᑲᔫᑎᒋᔪᓐᓇᖅᑕᖏᑦ ᓱᕈᓰᑦ ᐃᓚᖏᓐᓄᑦ 

ᖃᓂᒃᑑᖏᓐᓇᖁᓗᒍ ᐊᒻᒪᓗ ᐃᓱᒪᒋᖃᓯᐅᑎᒻᒥᓗᒍ 

ᑖᒃᑯᐊ ᐃᓚᒌᑦ ᐸᖅᑭᔪᓐᓇᕐᒪᖔᑕ ᓱᕈᓯᕐᓂᒃ.  

 

ᑖᒃᑯᐊᓕ ᐃᓄᓕᕆᔨ ᐃᒪᐃᓕᐅᓲᖑᕗᑦ ᑖᒃᑯᐊ ᑖᓐᓇ 

ᓱᕈᓯᖅ ᐃᓅᓯᑦᑎᐊᕆᒋᐊᖃᕐᓂᖓᓄᑦ ᓱᕈᓯᕐᓕ ᑕᐃᒪ 

ᐃᓚᖏᓐᓂᒃ ᐃᓚᖏᑦ ᐊᖅᓵᖅᑕᐅᓯᒪᓐᓂᕐᒪᑕ. 

ᓄᑦᑎᖅᑕᐅᔪᑦ ᐃᑲᔪᖅᓯᕐᓂᖅᑕᖃᑉᐸᑦ ᓈᒻᒪᑦᑐᓂᒃ 

ᐃᓅᓯᖏᑦ ᐱᐅᓯᕚᓪᓕᖁᓪᓗᒋᑦ ᓯᕗᒧᐊᕆᐊᕐᓗᑎᓪᓗ 

ᑖᒃᑯᐊ ᐃᓚᒋᓚᐅᖅᑕᖏᑦ ᑕᒪᒃᑯᐊ ᓱᕈᓰᑦ 

ᐅᑎᖅᑎᑕᐅᔪᓐᓇᕐᓂᐊᕐᒪᑕ ᐊᖏᕐᕋᖏᓐᓄᑦ. 

ᐊᐱᖅᑯᑏᑦ ᒪᑯᓄᖓ ᐃᓪᓗᖃᕐᓂᖏᓐᓄᓪᓗ 

ᐅᖃᐅᓯᖃᓗᐊᖅᑰᒻᒪᑦ ᑭᓯᐊᓂᓕ ᐃᓪᓗᖃᕐᓂᖅ 

ᑖᒃᑯᐊ ᐱᓕᕆᕝᕕᑦᑕ ᑲᒪᒋᓐᖏᒻᒪᒍ.  

 

ᑕᑯᓐᓈᕋᑦᑎᒍᓕ ᐊᑦᑕᕐᓇᖏᑦᑐᒦᒋᐊᖃᕐᓂᖏᓐᓄᑦ 

ᑕᐃᒪᓕ ᐃᓄᒋᐊᓗᐊᖅᐸᑦ ᕿᒥᖏᓐᓄᓪᓗ 

ᐅᓗᕆᐊᓇ ᕿᓂᑐᐃᓐᓇᕆᐊᖃᑦᑐᒍᑦ 

ᐃᓂᒃᓴᑲᓐᓂᖏᓐᓂᒃ ᐊᓯᖔᖏᓐᓂᒃ ᐃᓚᒌᓐᓂᐅᑉ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. 

ᓇᑦᑎᓕᐅᒻᒪᐅᖃᑎᒐ ᑕᐃᓐᓇ ᑐᑭᓯᑦᑎᐊᖅᑯᖅ 

ᐃᒃᓯᕙᐅᑖᖅ ᖁᔭᓇᖅᑐᕌᓗᒃ. ᐅᓇ ᑕᐃᒻᓇ ᑐᑭᓯᒻᒪᒍ 

ᐊᐱᖅᑯᑎᒋᔭᕋ ᓇᓕᐅᒃᑯᓪᓕᑭᐊᖅ 

ᐃᑲᔪᖅᑕᐅᕚᓪᓕᕈᓐᓇᕋᔭᖅᐸ ᑖᓐᓇ ᑐᔪᕐᒥᕕᐅᔪᖅ 

ᐃᓄᒃ. ᑕᐃᑉᓱᒪ ᒥᒃᓵᓄᑦ. ᐃᒃᓯᕙᐅᑖᖅ, 

ᑐᑭᓯᓐᓇᖅᓯᓐᓂᕈᒪ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑐᑭᓯᔪᐊᓗᑕᐃᓐᓇᐅᕗᖓ. (ᑐᓵᔨᑎᒍᑦ) 

ᐅᖃᖅᑏ ᐅᐱᑉᐳᖓ ᐱᓕᕆᕝᕕᑉᐳᑦ 

ᐃᑲᔪᖅᓱᖅᑕᐅᓪᓗᑕ ᒐᕙᒪᒃᑯᓐᓂ ᐊᒥᓱᕈᕆᐊᖅᓯᒪᔪᑦ 

ᐃᖅᑲᓇᐃᔭᖅᑎᕗᑦ. ᑕᐃᒪᓕ ᑎᒍᐊᓐᖑᐊᖃᓲᖑᓄᑦ 

ᑐᑭᒧᐊᑦᑎᑦᑎᔨᖃᖅᑐᒍᑦ ᑎᒍᐊᓐᖑᐊᖅᑐᓂᒃ 

ᐃᑲᔪᖃᑦᑕᖅᑐᓂᒃ. (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑕ ᖃᒪᓂᖅ.  

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪ 

ᑲᑎᒪᔨᐅᖃᑎᒪ ᓇᑦᑎᓕᐅᑦ ᑕᓗᕐᔪᐊᓄᑦ 

ᑕᒻᒪᖅᑐᖓᓕᖃᐃ. ᑕᓗᕐᔪᐊᓄᓂᓛᒃ ᑲᑎᒪᔨᐅᔫᖅ? 

ᐄ, ᑰᒑᕐᔪᒃ, ᒪᒥᐊᓇᖅ.  

 

ᐊᐱᖅᑯᑎᒋᔭᖓᑕ ᐃᓚᖓ ᑕᐃᒪ 

ᐊᑭᓕᒃᓴᖃᓗᐊᖅᑐᑦ ᐃᒡᓗᓕᕆᔨᒃᑯᓐᓄᑦ 

ᐊᑐᖅᑐᐊᖅᑐᑦ ᐃᒡᓘᑉ ᐊᓯᐊᓄᑦ ᓅᑦᑐᓐᓇᖏᒻᒪᑕ. 

ᐅᓇ ᐊᐱᖅᑯᑎᖓᑕ ᐃᓚᖓ. ᑕᕝᕙ 

ᑎᒍᐊᓐᖑᐊᖃᕐᓗᖓ ᐊᑭᓕᒃᓴᖃᕐᓗᖓᓗ 

ᐃᒡᓗᕈᓯᓕᖕᓄᑦ ᐅᓅᖅᑭᔭᖏᓐᓄᑦ 

ᓅᑦᑐᓐᓇᖏᓪᓗᖓ, ᐃᓄᓕᕆᔨᒃᑯᓐᓂᒃ 

ᐃᑲᔪᖅᑕᐅᔪᓐᓇᕋᔭᖅᐳᖔ ᐊᑭᓕᒃᓴᐃᖅᑎᑕᐅᓗᖓ 

ᐃᒡᓗᒧᓪᓗ ᐊᖏᖅᑭᔭᖓᓄᑦ ᓅᑦᑐᓐᓇᖅᓯᓗᖓ 

ᐱᒐᔭᕋᒪ.  

 

ᑕᒪᐃᓐᓇᖃᐃᓐᓇᐃᑦ ᐊᐱᕆᓇᓱᖅᑲᐅᔫᒐᓗᐊᖅ. 

ᑕᐃᒪᓐᓇ ᐊᔪᕐᓇᓐᖏᓛᖅ ᒥᓂᔅᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐄ, ᖃᐅᔨᓯᒪᔪᖓ ᐊᑭᓕᑦᓴᖃᕋᐃᒻᒪᑕ 

ᐃᑲᔪᓲᕗᑦ ᐲᔭᐃᒐᓛᑦᓱᑕ ᐊᒻᒪ ᐊᑭᓖᑦᑕᖅᑯᖅ 

ᐊᑭᓕᑦᓴᖏᓐᓂᒃ ᑐᓂᐅᖅᑲᐃᑕᖅᑯᒍᑦ 

ᐃᓪᓗᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᓇᖅᑲᑎᓐᓂᒃ 

ᑕᒪᑐᒪ ᒥᒃᓵᓄᑦ ᐊᐱᕆᔭᐅᒍᒪ ᑭᐅᔪᓐᓇᖅᓯᒐᒪ 

ᖁᔭᓐᓇᒦᒃ ᑭᐅᔭᐅᒐᒪ.  

 

ᑕᕝᕙᓂᒃᑕᐃᓐᓇᖅ ᓱᓕ ᑎᒍᐊᕐᓂᖅ, ᐃᓛᒃ 

ᕿᑐᕐᖓᕆᔭᐅᔪᒥᒃ ᐸᖅᑭᒃᖠᑲᐃᓐᓇᖃᑦᑕᕐᓂᖅ. 

ᐊᐱᖅᑯᑎᒋᔪᒪᒋᓪᓗᒍ ᑕᒫᓂ ᓄᓇᕘᒥ 

ᕿᑐᕐᖓᕆᔭᐅᔪᓂᒃ ᐸᖅᑭᒃᖠᖅᑎᐅᒐᔭᖅᑐᓂᒃ 

ᓇᓂᓯᔭᕆᐊᒃᓴᖅ ᐊᔪᕐᓇᑲᓴᒃᐹ ᓄᓇᓕᖕᓂ 

ᒥᑭᓐᓂᖅᓴᐅᔪᓂ ᐅᕝᕙᓘᓐᓃᑦ 

ᓇᓂᓰᓐᓈᕐᔪᐃᓐᓇᐅᔭᕐᓇᖅᑑᒐᓗᐊᖅ 

ᐱᓯᒪᒃᖠᑲᐃᓐᓇᕈᓐᓇᖅᑐᓂᒃ ᑕᕝᕙᖓᑦ ᓄᓇᖓᓂ 

ᐊᐅᓪᓚᖅᑎᑕᐅᓐᖐᓐᓇᕐᓗᓂ 

ᓄᓇᖓᓃᖏᓐᓇᕐᓗᓂ? ᑐᑭᓯᓇᖅᐸᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐃᑦᓯᕙᐅᑖᖅ. ᐊᔾᔨᒌᖏᒻᒥᒻᒪᑕ ᐊᖏᖃᑎᒌᓲᖕᒪᑕ 

ᐃᓛᓐᓂᒃᑯᑦ ᐃᓚᖃᕈᕕᑦ ᑕᐃᒃᑯᓄᖓ 

ᐱᔭᐅᓯᒪᑲᐃᓐᓇᕈᓐᓇᖅᑐᖅ 

ᐃᑲᔪᖅᑕᐅᒐᓱᐊᖅᑎᓪᓗᑎᑦ ᑭᓱᕈᓘᔭᐅᑉᐸᑦ ᐊᑦᓱᕉᑏᑦ 

ᐊᒻᒪ ᐃᕝᕕᑦ ᐃᓚᖓᓂᒃ ᓇᐃᐱᑦᓯᒍᓐᓇᖏᒃᑯᑦᑕ 

ᐃᓕᑦᓯ ᓄᓇᖓᓂ ᕿᓂᖅᐸᑦᑐᐃᑦ. ᑭᓯᐊᓂ 

ᐊᐅᓪᓚᑎᑦᓯᓲᖑᔪᒍᑦ ᑕᐃᒃᑯᐊ ᐱᑕᖃᖏᑉᐸᑦ 

ᐃᓚᖃᖏᒃᑯᕕᑦ ᐃᕝᕕᑦ ᓄᓇᖓᓂ 

ᓇᐃᐱᑦᓯᒍᓐᓇᖏᒃᑯᑦᑕ. ᐃ, ᐃᓛᓐᓂᒃᑯᑦ 

ᐊᐅᓚᑲᐃᓐᓇᕆᐊᖃᖅᑲᑕ ᑕᐃᒫᒃ ᑲᔪᓯᓲᖑᔪᒍᑦ. 

ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. 

ᖁᔭᓐᓇᒦᓪᓗ ᒥᓂᔅᑕ ᑭᐅᒻᒫᖓ. ᖃᓪᓗᓈᑎᑐᖔᖅ 

ᐅᖃᕐᓂᐊᕋᒪ. ᑕᕝᕙᓂ ᐱᓕᕆᕕᔅᓯ ᑐᓂᕐᕈᑎᖏᓐᓄᑦ 

ᐃᑲᔫᑎᖏᓐᓄᓪᓗ ᑮᓇᐅᔭᖏᓐᓄᑦ ᓱᕈᓯᕐᓄᑦ ᐃᓛᒃ 

ᐃᓄᓕᕆᔨᒃᑯᓐᓄᑦ $50,000-ᒍᖅ ᑐᓂᔭᐅᓂᐊᕐᖓᑦ 

ᐊᕐᓇᐃᑦ ᐱᒋᐊᖅᑎᑕᖏᓐᓄᑦ. ᖃᑦᑎᑦ ᑕᐃᒪ 

ᓄᓇᓖᑦ ᓄᓇᓕᓐᓂ ᐱᒋᐊᖅᑎᑕᐅᓯᒪᓕᖃᑦ 

ᑖᒃᑯᓄᖓ ᑮᓇᐅᔭᓄᑦ ᐅᓪᓗᒥᒧᑦ. ᖁᔭᓐᓇᒦᒃ 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐅᖃᕇᖅᑲᐅᔭᒃᑲ (ᑐᓵᔨᒃᑯᑦ) ᑕᐃᒃᑯᐊ 

ᑐᓂᕐᕈᑎᐅᓯᒪᔪᐃᑦ ᐊᕐᓇᓄᑦ ᑐᔅᓯᕋᐅᑎᒃᑰᖅᓯᒪᔪᐃᑦ 

ᐱᓯᒪᖏᓐᓇᒃᑭᑦ ᐃᓗᓕᖏᑦ. ᑭᒃᑯᓅᕐᓂᕐᒪᖔᑕ 

ᓈᓴᐅᑎᓂᑐᐊᖅ ᐱᓯᒪᒐᒪ. 

ᑐᓂᒍᓐᓇᑦᑎᐊᕋᔭᕐᒥᔭᕋᓗᐊᒃᑲ. ᖁᔭᓐᓇᒦᒃ 

ᐃᑦᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ 

ᐊᐱᖅᑯᑕᐅᑎᓪᓗᒍ ᑐᓵᖃᐅᖏᓐᓇᒪ. 

ᐅᔾᔨᖅᓱᑦᑎᐊᕐᓂ-ᖃᖏᓐᓇᒪᓗᑭᐊᖅ.  

 

ᐅᓇ ᑭᐅᕙᒌᖅᓯᒪᓕᖅᑕᕋᓗᐊᓪᓗᑦᑕᐅᑭᐊᖅ 

2020/2021 ᕿᒫᕕᐅᖃᑦᑕᖅᑐᓄᑦ ᐱᓕᕆᐊᖑᔪᖅ 

ᐊᖏᒡᓕᒋᐊᖅᓯᒪᖕᒪᑦ ᑕᕝᕙᓂ ᐸᕐᓇᐅᑕᐅᓯᒪᔪᓂᒃ 

ᓄᑖᓂᒃ ᕿᒫᕕᐅᔪᓐᓇᕋᔭᖅᑐᓂᒃ ᒪᒃᐱᖅᓯᓛᕈᒪᓪᓗᓯ 

ᐅᖅᓱᖅᑑᒥ, ᐸᓐᓂᖅᑑᖅ, ᒥᑦᑎᒪᑕᓕᒃ ᐊᒻᒪᓗ 

ᖃᒪᓂᑐᐊᖅ. ᖁᔭᓐᓇᒦᖅᖢᖓ ᒥᑦᑎᒪᑕᓕᒃ 

ᐱᖃᓯᐅᔾᔭᐅᖑᐊᑕᖅᓯᓐᓇᕐᓂᕐᒪᑦ ᑕᕝᕙᓂ 

ᐸᕐᓇᐅᑎᔅᓯᓐᓂ.  

 

ᐊᐱᕆᔪᒪᓕᖅᖢᖓ ᓄᑖᓂᒃ ᑖᒃᑯᐊ 

ᓴᓇᔭᐅᓚᐅᖅᑎᓪᓗᒋᑦ ᓯᕗᓂᒃᓴᑦᑎᓐᓂ ᓄᓇᓖᑦ 

ᓄᓇᕘᕐᒥᐅᑦ ᓄᓇᓕᖏᓐᓂ ᑕᒪᓐᓇ ᑲᔪᓯᓂᐊᖅᐹ 

ᓴᓇᖃᑦᑕᐃᓐᓇᓕᕐᓗᓯ ᒫᓐᓇᒥ ᐱᒋᐊᕐᓗᒍ. ᑖᒃᑯᐊ 

ᓇᓗᓇᐃᖅᑕᐅᓯᒪᔪᑦ ᓲᕐᓗ ᐱᒋᐊᕐᕕᒋᓗᒋᑦ 

ᐅᕝᕙᓘᓐᓃᑦ ᑖᓐᓇ ᑕᕝᕙᓂᑐᐊᖅ ᐊᕐᕌᒎᖕᓂᒃ 

ᓇᓗᓇᐃᖅᑕᐅᓯᒪᔪᓂᒃ 

ᑮᓇᐅᔭᖃᖅᑎᑦᑎᑲᐃᓐᓇᑐᐃᓐᓇᖅᐱᓯ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᑕᐃᒪ ᐱᒍᒪᓂᖅᑕᖃᖅᑳᑦ 

ᐃᔅᓯᕙᐅᑖᖅ, ᐅᕙᓂ ᑕᐃᒪ ᑮᓇᐅᔭᓂᒃ 

ᑐᔅᓯᕋᒃᑲᓐᓂᓛᖅᑐᒍᑦ ᑕᐃᒪᓐᓇᓪᓗᐊᓂᒃ 

ᒪᑐᐃᖅᓯᒃᑲᓐᓂᕈᑎᔅᓴᓂᒃ ᕿᒫᕕᓐᓂ.

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑕᕝᕙᓃᑦᑐᒍᑦ 

ᐃᓄᓕᕆᔨᒃᑯᑦ ᖃᓄᐃᖏᑦᑎᐊᕋᓱᐊᕐᓂᕐᒥᒃ 

ᓂᕈᐊᖅᑕᐅᔭᕆᐊᓖᑦ ᑲᑎᓪᓗᒋᑦ $75,248,000 

ᐊᖏᖅᑭᓯᐅᒃ? 

 

ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᐊᓪ 6-

ᒨᕐᓗᓯ. ᓂᖃᐃᓲᑎᔅᓴᓕᕆᓂᖅ. ᐃᑲᔫᓯᐊᓕᕆᓂᖅ. 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᒃᑯᑦ) 

ᖁᕕᐊᓱᑦᑐᖓᐃᓛᒃ ᑕᑯᒐᒪ ᑖᒃᑯᐊ ᐃᓐᓇᑐᖃᐃᑦ 

ᐃᑲᔫᓯᐊᖏᑦ ᖁᕝᕙᕆᐊᖅᑕᐅᒫᕐᖓᑕ. ᖃᓄᖅ 

ᐋᖅᑭᒃᓯᓲᖑᕕᓯ ᖃᑦᑎᑖᓚᓂᒃ 

ᐃᓚᒋᐊᕐᓂᐊᕐᒪᖔᔅᓯᐅᒃ ᑖᒃᑯᐊ ᐃᓐᓇᑐᖃᕐᓄᑦ 

ᐃᑲᔫᓯᐊᖑᖃᑦᑕᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᐊᖅᑯᑎᒋᓗᑎᑦ ᒥᔅᑕ ᑑᓄ 

ᑭᐅᔪᓐᓇᖅᑕᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑑᓄ. 

 

ᑑᓄ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. 

ᕿᒥᕐᕈᐊᔪᔪᒍᑦ ᖁᕝᕙᕆᐊᕆᓂᐊᖅᑎᓪᓗᑕ 

ᐃᑲᔫᓯᐊᓂᒃ ᓈᓴᐅᓯᕆᐊᖃᓲᖑᒐᑦᑕ 

ᖃᑦᑎᐅᓕᕐᒪᖔᑕ ᖃᐅᔨᒋᐊᖅᑳᖅᑐᑎᒍᑦ ᐊᒻᒪ 

ᖃᓄᑎᒋ ᐱᒍᒪᔭᐅᒻᒪᖔᑕ ᐊᒻᒪᓗ ᖃᓄᑎᒋ 

ᑮᓇᐅᔭᓂᒃ ᐊᑐᐃᓐᓇᖃᕐᒪᖔᑦᑕ. ᑕᕝᕙᓂ 

ᑲᑎᖅᓱᐃᓪᓗᑕ ᐋᖅᑭᔪᔭᕗᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᒃᑯᑦ) 

ᕿᒥᕐᕈᐊᑕᖅᑲᓯ ᐃᓱᒪᑖᖅᑐᒥᓂᐅᔪᓯ 

ᓈᒻᒪᑦᑐᒋᓕᖅᑐᓯᐅᒃ ᑮᓇᐅᔭᖅ? ᖃᖓ 

ᕿᒥᕐᕈᔭᐅᒃᑲᓐᓂᓛᕆᕙ ᑖᓐᓇ ᐃᑲᔫᓯᐊᖅ? 

ᕿᒥᕐᕈᔭᐅᖏᓐᓇᖃᑦᑕᕆᐊᖃᖃ ᐊᕐᕌᒍᑕᒫᑦ, ᐊᕐᕌᒍᑦ 

ᐱᖓᓱᑦ ᓈᒐᐃᑉᐸᑕ? ᖁᕝᕙᕆᐊᕆᐊᖃᕐᒪᖔᑕ 

ᕿᒥᕐᕈᔭᐅᓲᑦ ᑕᐃᒫᑦ? ᒪ’ᓇ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐃᑦᓯᕙᐅᑖᖅ (ᑐᓵᔨᒃᑯᑦ) ᑕᐃᒫᑦᑕᐅᖅ 

ᐱᓕᕆᔾᔪᑎᑐᐃᓐᓇᖅᑎᑐᑦ ᕿᒥᕐᕈᔭᐅᖃᑦᑕᓲᖅ 

ᐱᓗᐊᖅᑐᒥᒃ ᐅᕙᓂ ᑐᑭᓯᓇᑦᑎᐊᖅᑐᒃᑯᑦ 

ᑕᑯᔅᓴᐅᑦᑎᐊᖅᑐᒃᑯᓂᓛᒃ ᐃᓐᓇᑐᖃᐃᑦ 

ᐱᒻᒪᕆᐊᓘᑎᒃᑲᑦᑎᒍᑦ. ᐊᓯᔾᔨᓚᐅᖅᑲᕗᑦ ᑕᐃᒫᒃ. 

ᐊᒻᒪ ᑭᖑᓪᓕᕐᒥᒃ ᑮᓇᐅᔭᓂᒃ ᑐᔅᓯᕋᓕᕐᒥᒍᑦᑕ ᒫᓐᓇ 

ᑐᔅᓯᕋᖅᑐᕕᔾᔪᐊᕌᓘᒐᑦᑕ ᐊᕐᕌᓂᓗ 

ᑐᔅᓯᕋᕕᐅᑎᔪᒋᓪᓗᑕ ᓇᓕᐊᓐᓂᒃ 

ᑐᔅᓯᕌᖃᖅᑳᕆᐊᔅᓴᖅ ᐋᖅᑭᔅᓯᒋᐊᖃᓲᖑᒐᑦᑕ 

ᑭᖑᓪᓕᕐᒥᖃᐃ ᑮᓇᐅᔭᒥᒃ ᑐᔅᓯᕋᓕᕐᒥᒍᑦᑕ ᑖᒃᑯᐊ 

ᐃᓚᖏᑦ ᐊᑐᐊᒐᖏᑦ ᐲᔭᖅᑕᐅᓯᒪᒍᓐᓇᓛᖅᑐᐃᑦ. 

ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᒃᑯᑦ) ᖁᔭᓐᓇᒦᒃ 

ᒥᓂᔅᑕ. ᑕᐃᒃᑯᐊᓕ ᓂᖃᐃᓲᑎᔅᓴᓕᕆᔩᑦ 

$52,500,000-ᖁᑎᖃᖅᑐᓯ ᑮᓇᐅᔭᓂᒃ ᑕᒫᓂᐸᓗᒃ, 

ᑕᐃᒪᓐᓇᐸᓗᖏᓛᒃ ᑕᐃᒪ ᒐᕙᒪᑐᖃᒃᑯᑦ 

ᐃᑲᔫᓯᐊᕆᕙᓚᐅᖅᑕᖏᑦ 

ᐊᑲᐅᖏᓕᐅᕈᑎᕈᖅᐸᓪᓕᐊᒻᒪᑕ ᓄᕙᓐᓇᕐᔪᐊᕐᒧᑦ 

ᐃᑲᔫᑎᒋᕙᓚᐅᖅᑕᖏᑦ. 

ᐊᒥᐊᒃᑯᖃᕐᓂᐊᖅᑐᕐᔫᔮᓕᖅᑭᓯ? 

ᓂᖃᐃᓲᑎᔅᓴᓕᕆᔾᔪᑎᔅᓴᓂᒃ. ᐄᖑᓂᐊᖃᑦ ᖃᑦᑎᓂᒃ 

ᐊᒥᐊᒃᑯᖃᕐᓂᐊᖅᑐᒋᕕᓯ? ᒪ’ᓇ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐃᑦᓯᕙᐅᑖᖅ (ᑐᓵᔨᒃᑯᑦ) ᐃᒃᓯᕙᐅᑖᖅ 

ᐊᖅᑯᑎᒋᓗᑎᑦ ᑖᒃᑯᐊ ᐃᓗᓕᖏᑦ ᐱᓯᒪᖏᓐᓇᒃᑭᑦ 

ᑐᖏᓕᕋ ᑭᐅᔪᓐᓇᖃᑦ ᖃᓄᐃᒋᖏᒃᑯᕕᐅᒃ.  

 

ᐃᒃᓯᕙᐅᑕᖅ: ᒥᔅ ᓇᐃᒍ 

 

ᓇᐃᒍ: ᒪ’ᓇ ᐃᑦᓯᕙᐅᑖᖅ (ᑐᓵᔨᒃᑯᑦ) ᑖᔅᓱᒧᖓ 

ᐊᕐᕌᒍᑦᑎᓐᓄᑦ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓐᓄᑦ 

ᐊᒥᐊᒃᑯᓂᐊᖅᑐᒋᔪᒍᑦ. ᑭᓯᐊᓂᓕ ᐊᒥᐊᒃᑯᔅᓴᕗᑦ 

ᑐᕌᖅᑎᓛᖅᐸᓪᓚᐃᔭᕗᑦ ᑕᐃᒃᑯᐊ ᐊᖏᕈᑎᑎᒍᑦ 

ᑮᓇᐅᔾᔭᒃᓴᑎᑕᐅᖃᑦᑕᖅᑐᑦ ᐊᒻᒪᓗ 

ᐋᖅᑭᒋᐊᕆᒃᑲᓐᓂᕈᒪᒻᒥᒐᑦᑕᑦᑕᐅᖅ 

ᓂᖃᐃᓲᑎᔅᓴᓕᕆᓂᕐᒥ ᐃᓘᓐᓇᖓ ᑕᑯᓐᓈᕐᓗᒍ ᒥᔅ 

ᑑᓄ ᖃᑦᑎᑖᓚᓂᒃ ᐊᒥᐊᒃᑯᓛᖅᑐᒋᒻᒪᖔᑦᑕ 

ᐅᖃᕈᓐᓇᓂᖅᓴᐅᕙᓪᓚᐃᔪᖅ. ᖁᔭᓐᓇᒦᒃ 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᓕᖕᓅᑦ 

ᒥᓂᔅᑕ? ᒥᔅ ᑑᓄᒨᑦᑕᐅᑎᒋᓚᖔ? ᒥᔅ ᑑᓄ. ᒥᓂᔅᑕ 

ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ 

ᐃᑦᓯᕙᐅᑖᖅ (ᑐᓵᔨᒃᑯᑦ) ᐃ.  

 

ᐃᒃᓯᕙᐅᑕᖅ: ᒥᔅ ᑑᓄ. 

 

ᑑᓄ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᕕᑉᕗᐊᕆ 

ᓄᕐᖑᐊᓄᑦ ᐃᒪᓐᓇᐅᓕᓚᐅᖅᑐᑦ ᓂᕆᐅᓇᖅᑐᑦ 

1200-ᓂ ᖃᑦᑏᓐᓇᐅᓂᖅᓴᐸᓘᓯᒪᒻᒪᑕ 

ᒐᕙᒪᑐᖃᒃᑯᓐᓂ ᐃᑲᔫᓯᐊᖃᑦᑕᓕᓚᐅᖅᑎᓪᓗᒋᑦ 

1200-ᓂᒃ ᖃᑦᑏᓐᓇᐅᓂᖅᓴᐃᑦ 

ᓂᖃᐃᓲᑎᔅᓴᑖᖃᑦᑕᖅᓯᒪᔪᐃᑦ.  

 

ᓂᕆᐅᑉᐳᒍᓪᓕ ᑕᐃᒪ $6-7,000,000-ᓂᒃ 

ᐊᒥᐊᒃᑯᑐᐃᓐᓇᕆᐊᓖᑦ. ᑕᐃᒪᓕ 

ᐱᓕᕆᐊᖃᒃᑲᓐᓂᓚᐅᖅᑎᓪᓗᑕ 

ᐋᖅᑭᒋᐊᕆᔾᔪᑎᒋᓂᐊᕐᓂᕋᖃᐅᔭᖓᓂᒃ ᒥᓂᔅᑕᐅᑉ 

ᑐᖏᓕᖓᑕ $4,000,000-ᓂᖃᐃ 

ᐊᒥᐊᒃᑯᖃᑐᐃᓐᓇᕆᐊᓕᑦ. ᖁᔭᓐᓇᒦᒃ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᒃᑯᑦ) ᐊᓪᓚᕕᓯ 

ᐃᓗᐊᓂ ᑕᒪᓐᓇ ᐅᖃᐅᓯᕆᖃᑦᑕᑕᔅᓴᕆᕙᓯᐅᒃ. 

ᐃᓱᒫᓘᑎᖃᕋᒪ ᑕᐃᒃᑯᓂᖓ ᐱᕋᔭᑦᑕᐅᓯᒪᔪᓂᖏᓛᒃ 

ᒐᕙᒪᑐᖃᒃᑯᓐᓄᑦ ᐃᑲᔫᓯᐊᖅᑎᑕᐅᓪᓗᑎᒃ ᑕᐃᒃᑯᐊ 

ᑮᓇᐅᔭᖅᑖᖅᑐᒥᓂᐅᓂᕋᖅᑕᐅᑕᖁᑦ ᐸᐃᑉᐹᖅᑎᒍᑦ 

ᑐᔅᓯᕋᖅᑐᒥᓂᐅᒐᑎᒃ, ᐱᔭᕆᐊᑭᑦᑐᕕᔾᔪᐊᕌᓘᓐᓂᖓᑦ 

ᒐᕙᒪᑐᖃᒃᑯᓐᓂ ᐃᑲᔫᓯᐊᕋᓱᒋᐊᔅᓴᖅ 

ᑎᑎᕋᒐᓛᑐᐃᓐᓇᖅᑐᑎᒃ 

ᑐᑭᓯᒃᑲᓐᓂᕈᑎᔅᓴᒐᓛᑐᐃᓐᓇᕐᓂᒃ ᐴᖅᓯᓪᓗᑎᒃ 

ᐱᖃᑦᑕᓂᕐᖓᑕᒎᖅ. ᐃᓚᖏᑦ 

ᑐᔅᓯᕋᐅᔾᔨᖃᑦᑕᖅᑐᒥᓂᐅᓪᓗᑎᒃ ᐃᓐᓇᑐᖃᐅᓂᖅᓴᕐᒥ 

ᐃᓚᒥᓂᒃ. ᑕᑯᔪᒥᓇᕋᔭᖏᒻᒪᑦ 

ᐊᑭᓕᔅᓴᑖᖅᑐᖃᖅᑎᓪᓗᒍ ᐱᓐᓂᖏᑕᒥᓄᑦ.  

 

ᒥᓂᔅᑕᒧᑦ ᑖᓐᓇ ᐃᓱᒪᒋᔭᐅᒋᐊᖁᔭᕋᓗᐊᕋ 

ᖃᓄᑭᐊᖅ ᐋᖅᑭᒍᑎᔅᓴᖃᕋᔭᕋᓗᐊᖁᖅ 

ᒐᕙᒪᑐᖃᒃᑯᓪᓗ ᐃᓱᒪᒋᔪᓐᓇᐃᖅᓯᒐᔭᕐᒪᖔᑕ ᑕᐃᒫᒃ 

ᐱᔭᒥᓂᕐᓂᒃ ᖃᐅᔨᒪᓐᓂᖏᑦᑎᐊᒻᒪᕆᑉᐸᑦ 

ᑐᔅᓯᕋᓚᐅᖅᓯᒪᓐᓂᕋᓂᓗ 

ᑮᓇᐅᔭᖅᑖᖅᑐᒥᓂᐅᓂᕋᖅᑕᐅᓗᓂ. 

ᐊᐱᖅᑯᑎᔅᓴᖃᕈᓐᓃᖅᑐᖓ. ᒪ’ᓇ ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᐅᓯᔅᓴᑐᐃᓐᓇᖅ 

ᑖᓐᓇ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᑕᐅᓯᑐᐊᕐᒥᒃ ᐊᐱᖅᑯᑎᔅᓴᖃᖅᑐᖓ 

ᒪᓕᒐᓕᐅᕐᕕᒻᒥ ᐊᐱᖅᑯᑎᒋᔪᔭᕋ ᐱᖓᓱᑦ ᐊᕐᕌᒍᑦ 

ᐊᓂᒍᓕᖅᑐᑦ, ᑕᑯᖏᓐᓇᒃᑯ ᓱᓕ. ᐱᓐᖒᒥᒃ 

ᓵᓚᖃᕈᑕᐅᖃᑦᑕᖅᑐᐃᑦ. ᑕᑯᖃᑦᑕᖅᓯᒪᒐᒪ ᐃᓚᒌᓂ 

ᓄᓇᕘᒥ ᐃᓚᖓᑦ 

ᐃᖅᑲᓇᐃᔭᖅᑎᓪᓗᒍ ᐱᓐᖒᖅᑐᒥᓂᐅᑉᐸᑦ, 

ᐃᔨᕋᖅᑐᖅᑐᑎᒃ ᑭᓯᐊᓂ ᐃᖅᑲᓇᐃᔭᖅᑐᒥᒃ 

ᐱᓐᖑᖑᐊᖅᑎᑦᑎᓲᖑᒻᒪᑕᒎᖅ.  

 

ᒪᒃᐱᒐᓂ 1-72 ᐅᖃᖅᓯᒪᔪᖅ ᐱᔭᕇᖅᑕᐅᓗᓂ 

ᑭᖑᓪᓕᖅᐹᖓᓐᓂᒃ ᐋᖅᑭᒋᐊᕆᓂᖅ ᒪᓕᓪᓗᒋᑦ 

ᐊᑐᓕᖁᔭᓕᐊᖑᓯᒪᔪᐃᑦ ᕿᒥᕐᕈᓂᒃᑯᑦ 

ᓴᖅᑭᖅᑐᒥᓃᑦ. ᑖᒃᑯᐊ ᒪᓕᒐᕋᓛᖏᑦ 

ᐊᓯᔾᔨᖅᑕᐅᒋᐊᖃᖅᑐᒋᔭᒃᑲ ᓄᓇᕗᒻᒧᑦ 

ᑐᕌᖓᔫᒥᒋᐊᕐᓗᒋᑦ ᖃᐅᔨᒪᒐᕕᑦ ᒥᓂᔅᑕ ᓄᓇᕗᒥ 

ᐃᓅᒐᓱᐊᕐᓂᖅ ᐊᑭᑐᔪᐊᓘᒻᒪᑦ ᓂᖃᐃᓲᑎᔅᓴᓄᓪᓗ 

ᓯᒃᑭᑖᖑᕙᑦᑐᐃᑦ ᓈᒻᒪᓚᐅᖅᓯᒪᒐᑎᒃ.  

 

ᐱᓕᕆᕕᓯ ᐸᕐᓇᑉᐸᑦ ᐊᓯᔾᔩᒋᐊᔅᓴᖅ ᐅᕝᕙᓘᓐᓃᑦ 

ᓇᓖᕌᕋᔅᓴᓂᒃ ᒪᓕᒐᕐᓂᓘᓐᓃᒃ ᕿᒥᕐᕈᒍᓐᓇᖅᓯᒪᕕᓰ 

ᐱᓐᖒᖅᑐᖃᕋᐃᑉᐸᑦ ᓂᖃᐃᓲᑎᔅᓴᑖᖅᑐᑎᒃ 

ᓇᒻᒥᓂᖅ ᐊᐃᔅᓯᖃᑦᑕᕈᓐᓇᕐᒪᖔᑕ 

ᐱᓐᖒᕈᑎᒥᓂᕐᒥᓂᒃ. ᐃᓱᒫᓘᑎᒋᔭᓪᓚᕆᐅᖃᑦᑕᕐᖓᑦ. 

ᐅᕙᓂ ᑕᑯᖏᓐᓇᒃᑯ ᑕᑯᑐᐃᓐᓇᕋᒃᑯ 

ᓂᖃᐃᓲᑎᔅᓴᓄᑦ ᐊᑭᓕᐅᑕᐅᖃᑦᑕᓂᐊᖅᑐᐃᑦ 

ᒪᓕᒐᕋᓛᖏᓪᓗ ᓂᖃᐃᓲᑎᔅᓴᓂᒃ 

ᐱᑎᑦᑎᖃᑦᑕᕐᓗᑎᒃ ᓄᓇᓕᓕᒫᓂᒃ ᓄᓇᕘᒻᒥ. 

 

ᑕᐃᒪᐃᓕᓚᐅᕐᓗᖓᓕ ᐱᓕᕆᕕᐅᓗᓯ 

ᒪᓕᒐᖃᕆᐊᖃᖅᑐᓯ ᕿᒥᕐᕈᒋᐊᖃᖅᑕᓯ ᒪᓕᒐᓯ 

ᓄᓇᕗᒧᑦ ᑐᕌᖓᑎᒋᐊᕐᔫᒥᓗᒋᑦ ᑖᓐᓇ ᐊᐱᖅᑯᑎ 

ᐅᖃᐅᓯᑐᐃᓐᓇᐅᓯᓐᓈᖅᑐᓂᓗ. ᖁᔭᓐᓇᒦᒃ 

ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᑖᒃᑯᐊ 

ᓂᖃᐃᓲᑎᔅᓴᓕᕆᓂᕐᒧᑦ ᕿᒥᕐᕈᔭᐅᒋᐊᔪᒻᒪᑕ 

ᓯᕗᓪᓕᐅᔪᔪᓄᑦ ᒐᕙᒪᓅᑦ, ᑕᒪᒃᑯᐊ ᐃᑲᔫᑎᕈᓘᔭᐃᑦ, 

ᓱᓕ ᕿᒥᕐᕈᒐᑦᑎᒍ. ᐅᖃᓯᕆᖃᑦᑕᖅᓯᒪᔭᕗᑦ ᑖᓐᓇ 

ᐅᖃᐅᓯᐅᔪᖅ ᒫᓐᓇ. ᐅᒡᒍᓇᖅᑑᒐᓗᐊᖅ, 

ᐅᖃᕈᓐᓇᖏᑦᑐᖓ ᓱᒻᒪᑦ ᐃᓕᔭᐅᓐᓂᖏᒻᒪᖔᑦ, 

ᕿᒥᕐᕈᓂᖅ ᑖᓐᓇ 

ᓂᖃᐃᓲᑎᔅᓴᓕᕆᓂᕐᒥᑦ ᐱᒋᐊᖅᓯᒪᓕᖅᑑᒐᓗᐊᖅ 

ᐅᖃᑎᒍᓐᓇᕆᒃᑮᑦ ᐊᑕᐅᓯᑐᐊᖅ ᑖᓐᓇ 

ᐋᖅᑭᒍᑎᐅᒍᓐᓇᕋᔭᖅᑐᖅ. ᐊᑐᐃᓐᓇᕈᔅᓴᖅᑕᕗᑦ. 

ᑭᒃᑯᓕᒫᓄᑦ ᐊᔾᔨᒌᒥᒃ 

ᑮᓇᐅᔾᔭᔅᓴᒐᓛᒍᓐᓇᕐᓂᐅᒐᔭᖅᑐᖅ, 

ᓂᖃᐃᓲᑎᔅᓴᐅᒍᓐᓃᓪᓗᑎᒃ 

ᑮᓇᐅᔾᔭᔅᓴᒐᓛᓕᖔᓕᔭᕐᖓᑕ. ᑕᐃᒪᑦᑐᓂᖅᑲᐃ 

ᐋᖅᑭᔅᓯᔪᑕᐅᒍᓐᓇᕋᔭᖅᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᒃᑯᑦ): ᐄ, ᑖᓐᓇ 

ᐊᐱᖅᑯᑎᒋᔭᑐᐊᕆᖅᑲᐅᔭᕋᓗᐊᕋ. ᑭᓯᐊᓂ 

ᑮᓇᐅᔾᔭᒃᓴᕋᓛᓕᕈᕕᑦ ᖃᔅᓯᓂᒃ 

ᑮᓇᐅᔭᖅᑐᕐᓂᐊᕐᒪᖔᑦ ᖃᐅᔨᓴᐅᑕᐅᔪᖅ, 

ᐊᑐᓕᖅᑎᑕᐅᒍᒥᓇᖅ. ᑕᐃᒃᑯᐊ ᒪᓕᒐᐃᑦ 

ᐊᑐᖅᑕᐅᓕᕐᓂᐊᕐᒪᑕ.  

ᐱᓐᖒᕆᐊᖅᐸᑦᑐᓪᓗᐃᒃᑯᐊ, ᐱᓐᖒᕌᖓᒥᑦ ᑕᐃᒃᑯᐊ 

ᐃᓚᖓᖅᑕᐅᖃᑦᑕᖅᑐᑦ. ᑖᓐᓇ 

ᐋᖅᑭᒋᐊᖅᑕᐅᔭᕆᐊᖃᒡᓚᕆᑦᑐᖅ, ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᐱᖅᑯᑎᒋᒃᑲᓐᓂᔾᔮᕈᓐᓃᖅᑕᕋ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᔭᐅᓚᐅᖅᓯᒪᔪᖅ, 

ᑮᓇᐅᔾᔭᒃᓴᒐᓛᖔᓕᕐᓗᑎᒃ, ᑮᓇᐅᔾᔭᒃᓴᒐᓛᖔᓕᖅ 

ᑖᓐᓇ ᑭᖑᓪᓕᖅᐹᖑᓪᓗᓂ 

ᐊᐱᖅᑯᑎᒋᔭᐅᓚᐅᖅᓯᒪᔪᖅ, ᓂᖃᐃᓱᖕᓂᖅ 

ᐅᖃᐅᓯᕆᔭᐅᑎᒡᓗᒍ. ᑕᐃᒪ, ᑖᓐᓇ 

ᐱᓕᕆᐊᕆᓇᓱᓕᖅᑕᕗᑦ.  

ᐊᐱᖅᑯᑎᒋᔭᐅᔾᔮᒐᓱᕆᓚᐅᖏᑕᕗᑦ, 

ᑕᐃᒪᐃᑦᑐᓕᕆᓇᓱᑉᐸᓪᓕᐊᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑎᖁᑎᓐᓂᒃ, ᒥᔅᑕ 

ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) 

ᐊᑕᐅᓯᕐᒥᑦ ᐊᐱᖅᑯᑎᒃᓴᖃᖅᖢᖓ. ᒪᑉᐱᖅᑐᒐᖅ 

173, ᓄᕙᒡᔪᐊᕐᓇᖅ ᐱᔾᔪᑎᒋᒡᓗᒍ, ᒥᔅᑕ ᒪᐃᓐ 

ᑖᓐᓇ ᓂᒡᓕᐅᑎᒋᖅᑲᐅᔭᖓ ᐅᐊᑦᑎᐊᖅ. 

ᓂᖃᐃᓲᑏᑦ ᐋᖅᑭᒋᐊᕐᓗᒋᑦ, ᑕᐃᒃᑯᐊ ᑲᓇᑕᐅᑉ 

ᒐᕙᒪᒃᑯᖏᑦᑕ ᑮᓇᐅᔭᖁᑎᖏᑦ ᓄᕙᒡᔪᐊᕐᓇᖅ 

ᐱᓪᓗᒍ ᓄᑖᑦ ᓴᖅᑭᓚᐅᕐᒪᑕ.  

 

ᑕᐃᒃᑯᐊ ᐅᑎᖅᑎᓇᓱᓕᕐᒪᑕ 

ᐃᓄᓕᕆᔨᐅᓯᐅᑎᑖᖃᑦᑕᖅᑐᑦ 

ᑮᓇᐅᔭᖅᑖᖃᑦᑕᓚᐅᖅᑐᖅ ᓄᕙᒡᔪᐊᕐᓇᕐᒧᑦ 

ᑐᓂᐅᖅᑲᐃᓕᖅᑎᒡᓗᒋᑦ. ᑕᐃᒃᑯᐊ 

ᐅᑎᖅᑎᑕᐅᓇᔭᕐᒪᑕ. ᖃᓄᐃᓕᖓᓂᐊᖅᐸᒡᓕ 

ᑕᐃᒃᑯᐊ ᑮᓇᐅᔭᖅᑖᖅᑎᑕᐅᓚᐅᖅᑐᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᐊᓯᔾᔨᓚᐅᖅᑕᕗᑦ, ᐃᓄᐃᑦ 

ᓄᓇᕗᒻᒥᐅᑕᐃᑦ ᑐᓐᖓᕕᒃ ᑎᒥᖁᑎᒋᔭᐅᔪᓂᒃ 

ᑮᓇᐅᔭᖅᑖᖃᑦᑕᓚᐅᕐᒪᑕ, ᐊᒻᒪᓗ ᑕᐃᒪᓐᓇ 

ᐊᓯᔾᔨᓚᐅᖅᑕᕗᑦ ᓄᕙᒡᔪᐊᓇᒃᑰᑐᕐᓗ ᑮᓇᐅᔭᓂᒃ 

ᐱᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᒃᑯᑦ): ᐊᑕᐅᓯᐅᓕᓱᒋᖅᑲᐅᔭᕋᓗᐊᕋ. 

ᐊᓱᐃᓛᒃ ᑕᐃᒃᑯᐊ ᓂᖃᐃᓱᖅᑏᑦ 

ᐅᑎᖅᑎᑦᑎᒋᐊᑐᖏᖅᑑ? ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᑮᓇᐅᔭᖅᑖᖅᑎᑕᐅᓚᐅᕋᒥᑦ. ᐊᒻᒪᓗ ᐊᓯᖏᑦ, 

ᓄᕙᒡᔪᐊᕐᓇᖅ ᐱᓪᓗᒍ, ᑕᐃᒪᐃᓕᐅᖅᐲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᐃᒃᑯᐊ ᐊᕕᖅᑐᖅᓯᒪᔪᑦ 

ᐃᓄᐃᑦ ᑲᑐᔾᔨᖃᑎᒌᖏᓐᓃᖔᖅᑐᑦ. 

ᓂᖃᐃᓲᑎᖏᓐᓂᒃ ᐱᑏᓐᓇᕈᒪᓚᐅᖅᑕᕗᑦ 

ᐊᕕᑦᑐᖅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 

ᑮᓇᐅᔭᖅᑖᖃᑦᑕᕋᓗᐊᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᓇ ᐊᐱᖅᑯᑎᒐ, 

ᐃᓄᐃᑦ ᑎᒥᖁᑎᖏᓐᓅᖅᑲᐅᖏᑦᑐᑦ. ᐅᓇ ᐸᕐᓇᐅᑦ, 

ᐃᓄᓕᕆᔨᐅᓯᐅᑏᑦ ᒪᓕᒐᖏᑦ ᐋᖅᑭᒋᐊᕐᓗᒋᑦ ᓄᑖᑦ 

ᑲᓇᑕᐅᑉ ᒐᕙᒪᒃᑯᖏᑦ ᓄᕙᒡᔪᐊᕐᓇᖅ ᐱᓪᓗᒍ 

ᑮᓇᐅᔭᖅᑖᖅᑎᑦᑎᖃᑦᑕᕐᓂᖏᑦ. ᐃᓄᐃᑦ 

ᑲᑐᔾᔨᖃᑎᒌᖏᑦ ᓂᒡᓕᐅᑎᖃᔮᖏᑦᑐᑦ. 

ᓂᖃᐃᓲᑎᑖᖃᑦᑕᖅᑐᑦ, ᖃᓄᖅ ᐃᒃᑯᐊ ᑮᓇᐅᔭᑦ 

ᐅᑎᖅᑎᑕᐅᔭᕆᖃᕐᓂᐊᖅᑑᑦ? ᐃᓄᐃᓪᓕ 

ᑎᒥᖁᑎᖏᓐᓂᒃ ᐅᖃᐅᓯᖃᓐᖏᑦᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. (ᑐᓵᔨᒃᑯᑦ) ᐊᐱᖅᑯᑕᐅᖅᑲᐅᔪᖅ 

ᑲᓇᑕᐅᑉ ᒐᕙᒪᒃᑯᖏᓐᓄᑦ. ᑖᓐᓇ 

ᒪᓕᒐᒡᔪᐊᖅᑕᖃᕐᒪᑦ ᓇᑭᖔᕋᓗᐊᖅᐸᑦ ᑮᓇᐅᔭᑦ, 

ᕿᒥᕐᕈᓇᒋᐊᖃᖅᑕᕗᑦ ᒐᕙᒪᒃᑯᓪᓗ 

ᐃᓱᒪᓕᐅᓚᐅᖅᖢᑎᒃ.  

ᐃᓄᐃᑦ ᑎᒥᖁᑎᖏᓐᓃᖔᖅᑐᑦ ᑮᓇᐅᔭᑦ, 

ᑮᓇᐅᔾᔭᒃᓵᖏᓐᓄᑦ ᐊᒃᑐᐃᓂᖃᕐᒪᑦ. ᑕᐃᒃᑯᐊᓕ 

ᑮᓇᐅᔭᖅᑖᖃᑦᑕᕐᒪᑕ ᑕᐃᒃᑯᓇᖓᑦ ᐃᓄᐃᑦ 

ᑎᒥᖁᑎᖏᓐᓂᒃ, ᑕᐃᒃᑯᐊᓗ 

ᐅᑎᖅᑎᓐᓇᓱᔾᔮᖏᑕᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖕᓂ, ᒥᔅᑕ ᕿᓐᖑ. 

 

ᕿᓐᖑ: ᖁᔭᓐᓇᒦᒃ, ᐃᔅᓯᕙᐅᑕᓖᒃ. ᑖᒻᓇ 

ᒪᓕᒐᓕᐅᑦᑎᐅᖃᑎᒪ, ᑲᖏᖅᖠᓂᐅᑉ ᐅᐊᖕᓇᖓᓄᑦ 

ᐅᐊᑦᑎᐊᖅ ᐊᐱᖅᑯᑎᒋᔮᑕ ᐃᓚᒋᑎᒡᓗᒍ, 

ᑐᑭᓯᑦᑎᐊᖅᐹᓪᓕᕈᒪᓗᒍ ᐊᐱᖅᑯᑎᒋᔪᒪ’ᓗᒍ. ᑖᒃᑯᐊ 

ᓂᕿᔅᓴᖃᑦᑕᖅᑐᓐᓄᐃᑦ ᐃᓅᓱᑦᑐᑦ, ᕿᑐᖓᖃᓕᕋᒥᑦ 

ᓂᕿᑦᓴᖃᑦᑕᓕᖃᑦᑕᒪᑕ ᐃᓚᖏᑦ, ᐃᓚᖏᑦ 

ᕿᑐᖓᖃᓐᖏᒃᑲᓗᐊᑎᓪᓗᒋᑦ. ᑕᐃᓇ ᓂᕿᑦᓴᐅᑎ 

ᒥᒃᓵᓄᑦ, ᑮᓇᐅᓕᐅᕐᓂᐊᑕ ᐃᓗᐊᓂ 

ᖁᖏᐊᖅᑕᐅᖃᑦᑕᕐᒪᑕ ᓂᕿᑦᓴᕿᑦᑎᔨᐅᔪᓄᑦ. 

ᑕᐃᒃᑯᐊ ᓂᐅᕕᐊᔅᓴᑦ ᐊᑭᑐᔫᑎᕐᔪᐃᑦ, ᑕᐅᑐᒃᖢᒍ 

ᐃᖢᐊᖏᑦᑐᖅ ᓇᓗᓇᖏᑦᑑᒐᓗᐊ, ᑭᓯᐊᓂᒃᑕᐅᖅ 

ᐊᑐᒐᔅᓴᒥᓐᓂᒃᑕᐅᖅ ᐊᑐᕆᐊᖃᖃᑦᑕ’ᒥᒻᒪᑕ. ᐅᓇ 

ᐅᕙᑦᑎᐊᑉ, ᑖᓐᓇ ᐊᐱᖅᑯᑎᒋᔭᕋ ᓯᕗᓪᓕᕐᒥᑦ. 

ᓄᑕᖅᑲᕐᒥᑦ ᑐᔪᕐᒥᐊᖃᓕᕈᓂ, ᓄᑕᕋᕆᓐᖏᑕᒥᓂᒃ 

ᑐᔪᕐᒥᐊᖃᓕᕈᓂ ᓂᕿᔅᓴᖃᑦᑕᑎᒡᓗᒍ. ᖃᓄᕐᓕᑭᐊᖅ 

ᐃᑲᔪᖅᑕᐅᕚᓪᓕᖅᐸ ᐅᕝᕙᓘᑭᐊᖅ ᑖᒻᓇ 

ᓂᕿᔅᓴᖁᑖ ᐅᓐᓂᖅᐸᒡᓕᐊᖏᑉᐸ? ᐃᔅᓯᕙᐅᑕᓖᒃ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᖁᔭᓐᓇᒦᓪᓗ ᑖᑦᓱᒥᖓ 

ᐊᐱᖅᓲᑎᒐᕕᑦ. (ᑐᓵᔨᒃᑯᑦ) ᑕᐃᒃᑯᐊ 

ᖃᐅᑕᒫᖅᓯᐅᑎᖃᖃᑦᑕᖅᑐᑦ ᐊᒻᒪᓗ ᑖᓐᓇ ᓱᕈᓯᖅ 

ᐃᓗᓯᕐᓗᑉᐸᑦ, ᑐᓵᑦᑎᐊᖏᑉᐸᓘᓐᓃᑦ ᑕᐃᒪᐃᑦᑐᓄᑦ 

ᑐᕌᖓᔪᓂᒃ ᑮᓇᐅᔭᖅᑖᖅᑎᑕᒃᑲᓐᓂᖃᑦᑕᖅᑐᑦ. 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑ. 

 

ᕿᓐᖑ: ᖁᔭᓇᖅᑯᖅ, ᐃᔅᓯᕙᐅᑕᓖᒃ. 

ᐊᓯᐊᓄᓐᖓᕐᓗᖓᓕ, ᐅᕙᓂ ᐃᓐᓇᐃᑦ ᐅᖅᓱᖅ 

ᒥᒃᓵᓂᒃ ᐃᑲᔪᖅᑕᐅᔾᔪᑎᒋᔮᑕ ᐃᓗᐊᓂ. ᑕᕝᕙᓂ 

ᒪᑉᐱᕌᖃᖅᑐᖅ 172, ᑖᓐᓇ ᐊᑐᖅᑕᐅᔪᖅ 

ᑕᐃᑉᓱᒧᖓ ᐃᑲᔪᖅᑕᐅᔾᔪᑎᒋᔭᐅᔪᒧᑦ. ᐅᓇ ᑎᑎᕋᖅ, 

ᑕᕝᕙᓂ ᑮᓇᐅᔭᖅᑕᖃᖅᑐᒥ ᐃᓗᐊᓂ $47800 

ᐃᓗᐊᓂ ᑮᓇᐅᔭᖅᑕᖃᖅᑐᑦ ᒥᒃᓵᓂ. ᐅᓇ ᑎᑎᖅᑲᖅ 

ᑭᖑᓪᓕᖅᐹᖅ, ᑕᕼᐃᒻᒪ ᐊᑐᒐᐅᖃᑦᑕᖅᑐᖅ, 

ᑮᓇᐅᔭᓕᐅᕐᓂᐅᑉ ᐆᑦᑑᑖ. ᐅᓇ ᑐᑭᓯᔪᒪ’ᓗᒍ 

ᖃᑉᓗᓈᑐᑦ ᐅᖃᐅᓯᕆᓂᐊᖅᐸᕋ, ᐃᔅᓯᕙᐅᑕᓖ.  

 

(ᑐᓵᔨᒃᑯᑦ) ᑖᒃᑯᐊ ᐊᑭᓪᓕᒋᐊᕈᑎᒋᔭᐅᖃᑦᑕᕐᒪᑕ 

ᐅᖅᓱᐊᓗᖕᓄᑦ ᐊᑭᑐᔪᓄᑦ ᐃᑲᔫᑎᑖᖃᑦᑕᕐᓂᐊᕐᒪᑕ 

60-ᓂᒃ ᐊᕐᕌᒍᓖᑦ ᐅᖓᑖᓄᓪᓘᓐᓃᑦ. ᑖᓐᓇ 

ᑮᓇᐅᔭᖅ ᑮᓇᐅᔭᒃᓵᖓᓄᑦ ᑐᕌᖓᔪᑦ ᖃᓄᖅ 

ᑐᑭᖃᕐᒪᖔᑦ ᑐᑭᓯᑲᓐᓂᕈᒪᔪᖓ. “The program 

is income tested.”  

 

(ᑐᓵᔨᑎᒎᕈᓐᓃᖅᑐᖅ) ᐅᓇ ᐅᖃᐅᓯᖅ, ᐃᔅᓯᕙᐅᑕᓖᒃ 

ᑐᑭᓯᒃᑲᕈᕚᓪᓕᕈᓐᓇᖅᑯᖔ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᒃᑯᑦ) ᑮᓇᐅᔾᔭᒃᓵᖏᑦ 

ᐊᓯᔾᔨᖃᑦᑕᕐᒪᑕ, ᓲᕐᓗ ᐱᖓᓱᐃᓕᖓᓚᐅᕐᒪᑕᐃᒃᑯᐊ 

ᑮᓇᐅᔭᒃᓵᖏᑦ ᓇᑭᓐᖔᕐᓂᖏᑦ ᐊᓯᔾᔨᕈᒪᔭᕗᑦ. 

ᑮᓇᐅᔭᒃᓵᖏᑦ 0-ᒥᑦ $10000-ᒧᑦ, 4000-ᓄᑦ 

ᖃᓪᓗᑎᓄᑦ ᐃᑲᔫᑕᐅᒃᑲᓐᓂᕈᓐᓇᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᖃᐃᓲᑏᑦ 

ᑲᑎᒡᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᒡᓗ 

ᓂᕈᐊᕈᑕᐅᓂᐊᖅᑐᑦ $62,742,000, ᐊᖏᖅᐱᓯᐅᒃ? 

  

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. L-7, 

ᐃᖅᑲᓇᐃᕐᓂᕐᒧᑦ ᑐᕌᖓᔪᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑯᑦ) ᒪᕐᕉᖕᓂᖅᑲᐃ 

ᐊᐱᖅᑯᑎᒃᓴᖃᖅᖢᖓ. ᐅᓇ ᒪᑉᐱᖅᑐᒐᖅ 176-

ᒦᑦᑐᖅ, ᐊᒪᖕᓗ ᓯᕗᓪᓕᖅᐹᖅ, 

ᓯᕗᓪᓕᐅᔾᔭᐅᔪᒃᓴᒫᖑᓂᐊᖅᑐᖅ ᑕᒪᑐᒪᓂ. ᓄᓇᕗᒻᒥ 

ᓇᒻᒥᓂᖃᖅᑐᓂ ᐃᑲᔫᑏᑦ ᑎᑎᕋᕐᕕᖏᓐᓂᒃ 

ᐃᖅᑲᓇᐃᔭᖃᑎᒌᒡᓗᑎᑦ, 

ᓴᓂᔨᓪᓚᕆᓐᖑᕆᐅᖅᓴᓂᕐᒧᑦ 

ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ. ᑕᒪᓐᓇ 

ᐃᑲᔪᖅᓯᑦᑎᐊᖅᖢᒍ. ᒪᒃᑯᐊ ᐃᒡᓗᓕᐅᑐᓂ 

ᓴᓇᕙᓪᓕᐊᔪᓂᒃ ᑕᑯᔪᒪᒐᒪ, ᐱᓗᐊᕐᓗᒋᑦ ᑕᐃᒃᑯᐊ 

ᒐᕙᒪᒃᑯᓐᓄᑦ ᑮᓇᐅᔭᖃᖅᑎᑕᐅᔪᑦ. 

 

ᒪᑉᐱᖅᑐᒐᖅ 175 ᖃᓄᐃᔨᖓᓕᕐᒪᖔᖓᑦ, 

ᐅᖃᖅᓯᒪᔪᑦ ᑕᐃᓯᒡᓗᑎᒃ ᓄᑖᓂᒎᖅ 

ᐋᖅᑭᒃᓯᔪᓐᓇᖅᑐᑦ ᑕᐃᒃᑯᐊ ᒐᕙᒪᒃᑯᓐᓂ 

ᑳᓐᑐᕌᑦᓴᐃᖏᑦ ᓴᖅᑭᑦᑕᕌᖓᑕ ᐆᑦᑐᖃᑦᑕᖅᑐᑦ. 

ᐊᒻᒪᓗ ᐃᓚᒋᔭᐅᖃᑕᐅᓗᑎᒃ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᑐᕌᖓᔪᑦ.  

 

ᓲᕐᓗ ᑖᓐᓇ ᓄᑖᖑᓂᐊᖅᑐᖅ 

ᐊᓪᓗᕆᐊᕈᑎᒋᔭᐅᓗᓂ. ᐱᓕᕆᕕᓰ, ᑕᐃᒪᓐᓇ 

ᐋᖅᑭᑦᓯᓂᐊᕐᒪᑕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᐊᕐᓂᖏᑦ ᐃᓚᐅᑎᑕᐅᓗᑎᒃ 

ᐅᕝᕙᓘᓐᓃᑦ ᑕᒻᒪᖅᐳᖓ? ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᑦ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐄᒎᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑯᑦ) ᖃᖓ ᑕᒪᒃᑯᐊ 

ᐊᓯᔾᔨᕐᓃᑦ ᐊᑐᓕᖅᑎᑕᐅᓂᐊᖅᐸᑦ? ᖃᓄᖅ, ᖃᖓ 

ᑕᑯᓛᖅᐱᑎᒍ ᐊᑐᖅᑕᐅᓕᖅᑎᒡᓗᒋᑦ? ᒪ’ᓇ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᑦ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᖅᔪᐊᒃᓴᒥᑦ 

ᐱᑕᖃᖅᑐᖅ ᕿᒥᕐᕈᓇᑦᑕᐅᓕᖅᑐᖅ ᑲᑎᒪᔨᕋᓛᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ. (ᑐᓵᔨᒃᑯᑦ) ᑖᓐᓇ 

ᑐᑭᓯᓇᖅᓯᑎᒋᐊᒃᑲᓂᕐᓗᒍ ᑐᑭᓯᑦᓯᐊᓵᖏᓐᓇᒃᑯ 

ᑭᐅᔾᔪᑏᑦ. ᖃᓄᕆᓐᓇ ᐃᓕᓐᓂᐊᓯᓐᓈᑦ 

ᐃᖅᑲᓇᐃᔭᖅᑐᓂᒃ ᐅᖃᐅᓯᖃᖅᐲᑦ ᐅᕝᕙᓘᓐᓂᒃ 

ᐊᓯᐊᓂᒃ? ᒪ’ᓇ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᑦ. 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐃᔅᓯᕙᐅᑖᖅ. (ᑐᓵᔨᒃᑯᑦ) ᐄ, ᑕᐃᓐᓇ ᒪᓕᒐᕐᔪᐊᖅ 

ᐊᑐᖅᑐᑦ ᐃᓕᓐᓂᐊᓯᓐᓈᑦ ᐃᓕᓐᓂᐊᖅᑎᑕᐅᔪᓄᑦ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ ᒥᓂᔅᑕ. (ᑐᓵᔨᒃᑯᑦ) 

ᑕᐃᓐᓇ ᐊᐱᖅᑯᑎᒋᔪᒪᖅᑲᐅᒻᒥᔭᕋ, ᓄᓇᕗᒻᒥ 

ᐃᖅᑲᓇᐃᔭᓯᓐᓈᑦ ᐃᓕᓐᓂᐊᓕᓵᖅᑐᑦ.  

 

ᐃᓕᓐᓂᐊᖅᑐᓕᕆᔨᒃᑰᓐᓅᖓᓂᖓᓗ ᑖᓐᓇ 

ᖃᐅᔨᒪᒡᓗᒍ ᐊᒻᒪᓗ ᐅᑯᓇᓂ 

ᖃᓄᐃᓕᖓᓕᕐᓂᖏᓐᓂ ᐅᖃᖅᓯᒪᖕᒪᑦ, 

ᐱᓕᕆᕕᓯᒎᖅ ᐃᑲᔪᕈᒪᔪᑦ, 

ᐅᖃᒡᓚᖃᑎᒋᖃᑦᑕᖅᖢᒋᒡᓗ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᐊ. ᑐᕌᒐᑦᓴᓕᐅᖅᓯᒪᓕᖅᐱᓰ ᓄᓇᕗᒻᒥ 

ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑎᐅᓕᓵᖅᑐᑦ ᑕᐃᒃᑯᐊ 

ᐱᓪᓗᒋᑦ? ᐊᖕᒪᓘᓐᓃᑦ ᓇᓗᓇᐃᖅᑕᐅᓛᕐᒪᖔᑦ 

ᓯᕗᓂᒃᓴᑦᑎᓂ? ᑖᓐᓇ ᑭᖑᓪᓕᖅᐹᕆᒡᓗᒍ 

ᐊᐱᖅᑯᑎᒐ. ᒪ’ᓇ. 

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᑦ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᒃᑯᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑯᑎᒋᓗᒋᑦ, ᒥᔅ ᑑᓄ 

ᑭᐅᖁᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑑᓄ. 

 

ᑑᓄ (ᑐᓵᔨᒃᑯᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓄᓕᕆᔨᒃᑯᑦ ᐃᓕᓐᓂᐊᖅᑐᓕᕆᔨᒃᑯᒡᓗ 

ᑲᑎᒪᖃᑦᑕᓯᒋᐊᖅᑐᑦ ᑕᒪᒃᑯᓂᖓ 

ᐅᖃᐅᓯᖃᕈᓐᓇᕐᓂᐊᕋᒥᑦ 

ᐊᖕᒪ ᐃᓚᖓᑦ WDA-ᑯᖕᓃᖔᖅᑐᑦ ᐱᓚᐅᖅᑕᕗᑦ. 

ᐄ, ᐃᑲᔪᖅᑕᐅᓂᐊᖅᑐᒍᑦ ᐊᒻᒪᓗ ᑮᓇᐅᔭᒃᑲᓂᕐᓂᒃ 

ᐃᓕᓯᓗᑎᒃ ᓱᓇᒃᑯᑖᓂᒃ ᓴᓇᕐᕈᓐᖏᓂᓪᓗ 

ᓂᐅᕕᕈᓐᓇᕐᓂᐊᕋᒥ ᐃᓕᓐᓂᐊᕐᕕᒻᒥ 

ᐊᑐᖅᑕᐅᓂᐊᖅᑐᓂᒃ ᐊᒻᒪᓗ 

ᓴᓇᔨᓪᓚᕆᓐᖑᕆᐅᖅᓴᖅᑐᑦ ᐃᓕᓐᓂᐊᕐᓂᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑎᖁᑎᒃᑲ 

ᒪᓕᓪᓗᒋᑦ. ᒥᔅᑕ ᓇᑦᑎᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐃᒃᓯᕙᐅᑖᖅ ᐊᑕᐅᓯᕐᒥᒃ ᐊᐱᖅᑯᑎᖃᖅᑐᖓ. 166-

ᒦᑦᑐᖅ ᓄᕙᔾᔪᐊᕐᓇᕐᒧᑦ ᐊᒃᑐᐊᔪᖅ ᐱᓕᕆᐊᖏᓐᓄᑦ 

ᓄᓇᒧᑦ ᐊᐅᓪᓚᐅᔾᔨᖃᑦᑕᕐᓂᖅ ᒪᒃᑯᑦᑐᑦ 

ᐱᓕᕆᖃᑎᖃᕐᓗᑕ ᓄᓇᕗᒻᒥ ᐅᖃᓕᒫᕈᓐᓇᕐᓂᖅ 

ᒥᓂᔅᑕ ᐅᓂᒃᑳᕆᒐᓛᒃᑲᓐᓂᕈᓐᓇᖅᐹ ᓇᓕᐊᒃ 

ᓄᓇᓖᑦ ᑕᐃᒪᐃᓕᐅᖅᑎᑦᓯᓂᐊᖅᐸᑦ ᓄᓇᒧᑦ 

ᐊᐅᓚᐅᔾᔨᖃᑦᑕᕐᓂᕐᒥᒃ ᐃᓕᓐᓂᐊᖅᑎᑦᑎᓂᕐᒧᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᒪᒥᐊᓇᖅ. 

ᓇᓂᒐᓱᐊᕋᒃᑯ. 

 

ᒪᒥᐊᓇᖅ ᐃᑦᓯᕙᐅᑖᖅ ᐅᑕᖅᑭᑎᑦᓯᒐᒪ.  

 

(ᑐᓵᔨᑎᒍᑦ) ᑕᒫᓂ ᐊᕐᕌᒍᒥ ᐅᖃᐅᓯᖃᐃᓐᓇᖃᑦᑕᕋᒪ 

ᑖᓐᓇ ᐊᒃᖢᔪᓐᓃᖅᑎᑦᑎᓂᖅ ᑕᐃᒫᒃ 

ᑕᑯᑦᓴᐅᖏᑦᑐᒃᑯᑦ ᐱᓕᕆᕕᔾᔪᐊᖃᑦᑕᕐᒪᑕ ᐊᒻᒪᓗ 

ᐱᐅᓂᖅᐹᖑᓪᓕᓂ ᐱᓕᕆᖃᑎᖃᕐᕕᒋᔪᒻᒥᒐᒃᑯ 

ᖃᐅᔨᓯᒪᔭᓐᓂ. ᓄᓇᕗᑦ ᑐᓐᖓᕕᒃ ᑎᒥᖓᓐᓂᒃ. 

ᑕᕝᕘᓇ ᐱᓕᕆᖃᑎᒌᓐᓂᒃᑯᑦ 25 

ᒥᓕᐊᓐᖑᓗᐊᖅᑐᑦ ᓴᓂᕐᕙᑦᑕᐅᓯᒪᔪᑦ 

ᓄᓇᕗᒻᒥᐅᓄᑦ.  

 

2020-2021 ᑖᒃᑯᐊ ᐊᒃᓘᔪᓐᓃᖅᑐᓂᒃ $495,000-

ᓂᒃ ᐃᑲᔪᖅᓱᐃᓗᑎᒃ 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7611 

 

 

13-ᓂ ᓄᓇᓕᓐᓂ ᓂᕿᖃᖅᑎᑦᑎᓂᖅ ᒪᒃᑯᑦᑐᓄᑦ 

ᐊᖑᓇᓱᑦᑎᑦᑎ ᐊᔪᕆᖅᓲᔾᔨᓂᕐᒧᑦ ᓂᕿᓕᕆᓂᕐᒧᓪᓗ 

11 ᓄᓇᓖᑦ ᓄᓇᓕᓐᓂ ᐊᑕᐅᓯᐅᓐᖏᑦᑐᒥ.  

 

ᐊᒻᒪᓗ ᓄᓇᖃᖅᑳᖅᓯᒪᔪᑦ ᐃᑲᔪᖅᓱᐃᔪᑦ ᓄᓇᕗᑦ 

ᑐᓐᖓᕕᒃᑯᑦ ᐊᕕᑦᑐᖅᓯᖅᒪᔪᓂ ᐃᓄᐃᑦ 

ᑲᑐᔾᔨᖃᑎᒌᑦ ᑮᓇᐅᔭᖅᑖᖅᑎᑕᐅᓲᖑᒻᒪᑕ 

ᓂᕿᖃᖅᑎ ᐊᖑᓇᓱᑦᑎᓂᒃ ᐃᑲᔪᖅᓱᐃᓂᕐᒧᑦ 

ᐊᓯᖏᓐᓂᓪᓗ ᐱᓕᕆᐊᕐᓂᒃ ᑎᑎᕋᖅᓯᒪᔪᖃᕆᐊᓕᒃ 

ᑐᓐᖓᕕᒃᑯᑦ 7.7 ᕿᑭᖅᑕᓃᒃᑯᑦ 6.1 ᐊᒻᒪᓗ 10.4 

ᐅᑭᐊᒃᓵᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᑦ 4.3 

ᒥᓕᐊᓐ ᒫᑦᓯᒥ 7.3 ᐅᑭᐊᒃᓵᒃᑯᑦ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᑦ 3.5 ᒥᓕᐊᓐ ᒫᑦᓯ ᓴᓕᖅ 20,000 

ᐸᓐᓂᖅᑑᖅ 25,000 ᐃᓕᓴᖅᓯᕕᒃ ᑐᑭᓯᒋᐊᕐᕕᒃ 

234 ᖃᒪᓂᒃᑐᐊᖅ 73,000 ᐃᒡᓗᓕᒃ 454,000.  

 

ᐄᑉᐳᕉᓪ 1-ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ ᒪᒥᐊᓇᖅ 

ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᑐᓐᖓᕕᒃᑯᑦ ᑎᒥᖓᑦ 

2 ᒥᓕᐊᓐ ᓄᓇᓕᓐᓂ ᓂᕿᖃᖅᑎᑦᑎᓂᖅ 1000 

ᑐᖔᓂ ᐃᓄᓕᓐᓂ 40,000-ᑖᖅᑐᑎᒃ ᐊᒻᒪᓗ 

ᓄᓇᓖᑦ 1,000 ᐅᖓᑖᓂ ᐃᓄᓖᑦ 90,000-

ᑖᖅᑐᑎᒃ. ᐃᖃᓗᐃᑦ 200,000-ᓂᒃ ᐱᓪᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᑎᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ): 

ᐃᓄᐃᑦ ᑎᒥᖁᑎᖏᑦ ᐅᖃᐅᓯᕆᔭᖏᑦ 

ᑮᓇᐅᔭᖅᑖᖅᑎᓚᐅᖅᑕᕗᑦ ᐅᕝᕙᓘᓐᓃᑦ ᒐᕙᒪᒃᑯᑦ 

ᑕᐃᒃᑯᐊ ᑕᐃᒃᑯᓂᖓ ᑮᓇᐅᔭᖅᑖᓚᐅᖅᐹᑦ? 

ᐊᐱᖅᑯᑎᒐ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᑮᓇᐅᔭᖅᑖᕆᓚᐅᖅᑕᕗᑦ ᒐᕙᒪᑐᖃᒃᑯᑦ ᐊᒻᒪᓗ 

ᐅᖃᐅᓯᕆᒃᑲᓐᓂᕈᒃᑯ ᓯᕗᓪᓕᕐᒥ 

ᐊᐱᖅᑯᑎᒋᖅᑲᐅᔭᐃᑦ ᐃᖃᓗᒃᑑᑦᑎᐊᕐᓗᓂ 6 

ᒪᒃᑯᒃᑐᑦ ᐱᓇᓱᐊᕈᓯᓂ ᑎᓴᒪᓂᒃ ᐊᐅᓪᓚᓚᐅᖅᑐᑦ 

ᑲᖏᖅᓯᓂᕐᒥ 24-ᖑᓚᐅᖅᑐᑦ 6-ᖑᒻᒪᑕ. ᐃᖃᓗᓐᓂ 

14 ᐃᓚᐅᓚᐅᖅᑐᑦ, ᐃᒃᐱᐊᕐᔪᒃ 14 ᐱᖃᑕᐅᔪᑦ 

ᕕᕗᐊᕆᒥ 2020 ᐊᑐᖅᑕᐅᓂᐊᓚᐅᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᒡᓗᒋᑦ, 

ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐅᖃᐅᓯᔅᓴᖃᕋᒪ ᐱᓪᓗᒍ 

ᐃᖅᑲᓇᐃᔭᔅᓯᓐᓈ ᐃᓕᓐᓂᐊᕐᓂᖅ ᐊᒻᒪᓗ 

ᐸᐃᑉᐹᖅᑖᕋᓱᓐᓂᖅ ᐃᖅᑲᓇᐃᔭᖅᑎᒻᒪᕆᐅᓂᕐᒧᑦ.  

 

ᖃᒪᓂᒃᑐᐊᕐᒥ ᐊᕐᕌᒍᓂ ᖁᓕᓂᒃ 

ᐅᔭᕋᓐᓂᐊᕐᕕᐅᕙᑦᑐᓂ ᓂᕆᐅᓚᐅᕋᓗᐊᕋᒪ 

ᐃᓄᓐᓂᒃ ᐊᒥᓲᓂᖅᓴᓂᒃ ᐸᐃᑉᐹᑖᖅᑐᓂᒃ. ᒫᓐᓇ 

ᐃᓱᒪᒋᓕᖅᑕᕋᓕ ᑖᒃᑯᐊ ᐱᔭᔅᓴᓄᑦ ᐸᕐᓇᐅᑏᑦ 

ᑕᑯᓪᓗᒋᑦ ᐱᓕᕆᕕᔅᓯ ᓄᓇᕗᒻᒥᐅᓂᒃ, ᓂᕈᐊᖅᑎᒃᑲ 

ᐱᓗᐊᖅᑐᒥ, ᐃᑲᔪᕈᓐᓇᖅᑰᓕᕋᔅᓯᐅᒃ. ᖃᒪᓂᒃᑐᐊᕐᒥ 

ᒐᕙᒪᒃᑯᓐᓂ ᐃᖅᑲᓇᐃᔮᖅᑕᖃᒪᓂ ᑕᐃᒪ 

ᓇᒻᒥᓂᖃᖅᑐᓄᑦ ᐅᔭᕋᓐᓂᐊᓂᕐᒧᓪᓗ 

ᕿᐊᕕᐊᕆᐊᖃᖃᑦᑕᕋᑦᑕ ᑖᒃᑯᐊ ᐃᓄᐃᑦ 

ᐃᖅᑲᓇᐃᔮᖅᑖᑦᑎᐊᖁᓪᓗᒋᑦ.  

 

ᐃᓱᒪᑐᐃᓐᓇᖅᑐᖓ ᐸᕐᓇᐅᑎᖃᕐᒪᖔᖅᐱᓪᓕ 

ᖃᒪᓂᒃᑐᐊᕈᕋᔭᕐᒪᖔᔅᓯ ᑖᒃᑯᐊ ᐸᕐᓇᖃᑎᒋᓗᒋᑦ 

ᐃᑲᔪᕐᓕ. ᐱᓕᕆᒃᑲᓐᓂᕈᓐᓇᖅᑐᒍᖅᑲᐃ ᒫᓐᓇ 

ᖃᓄᐃᓐᖏᖅᑰᔨᔫᒐᓗᐊᖅ ᑭᓯᐊᓂ ᑕᒪᑐᒧᖓ 

ᐊᒃᑐᐊᒻᒪᑦ ᐅᖃᐅᓯᕆᔭᑦᑎᓐᓄ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᐃᓐᓇᐅᒐᑦᑕ 

ᑕᐃᒪ ᓇᕈᓂᐊᕋᒪ ᑕᐃᒪ ᑲᑎᒪᕐᔪᐊᕇᕈᑦᑕ. 

ᑐᓐᖓᓱᑦᑎᑦᑎᓯᒪᓪᓗᖓᓗ ᒪᓕᒐᓕᐅᖅᑎᓂᒃ 

ᓄᓇᓕᓐᓂ ᖃᓄᐃᓕᐅᕐᓂᕆᔭᑦᑎᓐᓂ ᕼᐋᒻᓚᒃᑯᓐᓄᑦ 

ᑐᓐᖓᓱᑎᑦᑐᓂ ᑲᑎᒪᔨᓂᒃ.  

 

ᐃᒃᓯᕚᖃᑎᒋᔪᓐᓇᑦᑎᐊᕋᔭᕆᒃᑭᑦ 

ᖃᓄᖅᑑᖃᑎᒋᓗᑎᑦ ᑕᒪᑐᒥᖓ ᐃᖅᑲᓇᐃᔮᒧᑦ 

ᐱᕈᖅᐸᓪᓕᐊᑎᑦᑎᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔮᑦ 

ᐱᕙᓪᓕᐊᓂᖏᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ 

ᐋᖅᑭᐅᒪᒍᑎᖏᓐᓄᑦ ᓂᕈᐊᖅᑕᐅᔭᕆᐊᓖᑦ $11 

ᒥᓕᐊᓐ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒪᒥᐊᓇᖅ. 

ᐃᓵᑦᑐᓂ ᑕᑯᑲᐅᑎᒋᓐᖏᓐᓇᒪ. ᐅᕙᓂ ᐊᑕᐅᓯᕐᒥ 

ᐊᐱᖅᑯᑎᖃᕈᒪᓪᓗᖓ ᐸᕐᓇᐅᑎᒋᔮᑕ ᐃᓗᐊᓂ 

ᒪᒃᐱᒐᖅ 175. ᑖᓐᓇ ᖁᓪᓕᖅᐹᖅ ᑐᒡᓕᐊ 

ᖃᓪᓗᓈᑐᑦ, Regional Offices, ᐃᓗᐊᓂ. ᐅᑯᐊ 

ᓄᓇᓖᑦ ᐊᕕᑦᑐᖅᓯᒪᓃᑦ ᑐᕌᖅᑕᒐᐅᔪᑦ,  ᑕᐅᕙᓂ 

ᕿᑎᕐᒥᐅᓂ ᐃᖃᓗᒃᑑᑦᑎᐊᖅ ᑐᕌᖅᑕᒐᐅᒻᒪᑦ, 

ᑭᕙᓪᓕᕐᒥᓗ ᑲᖏᖅᓯᓂᖅ, ᐄᑎᐊ ᑕᒻᒪᕈᒪ, 

ᐃᒃᓯᕙᐅᑕᓖᒃ ᐃᓪᓗᐊᖅᓯᒋᐊᕐᓂᐊᖅᐸᒻᒪ, 

ᕿᑭᖅᑖᓗᒻᒥᓪᓕ ᑖᓐᓇ ᐃᖃᓗᐃᑦ 

ᑐᕌᖅᑕᒐᐅᔪᑉᐸᓗᒻᒪᑦ. ᐅᑯᐊ ᑕᐃᑉᓱᒪ ᐊᑐᒐᒃᓴᐅᔪᖅ 

ᓄᓇᓕᓐᓂ ᑐᒑᖅᑕᒐᐅᔪᑦ ᒥᔅᓴᓄᑦ, ᐊᑐᐊᒐᒃᓴᑦ 

ᐊᔾᔨᒌᑉᐸᑦ ᐅᕝᕙᓗᑭᐊᖅ ᐋᓕᖅᑮᓐᓄᐊᖅᐸᑦ 

ᒥᑭᔪᒥᒃ? ᑐᑭᓯᔪᒪᓪᓗᖓ ᐃᒃᓯᕙᐅᑕᓖᒃ ᐊᐱᕆᔪᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᑐᑭᓯᑦᑎᐊᕈᒃᑯ ᐊᑐᐊᒐᖏᑦ ᐊᔾᔨᒌᒻᒪᖔᑕ 

ᐊᕕᒃᑐᖅᓯᒪᔪᓂᒃ ᑐᖅᑲᑕᕐᕕᓐᓂ. ᐄ, 

ᑕᐃᒪᐃᓕᖓᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᓂᖅ ᐊᐅᓚᓂᕐᒧᑦ 

ᒪᑭᒪᑎᑦᑎᓂᕐᒧᓪᓗ ᓂᕈᐊᖅᕈᑕᐅᔪᑦ ᑲᑎᑦᑐᒋᑦ 

$11,109,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): L-3-ᒧᑦ ᐅᑎᕐᓗᓯ. 

ᐃᓄᓕᕆᔨᒃᑯᑦ ᐊᐅᓚᓂᕐᒧᑦ ᒪᑭᒪᑎᑦᑎᓂᕐᒧᓪᓗ 

ᑲᑎᓐᓂᖏᑦ ᓂᕈᐊᕈᑕᐅᔭᕆᐊᓖᑦ $161,146,000. 

ᐊᖏᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐊᖏᖅᐸᑦ ᐱᔭᕇᖅᑕᕗᑦ ᕿᒥᕐᕈᓂᖅ 

ᐃᓄᓕᕆᔨᒃᑯᓐᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᔾᔪᑏᑦ, 

ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᒋᔪᒪᓪᓗᒋᑦ 

ᐃᖅᑲᓇᐃᔭᖅᑏᑦ ᐅᕙᓃᖃᑎᒋᔭᒃᑲ,  

ᐃᓄᓕᕆᔨᒃᑯᓐᓂ ᐃᖅᑲᓇᐃᔭᖅᑎᓕᒫᑦ ᑕᒪᓐᓇ 

ᐱᔭᕐᓂᖅᑑᖏᒻᒪᑦ. ᐅᖃᐅᓯᕆᒐᓛᓪᓗᒋᑦ ᓄᑖᖑᔪᑦ 

ᒪᓕᒐᓕᐅᖅᑎ ᐊᒃᓱᕈᓐᓇᕐᓂᖏᑦ ᐱᓕᕆᕝᕕᒻᒥ 

ᐅᑯᐊᖑᖁᔨᓄ ᐊᕐᕌᒍᓂ 8-ᖑᕋᑖᖅᑐᓂ, 6-ᓂᒃ 

ᒥᓂᔅᑕᖃᖅᓯᒪᒻᒪᑕ. ᑕᑯᓐᓇᓐᖑᐊᕐᓗᒍ ᓯᕗᒃᑲᑕᖅᑐᒍ 

ᑖᓐᓇ ᐊᔪᕐᓇᖅᑑᕐᒥᔪᒻᒪᑦ ᑖᒃᑯᓂᖓ 

ᓯᕗᓕᖅᑎᖃᖅᐸᑦᑐᓂᒃ ᐊᔾᔨᒌᓂᒃ.  

 

ᑖᓐᓇ ᐅᖃᓚᐅᕋᓗᐊᖅᑎᓪᓗᒍ ᒐᕙᒪᒋᔭᕗᑦ 

ᖁᔭᒋᓪᓗᒍ ᐅᕙᓃᑦᑐᓕᒫᑦ 

ᐱᓕᕆᐊᔅᓴᖃᖅᑐᒻᒪᕆᐅᒻᒪᑕ ᐱᐅᓯᕚᓪᓕᕐᓗᑎᓪᓗ. 

ᐃᖏᖃᑎᒋᔪᒪᑦᑎᐊᕆᕙᒃᑲ ᓄᑖᖑᓂᖅᓴᐃᑦ 

ᒪᓕᒐᓕᐅᖅᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7613 

 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐊᒻᒪᓗ ᐃᖅᑲᓇᐃᔭᖅᑎᑎᑦ ᐊᐱᖅᑯᑎᓂᒃ 

ᑭᐅᖃᑦᑕᖅᑲᐅᒐᔅᓯ. ᐃᖅᓱᖅᑏ, ᐊᓂᑎᓚᐅᕐᒥᒃᑭ 

ᐃᖅᑲᓇᐃᔭᖅᑎᖏᒃ. ᐱᓕᕆᕝᕕᑲᓐᓂᖅ 

ᒪᓕᒐᓕᕆᔨᒃᑯᑦ. 15-ᒥᓂᒃᓯᒥᒃ ᓄᖅᑲᖓᓂᐊᖅᐳᒍᑦ. 

ᖁᔭᓐᓇᒦᒃ.  

 

>> ᓄᖅᑲᖓᑲᐃᓐᓇᖅᑐᑦ 17:10 

ᑲᑎᒪᒃᑲᓐᓂᕆᐊᖅᖢᑎᒃ 17:21ᒥ 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᒪᓕᒐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᕼᐊᓘ ᐃᓄᐃᑦ. 

ᑐᓐᖓᓱᒋᑦᑎ ᐅᑎᕋᔅᓯ. ᑲᑎᒪᓂᖅ ᒪᑐᐃᒃᑲᓂᖅᐸᕋ. 

ᐃᖅᑲᓇᐃᔭᖅᑏᑦ ᐃᒃᓯᕚᖅᐸᒌᕐᒪᑕ. ᑖᒃᑯᐊ ᑲᑎᒪᔩᑦ 

ᓵᔅᓯᓐᓃᓐᓂᐊᕐᒪᑕ ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ ᑭᒃᑰᒻᒪᖔᑕ ᑖᒃᑯᐊ ᒪᑐᐃᕈᑎᑎᑦ ᐱᒋᐊᕐᓗᒋᑦ. 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑕᐃᒪ ᐃᒃᓯᕚᖅᐸᒌᑦᑐᑎᑦ.  

 

ᖁᔭᓐᓇᒦᒃᑲᓐᓂᖅ, ᐃᒃᓯᕙᐅᑖᖅ. ᐅᕙᓃᖃᑎᑎᑦ 

ᓯᑏᕙᓐ ᒫᓐᓯᐊᓪ, ᒥᓂᔅᑕᐅ ᑐᖏᓕᖓ, ᑐᕙᐃᓐ 

ᑐᐊᑎᓐ, ᑐᖏᓕᐅᑉ ᐃᑲᔪᖅᑎᖓ 

ᐃᖅᑲᖅᑐᐃᕕᓕᕆᓂᕐᒧᑦ. ᔨᐊᓯᑲ ᔭᖕ, ᑐᖏᓕᐅᑉ 

ᐃᑲᔪᖅᑎᖓ ᐃᓄᓐᓂᒃ ᐊᑦᑕᓇᓐᖏᑦᑐᒦᑎᑦᑎᓂᖅ, 

ᐊᒻᒪᓗ ᒨᒥᓯᐅ ᒪᒨᑦ, ᑐᑭᒧᐊᑦᑎᑦᑎᔨ 

ᐊᖓᔪᖅᑳᖃᕐᕕᒻᒧᑦ.   

 

ᖁᔭᓐᓇᒦᒃᑲᓐᓂᖅ ᐃᒃᓯᕙᐅᑖᖅ. ᑲᑎᒪᑎᑦᓯᔨ, 

ᖁᕕᐊᓱᑦᑐᖓ ᓴᖅᑭᑦᑕᕆᐊᑦᓴᖅ ᑲᑎᒪᔨᕋᓛᓄᑦ 

ᓴᖅᑭᑎᑦᓯᓗᖓ ᐃᓕᓐᓄᑦ 2021-2022 ᑮᓇᐅᔭᓂᒃ 

ᐊᑐᖅᑐᑦᓴᓂᒃ ᒪᓕᒐᓕᕆᔨᒃᑯᓐᓄᑦ.  

 

ᑲᑎᑦᓱᑎᒃ $134.473 ᒥᓕᐊᓐ ᑐᑦᓯᕋᐅᑕᐅᔪᑦ 

ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓪᓗ ᒪᓕᒐᓕᕆᔨᒃᑯᓐᓄᑦ 

2021-22 ᑮᓇᐅᔭᓕᕆᓂᕐᒧᑦ ᐊᕐᕌᒍᒻᒧᑦ. ᐃᒪᐃᑦᑐᖅ 

$6.81 ᒥᓕᐊᓐ, 5%-ᒥᒃ ᐊᖏᓪᓕᒋᐊᖅᓱᓂ 2020-

2021 ᑮᓇᐅᔭᓕᕆᓂᕐᒧᑦ ᐊᕐᕌᒍᒥᑦ. ᑲᑎᑦᓱᑎᒃ 

ᐊᑭᓕᐅᑏᑦ ᐃᓚᖃᕐᓂᐊᖅᑐᑦ ᐅᑯᓄᖓ:  

 

 ᐊᑖᓂ ᒪᓕᒐᕐᓂ ᑲᔪᓯᑎᑦᑎᓂᕐᒧᑦ, 

ᑮᓇᐅᔭᖃᖅᑎᑕᐅᑲᓐᓂᕐᓂᖅ ᐃᒪᓐᓇᐃᑦᑐᓂᒃ 

$2.924 ᒥᓕᐊᓐ ᐃᓚᒋᔭᐅᓂᐊᖅᑐᑦ 2021-

2022-ᒧᑦ ᑮᓇᐅᔭᓄᑦ ᐊᑐᖅᑐᔅᓴᓄᑦ ᒪᓕᓪᓗᒋᑦ 

ᐅᑯᐊ:  

o ᐱᖓᓱᓂᒃ ᐅᓐᓄᖅᓯᒋᐊᕐᓂᐊᖅᑐᑦ 

ᐸᓖᓯᒃᑯᓐᓂᒃ 

ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ, 

ᐊᖏᖅᑕᐅᓯᒪᔪᖅ 2020-2021; 

o ᑮᓇᐅᔭᐃᑦ ᐊᑐᖅᑐᔅᓴᐃᑦ 

ᑮᓇᐅᔭᖃᖅᑎᑕᐅᓂᕐᒧᑦ ᑲᔪᓯᑎᑦᓯᓂᕐᒧᑦ 

ᐊᖏᖅᓯᒪᓂᒃᑎᓐᓄᑦ 

ᐊᑦᑕᕐᓇᓐᖏᑦᑐᒦᖁᓪᓗᒋᑦ ᐃᓄᑐᐃᓐᓇᕐᓂᒃ 

ᑲᒪᒋᔭᖃᕐᓂᐊᖅᑎᓪᓗᒋᑦ ᓯᓚᑖᓂ 

ᖃᐅᔨᓴᖅᑕᐅᔪᓄᑦ ᐱᔾᔪᑎᖃᖅᑐᓂᒃ 

ᐸᓖᓯᒃᑯᓐᓂ; 

o ᑮᓇᐅᔭᖃᖅᑎᑕᐅᓂᖅ ᐅᓄᖅᓯᑎᑕᐅᔪᖅ 

ᐅᐸᑦᑕᐅᖄᓲᓄᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕐᕕᖏᓐᓄᑦ ᐃᖅᑲᓇᐃᔭᖅᑎᓄᑦ 

ᐃᑲᔪᖅᑐᐃᓂᕐᒧᑦ ᐅᓄᖅᓯᑎᑦᓯᓂᕐᒧᑦ 

ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᕐᒧᑦ 

ᐃᓗᐊᓂ V ᐱᓕᕆᕝᕕᖓᓂ; ᐊᒻᒪᓗ,  

o ᓈᒻᒪᑦᓯᐊᖅᑐᖅ ᑮᓇᐅᔭᖃᖅᑎᑕᐅᓂᕐᒧᑦ 

ᐱᕙᒌᔭᖏᓐᓇᕐᓂᕐᒧᑦ ᓈᓚᐅᑎᓂᒃ 

ᓄᑖᖑᑎᑦᓯᓂᕐᒧᑦ ᐱᓕᕆᐊᖅ 

ᓇᓗᓇᐃᖅᓯᓂᕐᒧᑦ ᐊᑦᑕᓇᓐᖏᑦᑐᒥ, 

ᓈᒻᒪᒃᑐᒥ, ᑕᑎᒋᔭᑦᓴᒥᓪᓗ 

ᑐᓴᐅᒪᖃᑎᒌᒍᑎᖃᕈᓐᓇᓂᕐᒧᑦ 

ᐃᓚᒋᔭᐅᔪᓄᑦ ᓄᓇᓕᒫᒥ.  

 

 ᐊᑖᓂ ᑎᒍᔭᐅᓯᒪᔪᓕᕆᓂᕐᒧᑦ, $3.194 ᒥᓕᐊᓐ 

ᑮᓇᐅᔭᖃᖅᑎᑕᐅᑲᓐᓂᕐᓂᕐᒧᑦ 

ᐃᓚᒋᔭᐅᓂᐊᖅᑐᑦ 2021-2022-ᒧᑦ ᑮᓇᐅᔭᓄᑦ 

ᐊᑐᖅᑐᔅᓴᓄᑦ ᒪᓕᓪᓗᒋᑦ ᐅᑯᐊ: 

o ᐃᖅᑲᓇᐃᔭᖅᑎᑖᒃᑲᓂᕐᓂᕐᒧᑦ ᓄᑖᒧᑦ 

ᐋᖅᑭᒋᐊᕐᕕᒃ ᑎᒍᔭᐅᓯᒪᕕᒻᒥ, 

ᒪᑐᐃᖅᑕᐅᓂᐊᖅᑐᖅ ᐅᑭᐊᔅᓵᖓᓂ 2021, 

ᐊᒻᒪᓗ  

o ᓴᖅᑭᑎᑦᓯᓂᕐᒧᑦ ᑎᒍᔭᐅᓯᒪᔪᓕᕆᓂᕐᒧᑦ 

ᖃᐅᔨᓴᖅᑕᐅᔪᓂᒃ ᐊᓪᓚᕝᕕᖓᓂᒃ, 

ᐱᔭᕆᐊᖃᖅᑐᖅ ᐊᑐᓕᖅᑎᑦᓯᓂᕐᒧᑦ 

ᓄᑖᒥᒃ ᑎᒍᔭᐅᓯᒪᔪᓕᕆᓂᕐᒧᑦ ᒪᓕᒐᕐᒥᑦ. 

  

 ᐃᓚᒋᐊᕈᑎ $365,000 ᐃᓚᔭᐅᓂᐊᖅᑐᖅ 

2021-2022-ᒧᑦ ᑮᓇᐅᔭᓄᑦ ᐊᑐᖅᑐᔅᓴᓄᑦ 

ᓄᓇᓕᓐᓂ ᒪᓕᒐᓕᕿᓂᕐᒧᑦ ᐱᑯᖃᖅᑎᑦᓯᓂᕐᒧᑦ 

ᐅᑯᓄᖓ:  

o ᓇᓗᓇᐃᖅᓯᓂᕐᒧᑦ ᖃᓄᐃᓐᖏᑎᐊᕐᓂᕐᒧᑦ 

ᒪᓕᒐᓕᕆᔨᒃᑯᓐᓂ ᐱᓕᕆᐊᖅ 

ᐅᖓᕙᕆᐊᖅᓯᓂᕐᒧᑦ ᓯᕗᓪᓕᖅᐹᒥᒃ 

ᖃᐅᔨᓴᕐᓂᐅᔪᒥᒃ 

ᐱᕕᖃᓐᖏᓐᓇᑦᑎᑦᓯᓂᕐᒧᓪᓗ 

ᓇᓖᕌᒐᔅᓴᓄᑦ ᒪᓕᒐᕐᓂᒃ ᐊᑐᖅᑎᑦᓯᓂᕐᒧᑦ 

ᓄᓇᕗᒻᒥᐅᓄᑦ; ᐊᒻᒪᓗ  

o ᓴᓐᖏᓕᖅᑎᑦᓯᓂᕐᒧᑦ ᓄᓇᓕᓐᓂ 

ᒪᓕᒐᓕᕆᓂᕐᒧᑦ ᐱᓕᕆᐊᓂᒃ 

ᐅᑎᖅᑎᑦᓯᓂᕐᒧᑦ ᑕᓪᓕᒪᓂᒃ 

ᐃᖅᑲᓇᐃᔮᓂᒃ ᕼᐋᒻᓚᒃᑯᓐᓂᒃ 

ᒐᕙᒪᒃᑯᓐᓄᑦ ᓄᓇᕗᒻᒧᑦ. ᑲᑎᑦᓱᒋᑦ 

ᑮᓇᐅᔭᐃᑦ ᐱᔭᕆᐊᖃᖅᑐᑦ ᑖᒃᑯᓄᖓ 

ᐃᖅᑲᓇᐃᔮᓄᑦ ᐋᖅᑭᒋᐊᕈᑏᑦ 

ᐅᓄᕈᓐᓃᖅᑐᓄᑦ ᐃᑲᔫᑎᓄᑦ 

ᐊᖏᖃᑎᒌᒍᑎᓄᑦ ᕼᐋᒻᓚᒃᑯᓐᓄᑦ 

ᐃᑲᔪᖅᑐᕐᓂᕐᒥᑦ ᑖᒃᑯᓄᖓ ᐃᖅᑲᓇᐃᔮᓄᑦ.  

 

 ᑭᖑᓪᓕᖅᐹᒥᒃ ᐱᓕᕆᕝᕕᒃ ᑐᑦᓯᕋᒃᑲᓂᖅᑐᖅ 

$330,000 ᐊᑐᖅᑕᐅᓂᐊᖅᑐᓂᒃ ᐃᓗᐊᓂ 

ᒪᓕᒐᓕᕆᔨᒃᑯᑦ ᒪᓕᒐᓕᕆᓂᕐᒧᑦ 

ᐃᖅᑲᓇᐃᔮᓄᑦ ᐃᑲᔪᖅᑐᐃᓂᕐᒧᑦ ᓄᓇᕗᒻᒥ 

ᒪᓕᒐᓕᕆᓂᕐᒧᑦ ᐱᓕᕆᐊᓂᒃ, 

ᐊᖏᖅᓯᒪᓂᖃᕋᑦᑕ.  

 

ᐃᒃᓯᕙᐅᑖᖅ, ᑖᓐᓇ ᐃᓱᓕᑦᑐᖅ ᐱᒋᐊᕈᑎᓐᓄᑦ 

ᐅᖃᐅᓯᔅᓴᓄᑦ. ᖁᕕᐊᓱᑦᑐᖓ ᐊᐱᖅᑯᑎᓂᒃ 

ᑭᐅᓂᕐᒥᑦ ᑲᑎᒪᔨᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᕋᓛᑦ 

ᐃᒃᓯᕙᐅᑕᖓ ᐅᖃᐅᓯᔅᓴᖃᖅᐸ? ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦᑎ. ᖁᕕᐊᓱᑉᐳᖓ 

ᒪᑐᐃᕈᑎᓐᓂ ᒪᑐᐃᕈᑎᓂᒃ ᑖᒃᑯᐊ ᐅᖃᐅᓯᕆᓗᒋᑦ 

ᓇᐅᑦᑎᓱᕐᓂᕐᒧᑦ ᐃᓅᓯᖃᑦᑎᐊᓂᕐᒧᑦ ᕿᒥᕐᕈᓂᖓᓂ 

ᑐᒃᓯᕋᖅᑕᐅᔪᓄᑦ 2021-2022 ᑮᓇᐅᔭᖅᑐᕈᑎᔅᓴᖏᑦ 

ᐊᒻᒪᓗ 2021-2024 ᐱᔭᒃᓴᓄᑦ ᐸᕐᓇᐅᑏᑦ.  

 

ᑖᒃᑯᐊ ᒪᓕᒐᓕᕆᔨᒃᑯᑦ ᐱᓕᕆᕝᕕᖓᑦ 

ᑐᒃᓯᕋᖅᑕᖏᑦ 2021-2022 ᐊᐅᓚᓂᕐᒧᑦ 

ᒪᑭᒪᓂᕐᒧᓪᓗ ᑮᓇᐅᔭᑦ $134,473,000-ᖑᕗᑦ. 

ᑖᒃᑯᐊ ᑕᑯᔅᓴᐅᑎᑦᑎᕗᑦ 5.3% ᐊᒥᓲᓂᖅᓴᓂᒃ 

2020-2021 ᐊᕐᕌᒍᐊᓂ. ᑖᒃᑯᐊ ᐃᖅᑲᓇᐃᔮᑦ 

ᐃᓄᐃᑦ ᐊᒥᓲᓂᖏᑦ ᐱᓪᓗᒋᑦ ᐊᒥᓱᕈᕆᐊᖅᓯᒪᕗᑦ 

410-ᒥ 435-ᒧᑦ ᐃᖅᑲᓇᐃᔮᑦ ᐃᓂᖏᑦ. ᑖᒃᑯᐊ 

ᐊᒥᓲᓂᖅᓴᐃᑦ ᓴᖅᑭᑕᐅᓯᒪᔪᑦ ᓄᑖᓄᑦ ᐃᖅᑲᓇᐃᔮᑦ 

ᐱᓕᕆᕝᕕᐅᑉ ᑎᒍᔭᐅᓯᒪᔪᓕᕆᓂᕐᒧᑦ ᐅᕝᕙᓗ 

ᓄᓇᓕᓐᓂ ᐃᖅᑲᖅᑐᐃᕕᓕᕆᔨᖏᓐᓂ.  

 

ᓴᐳᒻᒥᔪᐃᑦ ᓄᓇᕗᑦ ᓱᕈᓯᖏᑦ ᖁᓄᔪᕐᓂᐊᓂᕐᒧᑦ 

ᓯᕗᓪᓕᐅᔾᔭᐅᓯᒪᒻᒪᑕ ᑲᑎᒪᔨᕋᓛᓄᑦ. 2019-2020 

ᐊᕐᕌᒍᑕᒫᖅ ᐅᓂᒃᑳᖓ ᐊᓪᓚᕝᕕᖓᑕ 

ᑭᒡᒐᖅᑐᐃᔨᒃᑯᑦ ᓱᕈᓯᕐᓂᒃ ᒪᒃᑯᑦᑐᓂᓪᓗ 

ᓇᓗᓇᐃᖅᓯᓯᒪᕗᑦ ᑐᑭᓯᒋᐊᕈᑎᐅᔪᑦ 

ᐊᑐᐃᓐᓇᐅᑎᑕᐅᔪᑦ ᓄᓇᕗᒻᒥ ᐱᓕᕆᕝᕕᖓᑕ 

ᒪᓕᒐᓕᕆᔨᒃᑯᓐᓂ 438-ᖑᓚᐅᖅᑯᑦ ᓄᓇᕗᒻᒥ 

ᖁᓄᔪᓐᓂᐊᖅᑎᐅᔪᑦ ᓱᕈᓯᕐᓂᒃ ᒪᒃᑯᑦᑐᓂᓪᓗ. 

ᑲᑎᒪᔨᕋᓛᑦ ᐃᑲᔪᖅᑐᐃᕗᑦ ᐱᒋᐊᖅᑎᑕᐅᔪᒥᒃ 

ᐸᓖᓯᒃᑯᑦ ᐊᔾᔨᐅᓐᖏᑦᑐᒥᒃ ᖃᐅᔨᓴᖅᑎᖏᓐᓂ 

ᑐᒐᖃᖅᑐᒥ ᐃᑲᔪᖅᑐᐃᓂᕐᒥᒃ ᐊᒻᒪᓗ ᖃᐅᔨᓴᕐᓗᑎᑦ 

ᖁᓄᔪᕐᓂᐊᖅᑐᑦ ᓱᕈᓯᕐᓂᒃ ᒪᒃᑯᑦᑐᓂᓪᓗ ᓄᓇᕗᑦ 

ᐃᓗᐊᓂ.  

 

ᑖᒃᑯᐊᓗ ᐱᕋᔭᒃᓯᒪᔪᓄᑦ ᐱᖁᑎᖏᓐᓄᑦ 

ᐊᖅᓵᖅᓯᓂᖅ ᐊᖏᖅᑕᐅᓚᐅᕐᒪᑦ ᒫᑦᓯ 14, 2017, 

ᐊᕐᕌᒍ ᑎᓴᒪᑲᓴᐅᓕᖅᑐᑦ ᑖᒃᑯᐊ ᐱᓕᕆᕕᐅᑉ 

ᑐᔅᓯᕋᖅᑕᖏᑦ 2021-2022 ᑮᓇᐅᔭᖅᑐᕈᑎᔅᓴᖏᑦ 

ᐱᖃᓯᐅᔾᔨᒐᓗᐊᖅᑎᓪᓗᒋᑦ $250,000 

ᐊᐅᓚᓂᖏᓐᓄᑦ ᑖᒃᑯᐊ ᐱᕋᔭᓐᓂᒃᑯᑦ 

ᐱᖁᑎᖏᓐᓄᑦ ᐊᖅᓵᖅᓯᓂᕐᒧᑦ ᒪᓕᒐᖅ. ᓱᓕ 

ᐊᑐᓕᖅᑎᑕᐅᓐᖏᑦᑐᖅ ᒪᓕᒐᖅ. ᑲᑎᒪᔨᕋᓛᑦ 

ᓂᕆᐅᖏᓐᓇᖅᑐᑦ ᑖᔅᓱᒪ ᐊᓪᓚᕝᕕᖓᓂ 

ᐊᐅᓚᓂᖓᓂ ᐊᒻᒪᓗ ᐃᑲᔪᓕᕐᓗᑎᑦ 

ᐅᓇᑕᕐᓂᕐᒧᑦ ᑖᒃᑯᓄᖓ ᐱᕋᔭᓐᓂᒃᑯᑦ ᐃᒥᐊᓗᒻᒧᑦ 

ᓱᕐᕋᓇᖅᑐᓂᒃ ᓂᐅᕐᕈᑎᖃᖅᑕᕐᓂ ᓄᓇᕗᒻᒥ.  

 

ᐱᓕᕆᕝᕕᐅᑉ ᑐᒃᓯᕋᖅᑕᖏᑦ 2021-2022 

ᑮᓇᐅᔭᖅᑐᕈᑎᔅᓴᑦ ᐱᖃᓯᐅᔾᔨᕗᑦ $2.8 ᒥᓕᐊᓐ 

ᐊᐅᓚᓂᕐᒧᑦ ᑎᑎᕋᕐᕕᖓᓄᑦ ᑖᒃᑯᐊ ᑎᒍᒥᐊᖅᑐᑦ 

ᑖᒃᑯᐊ ᓅᒃᑎᖅᑕᐅᔪᑦ ᐃᓄᓕᕆᔨᒃᑯᓐᓂ 2020-

2021 ᐊᕐᕌᒍᒧ ᓄᑦᑎᖅᑐᑦ. ᒪᓕᒐᒃᓴᖅ 41, ᒪᓕᒐᖅ 

ᐋᖅᑭᒋᐊᖅᑎᑦᑎᓂᕐᒧᑦ ᐸᖅᑭᑎᑦᑎᓂᕐᒥᒃ 

ᑲᔪᓯᑎᑕᐅᓚᐅᖅᑯ ᒪᓕᒐᓕᐅᕐᕕᒻᒥ 2020-ᒥ ᐊᒻᒪᓗ 

ᑲᑎᒪᔨᕋᓛᑦ ᓂᕆᐅᑉᐳᑦ ᐅᓪᓗᒥᖓᔪᓂᒃ 

ᑐᑭᓯᒋᐊᕈᑎᐅᔪᓂᒃ ᑕᒪᓐᓇ ᖃᓄᐃᓕᖓᓕᕐᒪᖔᖅ. 

ᑲᑎᒪᔨᕋᓛᑦ ᐃᑲᔪᖅᓱᖅᑯᑦ ᓄᓇᕗᒻᒥᐅᓂᒃ 

ᐸᕐᓇᐸᓪᓕᐊᓂᕐᒥᒃ ᑖᒃᑯᐊ ᑐᖁᒍᑎᑦ 

ᖃᓄᐃᓕᖓᖁᔭᒥᓂᒃ.  

 

ᐱᓕᕆᕝᕕᐅᑉ ᑐᒃᓯᕋᖅᑕᖏᑦ 2021-2022 

ᐱᖁᓯᐅᔾᔨᒻᒪᑕ $101,000 ᐊᐅᓚᓂᖓᓄᑦ ᑖᒃᑯᐊ 

ᑕᖁᖓᔪᓕᕆᔨᒻᒪᕆᒻᒧᑦ. ᑲᑎᒪᔨᕋᓛᑦ ᖁᔭᓕᕗᑦ 

ᑖᒃᑯᐊ ᐱᒻᒪᕆᐅᔪᑦ ᓄᓇᓕᓐᓂ ᑐᖁᖓᔪᓕᕆᔨᖏᑦ 

ᓄᓇᕗᒻᒥ. 2011 ᐊᕐᕌᒍᑕᒫᖅ ᐅᓂᒃᑳᖓ 

ᐊᓪᓚᕝᕕᖓᑕ ᑐᖁᖓᔪᓕᕆᔨᒻᒪᕆᒻᒧᑦ 

ᓴᖅᑭᑕᐅᓚᐅᖅᑯ ᒪᓕᒐᓕᐅᕐᕕᒻᒧᑦ ᒫᑦᓯ 19, 2014-

ᖑᑎᓪᓗᒍ. ᐊᓯᖏᓐᓂ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓂ ᓴᖅᑭᑕᐅᔪᖃᒃᑲᓐᓂᓚᐅᖅᓯᒪᓐᖏᓚᖅ 

ᒪᓕᒐᓕᐅᕐᕕᒻᒧᑦ ᑕᐃᒪᓐᖓᓂᒃ. ᑲᑎᒪᔨᕋᓛᑦ 

ᑲᔪᖏᖅᑐᐃᒻᒪᕆᑉᐳᑦ ᒥᓂᔅᑕᒥᒃ ᕿᒥᕐᕈᖁᓗᒍ 

ᐱᔭᕆᐊᖃᕐᓂᖓᓂᒃ ᓴᖅᑭᑎᑦᑎᓂᕐᒥᒃ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᒪᓕᒐᓕᐅᖅᑎᓕᒫᑦ 

ᐱᔪᓐᓇᓂᖃᖁᓪᓗᒋᑦ ᕿᒥᕐᕈᓂᕐᒥᒃ ᐱᒻᒪᕆᐅᔪᓂᒃ 

ᐃᖅᑲᓇᐃᔮᖑᔪᓂᒃ. ᑲᑎᒪᔨᕋᓛᑦ ᖃᐅᔨᕗᑦ 

ᐱᓕᕆᕝᕕᐅᔪᖅ ᐊᒥᓱᓂᒃ ᓱᓕ 

ᓴᖅᑮᑎᑦᑎᒋᐊᖃᕐᓂᖏᓐᓄᑦ ᒪᓕᒐᖅᑎᒍᑦ 

ᒪᓕᒐᓕᐅᕐᕕᒻᒧᑦ ᑕᕝᕘᓇ ᐃᓄᓕᒫᑦ 

ᐱᔪᓐᓇᐅᑎᓕᓐᓂᒃ ᒪᓕᒐᖅᑎᒍᑦ, ᑖᒃᑯᐊ 

ᐱᕋᔭᑦᑕᐅᓯᒪᔪᓄᑦ ᒪᓕᒐᖅ, ᐃᖅᑲᓇᐃᔭᕐᓂᕐᒧᑦ 

ᒪᓕᒐᖅ, ᐊᒻᒪᓗ ᒪᓕᒐᓕᕆᓂᕐᒧᑦ ᐱᔨᑦᑎᓂᕐᒧᑦ 

ᒪᓕᒐᖅ.  

 

ᐱᓕᕆᕝᕕᐅᑉ 2021-2024 ᐱᓕᕆᐊᔅᓴᖏᓐᓄᑦ 

ᐸᕐᓇᐅᑎᖏᑦ ᑕᑯᔅᓴᐅᑎᑦᑎᕗᑦ ᓄᑖᖑᔪᖅ 

ᐱᕋᔭᓐᓂᕐᒧᑦ ᒪᓕᒐᖅ ᕿᒥᕐᕈᓂᖅ ᐱᓕᕆᐊᖑᔪᖅ 

ᐋᖅᑭᑕᐅᓂᐊᕐᖓᑦ 2021-2022 ᐊᕐᕌᒍᐊᓂ. 

ᐊᑐᖅᑕᐅᔪᔅᓴᐅᔪᑦ ᑮᓇᐅᔭᐃᑦ $183,000. 

ᑲᑎᒪᔨᕋᓛᑦ ᑲᔪᖏᖅᑐᐃᕗᑦ ᒥᓂᔅᑕᒥᒃ 

ᓇᓗᓇᐃᖅᓯᖁᓪᓗᒍ ᑐᕌᒐᕆᔭᒋᓂᐊᖅᑕᖏᓐᓂᒃ 

ᑖᔅᓱᒥᖓ ᐱᒋᐊᖅᑕᐅᓂᐅᓴᔪᒧᑦ.  

 

ᐱᓕᕆᕝᕕᐅᑉ ᐊᕐᕌᒍᓄᑦ ᑕᓪᓕᒪᓄᑦ 

ᐱᕋᔭᑦᑕᐃᓕᑎᑦᑎᓂᕐᒧᑦ ᐱᓕᕆᐊᖑᔪᖅ 

ᐊᑐᖅᑕᐅᓂᐊᖅᑐᖅ ᓴᖅᑭᑕᐅᓚᐅᖅᑯ 

ᒪᓕᒐᓕᐅᕐᕕᒻᒥ ᒫᑦᓯ 14, 2017. ᑲᑎᒪᔨᕋᓛᑦ 

ᓂᕆᐅᑦᑎᐊᖅᐳᑦ ᐅᖃᐅᔾᔭᐅᕙᓪᓕᐊᖃᑦᑕᕐᓂᖅ 

ᐱᓕᕆᕝᕕᐅᑉ ᐱᓕᕆᐊᖏᓐᓂᒃ ᓄᑖᓐᖑᖅᑎᑦᑎᓂᕐᒥᒃ 

ᑐᑭᒧᐊᒍᑎᓂᒃ. 

 

ᒫᑦᓯ 12, 2020-ᒥ ᓄᓇᕗᑦ ᒐᕙᒪᒃᑯᑦ ᐸᓖᓯᒃᑯᓪᓗ 

ᐅᖃᐅᓯᖓ 2019-2021 ᓴᖅᑭᑕᐅᓚᐅᕐᒪᑦ 

ᒪᓕᒐᓕᐅᕐᕕᖕᒥ ᓄᓇᕗᑦ ᐸᓖᓯᓄᑦ ᐱᔨᑦᑎᕐᓂᕐᒧᑦ 

ᐊᖏᖃᑎᒌᒍᑎ ᑳᓐᑐᕌᒃᑦ-ᒥᒃ ᑲᒪᔨᓂᒃ 

ᑲᑎᒪᔨᕋᓛᓂᒃ. ᒫᓐᓇ 20-ᓄᑦ ᐊᕐᕋᒍᓄᑦ ᑳᑐᓐᕌᒃᑦ 

ᐊᑎᓕᐅᖅᑕᐅᓚᐅᖅᐳᖅ 2012-ᒥ. ᐱᓕᕆᕝᕕᐊ 

2021-2024 ᐱᔭᒃᓴᐅᑉ ᐸᕐᓇᐅᑎᖓ ᐅᖃᖅᓯᒪᖕᒪᑦ 

ᐸᓖᓯᒃᑯᒡᒎᖅ ᐱᓕᕆᓯᒪᖕᒪᑕ ᑎᓴᒪᓂᒃ ᐃᓄᒃᑎᑐᑦ 

ᐅᖃᓪᓚᒍᓐᓇᖅᑐᓂᒃ ᐅᖄᓚᐅᒻᒥᒃ ᑭᐅᔨᓂᒃ. 

 

ᐱᓕᕆᕝᕕᐅᑉ 2021-2024 ᐱᔭᒃᓴᓄᑦ ᐸᕐᓇᐅᑏᑦ 

ᐅᖃᖅᓯᒪᒻᒥᖕᒪᑦ ᑖᒃᑯᐊ ᐸᓖᓯᒃᑯᑦ ᐊᑎᓕᐅᖅᓯᒪᒻᒪᑕ 

ᐊᖏᖃᑎᒌᒍᒻᒥᒃ ᓄᑖᒥᒃ ᑕᒪᓐᓇ ᐱᓪᓗᒍ 

ᐱᓕᕆᕝᕕᐅᑉ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᖏᑦ. 

ᑲᑎᒪᔨᕋᓚᑦ ᓂᕆᐅᑦᑎᐊᖅᐳᑦ ᑖᔅᓱᒧᖓ 

ᐊᖏᖃᑎᒋᒍᖕᒧᑦ ᓴᖅᑭᑕᐅᓂᐊᕐᓂᖓᓂᒃ 

ᒪᓕᒐᓕᐅᕐᕕᖕᒧᑦ. ᑲᑎᒪᔨᕋᓛᑦ 

ᐃᑲᔪᖅᓱᐃᔪᒻᒪᕆᐅᕗᑦ ᐱᒋᐊᖅᑎᑕᐅᔪᓂᒃ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᒃᑲᓐᓂᓂᕐᒧᑦ ᐸᓖᓯᒃᑯᓐᓄᑦ.  

 

ᓄᑖᖅ ᐃᑲᔪᖅᑕᐅᕝᕕᓕᕆᓂᕐᒧᑦ ᒪᓕᒐᖅ 

ᐊᖏᖅᑕᐅᓚᐅᖅᐳᖅ ᒪᓕᒐᓕᐅᕐᕕᒻᒥ 2019-

ᖑᑎᓪᓗᒍ ᑭᓯᐊᓂᓕ 

ᐊᑐᓕᖅᑎᑕᐅᓚᐅᓐᖏᓚᖅ ᓱᓕ. ᓄᕖᕝᕙ 6, 2019-

ᖑᑎᓪᓗᒍ 2017-2018 ᐊᕐᕌᒍᑕᒫᑦ ᐅᓂᒃᑳᖅ 

ᐃᑲᔪᖅᑕᐅᕝᕕᓕᕆᔨᒃᑯᓐᓄᑦ ᓴᖅᑭᑕᐅᓚᐅᖅᓯᒪᕗᖅ 

ᒪᓕᒐᓕᐅᕐᕕᒻᒧᑦ. ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ 

ᓴᖅᑭᖅᑎᑕᐅᓛᕐᓂᖏᖕᓂᒃ 

ᒫᓐᓇᒫᖑᓂᖅᓴᐅᓚᐅᖅᑐᓂᒃ ᐊᕐᕌᒍᑕᒫᑦ 

ᐅᓂᒃᑳᖏᖕᓂᒃ. ᐱᓕᕆᕝᕕᐅᔫᑉ 2021-2024 

ᐱᓕᕆᕝᕕᒻᒧᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ 

ᓯᕗᓪᓕᐅᔾᔭᐅᓛᖅᑐᖅ 2021-2022-ᒧᑦ 

ᒪᑭᒪᑎᑦᑎᓂᖅᓴᐅᒐᓱᐊᖏᓐᓇᐃᓂᐊᖅᐳᑦ 

ᒪᒥᓴᕐᓂᕐᒧᑦ ᐱᓕᕆᐊᖑᔪᓂᒃ. ᑲᑎᒪᔨᕋᓛᑦ 

ᐅᔾᔨᕈᓱᑉᐳᑦ ᐱᒻᒪᕆᐅᓂᖓᓂᒃ ᑕᒪᔅᓱᒧᖓ 

ᐱᓕᕆᐊᖑᔪᒧᑦ ᓄᓇᕗᒻᒥ ᐱᕋᔭᒃᑲᓐᓂᓗᐊᖁᓇᒋᑦ. 

ᐱᓕᕆᕝᕕᑉ 2021-2024 ᐱᓕᕆᕝᕕᑉ ᐸᕐᓇᐅᑎᖓ 

ᓇᓗᓇᖅᓯᓯᒪᕗᖅ ᐱᔭᕇᖅᓯᓯᒪᒐᒥᒃ 

ᖃᐅᔨᓴᖅᑕᒥᓂᖓᓂᒃ ᐱᕋᔭᒃᑕᐅᕙᑦᑐᑦ 

ᐃᑲᔫᓯᐊᖅᑖᕐᓂᖏᖕᓄᑦ ᑮᓇᐅᔭᕐᓂᒃ. ᑲᑎᒪᔨᕋᓛᑦ 

ᑲᔪᖏᖅᓴᐃᕗᑦ ᒥᓂᔅᑕᒥᒃ ᓴᖅᑭᑎᑦᑎᓛᕐᓗᓂ 

ᐱᔭᕇᖅᓯᒪᔪᓂᒃ ᑖᒃᑯᓇᓐᖓᑦ ᖃᐅᔨᓵᒥᓂᐅᔪᓂᒃ.  

 

ᑖᒃᑯᐊ ᐃᓱᓕᑉᐳᑦ ᒪᑐᐃᖅᓯᒋᐊᓐᖓᕈᑎᒃᓴ 

ᑐᒃᓯᕌᕆᔭᐅᔪᑦ 2021-2022 ᓇᓚᐅᒃᑖᖅᑕᐅᓯᒪᔪᓂᒃ 

ᐊᒻᒪᓗ 2021-2024 ᐱᓕᕆᕝᕕᑉ ᐸᕐᓇᐅᑎᖏᑦ 

ᒪᓕᒐᓕᕆᔨᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐃᑦ ᒪᑐᐃᕆᐊᓐᖓᕈᑎᓄᑦ? 

ᐅᖃᐅᓯᒃᓴᑦ? ᐱᑕᖃᓐᖏᒻᒪᑦ. ᖁᔭᓐᓇᒦᒃ. ᒪᑉᐱᒐᖅ 

E-4-ᒦᑦᑐᒍ. ᐊᖓᔪᖅᑳᖃᕐᕕᒃ. ᐊᐱᖅᑯᑎᒃᓴᑦ? ᒥᔅᑕ 

ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑐᓐᖓᓱᒋᑦ ᒥᓂᔅᑕ 

ᐃᖅᑲᓇᐃᔭᖅᑎᑎᓪᓗ.  

 

ᐅᓇ ᒪᑉᐱᒐᖅ (ᑐᓵᔨᑎᒎᕈᓐᓃᖅᑐᖅ) 58-ᒥ ᑖᒃᑯᐊ 

ᐸᕐᓇᐅᑎᖏᑦᑕ ᑮᓇᐅᔭᑦ ᑐᒃᓯᕌᕆᓯᒪᔭᖓ ᑖᒃᑯᓄᖓ 

ᐊᓪᓚᒡᕕᖏᖕᓄᖃᐃ ᒥᓂᔅᑕᐅᑉ ᑐᖓᓕᖓᓄᑦ, ᐊᒻᒪ 

ᒥᓂᔅᑕᐅᑉ ᑐᖓᓕᖓᑕ ᑐᖓᓕᒃᑲᓐᓂᖓᓄᑦ. ᑖᒃᑯᐊ 

ᐃᓄᖕᓂᒃ ᑭᒃᑯᑐᐃᓐᓇᕐᓂᒃ 

ᐊᑦᑕᓇᖅᑕᐃᓕᒪᔪᓕᕆᔨᒃᑯᑦ ᐊᒻᒪᓗ 

ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᑖᓐᓇ $829,000-ᒥᒃ 

ᐊᑭᑦᑐᕆᐊᕈᔪᓐᓂᐊᕐᓂᕋᕐᒪᑦ ᐊᖏᔪᑲᓪᓛᓗᖕᒥᒃ. 

68.1%-ᖑᓪᓗᓂ, ᖃᓄᑭᐊᕐᒪᑯᐊ ᑕᕝᕗᖓ 

ᑎᑭᑦᑐᕕᓃᑦ ᓲᖅ ᐊᖏᓗᐊᖅᑐᐊᓗᖕᒥᒃ 

ᐊᑭᑦᑐᕆᐊᕐᒪᖔᖅ ᑐᑭᓯᔪᓐᓇᕈᒪ, 

ᑐᑭᓯᔪᒪᓇᐅᒐᓗᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖕᓄᑦ 

ᒪᓕᒐᓕᐅᖅᑏ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᓗᐊᕐᓂᖏᑦ ᑕᐃᑲᓐᖔᖅᑐᑦ ᑕᓱᖅᑕᐅᓂᖏᑦ 

ᐃᓄᐃᑦ ᐃᓅᒍᓐᓂᖅᑐᒥᓃᑦ ᕿᒪᒃᑲᑯᖏᖕᓂᒃ ᑲᒪᔩᑦ 

ᐊᓪᓚᕝᕕᖓᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᒦᓐᓂᕐᒪᑦ ᑖᓐᓇ 

ᐃᓄᐃᑦ ᐃᓅᒍᓐᓂᖅᑐᒥᓂᒃ ᕿᒪᒃᑲᑯᖏᖕᓂᒃ ᑲᒪᔩᑦ 

ᐊᓪᓚᕝᕕᖓ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᑲᓐᖔᓚᐅᖅᑐᖅ ᐃᓄᓕᕆᔨᒃᑯᓐᓂᒃ 

ᓅᑕᐅᓚᐅᕐᒪᑦ. ᒪᒥᐊᓇᖅ. ᐸᐸᑦᑎᔨᒃᑯᓐᓂᒃ 

ᐅᖃᑲᒻᒪᒃᑲᒃᑯ ᐊᕕᑦᑐᖅᓯᒪᓂᖓ ᒪᒥᐊᑉᐳᖓ 

ᐃᒃᓯᕙᐅᑖᖅ. ᐸᐸᑦᑎᔨᒃᑯᓐᓂ ᐊᓪᓚᕕᖓᓃᓐᖔᕐᓂᑯ 

ᐃᓄᓕᕆᔨᒃᑯᓐᓂᒃ ᑕᓱᖅᑕᐅᓯᒪᓕᕐᒪᑦ 

ᒪᓕᒐᓕᕆᔨᒃᑯᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒫᖅᑮᑦ? ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᒋᓕᕐᒥᔭᕋ 

ᐱᕋᔭᕐᓂᒃᑯᑦ ᐱᖁᔨᑎᑖᖑᕙᑦᑐᑦ 

ᐊᖅᓵᖅᑕᐅᓂᖏᓐᓄᑦ ᒪᓕᒐᖅ ᐊᖏᖅᑕᐅᓚᐅᕐᒪᑦ 

ᒫᑦᓯ 14, 2017-ᖑᑎᓪᓗᒍ, ᐃᒃᓯᕙᐅᑕᕗᑦ 

ᐅᖃᖅᑲᐅᒪᐃᓛᒃ. ᐅᓪᓗᒥᒧᑦ ᑎᑭᑦᑐᒍ, ᑭᓇ 

ᑐᑭᒧᐊᖅᑎᑦᑎᔨᒋᔭᐅᓕᖅᐸ ᑖᓐᓇ ᓄᑖᖅ 

ᐊᓪᓚᕝᕕᐅᔪᒧᑦ ᐊᒻᒪᓗ ᖃᖓ ᑖᓐᓇ ᒪᓕᒐᖅ 

ᐊᑐᓕᖅᑎᑕᐅᓂᐊᖅᐸ? 

ᐃᒥᐊᓗᒻᒥᒃ ᓂᐅᕕᐊᒃᓴᖃᐃᓐᓇᓲᖑᒻᒪᑦ ᐊᒻᒪᓗ 

ᐱᕋᔭᖃᑦᑕᖅᑐᑦ ᑕᕝᕙᐅᓪᓗᑎᒃ ᓄᓇᓕᓕᒫᓂ ᐊᒻᒪᓗ 

ᑕᒪᓐᓇ ᐊᑑᑎᖃᕐᓂᐊᖅᑐᖅ  

ᐋᓐᓂᖅᑎᕆᖃᑦᑕᓗᐊᕈᓃᖁᓪᓗᒋᑦ ᓄᓇᓕᑦᑎᓐᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᐊᓪᓚᕝᕕᐅᑉ 

ᒪᓕᒐᖏᑦ ᐱᔭᕇᖅᑕᐅᓯᒪᓕᖅᑐᑦ. 

ᐊᑐᓕᖅᑎᑕᐅᖁᔭᕗᑦ ᐊᐃᐳᕈᓪ 1-ᖑᓕᖅᐸᑦ. 

ᑕᐃᒍᓐᓇᓐᖏᑕᕋ ᑭᓇᐅᒻᒪᖔᑦ 

ᑐᑭᒧᐊᖅᑎᑦᑎᔨᒋᔭᐅᓂᐊᖅᑐᖅ ᒫᓐᓇᐅᔪᖅ, 

ᓄᓇᑖᖃᑕᐅᓯᒪᔪᒧᑦ ᐃᖅᑲᓇᐃᔮᒃᓴᖅ 

ᑐᓂᔭᐅᒍᒪᔫᒐᓗᐊᖅ, ᑭᓯᐊᓂ ᐊᖏᓚᐅᓐᖏᒻᒪᑦ ᓱᓕ 

ᖃᐅᔨᒪᔭᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ 

ᑐᓴᕈᒥᓇᓪᓚᕆᑦᑐᖅ ᒪᓕᒐᓕᐅᖅᑎᐅᓚᐅᖅᑐᖅ 

ᖃᒪᓂᑦᑐᐊᒧᑦ, ᐅᖃᖅᑎᐅᑎᓪᓗᒍ, 

ᐊᔭᐅᖅᑐᐃᓪᓚᕆᓚᐅᕐᒪᑦ ᑕᒪᓐᓇ 

ᓯᕗᒧᐊᒃᑕᐅᖁᓪᓗᓂᐅᒃ. ᑕᐃᒪ ᐊᐱᕆᓕᖅᐳᖓ: 

ᓄᓇᓕᓐᓄᑦ ᐊᓪᓚᕝᕕᒻᒥ ᐃᖅᑲᓇᐃᔭᖅᑎᖃᓐᖏᑦᑐᑦ 

ᐱᓪᓗᒋᑦ, ᐅᓇ ᐱᕋᔭᕐᓂᒃᑯᑦ ᐱᖁᑎᑖᒥᓃᑦ 

ᐊᖅᓵᖅᑕᐅᓂᖏᓐᓄᑦ ᒪᓕᒐᖅ 

ᐊᑐᓕᖅᑎᑕᐅᓕᖅᑎᓪᓗᒍ, ᖃᓄᕐᓕ ᑖᓐᓇ ᒪᓕᒐᖅ 

ᐊᑐᓕᖅᑎᑕᐅᒐᔭᖅᐱᐅᒃ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᑖᖅᐸᓪᓕᐊᓕᖅᑲᑦ 

ᑕᐃᓐᓇ ᐊᓪᓚᕝᕕᒃ, ᓇᓗᓇᓐᖏᑦᑐᖅ ᓄᓇᓕᓐᓂ 

ᐊᖏᓂᖅᓴᓂ ᓵᖓᓂᖅᓴᐅᓂᐊᕐᒪᑦ 

ᐱᔾᔪᑎᖃᕐᓂᖅᓴᐅᒻᒪᑕ ᑕᐃᑲᓂ, ᑭᓯᐊᓂ ᐃᕝᕕᑦ 

ᐊᖅᑯᑎᒋᓗᑎᑦ, ᐃᒃᓯᕙᐅᑖᖅ, ᒥᔅᑕ ᒫᓐᓯᐊᓪ 

ᐅᓂᒃᑳᖅᑎᑦᑐᓐᓇᕈᕕᐅᒃ ᖃᓄᖅ ᐸᕐᓇᑕᐅᒻᒪᖔᑦ 

ᐊᑐᓕᖅᑎᑕᐅᓂᖓ ᓄᓇᕘᓕᒫᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒫᓐᓇᐅᔪᖅ ᐊᓪᓚᕝᕕ ᑕᒫᓃᓐᓂᐊᖅᑐᖅ ᐃᖃᓗᓐᓂ, 

ᑐᑭᒧᐊᖅᑎᑦᑎᔨᖃᕐᓂᐊᖅᑐᖅ, ᐊᒻᒪᓗ ᐊᓪᓚᕝᕕᐅᔪᖅ 

ᐊᐅᓚᓂᖅᓴᐅᓕᖅᑲᑦ, ᑐᑭᒧᐊᖅᑎᑦᑎᔨ ᒪᕐᕉᓐᓂᒃ 

ᐃᖅᑲᓇᐃᔭᖅᑎᖃᕐᓂᐊᖅᑐᒃᓴᐅᔪᖅ. ᑕᐃᒃᑯᐊᓕ 

ᐃᖃᓗᐃᑦ ᓯᓚᑖᓃᑦᑐᑦ ᐅᖄᓚᖃᑦᑕᕈᓐᓇᓚᖓᔪᑦ 

ᖃᐅᔨᒋᐊᖅᑎᑦᑎᓗᑎᒃ ᑐᑭᒧᐊᖅᑎᑦᑎᔨᒧᑦ, 

ᐸᓖᓯᒃᑯᓐᓅᕈᓐᓇᕆᓪᓗᑎᑦ, ᐊᒻᒪᓗ ᐸᓖᓯᒃᑯᓐᓂᑦ 

ᖃᐅᔨᑎᑕᐅᓂᐊᕆᓪᓗᑕ ᓄᓇᕘᓕᒫᒥ. ᐸᓖᓯᒃᑯᑦ 

ᐱᓯᒪᑉᐸᑕ ᐊᖅᓵᖅᑕᐅᔪᒃᓴᒥᒃ, ᑭᓯᐊᓂ ᐱᕋᔭᕐᓂᒃᑯᑦ 

ᐸᓯᔭᒃᓴᐅᓐᖏᒃᑯᓂ, ᑐᓂᔭᐅᒐᔭᖅᑐᖅ ᐊᓪᓚᕝᕕᒻᒧᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᐆᑮ. ᖁᔭᓐᓇᒦᒃ 

ᐅᓂᒃᑲᐅᓯᕆᒐᕕᐅᒃ. ᐱᕋᔭᖃᑦᑕᖅᑐᐃᑦ ᓄᓇᓕᓕᒫᓂ 

ᓱᕐᕋᓐᓇᖅᑐᓂᒃ ᐊᒻᒪᓗ ᐃᒥᐊᓗᓐᓂᒃ ᓂᐅᕐᕈᑎᖃᓲᑦ 

ᐱᖁᑎᓕᐹᓘᓪᓗᑎᒃ, ᐃᒡᓗᖏᑕ 

ᓯᓚᑖᓃᑦᑐᒃᓴᐅᓪᓗᑎᒃ, ᐊᒻᒪᓗ ᓇᓗᓇᓐᖏᑦᑐᖅ 

ᐱᖁᑎᑖᒥᓂᐅᔪᑦ ᐱᕋᔭᕐᓂᒃᑯᑦ 

ᑮᓇᐅᔭᓕᐊᒥᓂᖏᑎᒍᑦ. ᐊᐱᖅᑯᑎᒐ ᒥᓂᔅᑕᒧᑦ ᐅᓇ: 

ᑖᓐᓇ ᒪᓕᒐᖅ ᐱᒍᓐᓇᖅᑎᑦᑎᕚ ᐸᓖᓯᒃᑯᑦ 

ᐊᖅᓵᖅᓯᒍᓐᓇᖁᓪᓗᒋᑦ ᐱᖁᒋᔭᐅᔪᓂᒃ 

ᓱᕐᕋᓐᓇᖅᑐᓂᒃ ᐊᒻᒪᓗ ᐃᒥᐊᓗᓐᓂᒃ 

ᓂᐅᕐᕈᑎᖃᓲᓂᒃ, ᐃᓚᒋᔭᐅᓗᑎᒃ ᐊᓯᖏᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ ᐊᒻᒪᓗ ᑕᒪᓐᓇ 

ᐱᔾᔪᑎᒋᔭᐅᖃᓯᐅᑎᔪᖅ ᐱᖁᑏᑦ 

ᐊᖅᓵᖅᑕᐅᓂᖏᓐᓄᑦ ᒪᓕᒐᓕᐅᕐᓂᕐᒥᒃ. 

ᑭᓇᑐᐃᓐᓇᖅ ᓱᓕᓂᕋᐃᓗᓂ 

ᐊᔪᕐᓇᓐᖏᓐᓂᖅᓴᐅᒻᒪᑦ ᐱᕋᔭᖅᑐᒥᓂᐅᓂᕋᐃᓪᓗᓂ. 

ᐊᐱᕆᒍᓐᓇᖅᑎᑕᐅᒐᔭᖅᐳᒍᑦ ᖃᓄᕐᖑᓇ 2020-

ᐅᓂᓴᕐᒥᒃ ᓄᓇᓯᐅᖅᑖᕐᓂᕐᒪᖔᕐᒥᒃ. ᖃᓄᖅ 

ᑮᓇᐅᔭᓕᐅᖃᑦᑕᖅᐱᑦ? 

ᓇᐅᓕ ᑎᑎᖅᑲᒃ ᑐᓐᓂᖅᑯᓯᐊᖑᓚᓯᒪᓗᓂ? 

ᐱᕋᔭᖅᑐᒥᓂᐅᓂᕋᐃᓗᓂ ᐱᔭᕆᐊᑐᓂᖅᓴᐅᒻᒪᑦ, 

ᑭᓯᐊᓂᓕ ᐃᖅᑲᖅᑐᐃᕕᑎᒍᑦ ᐸᓯᔭᒃᓴᐅᔪᖅ 

ᑕᑯᑎᑦᑎᔭᕆᐊᖃᖅᐳᖅ ᓇᑭᑦ ᑮᓇᐅᔭᖅᑖᕐᓂᕐᒪᖔᑕ 

ᓄᓇᓯᐅᑎᑖᕈᑎᒋᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᑕᐃᒪᓕ ᑖᓐᓇ 

ᐊᖅᓵᖅᓯᓂᕐᒧᑦ ᒪᓕᒐᖅ ᐊᑐᓕᖅᑎᑦᑎᓂᐊᖅᑐᖅ 

ᒐᕙᒪᒃᑯᓐᓂᒃ ᐊᖅᓵᖅᓯᒍᓐᓇᖁᓪᓗᒋᑦ ᑖᑉᓱᒪ 

ᐱᖁᑎᑖᒥᓂᒃ, ᑖᓐᓇ 2020-ᐅᓕᓴᖅ ᓄᓇᓯᐅᑎ, 

$50,000-ᕌᖅᑐᖅ. ᑖᓐᓇ ᒪᓕᒐᖅ 

ᐱᔪᓐᓇᖅᑎᑦᑎᓂᐊᖅᐸ ᒐᕙᒪᒃᑯᓐᓂᒃ 

ᐊᖅᓵᖅᓯᒍᓐᓇᖁᓪᓗᒋᑦ ᐱᖁᑎᓂᒃ? ᑕᐃᒪᓐᓇ 

ᑐᑭᖃᖅᐹ ᒪᓕᒐᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐃᖅᑲᖅᑐᐃᕕᒃ ᐊᖏᖅᐸᑦ. ᐄ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᑐᙵᓱᑦᑎᑕᕋᓖᓛᒃ ᑐᓴᕋᔅᓴᐅᓪᓗᓂ ᓄᓇᕘᒧᑦ. 

(ᑐᓵᔨᑎᒎᕈᓐᓃᖅᑐᖅ) ᐊᑯᓂᐊᓗᒃ ᓄᓇᓖᑦ 

ᑕᒪᒃᑯᓄᖓ ᐃᓅᓯᖏᑦ ᓱᕈᖅᑕᑯᓘᖃᑦᑕᕐᒪᑕ 

ᖃᓄᐃᓕᔭᐅᓂᕐᓗ ᑖᒃᑯᐊ 

ᐊᔪᕐᓇᑦᓯᐊᒻᒪᕆᒐᓚᖃᑦᑕᖅᓱᓂ ᖁᕕᐊᒻᒪᕆᒃᐳᖓ 

ᐃᒃᓯᕙᐅᑖᖅ, ᑖᓐᓇ ᑕᑯᓂᐊᓕᕋᑦᑎᒍᑦ. ᐃᒻᒪᖄ 

ᑕᒪᓐᓇ ᓂᐅᕕᐊᒃᓴᖃᕈᓘᔭᖃᑦᑕᕐᓂᖅ 

ᓱᐴᖅᑐᒐᓂᓪᓗ ᐋᙵᔮᕐᓇᖅᑐᓂᓪᓗ ᓯᖁᒥᑦᑎᓪᓗᑎᑦ 

ᒪᓕᒐᕐᒥᒃ ᖁᕕᐊᒻᒪᕆᑉᐳᖓ. ᐅᖃᐅᓯᑐᐃᓐᓇᖅ 

ᑖᓐᓇ, ᐃᒃᓯᕙᐅᑖᖅ. ᑖᓐᓇ ᑕᑯᓂᐊᓕᕋᑦᑎᒍᑦ 

ᐃᒻᒪᖄ ᑕᒪᓐᓇ ᐃᓅᓯᕐᒧᑦ ᐃᑲᔪᙱᑦᑐᐊᓗᐃᑦ 

ᓱᕈᖅᑎᕆᓃᑦ ᓯᖁᑦᑎᕆᓃᑦ ᐃᑯᓪᓚᔾᔫᒥᓕᐊᓕᕐᒪᑦ 

ᓄᖅᑲᕐᔫᒥᓂᐊᕐᓂᖓᓂᒃ ᓂᕆᐅᓐᓂᖃᕐᔫᒥᓕᖅᐳᒍᑦ. 

(ᑐᓵᔨᑎᒎᓕᖅᑐᖅ) ᑖᓐᓇ ᑭᖑᓪᓕᖅᐹᕆᕙᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑐᐃᓐᓇᐅᕙᓪᓚᐃᒻᒪᑦ. ᒥᓂᔅᑕᐅᑦᑕᐅᑉ 

ᓂᓪᓕᕐᕕᒋᔪᒪᑉᐸᒍ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᒋᔭᕋ ᑕᐃᒪᐃᓕᕋᑖᕐᖓᑦ ᒪᓕᒐᓕᐅᖅᑎ. 

ᐅᖃᓪᓚᕆᒍᒪᔪᖓᓕ ᐱᒻᒪᕆᐅᓂᖓᓂᒃ ᑕᖅᑲᒃᑯᐊ 

ᐅᖃᖃᑦᑕᖅᑲᑕ ᐱᕋᔭᑦᑐᖃᕈᓘᔭᖅᑎᓪᓗᒍ 

ᐃᖅᑲᖅᑐᐃᕕᒃᑰᓚᐅᖅᑐᑎᒃ, ᐃᓛᒃ, 

ᐃᖅᑲᖅᑐᐃᕕᒃᑰᖅᑐᖃᕈᓐᓇᙱᒻᒪᑦ ᑕᒫᙵᑐᐃᓐᓇᖅ. 

ᒐᕙᒪᒃᑯᑦ ᐃᓄᓐᓄᑦ ᐃᓯᕋᓚᖃᑦᑕᔾᔮᙱᒻᒪᑕ 

ᐱᕋᔭᑦᑐᖅᓯᐅᕐᓗᑎᑦ. ᑕᖅᑲᒃᑯᐊ ᑭᓯᐊᓂ 

ᐅᖃᖃᑦᑕᖅᑲᑕ ᖃᐅᔨᔭ ᐅᖃᑦᑕᓂᐊᖅᑐᐃᑦ. 

ᐸᓖᓯᒃᑯᑦᑕᐅᖅ, ᐸᓖᓯᒃᑯᓐᓄᑦ 

ᖃᐅᔨᓴᖅᑕᐅᑎᑕᐅᓚᐅᕐᓗᑎᑦ. ᐃᖅᑲᖅᑐᐃᕕᒃᑯᑦ 

ᐊᖅᓵᖅᑕᐅᒐᓱᑦᑕᓕᖅᑯᐃᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᑦᑕᐅᑎᑕᐅᓛᓕᖅᑐᖅ ᐃᐳᕈᓪ 1 ᐱᒋᐊᕐᓗᒍ? 

ᑕᒪᓐᓇ ᓴᖅᑭᔮᖅᑎᑕᐅᓂᐊᖅᑳ ᑕᖅᑲᐅᖓ ᒪᓕᒐᖅ 

ᐊᖅᓵᖅᑕᐅᒍᓐᓇᓂᕐᒧᑦ ᒪᓕᒐᖅ? ᐃᓄᐃᑦ 

ᖃᐅᔨᒪᓂᐊᕐᖓᑕ ᓇᒧᑦ ᐅᖃᕆᐊᖅᑐᕆᐊᔅᓴᖅ 

ᖃᐅᔨᒪᖃᑦᑕᓂᐊᕐᖓᑕ ᖃᐅᔨᒐᐃᒍᑎᒃ 

ᓱᕐᕋᓇᖅᑐᓕᕆᔪᓂᒃ ᐃᒥᐊᓗᓕᕆᔨᓂᓪᓗ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ. ᑕᒪᔾᔭ ᑕᐃᒫᒃ 

ᑐᑭᒧᐊᒍᑎᔅᓴᖃᖅᓯᓈᖅᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᑭᖑᓪᓕᕐᒨᓚᐅᓐᖏᓐᓂᓐᓂ, 

ᖃᐅᔨᑦᑎᐊᕈᒪᑕᐃᓐᓇᖅᑐᖓ ᒥᔅᑕ ᒪᐃᓐ 

ᐊᐱᖅᑯᑎᔅᓴᖃᓕᕈᕕᑦ ᐃᓵᓐᓂᐊᕆᕗᑎᑦ, ᒥᔅ 

ᐊᕐᓇᒃᑲᐅᒌᖅᑲᑦ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅ 

ᐊᐱᖅᑯᑎᒐ, ᑖᒃᑯᐊ 

ᑮᓇᐅᔭᓕᕆᔾᔪᑎᓯ ᕿᒥᕐᕈᐊᖅᑐᒋᑦ ᒪᕐᕉᒃ ᒥᓂᔅᑕᐅᑉ 

ᐃᑲᔪᖅᑎᖓᑕ ᐃᑲᔪᖅᑎᑲᓐᓂᒃ ᐊᑕᑲᐃᓐᓇᕐᖓᑎᒃ. 

ᑖᒃᑯᐊᓕ ᖃᖓ ᐃᖅᑲᓇᐃᔮᖏᑦ 

ᐃᖅᑲᓇᐃᔮᓪᓚᕆᕈᖅᑎᑕᐅᓛᖅᑲᑦ? ᖃᓄᖅ ᐅᓇ 

ᐸᕐᓇᑕᐅᓯᒪᕙ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᓱᓕ ᐱᒋᐊᓕᕋᑖᕐᓃᓕᑕᐃᓐᓇᕐᖓᑦ 

ᑎᒃᑯᐊᕐᓂᐊᖅᑕᑎᓐᓂ ᓱᓕ ᓇᓖᕌᕋᔅᓴᓯᐅᖅᑐᒍᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑕᑲᐃᓐᓇᕐᖓᑕᓕ, ᖃᓄᕐᓕ ᑕᐃᒪ ᐱᓕᕆᕕᓯ ᐃᒫᒃ 

ᐊᐱᕆᒐᓱᑦᑐᖓ ᐃᖅᑲᓇᐃᔮᑦ ᑖᒃᑯᐊ 

ᒪᑐᐃᖅᑕᐅᓛᕐᒪᖔᑏᒃ ᑕᖅᑲᐅᖓ, 

ᐅᐸᑦᑕᐅᖃᑦᑕᖅᓯᒪᒐᒪ ᒪᓕᒐᓕᕆᔨᒃᑯᓐᓂᒥᐅᑕᕐᓄᑦ. 

ᐅᖃᖅᑐᑎᒃ ᐱᕕᖃᖅᑎᑕᐅᓐᓂᓐᖏᓐᓇᒥᒡᒎᖅ 

ᐱᒐᓱᐊᕆᐊᔅᓴᖅ. ᐃᓕᔭᐅᑦᑕᐅᑎᒋᓐᓂᕐᖓᒡᒎᖅ 

ᑐᓂᔭᐅᑦᑕᐅᑎᒋᓐᓂᕐᖓᑕᒎᖅ 

ᐃᖅᑲᓇᐃᔮᖅᑖᖅᑎᑕᐅᓪᓗᑎᒃ. ᑕᐃᒃᑯᐊᓗ 

ᐃᖅᑲᓇᐃᔭᖅᑎᖏᑦ ᒪᓕᒐᓕᕆᔨᒃᑯᓐᓂᒃ 

ᐱᒐᓱᐊᕈᓐᓇᖅᑎᑕᐅᓐᓂᓐᖏᒻᒪᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᓯᕗᓪᓕᖅᐹᒥᒃᓕ ᐅᖃᕋᔭᖅᑐᖓ, 

ᑕᐃᒪᐃᖏᓐᓇᕐᓂᐊᕋᒪ ᐃᑲᔪᖅᓰᔨᐅᓗᖓ ᐃᒻᒥᓂᒃ 

ᓴᖅᑭᔮᖅᑎᒐᓱᐊᕐᓂᕐᒥᒃ ᐱᒐᓱᐊᕈᒪᒍᕕᑦ ᐱᒍᒪᒍᕕᑦ 

ᑭᓱᑐᐃᓐᓇᕐᒥᒃ. ᐊᑐᐃᓐᓇᐅᓐᖏᑦᑐᕐᔫᔮᖅᑲᑦ 

ᐃᓕᓐᓄᑦ ᐊᖓᔪᖅᑳᓐᓄᑦ ᐅᖃᕆᐊᖅᑐᕐᓗᑎᑦ 

ᓯᕗᓕᖅᑎᒋᔭᖏᖕᓄᑦ ᐅᖃᕆᐊᖅᑐᕐᓗᓯ 

ᐱᒍᒪᓂᕋᕐᓗᓯ. ᑐᓴᖃᑦᑕᓲᖑᒐᑦᑕ 

ᐅᓂᒃᑳᖑᓕᖅᑎᓪᓗᒋᑦ ᑭᖑᓂᐊᒍᑦ 

ᐱᒍᒪᒐᓚᐅᖅᑕᕋᓗᐊᕋᐃᓐᓇ ᑕᐃᒪᐃᓕᖓᔪᓂᒃ. 

ᖃᐅᔨᒃᑲᐃᖃᑦᑕᕐᓗᓯ ᑭᓱᓂᒃ ᐱᒍᒪᒻᒪᖔᔅᓯ. ᒫᓐᓇ 

ᓱᓕ ᕿᒥᕐᕈᕙᓪᓕᐊᒐᑦᑎᒍᑦ ᑕᒪᒃᑮᒃ ᐃᖅᑲᓇᐃᔮᒃ 

ᖃᓄᖅ ᓯᕗᒧᐊᑦᑎᑕᐅᒋᐊᕐᓂᐊᕐᒪᖔᑎᒃ. ᒫᓐᓇᓕ 

ᖁᕕᐊᒋᔭᕕᔾᔪᐊᕌᓘᒃᑲᒃ ᐃᖅᑲᓇᐃᔮᕆᓯᒪᔭᖏᑦ.  

 

ᒥᔅᑕ ᒫᓐᓯᐊᓪᑕᐅᖅ 

ᓇᓗᓇᐃᖅᑐᐃᑦᑎᐊᑲᓂᕐᓂᖅᓴᐅᒍᓐᓇᖅᑐᖅ 

ᓇᒦᓕᒻᒪᖔᑦᑕ. ᑭᓯᐊᓂ ᐅᖃᕈᒪᔪᖓ 

ᕿᒥᕐᕈᕙᓪᓕᐊᖑᔮᕐᔪᑲᑦᑎᒍᑦᑕᐅᖅ ᓱᓕ ᑖᓐᓇ 

ᐊᓪᓚᕕᒻᒪ ᐃᓗᐊᓂ. ᒥᔅᑕ ᒫᓐᓯᐊᓪ, ᐃᔅᓯᕙᐅᑖᖅ 

ᐊᖅᑯᑎᐅᓗᑎᑦ ᓇᓗᓇᐃᖅᓯᖁᔭᕋ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐃᑉᐹ ᐃᖅᑲᓇᐃᔮᖅ ᑭᒃᑯᑐᐃᓐᓇᕐᓄᑦ 

ᐱᓇᒐᐊᕋᔅᓴᐅᓛᓕᖅᑐᖅ ᒫᓐᓇᕈᓗᒃ, ᒫᓐᓇ 

ᓴᖅᑭᐸᓪᓕᐊᒐᓱᑦᑕᕗᑦ. ᐊᐃᑉᐹ ᐃᖅᑲᓇᐃᔮᖓᓄ 

ᐊᓯᐊᓄᑦ ᓅᔅᓯᒪᑲᐃᓐᓇᖅᑐᖅ ᒐᕙᒪᐅᑉ 

ᐃᓗᐊᓃᑦᑐᕉᖅ, ᐃᖅᑲᓇᐃᔭᑲᐃᓐᓇᕕᒻᒦᑦᑐᖅ 

ᖁᓕᓄᑦ ᑕᖅᑭᓄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᐊ ᒫᓐᓇ 

ᐃᖅᑲᓇᐃᔭᖅᑎᐅᔪᐃᓂᓛᒃ ᑎᒃᑯᐊᑐᓐᖏᓇᒃᑮ, 

ᖃᓄᖅ ᐱᔭᐅᓇᓱᓐᓂᕐᒪᖔᑕ 

ᐊᐱᖅᑯᑎᔅᓴᖃᑐᐃᓐᓇᕋᑖᕋᒪ 

ᓴᖅᑭᔮᕐᓂᖅᓴᐅᒋᐊᖃᖅᐸᓪᓚᐃᓐᓂᕋᓗᐊᕐᖓᑕ. 

ᒥᓂᔅᑕ ᑐᑭᓯᔭᕋᑦᑕᐅᖅ ᖃᓄᐃᓕᒻᒪᑦ ᐃᒻᒥᓂᒃ 

ᓴᖅᑭᔮᖅᑎᖃᑦᑕᕆᐊᖃᕋᔅᓯ ᐱᒍᒪᓱᓕᓯᒃ. ᑭᓯᐊᓂ 

ᑕᐃᒫᒃ ᐅᖃᓲᖏᓐᓈᓘᖏᒻᒪᑕ ᐱᒃᑲᐅᓂᕋᖅᑐᑎᒃ. 

 

ᑖᓐᓇ ᐱᓕᕆᕕᓕᒫᓄᑦ 

ᐊᑐᐃᓐᓇᕈᐃᖃᑦᑕᕋᔭᓐᖑᐊᕐᓂᕋᓗᐊᖓᑕᐃᓛᒃ, 

ᑭᒃᑯᓕᒫᓄᑦ ᑐᓴᖅᑕᐅᑎᑕᐅᓂᖅᓴᐅᓗᑏᒃ 

ᐱᒐᓱᐊᕋᔅᓴᐅᓂᐊᕐᖓᑕ ᐊᒥᓲᓂᖅᓴᓄᑦ. ᐅᖃᕐᓗᓯ 

ᐃᖅᑲᓇᐃᔮᔅᓴᖁᑎᖃᓛᕋᑦᑕ 

ᐱᒐᓱᐊᕈᒪᒍᔅᓯ ᐊᖓᔪᖅᑳᓯ ᐅᖃᖃᑎᒋᔭᖅᑐᔅᓯᐃᒃ. 

ᑕᐃᒫᒃ ᖃᐃᖁᔨᑦᑎᐊᖅᑐᖃᕐᓂᖅᑲᑦ ᐱᓕᕆᕕᔅᓯᓐᓂᒃ 

ᐊᑲᐅᒐᔭᖅᑐᒥᓂᖅ, 

ᑕᐃᒪᐃᓕᐅᖅᐸᓪᓕᐊᓚᐅᖅᑐᐃᓂᒃᑯᐊ 

ᐃᖅᑲᓇᐃᔭᖅᑎᓯ. ᑕᐃᒃᑯᓂᖓ ᑎᒃᑯᐊᖅᑕᒥᓂᕐᓂ 

ᐅᖃᐅᓯᖃᓗᐊᕋᑎᒃ ᐃᒻᒥᓂᖔᖅ 

ᐅᖃᐅᓯᖃᓚᐅᖅᑐᐃᑦ 

ᐱᕕᖃᖅᑎᑕᐅᖏᓗᐊᕐᓂᕐᒥᓂᒃ, ᐃᒫᒃ 

ᐅᖃᕈᓐᓇᕐᕕᖃᖅᑎᑕᐅᖏᓂᕐᒥᓂᒃ 

ᐱᒐᓱᐊᕈᒪᔪᖓᑦᑕᐅᖅ. 

 

ᑕᐃᒪᓕ ᐊᖅᓵᖅᓯᕕᒃ ᐊᓪᓚᕕᒃ ᒪᑐᐃᓛᓕᕐᖓᑦ 

ᐄᐳᓘ 1, ᐊᑐᓕᓛᓕᕐᖓᑕᐃᓛᒃ ᐄᐳᓘ 1. 

ᐅᖃᐅᔾᔭᐅᔅᓯᖃᑦᑕᓛᖅᑭᓰ ᑭᒃᑯᑐᐃᓐᓇᕐᓄᑦ? ᑕᐃᒪᓕ 

ᐸᓖᓯᒃᑯᓐᓅᖃᑦᑕᕋᔭᖅᑑᑦ ᓄᓇᓕᓐᓂ? ᑭᓇ 

ᓄᓇᓕᓐᓂ ᐅᖃᐅᔾᔭᐅᖃᑦᑕᕋᔭᖅᑲ ᐊᖓᔪᖅᑳᒻ 

ᐅᖃᐅᑎᖃᑦᑕᕋᔭᖅᐸᐅᑉ ᐊᖅᓵᖅᓯᔭᖅᑐᓕᕐᓗᓂ 

ᐅᕝᕙᓘᓐᓃᑦ ᖃᐅᔨᓴᕆᐊᓕᕐᓗᓂ ᑕᐃᑲᖓᑦ 

ᑎᒍᔭᐅᔪᖃᕆᐊᖃᕐᒪᖔᖅ ᐱᖁᑎᒥᒃ? ᐄ, ᑖᓐᓇ 

ᓯᕗᓪᓕᖅᐹᖅ ᐊᐱᖅᑯᑎᒐ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᖃᓄᖅᑑᕈᑎᒃᓴᐃᑦ ᑕᐃᒃᑯᐊ 

ᐊᑕᐅᓯᓐᖏᑦᑐᑦ ᐅᖃᐅᓯᖃᕈᒪᒍᕕᑦ 

ᑭᓇᒃᑯᑐᐃᓐᓇᕐᓃᖔᕈᓐᓇᖅᑐᑦ ᐊᒻᒪᓘᓐᓃᑦ 

ᐸᓖᓯᒃᑯᓐᓂᒃ. ᓲᕐᓗ ᐱᕋᔭᒃᑐᖃᖅᑎᓪᓗᒍ 

ᐃᒥᐊᓗᓐᓂᒃ ᐋᖓᔮᕐᓇᖅᑐᓂᒡᓗ 

ᓂᐅᕐᕈᑎᖃᖃᑦᑕᕋᓱᒋᔭᐅᑉᐸᑦ ᐸᓖᓯᒃᑯᓐᓄᑦ 

ᑲᒪᒋᔭᐅᓇᔭᕐᒪᑦ. ᐊᒻᒪᓗ ᖃᐅᔨᓴᖅᑕᐅᔪᓐᓇᕐᒥᔪᑦ 

ᑕᐃᒃᑯᓄᖓ ᐊᖅᓵᖅᓯᔨᓄᑦ ᑕᐃᑲᓐᖓᑦ 

ᐸᓖᓯᓕᕆᑎᓪᓗᒋᑦ.  

 

ᓄᓇᓕᓕᒫᓂᒃ ᐃᖅᑲᓇᐃᔭᖅᑎᑕᖃᔾᔮᖏᑦᑐᖅ 

ᑭᓯᐊᓂ ᐆᒃᑑᑎᒋᓗᒍ ᓄᓇᓯᐅᑎᖓ 

ᐊᖅᓵᖅᑕᐅᓐᓂᖅᐸᑦ 

ᐃᖅᑲᖅᑐᐃᕕᑦᑎᒍᑦ ᐃᖅᑲᓇᐃᔭᖅᑎᖏᑎᒎᕋᔭᖅᑐᖅ.  

 

ᐃᒻᒪᖄ ᑐᑭᓇᖅᓯᑎᒃᑲᓐᓂᕈᓐᓇᕐᓂᐊᖅᑕᖓ ᒥᔅᑕ 

ᒫᓐᓯᐊᓪ. ᑭᓯᐊᓂᒃᑕᐅᖅ ᐃᖅᑲᖅᑐᐃᔩᑦ 

ᐱᕙᓪᓕᐊᓂᖏᑦ ᒪᓕᒃᑕᐅᓪᓗᑎᒃ ᑲᒪᒋᔭᐅᓇᔭᖅᑐᖅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᐃᓕᖓᔪᖅ ᐊᒻᒪᓗ ᓄᓇᕗᑐᐃᓐᓇᐅᖏᑦᑐᒥ 

ᑖᔅᓱᒪ ᑐᑭᖓ ᐊᑐᖅᑕᐅᒻᒪᑦ, ᑎᑎᕋᕐᕕᖓ 

ᖃᐅᔨᓴᐃᔨᐅᓐᖏᑦᑐᑦ. ᑕᐃᑯᖓ ᑕᖅᑳᖓᑦ ᑭᓯᐊᓂ 

ᐅᖃᖅᑐᖃᕌᖓᑦ ᐅᖃᐅᓯᖃᖅᑐᖃᕌᖓᑦ 

ᐸᓖᓯᒃᑯᒡᒍᔪᑦ ᐊᒻᒪᓗ ᐃᖅᑲᖅᑐᐃᕕᑦᑎᒎᖅᑐᓂ 

ᐸᐃᑉᐹᓂᒃ ᐊᑐᕋᔭᖅᑐᑦ ᑕᐃᓐᓇ ᑎᑎᕋᕐᕕᒃ.  

 

ᐊᒻᒪ ᑕᐃᓐᓇ ᖃᐅᔨᓴᖅᑕᐅᓕᖅᐸᑦ ᐃᖅᑲᖅᑐᐃᕕᒃᑯᑦ 

ᑐᒃᓯᕋᓕᕋᔭᖅᑐᑦ ᓇᓕᖅᑲᓂᒃ ᓇᑭᒃ ᑭᓱᒥᒃ 

ᓂᐅᕕᓚᐅᕐᖔᑦ, ᒪᓕᒐᐃᑦ ᒪᓕᒃᖢᒋᑦ. 

ᐃᖅᑲᖅᑕᐃᕕᑎᒎᕐᓂᖅᓴᐅᔪᖅ ᖃᐅᔨᓴᖅᑕᐅᔪᑦ 

ᐸᓖᓯᒃᑯᓐᓄᑦ ᐊᒻᒪᓗ ᐅᖃᐅᔾᔭᐅᑐᐃᓐᓇᕈᑦᑕ 

ᑐᓴᐅᒪᔾᔪᑏᑦ ᑕᒪᒃᑯᐊ 

ᑲᑎᖅᓱᓚᐅᕐᓗᑎᐅᔭᕆᐊᖃᕐᓂᐊᖅᑐᑦ 

ᐃᖅᑲᖅᑐᐃᕕᒃᑰᕈᑎᒋᔪᓐᓇᕐᒪᖔᑎᒍᑦ.  

 

ᐊᒻᒪ ᐊᖅᓵᖅᓯᓂᓪᓚᕆᒃ ᐊᑐᓕᖅᑎᓪᓗᒍ ᒥᓂᔅᑕ 

ᓱᓕᔪᖅ, ᑕᐃᒃᑯᐊ ᐃᖅᑲᖅᑐᐃᕕᓐᓂ 

ᐃᖅᑲᓇᐃᔭᖅᑏᑦ ᐊᐃᒃᖠᕋᔭᖅᐳᑦ ᐊᒻᒪᓗ ᓄᓇᓕᓐᓂ 

ᒐᕙᒪᒃᑯᖏᓪᓗ ᐱᔨᑦᑎᖅᑏᖅ ᑕᐃᒃᑯᐊᖑᓕᕐᒥᓗᑎᒃ 

ᑕᐃᒃᑯᐊ ᐱᖁᑏᑦ ᓄᓇᓯᐅᑏᑦ ᐊᓯᖏᓪᓘᓐᓃᑦ 

ᑕᐃᒃᑯᓄᖓ ᑐᖅᑯᖅᑕᐅᔭᕆᐊᖃᕐᓂᐊᕐᒪᑦ 

ᓂᐅᕐᕈᑕᐅᓗᓂᓘᓐᓃᑦ ᖃᓄᐃᑕᐅᓂᐊᕐᒪᖔᖅ 

ᑕᐃᒪᓐᓇ ᐃᓱᒪᓕᐅᓕᕋᔭᖅᑐᑦ. ᑕᐃᒃᑯᐊ 

ᐃᖅᑲᖅᑐᐃᕕᒻᒥ ᐃᖅᑲᓇᐃᔭᖅᑏᑦ 

ᐊᖅᑯᑎᒋᓇᔭᖅᑕᕗᑦ ᐊᒻᒪᓗ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᑕᐃᔅᓱᒥᖓ 

ᐱᓯᒪᓕᕐᓗᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᐄ, ᐃᖅᑲᖅᑐᐃᕕᓕᕆᒐᑦᑕ 

ᒫᓐᓇ ᐃᒃᑯᐊ ᐱᔭᒃᓴᓕᕐᔪᐊᕐᒪᕆᐊᓘᖕᒪᑕ, 

ᐅᑕᖅᑭᔪᓪᓗᐃᒃᑯᐊ ᐅᓄᖅᑑᓪᓗᑎᒃ. 

ᐊᔾᔨᒌᖏᑦᑐᓂᒡᓗ ᑲᒪᔭᕆᐊᖃᖅᖢᑎᒃ. ᖃᓄᖅ 

ᐊᖅᓵᖅᓯᔪᓐᓇᖅᓯᓂᖅᐸᑕᖃᐃ ᖄᒃᑲᓐᓂᐊᒍᑦ 

ᐃᖅᑲᓇᐃᔮᒃᓴᐅᓇᔭᕐᒪᑦ ᐃᖅᑲᖅᑐᐃᔨᓄᑦ 

ᒪᓕᒐᕐᓂᐊᖅᑎᒃᑲᓐᓂᕐᓂᒡᓗ 

ᐊᑐᒃᑲᓐᓂᕆᐊᖃᕋᔭᖅᖢᑕᐅᔪᒃᓴᐅᔪᖅ 

ᐃᖅᑲᓇᐃᔭᖅᑎᓂᒡᓘᓐᓃᑦ. ᖃᐅᔨᔭᐅᑉᐸᑦ 

ᐅᖄᓚᔪᐊᓘᑲᑕᓕᕐᓂᐊᖅᑐᑦ ᐃᓐᓇ, ᐃᓐᓇᓗ 

ᑐᓴᖃᑦᑕᓕᕇᕋᑦᑖ ᐃᒃᑯᐊ ᒪᓕᒐᓂᒃ ᓯᖁᒥᑦᑎᓪᓗᑎᒃ 

ᐃᒃᓱᒥᖓ ᓂᐅᕕᓚᐅᖅᑐᑦ  

 

ᑕᐃᒪᐃᔪᖅ ᐅᓄᖅᓯᕙᓪᓕᐊᖕᒪᑕ. 

ᐅᓄᖅᓯᑲᓪᓚᑐᐃᓐᓇᕆᐊᓖᑦ ᐃᖅᑲᖅᑐᐃᕕᒃᑯᑦ 

ᐱᔭᒃᓴᖏᑦ, ᐅᐸᓗᖓᐃᖅᓯᒪᒐᓗᐊᖅᐸᖅᑲᐃ ᑖᔅᓱᒪ 

ᐊᑐᓕᖅᑎᑕᐅᓂᐊᕐᓂᖓᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, 

ᐅᓄᕐᓂᖏᓐᓂᒃ ᒪᓕᑐᐃᓐᓇᕋᔭᖅᑐᒍᑦ ᑭᓯᐊᓂ 

ᐳᐃᒍᕐᔭᐃᖅᓯᒪᔭᕆᐊᖃᖅᑐᒍᑦ ᐊᑯᓂᐊᓗᒃ 

ᑲᒪᒋᔭᐅᓇᓱᒍᓐᓇᖅᑐᖅ ᐊᖅᓵᖅᓯᓂᐊᖅᑎᓪᓗᒋ 

$50,000-ᑐᖅᑐᒥᒃ ᓄᓇᓯᐅᑎᖃᕈᕕᑦ 

ᐊᐱᕆᔭᐅᓇᔭᖅᑐᖅ ᓇᑭᑦ ᑮᓇᐅᔭᖅᑖᖅᖢᑎᖑᓇ 

ᓂᐅᕕᓚᐅᖅᑕᐃᑦ. ᓇᓗᓇᐃᖅᑕᐅᓗᓂᓗ ᑕᐃᒪᓐᓇ 

ᐅᖃᓪᓚᖃᑎᒋ 

ᐱᓕᕆᕈᓘᔭᖃᑎᒌᓪᓗᑎᐅᔭᕆᐊᖃᖅᑐᑦ ᖃᐅᔨᓴᕐᓂᖅ 

ᐊᑐᖅᑎᓪᓗᒍ. 

 

ᐃᖅᑲᓇᐃᔭᖅᑎᑖᒃᑲᓂᕐᓂᐊᕐᓂᖅ ᓂᕆᐅᓐᖏᑦᑐᖓ 

ᐄ, 50-ᓄᑦ ᐅᖃᓗᕝᕕᐅᒃᐸᑕ ᐃᓘᓐᓈᓗᓂ 

ᐊᑕᐅᑦᑎᒃᑯᑦ ᑲᒪᒋᔭᐅᔪᓐᓇᕋᔭᖏᑦᑐᑦ. ᒥᔅ ᒫᓐᓯᐊᓪ 

ᑭᐅᑦᑎᐊᕈᓐᓇᕐᓂᖅᓴᐅᔪᖅ ᐅᕙᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᓪᓚᖃᑎᒋᓯᒪᔭᕗᑦ ᐃᖅᑲᖅᑐᐃᔩᓪᓗ ᖃᓄᖅ 

ᑕᒪᓐᓇ ᐱᕙᓪᓕᐊᔪᓯᓯᖃᑦᑕᕐᓂᐊᕐᒪᖔᑦ 

ᐊᖅᓵᖅᓯᓂᖅ. ᐅᓄᖏᑦᑐᓂᒃ ᑲᒪᔭᕆᐊᖃᕈᑦᑕ 

ᖃᓄᐃᔾᔮᖏᑦᑐᑦ, ᐅᓄᖅᓯᑲᓪᓚᒃᑐᐊᓘᒃᐸᑕ ᐄ, 

ᐃᖅᑲᖅᑐᐃᔩᑦ 

ᐅᖃᓪᓚᖃᑎᒋᓚᐅᕐᓗᒋᐅᔭᕆᐊᖃᕐᓂᐊᖅᑐᑦ. ᐄᓛᒃ, 

ᖃᓄᐃᔾᔮᖏᑦᑐᒍᑦ ᐱᒋᐊᕐᓂᖓᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᐱᖅᑯᑎᒃᓴᖃᒃᑲᓐᓂᖅᖢᖓ ᖃᐅᔨᓴᖅᑕᐅᓐᓂᕈᒪ 

ᐊᐱᕆᔭᐅᓇᔭᖅᑐᖓ ᖃᓄᖅ ᓇᑭᑦ 

ᑮᓇᐅᔭᖅᑖᖅᖢᖓ ᓄᓇᓯᐅᑎᑖᓚᐅᕐᒪᖔᕐᒪ. 

ᑕᐃᒃᑯᐊ ᑕᐃᒪᓐᓇ ᐸᓴᒋᔭᐅᔪᑦ ᐱᔪᓐᓇᐅᑎᒥᓐᓂᒃ 

ᖃᐅᔨᒪᑦᑎᐊᕆᐊᖃᕐᓂᐊᖅᑐᑦ, ᖃᓄᕐᓗ ᑕᒪᓐᓇ 

ᐊᖅᓵᖅᓯᓂᖅ ᐱᕙᓪᓕᐊᔾᔪᓯᖃᕐᓂᐊᕐᒪᖔᑦ.  

 

ᐊᐃᑉᐸᖓᓗ ᒪᓕᒐᕐᓂᐊᖃᕈᒪᒐᔭᕋᕕᑦ ᑕᐃᒃᑯᐊ 

ᑲᑎᒪᔩᑦ ᐅᖃᓪᓚᖃᑎᒋᓪᓗᒋᑦ ᐊᑯᓂᐊᓗᒃ 

ᐅᑕᖅᑭᖃᑦᑕᖅᑐᑦ ᒪᓕᒐᕐᓂᐊᖅᑏᑦ ᐱᔭᒃᓴᖃᓗᐊᒧᑦ.  

ᑕᒪᓐᓇ ᐊᐳᖅᑕᐅᑎᒋᔭᐅᑐᐃᓐᓇᕆᐊᖃᕋᓱᒋᒐᒃᑯ 

ᐱᔭᕐᓂᖏᔾᔪᑎᒋᓪᓗᓂᐅᓪᓗ, ᐃᒻᒪᖄ ᑕᒪᓐᓇ 

ᑲᒪᒋᓚᐅᖅᑳᕐᓗᒍ ᐱᒋᐊᓚᐅᖏᓐᓂᖓᓐᓂ.  

 

ᓄᓇᕗᒻᒥ ᐱᕋᔭᒃᑕᐃᓕᒪᓂᕐᒨᖓᔪᑦ ᒫᔅᓯ 14-

ᖑᑎᓪᓗᒍ ᓴᖅᑭᑕᐅᓚᐅᖅᓯᒪᖕᒪᑦ ᐃᕐᓂᕋ 

ᓇᓪᓕᐅᑎᑎᓪᓗᒍ, ᑖᓐᓇ ᐊᕐᕌᒍᑦ ᐃᓱᓕᓐᓂᐊᕐᒪᑦ.  

 

ᖃᓄᖅ ᑖᓐᓇᖃᐃ ᑐᑭᒧᐊᕈᑎ ᓄᓇᕗᒻᒥ 

ᐱᕋᔭᑦᑕᐃᓕᒪᓂᕐᒧᑦ ᑐᑭᒧᐊᕈᑦ ᐊᑑᑎᖃᖅᐹᑦ 

ᐅᕝᕙᓘᓐᓃᑦ ᐋᒃᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᔭᖕ ᑕᒪᑐᒧᖓ ᑭᐅᖁᔭᕋᔭ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᑕᐃᒃᑯᐊ 

ᑐᑭᒧᐊᕈᑏᑦ ᑭᓱᑦ ᐊᑑᑎᖃᓚᐅᕐᒪᖔᑦ ᑭᓱᒡᓗ 

ᐱᐅᓯᒃᑲᓐᓂᕈᓐᓇᕐᒪᖔᑦ ᒫᓐᓇ ᑖᒃᑯᐊ 

ᐱᓕᕆᐊᕆᔭᕗᑦ.  

 

ᓇᓗᓇᐃᖅᓯᓇᓱᒃᑐᒍᑦ ᖃᓄᐃᓕᐅᕐᓂᐊᓕᕐᒪᖔᑕ 

ᑲᔪᓯᑦᑎᐊᖦᖤᖅᐳᑦ ᓄᓇᓕᖕᓂ ᑐᓐᖓᕕᖃᖅᖢᑎᒃ. 

ᐊᒻᒪ ᑕᐃᒃᑯᐊ ᑭᑭᑕᕕᓂᖅᐳᑦ ᑕᐃᒃᑯᐊ ᒫᓐᓇ 

ᐱᓕᕆᐊᕆᕙᓪᓕᐊᔭᕗᑦ ᖃᓄᖅᑑᕈᑎᒋᓪᓗᑎᒃᑯᓪᓗ 

ᑕᐃᒃᑯᐊ ᐃᓛᒃ, ᓴᖅᑭᑎᒃᑲᓂᕐᓗᑎᒃᑯ ᑕᐃᒃᑯᐊ 

ᑲᔪᓯᑦᑎᐊᖅᑐᑦ ᑭᑭᑕᕕᓂᖅᐳᓪᓗ ᐅᖃᐅᓯᕆᓗᒋᑦ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂ 

ᑐᑭᒧᐊᕈᑏᑦ ᐃᓗᐊᓃᑦᑐᖅ ᐊᒃᓱᐊᓗᒃ ᐱᐅᓚᐅᖅᐸ? 

ᓄᓇᓕᓐᓅᖃᑦᑕᓚᐅᕋᔅᓯ ᑭᓱᑦ 

ᑲᔪᓯᑦᑎᐊᕐᓂᐊᕋᓱᒋᓚᐅᖅᑕᓯ ᑲᔪᓯᑦᑎᐊᓚᐅᓐᖏᓚᑦ? 

ᑕᐃᔅᓱᒥᖓ ᑐᑭᒧᐊᕈᑎᒥᒃ ᐊᑐᖅᖢᓂ 

ᓇᓗᓇᕈᓐᓃᓲᖑᒻᒪᑦ ᓇᓕᐊᒃ ᑲᔪᓯᑦᑎᐊᕐᒪᖔᑦ 

ᓇᓕᐊᓪᓗ ᐃᑲᔫᑎᖃᓐᖏᒻᒪᖔᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᒥᔅ 

ᔭᖕᒨᒃᑲᓐᓂᓚᐅᖏᓐᓂᒃᑎᓐᓂ ᐃᓛᓐᓂᒃᑯᑦ 

ᑲᔪᓯᑦᑎᐊᖅᑑᒐᓗᐊᖅ ᓄᓇᓕᖕᒥ ᐊᑕᐃᓯᕐᒥ 

ᐊᓯᐊᓂᖔᖅ ᐊᓯᖔᖓᓐᓂ ᓄᓇᓕᖕᓂ 

ᐊᑑᑎᖃᑦᑎᐊᖏᓐᓂᖅᓴᐅᓲᖅ.  

 

ᒥᔅ ᔭᖕ ᐃᓗᓕᑯᓘᔭᖏᓐᓂᒃ 

ᐅᖃᐅᓯᖃᒃᑲᓐᓂᕈᓐᓇᖅᑐᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᑲᔪᓯᑦᑎᐊᓚᐅᖅᑐᑦ ᑐᑭᒧᐊᒃᑎᑦᑎᕗᑦ 

ᓄᓇᓕᖕᓄᐊᖅᑕᕐᒪᑦ, ᓄᓇᓕᖕᓂ ᐱᒋᐊᖅᑎᑕᐅᔪᖅ 

ᐃᒪᓐᓇᖔᕈᑕᐅᔪᑦ.  

 

ᑲᔪᓯᑦᑎᐊᓂᖅᐹᖑᓚᐅᖅᑐᑦ ᓄᓇᓕᓕᒫᓂ ᓄᓇᕗᑦ 

ᐃᓗᐊᓂ.  

 

ᑲᔪᓯᑦᑎᐊᖅᑐᐊᓗᓐᓂᒃ ᑕᑯᖃᑦᑕᓚᐅᖅᑕᕗᑦ 

ᑐᓐᖓᕕᒋᓗᒋᑦ ᐋᖅᑭᒋᐊᒃᑲᓐᓂᕈᒥᓇᖅ 

ᑲᖏᖅᖠᓂᕐᒥ ᓂᖓᕐᓂᖅ ᐱᔾᔪᑎᒋᓪᓗᑎᒃᑯᑦ 

ᑲᔪᓯᑦᑎᐊᓚᐅᕐᒥᔪᑦ. ᐊᒻᒪᓗ ᐊᑐᓕᖅᑎᑕᐅᓪᓗᑎᒃ 

ᐊᓯᖏᓐᓂᒃ ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑐᓴᕈᒥᓇᑦᑎᐊᕐᒪᑦ ᓯᕗᒧᐊᒃᐸᓪᓕᐊᓗᑕ 

ᐊᒃᓱᐊᓗᒃ ᐱᕚᓪᓕᐅᔪᓐᓇᕐᓂᐊᖅᑐᖅ ᐊᒻᒪᓗ 

ᐱᐅᓇᔭᕐᒥᔪᖅ ᒪᓕᒐᓕᐅᕐᕕᖕᒧᑦ ᑕᐃᒃᑯᐊ ᐅᓂᒃᑳᑦ 

ᓴᖅᑭᑕᐅᓗᑎᒃ ᑐᑭᓯᓐᓂᕐᓂᐊᕋᑦᑕ ᐊᒻᒪᓗ 

ᐱᕋᔭᓐᓂᖅ ᑕᒪᓐᓇ ᒥᒃᖠᕙᓪᓕᐊᑎᓪᓗᑎᒃᑯᑦ. 

 

ᐄ, ᑕᐃᒃᑯᓂᐊ ᑐᓴᐅᒪᔾᔪᑎᓂᒃ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᔪᖅᑕᖃᖅᐸᑦ ᐱᐅᓂᐊᖅᑐᖅ 

ᓯᕗᓂᒃᓴᑦᑎᓐᓂ ᑐᑭᓯᒃᑲᓐᓂᕈᓐᓇᕐᓂᐊᕋᑦᑕ ᓇᓕᐊᒃ 

ᑲᔪᓯᑦᑎᐊᕐᒪᖔᑦ ᓇᓕᐊᒡᓗ ᑲᔪᓯᑦᑎᐊᖏᒻᒪᖔᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕿᒥᕐᕈᓇᕐᓂᐊᖅᐸᕋ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᔪᒪᔭᕋ ᐱᕋᑉᐸᒃᑐᑦ 

ᓇᓗᓇᐃᒃᑯᑕᖓ ᕿᒥᕐᕈᓇᒃᑕᐅᓂᖓ $183,000-

ᖑᒻᒪᑕ ᐊᑐᕈᒫᕐᓂᐊᖅᑐᖁᑎᖏᑦ 2020-2024-ᒧᑦ 

ᑭᓱᓂᒃ ᓯᕗᓪᓕᐅᔾᔨᓯᒪᖕᒪᖔᑦ 

ᓇᓗᓇᐃᔭᐃᔪᓐᓇᖅᐲᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕿᒥᕐᕈᓇᒃᑕᕗᑦ ᑕᐃᒃᑯᐊ ᐱᕋᔭᑉᐸᒃᑐᑦ 

ᓇᓗᓇᐃᖅᓯᔾᔪᑎᖏᑦ ᑭᓱᒡᓗ 

ᓄᑖᖑᕆᐊᖅᑎᑕᐅᒻᒪᖔᑦ. ᑖᓐᓇ 

ᕿᒥᕐᕈᓕᓵᑦᑎᐊᕋᑦᑎᒃᑯᑦ 

ᓄᑖᖑᕆᐊᖅᑎᑦᑐᓐᓇᖅᐸᕗᑦ ᐅᕝᕙᓘᓐᓃᑦ 

ᐱᐅᓂᖅᐹᑦ ᑕᐃᒃᑯᐊ ᐊᑐᖅᑕᐅᕙᒃᑐᑦ ᑕᕝᕗᖓ 

ᐃᓕᐅᖅᑲᕐᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᐊᒻᒪᓗ ᒪᒃᐱᖅᑐᒐᖅ 60-ᒥ 

ᓯᕗᓪᓕᐅᑎᓯᒪᔭᑎᑦ 2021-ᒥ 2022-ᒧᑦ ᑕᒪᑐᒪᓂ 

ᐊᕐᕌᒍᒥ ᐃᓚᔮᕇᑦ ᓂᖓᖅᐸᒃᑐᓄᑦ ᒪᓕᒐᕐᔪᐊᖅ 

ᒪᓕᒐᓕᐊᕆᔭᐅᓂᖓ ᐅᑭᐅᖅᑕᖅᑐᒥᓪᓗ 

ᓯᖁᒥᑦᑎᔾᔪᑏᑦ. ᐃᒃᑯᐊ ᓄᓇᕕᖕᒥ 

ᑕᐃᒪᐃᑦᑐᓕᕆᔨᖃᕐᒪᑕ ᐃᓄᖕᓂᒃ, ᖃᓄᖅ 

ᐃᓱᒪᒃᓴᖅᓯᐅᕈᑎᒋᔭᐅᔪᑦ ᑕᐃᒃᑯᐊ 

ᐊᓯᔾᔨᖅᑕᐅᔪᒪᔪᓪᓗ ᑲᒪᒋᔭᐅᓂᖏᑦ. ᖃᖓ ᑕᐃᒪ 

ᑖᓐᓇ ᒪᓕᒐᕐᔪᐊᖅ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᓛᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᖓᑐᐃᓐᓇ ᒪᓕᒐᓕᕆᓕᕌᖓᑦᑕ 

ᐊᓯᕗᑦ ᒐᕙᒪᖃᕐᕕᓕᒫᑦ ᖃᓄᐃᓕᐅᖃᑦᑕᕐᓂᖏᓐᓂᒃ 

ᖃᐅᔨᒋᐊᓲᖑᔪᒍᑦ. ᒥᔅᑕ ᒫᓐᓯᐊᓪ ᑕᒪᑐᒥᖓ 

ᐱᓕᕆᐊᖃᕐᒪᑦ ᐅᓂᒃᑳᒃᑲᓐᓂᕈᓐᓇᖅᑐᖅ 

ᖃᓄᐃᓕᖓᒻᒪᖔᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒪᓕᒐᕐᔪᐊᖅ 

ᕿᒥᕐᕈᓇᒃᑕᐅᓂᖓ ᐅᖃᓪᓚᖃᑎᒋᓂᐊᖅᑕᕗᑦ 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᖏᖅᑕᐅᓚᐅᕐᒪᑕ 

ᖁᕕᐊᓱᒡᕕᐅᓚᐅᖅᑎᓐᓇᒍ. ᐊᒻᒪᓗ 

ᓄᓇᓕᖕᓄᐊᖅᑕᕐᓂᐊᖅᑐᒍᑦ ᑕᒪᓐᓇ ᓱᓖᓛᒃ 

ᐱᔭᕐᓂᖏᑦᑐᖅ ᑭᓯᐊᓂ ᒥᓂᔅᑕ ᐅᖃᖅᑲᐅᖕᒪᑦ 

ᒐᕙᒪᖃᕐᕕᓕᒫᑦ ᐅᖃᓪᓚᖃᑎᒋᔭᕗᑦ ᒫᓐᓇ. ᓄᓇᕕᒃ 

ᑕᐃᓐᓇ ᐊᐱᕆᔭᐅᓚᕐᒪᖔᑦ ᖃᐅᔨᒪᓐᖏᓐᓇᒪ 

ᑐᑭᓯᒃᑲᓐᓂᕆᐊᖃᕐᓂᐊᖅᑕᕋ.  

 

ᓄᓇᓕᖕᓄᐊᖅᑕᕈᑎᒋᔪᒪᓂᐊᖅᑕᕗᑦ ᑖᓐᓇ ᐊᒻᒪᓗ 

ᒪᓕᒐᕐᔪᐊᖅ ᐃᓕᔅᓯᒎᔾᔮᖏᑦᑐᖅ ᐋᖅᑭᒋᐊᖅᑕᐅᓂᖓ 

ᑭᓯᐊᓂ 6-ᖏᔭᖓᓂ ᐃᒃᓯᕚᕐᓂᐊᖅᑐᓄᑦ 

ᑲᒪᒋᔭᐅᓂᐊᖅᑐᖅ ᓄᑖᓄᑦ ᒐᕙᒪᓄᑦ, 

ᐋᖅᑭᒋᐊᕈᑏᓪᓗᒍ ᓄᑖᑦ ᖃᓄᐃᓕᖓᓂᐊᕐᒪᖔᑦ. 

ᐅᖃᓪᓚᖃᑎᒋᔪᒪᔭᕗᑦ ᐃᓄᐃᑦ ᑕᒪᒃᑯᓄᖓ 

ᐊᒃᑐᖅᑕᐅᖃᑦᑕᖅᑐᑦ ᐊᒻᒪᓗ ᐃᑲᔪᖃᑦᑕᖅᑐᑦ 

ᑕᐃᒃᑯᐊ ᐱᕋᔭᒃᑕᕕᓂᕐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ ᒪᑉᐱᒐᖅ 63-ᒥ ᐱᓪᓗᒍ, 

ᑖᓐᓇ ᐃᖅᑲᖅᑐᐃᕕᓕᕆᓂᕐᒧᑦ ᐅᖃᐅᑕᐅᓯᒪᔪᑦ 

ᐸᓖᓯᒃᑯᑦ ᑐᓂᓯᖃᑦᑕᕐᒪᑕ ᐱᓕᕆᐊᖑᔪᑦ 

ᐃᑲᔪᖅᓱᖅᑕᐅᖁᓪᓗᒋᑦ ᑖᒃᑯᓄᖓ ᐱᔾᔪᑎᒋᔭᖏᓐᓄᑦ 

ᑭᓱᑦ ᐱᕋᔭᒋᐅᑎᒋᖃᑦᑕᖅᑕᖏᑦ ᐃᓱᒪᒥᒍ 

ᐃᓗᐊᓐᖏᓐᓂᕐᒧᑦ ᖁᐊᒃᓵᕐᓇᖅᑐᒥᑦ ᐅᖃᖅᓯᒪᖕᒪᑦ. 

ᐊᒻᒪᓗ ᐸᓖᓰᑦ ᐃᑲᔪᖅᓱᐃᒃᑲᓐᓂᖅᐳᑦ 

ᐊᖏᓪᓕᒋᐊᖅᑕᐅᓂᖓᓂᒃ ᐊᕐᕕᐊᑦ ᑕᒫᓂ ᐊᕐᕌᒎᑉ 

ᐃᓱᕈᔪᐊᓂ, ᑖᓐᓇ ᑐᑭᓯᓐᖏᓐᓇᒃᑯᑦ ᑖᓐᓇ ᑭᓱᑦ 

ᐊᕐᕕᐊᓂ ᐊᖏᓪᓕᒋᐊᕐᒪᑦ? ᑭᖑᓪᓕᖅᐹᖅ 

ᐊᐱᖅᑯᑎᒐ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᒥᔅ ᔭᖕᒧᑦ ᓅᓚᐅᖏᓐᓂᖓᓂ 

ᓇᓗᓇᐃᔭᒃᑲᓐᓂᕐᓂᐊᕐᒪᒍ. ᓇᐃᓈᕐᓗᒍ 

ᑮᓇᐅᔭᖅᑖᓛᐅᕋᑦᑕ ᒐᕙᒪᑐᖃᒃᑯᓐᓂ 

ᐆᒃᑐᕋᐅᑎᒥᓂᒃ ᑖᓐᓇ, ᑖᓐᓇ 

ᑲᔪᓯᒃᑎᐊᖅᓯᒪᔪᒻᒪᕆᐅᖕᒪᑦ 

ᑮᓇᐅᔭᖅᑖᕈᑎᒋᒃᑲᓐᓂᖅᓯᒪᔭᕗᑦ ᓄᓇᓕᒃᑲᓐᓂᕐᒧᑦ 

ᐱᒋᐊᖅᑕᓕᒫᓂᒃ ᐊᕐᕕᐊᑦ ᓂᕈᐊᕋᓱᒧ. ᒥᔅ ᔭᖕ 

ᐅᖃᑦᑎᐊᕈᓐᓇᕐᓂᖅᓴᐅᔪᖅ ᑖᔅᓱᒧᖓ ᐱᓕᕆᐊᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐆᒃᑐᕋᐅᑕᐅᔪᖅ ᑲᔪᓯᑦᑎᐊᖅᑐᒻᒪᕆᐅᖕᒪᑦ 

ᐃᖃᓗᒃᑑᑦᑎᐊᕐᒥ ᐃᑲᔪᕈᑏ, ᑕᐃᒪᓗ 

ᐃᖃᓗᒃᑑᑦᑎᐊᕐᒥᐅᓂᒃ ᓄᓇᓕᖕᓂ ᑐᓐᖓᕕᖃᖅᑐᓂ 

ᑕᐃᒃᑯᓂᖓ ᐱᓕᕆᔾᔪᑕᐅᓂᐊᖅᑐᐃᑦ ᑕᐃᒃᑯᓄᖓ 

ᓄᓇᖃᖅᑐᓄᑦ ᐃᑲᔪᕈᑏᑦ. ᑕᐃᒪ ᐊᕐᕕᐊᓄᑦ ᓅᓪᓗᒍ 

ᐃᑲᔪᕈᓐᓇᕐᓂᐊᕐᒥᔪᑦᑕᐅᑦ ᓄᓇᖃᖅᑐᓂ ᑖᒃᑯᓄᖓ 

ᐃᑲᔪᖅᓱᖅᑕᐅᔪᓂ.  

 

ᑕᐃᒪᓕ ᐸᓖᓯᒃᑯᓐᓂ ᐱᓕᕆᐊᖑᔭᐅᕐᒪᑦ 

ᐊᖏᖃᑎᒌᒍᑎᑕᖃᖅᑐᖅ ᑖᔅᓱᒥᖓ ᐃᖅᑲᖅᑐᐃᕕᒻᒧ 

ᐸᓖᓯᒃᑯᓐᓄᓪᓗ ᑐᓂᓯᔪᓐᓇᖅᑎᓪᓗ ᑎᒍᔭᐅᓯᒪᔪᓂ 

ᑖᔅᓱᒧᑦ ᐃᑲᔪᕈᑕᐅᓗᓂ ᐱᓕᕆᐊᒧᑦ. ᑕᐃᒪ 

ᐃᖅᑲᓇᐃᔭᖅᑎᕗᑦ ᑖᒃᑯᓄᖓ 

ᐃᖅᑲᖅᑐᐃᕕᓕᕆᓂᕐᒧ 

ᐱᓕᕆᖃᑎᖃᖅᓯᒪᔪᒻᒪᕆᐅᒻᒪᑕ ᓄᓇᕗᒻᒥ 

ᐸᓕᓯᒃᑯᓂᒃ V-ᒥᒃ ᐱᓕᕆᕕᓖᑦ ᐊᒻᒪᓗ ᓄᓇᓕᓐᓂ 

ᐸᓖᓯᐅᔪᓂ. 

 

ᒫᓐᓇᐅᔪᖅ ᐱᒋᐊᕈᓐᓇᖅᓯᔪᒍᑦ ᑕᒪᑐᒥᖓ 

ᐃᑲᔪᕐᓂᐅᓗᓂ ᐱᓕᕆᐊᒥᒃ,  ᑕᕝᕙᓂ ᐊᕐᕕᐊᓂ 

ᐊᐅᓚᔾᔭᒍᓐᓇᖅᓯᑐᐊᕈᑦᑕ ᑲᔪᓯᑎᒋᐊᒃᑲᓂᕈᓇᖅᑕᕗᑦ. 

ᐊᑐᐃᓐᓇᐅᑎᓯᒪᔭᕗᑦ ᐃᓄᖕᒧᑦ ᓄᓇᓕᒻᒥ 

ᐃᑲᔪᖅᓯᒍᓐᓇᖅᑐᒥᑦ ᑖᔅᓱᒥᖓ ᐱᓕᕆᐊᒧᑦ 

ᓇᓗᓇᐃᕆᒍᓐᓇᖅᓯᒪᓪᓗᑕᓗ  ᐊᒻᒪᓗ 

ᐃᓂᒋ’ᔭᐅᒐᔭᖅᑐᒥᒃ 

ᐱᒋᐊᖅᑎᑦᑐᓇᕐᓂᐊᕋᑦᑎᒍᑦ ᐱᒋᐊᕈᓐᓇᖅᓯᑐᐊᕈᑦᑕ 

ᓄᓇᓕᒻᒥ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᐃᖅᑲᐃᑎᑦᓯᒋᐊᕈᑎ, ᑐᓵᔨᖃᕋᑦᑕ 

ᐊᖑᒪᔭᕆᐊᖃᕐᒪᑕ. ᐊᑎᖁᑎᖕᓂ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑯᑦ) 

ᐊᐱᖅᑯᑎᒃᓴᖃᓗᐊᖏᑦᑐᖓ. ᐅᖃᐅᓯᕆᒃᑲᓂᕐᓗᒍ  

ᑖᓐᓇ ᐃᑲᔫᑕᐅᓗᓂ ᐱᓕᕆᐊᖅ 

ᐃᖅᑲᖅᑐᐃᕕᓕᕆᓂᒃᑯᑎᒍᑦ. ᖁᕕᐊᓱᑉᐳᖓ 

ᐊᕐᕕᐊᓅᖅᑕᐅᓂᐊᕐᒪᑦ ᓂᕆᐅᒋᑦᑎᐊᖅᐸᕋ, 

ᖁᔭᓐᓇᒥᖅᐸᕋᓗ ᐱᓕᕆᕝᕕᒃ ᓂᕈᐊᖅᓯᒻᒪᑕ 

ᑖᔅᓱᒥᖓ ᓄᓇᓕᖕᒥᒃ. 

 

ᐆᑦᑐᕋᐅᑎᑐᐃᓐᓇᐅᑲᐃᓐᓇᓂᐊᖅᐹ 

ᐃᖃᓗᑦᑑᑦᑎᐊᖑᓚᐅᖅᑎᒡᓗᒍ ᐅᕝᕙᓗ 

ᐋᖅᑭᒃᓯᒪᑦᑎᐊᕐᓂᐊᓕᖅᐸ ᐱᓕᕆᐊᖅ, 

ᐊᑯᓂᐅᓂᖅᓴᕐᓗ ᐊᑐᓕᕐᓗᓂ? ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᕙᕋ ᐊᐱᖅᑯᑎᖓ. 

ᐅᖃᖃᑎᖃᓪᓚᑦᑖᖅᓯᒪ ᒥᓂᔅᑕ ᓚᒥᑎᒥᑦ 

ᑲᔪᓯᑦᑎᐊᕐᓂᖓᓂᒃ ᑖᔅᓱᒪ. 

 

ᑕᐃᒪ ᒐᕙᒪᑐᖃᒃᑯᓐᓂᒃ ᐱᓕᕆᖃᑎᖃᓚᐅᕋᑦᑕ 

ᑖᔅᓱᒧᖓ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ 

ᐱᓕᕆᖃᑕᐅᒋᓪᓗᑎᒃ, ᐊᕐᕕᐊᓂ ᐱᓕᕆᐊᒧᑦ. ᑖᓐᓇ 

ᐆᑦᑐᕋᐅᑕᐅᑎᒡᓗᒍ ᐃᖃᓗᑦᑑᑦᑎᐊᒥ, ᒥᔅ ᔭᖕ 

ᐅᖃᐅᓯᕆᖅᑲᐅᔭᖓ. ᑖᓐᓇ 

ᑲᔪᓯᑦᑎᐊᖅᑐᕐᔪᐊᒻᒪᕆᐅᓚᐅᕐᒪᑦ, 

ᑲᔪᓯᑎᒍᒪᓚᐅᕋᑦᑎᒍ, ᓯᐊᒻᒪᖅᑎᒃᑲᓐᓂᒡᓗᒍ  

ᐱᓕᕆᖃᑎᕗᑦ ᒐᕙᒪᑐᖃᒃᑯᑦ ᑐᓐᖓᕕᒃᑯᒡᓗ  

ᐊᕐᕕᐊᒨᖅᑎᓕᖅᑕᕗᑦ, ᓄᓇᓕᒃᑲᓐᓂᕐᓄᓪᓗ 

ᓯᐊᒻᒪᕈᒪᒡᓗᒍ 

ᐱᓕᕆᖃᑎᑲᒃᑲᓐᓂᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᐃᖅᑲᐃᑎᑦᓯᒋᐊᕈᑎ, ᑐᓵᔨᖃᕋᑦᑕ 

ᐊᖑᒪᔭᕆᐊᖃᕐᒪᑕ. ᐊᑎᖁᑎᖕᓂ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑯᑦ) ᐄ, 

ᑲᔪᓯᑦᑎᐊᖁᕙᔅᓯ. ᓂᕆᐅᒋᑦᑎᐊᖅᐸᕋ. 

 

ᒪᑉᐱᒐᖅ 86-ᒥ, ᐱᔭᒃᓴᓄᑦ ᐸᕐᓇᐅᑎᔅᓯᓂ 

ᐅᖃᐅᓯᖃᕐᒪᑦ. ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᓯ, ᐅᖃᓯᖃᕐᒪᑦ, ᓄᓇᓕᖕᓂ ᑖᓐᓇ 

ᐃᖅᑲᖅᑐᐃᕕᓕᕆᓂᕐᒧᑦ ᐃᖅᑲᓇᐃᔭᖅᑎ ᑕᒡᓕᒪᓄᑦ 

ᓄᓇᓕᖕᓄᑦ, ᑎᑭᕋᕐᔪᐊᖅ ᐱᖃᓯᐅᑎᒡᓗᒍ. ᑖᒃᑯᐊ 

ᐃᖅᑲᖅᑐᐃᕕᖕᒥ ᐃᖅᑲᓇᐃᔭᖅᑏᑦ 

ᐃᓗᐊᓃᑦᑐᐃᓐᓇᐅᓂᐊᖅᐹ ᒪᓕᒐᓕᕆᔨᒃᑯᑦ 

ᐃᓗᐊᓂ, ᕼᐊᒡᓚᒃᑯᓐᓃᑦᑐᓐᓃᕐᓗᑏᒃ? ᐅᕝᕙᓘᓐᓃᑦ 

ᐃᓚᖏᑦ ᓱᓕ ᕼᐊᒡᓚᒃᑯᓐᓂᒃ ᑎᒍᒥᐊᖅᑕᐅᕙᑦ ᓱᓕ? 

ᐊᐱᖅᑯᑎ ᑖᓐ ᐊᕐᕌᒎᓂᐊᖅᑐᒧᑦ ᐊᒡᒋᖅᑐᒧᑦ 

ᐱᓪᓗᒍ?. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐸᐃᑉᐹᒥ  ᕿᓂᕋᒃᑯ. 

 

ᖃᔅᓰᓐᓇᑯᓗᐃᑦ ᓱᓕ ᕼᐊᒻᓚᒃᑯᓐᓂᒃ 

ᑎᒍᒥᐊᖅᑕᐅᔪᑦ. ᑕᐃᒪ ᐸᐃᑉᐹᕐᒥᑦᑐᒥᑦ 

ᓇᓂᓯᓇᓱᒃᑲᓗᐊᖅᑐᖓ. ᖁᔭᓐᓇᒦᒃ. ᑎᓴᒪᑦ 

ᐱᖓᓲᓱᕆᖅᑲᐅᔭᕋᓗᐊᒃᑲ ᑎᓴᒪᐅᔪᑦ 

ᕼᐊᒡᓚᒃᑯᓐᓃᑦᑐᑦ. ᐊᑕᐅᓯᖅ ᐃᓐᓄᒃᓯᒪᖏᑦᑐᖅ, 

ᐊᐅᓱᐃᑦᑐᒥ. ᒪᒥᐊᓇᐅᒐᓗᐊᖅ ᑕᐃᒫ 

ᐅᖃᓕᒫᓂᕐᓗᒡᑐᒥᐅᓂᐅᖅᑰᕐᒪᑦ, ᑎᑭᕋᕐᔪᐊᖅ 

ᑕᕝᕙᓃᖃᑕᐅᓂᖓᓂᒃ. ᑖᒃᑯᐊ ᓄᓇᓖᑦ ᑕᓪᓕᒪᐃᑦ 

ᐃᖅᑲᖅᑐᐃᕕᒥ ᐃᖅᑲᓇᐃᔭᖅᑏᑦ 

ᐅᑎᖅᑎᓐᓇᓱᑦᑕᕗᑦ. ᓄᓇᕗᑦ ᒐᕙᒪᒃᑯᖏᓐᓂ 

ᐃᖅᑲᓇᐃᔭᖅᑏᑦ, ᑰᒑᕐᔪᒃ, ᐊᕐᕕᐊᑦ, ᕿᑭᖅᑕᕐᔪᐊᖅ, 

ᓴᓂᕋᔭᒃ ᐊᒻᒪᓗ ᐃᒡᓗᓕᒑᕐᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

  

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᒃᑯᑦ) 

ᑕᒪᓐᓂᖅᐳᖓᖃᐃ,  ᒪᑉᐱᒐᖅ 86-ᒥ, ᐱᔭᒃᓴᓄᑦ 

ᐸᕐᓇᐅᑎᒦᑦᑐᖅ. ᑕᐃᒪ ᒫᓐᓇᖃᐃ ᒫᓂ ᐊᕐᕌᒍᒥ 

ᐊᑐᖅᑕᑎᓐᓂ ᐅᖃᓯᓕᒥᓃᖅ?  

 

ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᔅᓯᓐᓂ, 

ᐃᓱᒪᑐᐃᓐᓇᖅᑐᖓ ᐃᖅᑲᓇᐃᔭᑏᑦ 

ᐃᒡᓗᖃᕆᐊᖃᕐᓂᖅ ᐱᔾᔪᑕᐅᒻᒪᖔᖅ. ᐃᒡᓗᖃᕐᓂᖅ 

ᐊᒃᑐᖅᓯᔪᓐᓇᕐᒪᑦ ᐃᖅᑲᓇᐃᔭᓕᖅᑎᑦᑎᑕᒥᓂᒃ 

ᓇᓕᐊᓐᓂᑐᐃᓐᓇ ᐱᓕᕆᕝᕕᖕᒥ. ᐱᓕᕆᕝᕕᖃᐃ, 

ᒫᓐᓇᐅᔪᖅ ᐊᒃᓱᕈᕐᓇᖅᑑᕈᑎᖃᖅᐸᖃᐃ 

ᐃᖅᑲᓇᐃᔭᖅᑎᓂᒃ ᐃᒡᓗᑖᖅᑎᑦᓯᓂᖅ ᐱᔾᔪᑎᒋᓪᓗᒍ 

ᓇᓕᐊᓐᓄᑐᐃᓐᓇᖅ ᐃᓄᒃᓯᒪᓐᖏᑦᑐᓄᑦ?’ ᖃᓄᕐᓕ 

ᐊᒃᑐᖅᓯᓂᖅᐸ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᔭᕆᐊᖃᕐᓂᕐᒧᑦ?  ᒪ’ᓇ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᒫᓐᓯᐊᓪ ᐱᓕᕆᖃᑕᐅᓪᓚᑦᑖᕐᒪᑦ 

ᓴᓂᕐᕙᐃᓂᕐᒥᒃ ᐃᖅᑲᓇᐃᔭᖅᑎᓂᓪᓕ ᐃᒡᓗᖏᖕᓂᒃ 

ᑭᐅᔪᓐᓇᑦᑎᐊᖅᑰᖅᑐᖅ ᒪᓕᒐᓕᖅᑎᐅᑉ 

ᐊᐱᖅᑯᑎᖓᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐄ, ᒪᓕᒐᓕᐅᖅᑎ ᓱᓕᔪᖅ 

ᐃᖅᑲᓇᐃᔭᖅᑏᑦ ᐃᒡᓗᖏᑦ ᑖᓐᓇ 

ᐃᖅᑲᓇᐃᔭᖅᑎᑦᑎᓕᔾᔪᑎᒥᒃ ᓴᓂᖅᑯᑦᑎᓪᓚᕆᐅᖕᒪᑦ. 

ᒫᓐᓇ ᐃᒡᓗᑭᒃᓴᕋᑦᑕ ᐃᖅᑲᓇᐃᔭᖅᑏᑦ ᐃᒡᓗᖏᖕᓂᒃ 

ᓄᓇᕗᑦ, ᐃᖃᓗᐃᑦ ᐱᖃᓯᐅᑎᓪᓗᒍ. ᑭᓯᐊᓂᓕ 

ᓯᐊᒻᒪᖅᑎᓯᒪᔪᓂᓗ ᐱᔪᓐᓇᕐᓂᓕᒫᖅᑎᓐᓂ 

ᐱᖃᑦᑕᕋᓗᐊᖅᑐᒍᑦ ᓇᓗᓇᐃᖅᓯᓗᑕ ᐃᒪᓐᓇ 

ᒪᓕᒐᕐᓂᐊᖅᑎ ᐃᓄᑑᓐᖏᑦᑐᖅ. ᐊᔾᔨᒌᓐᖏᑦᑐᓂᒃ 

ᐃᖅᑲᓇᐃᔭᖅᑐᓂᒃ ᐃᒡᓗᑖᖅᑎᑦᑎᓇᓱᑦᑐᑕ 

ᑭᓯᐊᓂᓕ ᑕᐃᒪᐃᓕᐅᖅᑎᓪᓗᑕ 

ᑭᖑᕙᕆᐊᖅᑎᑦᑎᔾᔪᑕᐅᖃᑦᑕᕐᒪᑦ ᐱᓕᕆᐊᑦᑎᓐᓂᒃ. 

ᓄᓇᕗᑦ ᒐᕙᒃᑯᓕᒫᖑᖅᑰᖅᑐᕐᓕ ᐃᖅᑲᓇᐃᔭᖅᑎᓄᑦ 

ᐃᒡᓗᖃᖅᑎᑦᑎᓂᕐᒧᑦ. ᐄ, ᒪᓕᒐᓕᐅᖅᑎ ᓱᓕᔪᖅ 

ᑕᐃᒫᒃ ᐃᖅᑲᓇᐃᔭᖅᑎᑦᑎᓂᕐᒥᒃ ᐊᒃᑐᖅᓯᔪᖅ ᒫᓐᓇ 

ᐊᒥᒐᖅᓯᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᓪᓗ ᑭᐅᔾᔪᑎᖕᓄᑦ. ᑖᓐᓇ ᐃᓱᒫᓗᓇᕐᒪᑦ 

ᓲᖃᐃᒻᒪᑦ ᑐᑭᓯᐅᒪᒐᒪ ᑕᐃᓐᓇ ᐃᖅᑲᓇᐃᔮᖃᐃ 

ᑕᑯᓐᓈᕐᓗᒍ ᒪᓕᒐᓕᕆᓂᕐᒧᑦ ᐃᖅᑲᓇᐃᔮᖅ ᑖᒃᑯᐊ 

ᓯᕗᓪᓕᐅᔾᔭᐅᓯᒪᓂᖅᐹᖑᔭᕆᐊᖃᕋᓗᐊᕐᒪᑕ 

ᐊᑦᑕᕐᓇᕆᐊᖃᓐᖏᓐᓂᖏᖕᓄᑦ. ᑕᐃᒪᓕ 

ᐊᐱᖅᑯᑎᖃᕐᓂᐊᖅᑐᒃᓴᐅᔪᖓ ᐊᔾᔨᑲᓴᖏᖕᓂᒃ 

ᐊᕙᑎᓕᕆᔨᒃᑯᓐᓄᑦ ᐊᒻᒪᓗ 

ᐃᖅᑲᓇᐃᔭᖅᑎᓕᕆᔨᒃᑯᓐᓄᑦ.  

 

ᐊᑕᐅᓯᕐᒥᒃ ᐊᐱᖅᑯᑎᒃᓴᒃᑲᓐᓂᕐᒥᒃ ᐃᒃᓯᕙᐅᑖᖅ, 

ᒪᓕᒐᕐᓂᐊᕐᓂᕐᒧᑦ ᑲᑎᒪᔨᖏᖕᓂᒃ ᑕᕝᕙᓂ 

ᒪᑉᐱᒐᕐᒥᒃ, ᑕᒻᒪᖅᑰᓐᖏᑦᑐᖓ. ᒪᓕᒐᕐᓂᐊᕐᓂᕐᒧᑦ 

ᑲᑎᒪᔩᑦ ᒪᑐᒧᖓ ᑮᓇᐅᔭᖁᑎᓄᑦ ᖃᓄᐃᒻᒪᓪᓗ 

ᐃᓛᒃ, ᖃᓄᕐᓗ ᑮᓇᐅᔭᖅᑖᒃᑲᓐᓂᕆᐊᖃᕐᒪᖔᑕ 

ᐱᓕᕆᐊᕐᒥᓄᑦ ᐱᓕᕆᔪᒪᑎᓪᓗᒍ. ᖃᓄᖅ ᑕᒪᓐᓇ 

ᐱᓕᕆᐊᓲᖑᖕᒪᑦ ᒪᓕᒐᕐᓂᐊᕐᓂᕐᒧᑦ ᑲᑎᒪᔩᑦ 

ᑐᓂᓯᖃᑦᑕᖅᐹᑦ ᐱᔾᔪᑎᒥᓂᒃ ᒪᓕᒐᓕᕆᔨᒃᑯᓐᓄᑦ? 

ᐅᕝᕙᓘᓐᓃᑦ ᐊᓯᐊᒎᖃᑦᑕᖅᐸᑦ ᐊᑐᕆᐊᓕᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᕆᖕᒪᑦ. ᑖᓐᓇ ᐅᑎᕐᕕᒋᔪᓐᓇᕋᒃᑯ ᖁᕕᐊᑉᐳᖓ 

ᐅᓪᓗᒥ. ᑕᐃᒪ ᐅᓪᓗᒥ ᐊᐱᖅᑯᑎ 

ᑐᑭᓯᑦᑎᐊᖅᑲᐅᒍᒃᑯ ᐊᒥᓱᕈᕆᐊᓚᐅᖅᓯᒪᓐᖏᒻᒪᑦ 

ᐅᑭᐅᓂᖃᐃ ᖁᓕᓄᑦ. ᐃᒃᓯᕙᐅᑖᖅ, ᑖᒃᑯᐊᓕ 

ᐱᓯᒪᔭᑦᑕ ᐃᒡᓗᐊᓄᖔᑦᑎᐊᒻᒪᕆᒃ ᐅᖃᖅᓯᒪᔪᑦ. 

ᐊᕐᕌᒍᓂᒃ ᖁᓕᐅᕋᑖᖅᑐᖅ ᒪᕐᕈᐊᖅᑎᐅᑎᓪᓗᒋᑦ 

ᐊᒥᓱᕈᕆᐊᖅᓯᒪᔪᖅ. 

 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ, ᑕᐃᒪᓕ 

ᐱᔾᔪᑎᖏᖕᓂᒃ ᑐᓂᓯᒐᔭᖅᑐᑦ ᑕᐃᒪᓕ 

ᐊᑐᖃᑦᑕᖅᓯᒪᔪᑦ ᑖᓐᓇ ᐃᖅᑲᓇᐃᔭᕐᕕᒃ 

ᐊᒥᐊᒃᑯᖃᑦᑕᖅᓯᒪᔪᖅ ᑮᓇᐅᔭᓂᒃ ᐊᕐᕌᒍᑦ 

ᑎᓴᒪᐅᕋᑖᖅᑐᑦ ᑖᔅᓱᒧᖓ ᑮᓇᐅᔭᓂᒃ 

ᐊᒃᑐᐃᓂᖃᕐᓂᖅᓴᐅᓕᖅᑐᖅ ᐱᓕᕆᐊᖏᑦᑕ 

ᐃᓚᖏᑦ. ᐃᒃᓯᕙᐅᑖᖅ, ᑕᐃᒪ ᒫᓐᓇ ᑕᐃᒪ 

ᒪᓕᒐᕐᓂᐊᕐᓂᕐᒧᑦ ᐃᓕᓐᓂᐊᖅᓯᒪᔪᓂᒃ 

ᐃᖅᑲᓇᐃᔭᖅᑎᓂᒃ ᑕᐃᒪᓗ ᒫᓐᓇ 

ᑮᓇᐅᔭᖁᑎᒋᕙᒌᖅᑕᒥᓂᒃ ᐊᑭᓕᖅᓱᐃᒻᒪᑕ.  

 

ᑐᑭᓯᑦᑎᐊᓐᖏᓐᓇᒪ ᓇᑭᓐᖔᕐᒪᖔᑕ ᑖᒃᑯᐊᕐᖓᐃ 

ᑮᓇᐅᔭᖃᖅᑎᑕᐅᓐᖏᓗᐊᖅᑕᐅᓂᖓ. ᒪᑐᐃᖓᔪᖓ 

ᑭᐅᒪᔪᒪᔪᖃᑐᐊᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑕᒪᑐᒧᖓᓕ ᑮᓇᐅᔭᖃᖅᑎᑦᑎᓂᖅ 

ᒪᓕᒐᕐᓂᐊᕐᓂᕐᒧᑦ ᑲᑎᒪᔨᖏᑦ ᐊᕐᕌᒍᒐᓴᐅᓕᖅᑐᑦ 

ᐊᓂᒍᖅᑐᑦ ᓈᓚᒃᑎᑦᑎᓂᖅᑕᖃᖅᑎᓪᓗᒍ ᑖᒃᑯᓄᖓ 

ᒐᕙᒪᒃᑯᑦ ᑮᓇᐅᔭᖁᑎᖏᖕᓄᑦ. 

ᐅᖃᖃᑎᒌᒍᑕᐅᔪᒻᒪᕆᐅᓚᕐᒪᑦ ᑕᐃᔅᓱᒪᓂᐅᑎᓪᓗᒍ. 

ᑕᐃᒃᑯᐊ ᒪᓕᒐᕐᓂᐊᕐᓂᕐᒧᑦ ᐃᓕᓐᓂᐊᕋᑖᕐᓂᑯᐃᑦ 

ᓄᓇᕗᒻᒥ ᒪᓕᒐᕐᓂᐊᕐᓂᕐᒧᑦ ᐃᓕᓐᓂᐊᖅᑏᑦ 

ᑐᑭᓯᓇᖅᓯᑎᒋᐊᖁᑐᐃᓐᓇᖅᑕᕋ.  

 

ᒥᓂᔅᑕ ᐅᖃᖅᑲᐅᖕᒪᑦ ᑕᓪᓕᒪᐅᒐᔭᕐᒪᑕ 

ᒪᓕᒐᕐᓂᐊᕐᓂᓐᖑᕋᓱᒃᑐᑦ ᒪᓕᒐᕆᔨᒃᑯᑦ ᐃᓗᐊᓂ 

ᐅᕝᕙᓘᓐᓃᑦ ᒪᓕᒐᕐᓂᐊᕐᓂᕐᒧᑦ ᑲᑎᒪᔨᖏᖕᓂ. 

ᐅᖃᐅᓯᕆᔪᓐᓇᕈᕕᐅᒃ ᑲᑎᓐᓂᖏᑦ ᐃᖅᑲᓇᐃᔮᑦ 

ᐃᓂᖏᑦ ᐊᒻᒪᓗ ᖃᓄᖅ ᐊᑯᓂᐅᑎᒋᔪᖅ 

ᐸᕐᓇᒃᑕᐅᓯᒪᕙᑦ ᖃᓄᐃᑦᑐᑦ 

ᐃᖅᑲᓇᐃᔭᓪᓚᑦᑖᓕᕐᓂᐊᖅᐸᑦ ᑕᐃᒃᑯᐊ 

ᒪᓕᒐᕐᓂᐊᕐᓂᓐᖑᕋᓱᒃᑐᑦ ᐃᓕᓐᓂᐊᖅᑏᑦ 

ᐅᕝᕙᓘᓐᓃᑦ ᐃᓱᓕᑦᑕᕐᕕᖃᖅᐸ ᐊᕐᕌᒍ ᐊᑕᐅᓯᖅ 

ᒪᕐᕉᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖁᔭᒋᔭᕋ ᐊᐱᖅᑯᑎᖓ. 

ᐅᖃᐅᓯᕆᒃᑲᓐᓂᕈᓐᓇᕈᒃᑭᑦ ᑕᐃᒃᑯᐊ, ᑕᐃᒃᑯᓂᖓ 

ᒪᓕᒐᕐᓂᐊᕐᓂᕐᒧᑦ ᑲᑎᒪᔨᖏᑦ ᓇᖕᒥᓂᖅ 

ᑮᓇᐅᔭᖅᑎᒍᑦ ᐱᖓᓱᓂᒃ 

ᒪᓕᒐᕐᓂᐊᕐᓂᓐᖑᕋᓱᒃᑐᓂᒃ. 

ᒪᓕᒐᓕᕆᔨᒃᑯᓪᓕ ᓇᖕᒥᓂᖅ ᑕᑯᓐᓈᖅᑐᒋᑦ 

ᐊᑐᐃᓐᓇᐅᒪᑎᑦᑎᒐᑦᑕ ᒪᓂᒪᑎᑦᑎᔪᒍᑦ 6-ᓄᑦ 

ᒪᓕᒐᕐᓂᐊᖅᑎᓐᖑᕋᓱᑦᑐᓄᑦ ᐱᖓᓱᑦ ᑮᓇᐅᔭᖁᑏᑦ 

ᐊᖏᖅᑕᐅᓇᓱᒃᑐᒦᑉᐳᑦ. ᑖᒃᑯᐊᓗ 

ᑮᓇᐅᔭᖁᑎᑦᑎᓐᓂᒃ ᓇᖕᒥᓂᖅ ᐊᑐᕈᒪᔪᑦ, ᑕᐃᒫᒃ 

ᑖᓐᓇ ᐱᒋᐊᖅᑎᑦᔅᓯᒪᔭᕗᑦ ᑕᐃᒪ ᒪᓕᒐᓕᕆᔨᒃᑯᓐᓂ 

ᐱᒋᐊᖅᑎᑕᐅᕙᑦᑐᖅ ᐃᑲᔪᖅᓱᐃᔪᒪᒐᑦᑕ 

ᐊᒥᓲᔪᓐᓇᕐᓂᓕᒫᑦᑎᓐᓂ.  

 

ᒪᓕᒐᕐᓂᐊᕐᓂᖅ ᐊᕐᕌᒍᒥ ᐊᑕᐅᓯᕐᒥᐅᒐᔪᖕᒪᑦ. 

ᑕᐃᒪᓕ ᐃᓱᒪᒐᓗᐊᖅᐳᒍᑦ ᑕᐃᒃᑯᐊ 

ᐃᓱᓕᑦᑎᕙᓪᓕᐊᑎᓪᓗᒋᑦ ᐃᖅᑲᓇᐃᔮᓂᒃ 

ᐱᓇᓱᒃᑲᔭᓐᖑᐊᕋᓗᐊᖅᑐᑦ 

ᒪᓕᒐᓕᕆᔨᒃᑯᓐᓅᒐᓗᐊᖅᐸᑦ ᐅᕝᕙᓘᓐᓃᑦ 

ᐊᓯᖏᖕᓄᑦ ᐱᓕᕆᖃᑎᑦᑎᓐᓄᑦ 

ᐃᖅᑲᖅᑐᐃᕕᒃᑯᓐᓄᓪᓗ. ᓂᕆᐅᑦᑎᐊᖅᐳᖓ ᑕᐃᒪ 

ᑕᐃᒫᒃ ᑲᔪᓯᑦᑎᐊᕋᔭᕋᑦᑕ ᑖᒃᑯᓄᖓ 

ᐱᔭᕇᖅᓯᓂᐊᖅᑎᓄᑦ ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. ᖁᔭᓐᓇᒦᒃ. 

ᓯᓂᓕᕇᕋᒪ.  

 

>>ᐃᒡᓚᖅᑐᑦ 

 

ᑭᖑᓪᓕᖅᐹᖅ ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑕᓪᕙᓂ 

ᐅᐊᑦᑎᐊᖅ ᒪᓕᒐᓕᐅᖅᑎᐅᖃᑎᑦᑕ ᐊᐃᕕᓕᖕᒧᑦ 

ᐊᐱᖅᑯᑎᒋᔮᑕ ᐃᓚᒋᔮᓂᒃ ᑐᑭᓯᕚᓪᓕᕈᒪᓪᓗᖓ 

ᐊᐱᖅᑯᑎᖃᕈᒪᔪᖓ.  

 

ᑖᒃᑯᐊ ᓯᕗᓪᓕᖅᐹᒥᒃ ᑖᓐᓇ ᐅᖃᐅᓯᕆᔪᒪ’ᓗᒍ 

ᖁᕕᐊᒋᓪᓗᒍᑉᑕᐅᖅ ᓴᖅᑭᑎᑕᐅᓂᐊᕐᓂᖓ 

ᐃᖅᑲᖅᑐᐃᕕᓕᕆᔨᒃᑯᑎᒎᖅᓯᒪᔪᖅ ᑖᒻᓇ. ᐅᓇ 

ᐊᐱᖅᑯᑕᐅᔫᑉ ᐃᓚᒋᑎᓪᓗᒍ ᑐᑭᓯᕚᓪᓕᕈᒪ’ᓗᒍ 

ᖁᐊᖅᓵᖅᑯᑎᒋ’ᓗᒍᓗ ᐊᐱᖅᑯᑎᒋᔭᕋ ᐃᒃᓯᕙᐅᑕᓖᒃ.  

 

ᑕᐃᒃᑯᐊ ᐱᖁᑎᒋᔭᐅᔪᑦ 

ᑎᒍᔭᐅᓂᐊᖅᐸᑕ ᐅᓇ ᐅᖄᓪᓚᒃᑐᖅ ᐃᓅᖃᑎᒥᓄᑦ 

ᐅᖃᐅᓯᖃᖅᑐᖅ, ᐳᑭᖅᑕᓕᖕᓄᓪᓘᓐᓃᑦ 

ᐅᖃᐅᓯᖃᕐᓂᐊᖅᑐᒃᓴᐅᒻᒪᑦ, ᕼᐅᒧᒃᑭᐊᖅ. ᖃᓄᕐᓕ 

ᓴᐳᓯᒪᔭᐅᓂᐊᖅᐸ? ᖁᐊᖅᓵᖅᑯᑎᒋᒐᑉᑯ ᑖᓐᓇ. 

ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖓᓄᑦ, 

ᐊᐱᖅᑯᑎᑦᑎᐊᕙᒃ. ᑕᐃᒪ ᑐᓴᐅᒪᖃᑦᑕᐅᑎᓂᕐᒧᑦ 

ᑐᑭᒧᐊᒍᑎᓂᒃ ᑕᕝᕘᓇ ᒪᓕᒐᐅᑉ ᐃᓗᐊᒍᑦ. ᑖᒃᑯᐊ 

ᑭᐅᔪᓐᓇᕐᓂᖅ ᑭᓯᐊᓂ ᑕᖅᑳᓐᖓᑐᐃᓐᓇᖅ 

ᐅᖃᐅᓯᐅᔪᖅ ᑖᓐᓇ ᐊᐅᓚᑦᑎᔪᓂᒃ ᐊᖅᓵᖅᔨᒃᑯᑦ 

ᐊᐅᓚᑦᑎᔨᖓᖕᓄᑦ ᑐᕌᕋᔭᖅᑐᖅ. ᑕᐃᒪᓕ 

ᖃᐅᔨᒋᐊᖅᑕᐅᒃᑲᓐᓂᕋᔭᖅᐳᖅ 

ᖃᓄᐃᓕᐅᕈᑕᐅᓂᐊᕐᒪᖔᑦ ᑕᐃᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᐊᐱᖅᑯᑎᒃᓴᐅᓐᖏᑦᑐᖅ ᐅᖃᐅᓯᒃᓴᑐᐃᓐᓇᖅ. 

ᖃᓪᓗᓈᑐᑦ ᐅᖃᐅᓯᕆᓂᐊᕋᑉᑯ ᑕᓪᕙᓂ 

ᐅᖄᓪᓚᒃᓯᒪ’ᓗᓂ (ᑐᓵᔨᑎᒎᓕᖅᑐᖅ) ᖄᖓᒍᒃᑲᓐᓂᖅ 

ᑖᒃᑯᐊ ᐊᓪᓚᕝᕕᒃ ᑐᑭᒧᐊᑦᑎᑦᑎᔨᐅᔪᑦ 

ᐊᑐᓕᖅᑎᑦᑎᓂᖓᓂᒃ ᐃᓄᐃᑦ ᐃᓅᖃᑎᒌᖕᓂᕐᒧᑦ 

ᐅᑉᐱᕆᔭᖏᖕᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐃᓚᐅᖃᑕᐅᓂᐊ’ᒪᑦ ᐃᓄᐃᑦ 

ᐃᓕᑉᖁᓯᕆᔮᑕ ᒥᒃᓵᓄ ᒪᓕᒐᑉ 

ᐃᓗᐊᓃᖃᑕᐅᓂᐊᖅᑎᓪᓗᒍ ᖁᕕᐊᒋᒐᑉᑯ ᑖᒻᓇ. 

ᐅᖃᐅᓯᒃᓴᑐᐃᓐᓇᐅᒻᒪᑦ, ᐃᒃᓯᕙᐅᑕᓖᒃ. ᐊᓯᐊᓂᒃ 

ᐅᖃᐅᓯᒃᓴᖃᓐᖏᑦᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᐅᓯᑐᐃᓐᓇᖅ. ᒥᔅᑕ ᓇᑦᓯᖅ. 

 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7629 

 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᑭᓯᓂᕐᓗᒃᑐᑲᐃᓐᓇᖅᐸᓪᓚᐃᕋᑖᕐᖓᑦ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓂᒃ. ᑕᐃᒃᑯᐊ 

ᐱᖁᑎᓂᒃ ᐊᖅᓵᖅᓯᔪᖃᕋᐃᑉᐸᑦ ᐊᐱᕆᕋᑖᕐᖓᑦ 

ᑐᑭᓯᑦᑎᐊᕈᒃᑯ, ᑕᐃᒃᑯᐊ ᐅᖃᐅᓯᓖᑦ ᐊᖅᓵᖅᓯᔨᓂᒃ, 

ᐱᕋᔭᓐᓂᒃᑯᑦ ᐱᑖᖅᑐᒥᓂᐅᓂᕋᐃᓪᓗᑎᑦ, ᐃᒫᒃ 

ᐃᓱᒫᓗᕋᑖᕐᖓᑦ ᑕᐃᒃᑯᐊ ᐅᖃᐅᓯᓖᑦ ᖃᓄᖅ 

ᓴᐳᒻᒥᔭᐅᓛᕐᒪᖔᑕ. ᑕᐃᒫᒃ ᐊᐱᕆᕋᑖᕋᓗᐊᕐᖓᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᕐᓂᐊᖅᑎᑉ ᑭᐅᓕᕐᓕᐅᒃ ᑖᓐᓇ 

ᐊᖅᑯᑎᒋᓗᑎᑦ. ᒥᔅᑕ ᒫᓐᓯᐊᓪ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ: ᖁᔭᓐᓇᒦᒃ, ᐃᑦᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑕᐃᒪᓕ ᐊᖅᓵᖅᓯᓂᖅ ᐱᓪᓗᒍ, 

ᐊᑕᖏᐸᓗᓪᓗᑎᒃ ᑲᒪᒋᔭᕗᑦ 

ᐸᓖᓯᒃᑯᓐᓃᓐᖔᖃᑦᑕᓛᖅᑐᐃᑦ. ᑕᐃᒪᓕ 

ᐸᓯᔭᐅᔾᔪᑎᔅᓴᓂᒃ ᐱᓯᒪᑦᑎᒻᒪᑕ. 

ᑕᐃᒪᐃᒃᑯᓗᐊᖅᑎᓪᓗᒍ ᒪᑐᐃᖓᓛᕐᒥᔪᒍᑦᑕᐅᖅ 

ᑭᒃᑯᑐᐃᓐᓇᕐᓄᑦ ᐅᖃᕆᐊᖅᑐᕈᒪᔪᖃᖅᑲᑦ. 

 

ᑭᓯᐊᓂ ᑕᕝᕙ ᐊᖅᓵᖅᓯᒐᓱᓐᓂᐊᕐᓗᓂ 

ᐊᑎᖃᖅᑎᓐᓇᒋᑦ ᐅᖃᖅᑐᒥᓂᐅᑎᓪᓗᒋᑦ, 

ᐸᓯᔭᔅᓴᐅᔾᔪᑎᔅᓴᖃᕋᔭᑎᑦᑐᑦ. ᑕᒪᓐᓇ 

ᐋᖅᑭᓪᓚᕆᔅᓯᒪᓐᖏᑕᕗᑦ ᓱᓕ ᑕᖅᑲᒃᑯᐊ 

ᐅᖃᕋᐃᑉᐸᑕ ᖃᓄᖅ ᐊᐅᓚᒃᑲᔭᕐᒪᖔᖅ. ᑕᕝᕙᐃᓛᒃ 

ᐃᓱᒫᓗᒋᒻᒥᒐᑦᑎᒍᑦ ᐅᖃᐅᓯᓖᑦ 

ᓴᐳᔾᔭᐅᒋᐊᖃᕐᒥᒻᒪᑕᑦᑕᐅᖅ ᓄᓇᓕᕋᓛᖑᓂᖅᓴᒦᓛᒃ 

ᐱᓗᐊᖅᑐᒥᒃ. 

 

ᑭᒃᑯᓕᒫᓪᓕ ᑐᓐᖓᓱᑦᑐᑦ ᐸᓖᓯᒃᑯᓐᓄᑦ 

ᐅᖄᓚᒍᓐᓇᕐᖓᑕ ᖃᖓᑐᐃᓐᓇᒃᑯᑦ. ᐸᓖᓯᒃᑯᓪᓗ 

ᐊᖅᓵᖅᓯᔨᓄᑦ ᐅᖃᕈᓐᓇᖅᑐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓇᑦᓯᖅ 

ᓇᓗᓇᐃᑦᑎᐊᕋᑖᕋᕕᐅᒃ. ᑕᕝᕙᓃᑦᑐᒍᑦ 

ᐊᖓᔪᖅᑳᖃᕐᕕᖓᓂ, ᑲᑎᓪᓗᒋᑦ ᐊᐅᓚᒍᑎᑦᓴᐃᑦ 

ᐋᖅᑭᐅᒪᒍᑎᔅᓴᐃᑦ ᓂᕈᐊᖅᑕᐅᒋᐊᓖᑦ $22.618 

ᒥᓕᐊᓐ ᑮᓇᐅᔭᑦ. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ 

E-5, ᒪᓕᒐᕐᓂᒃ ᒪᓕᑦᑎᑦᑎᓂᖅ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᓕᕆᕕᓯ ᓯᕗᓪᓕᐹᖅᓯᐅᑎᖏᑦ 2021-2022 

ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᒻᒪᑕ 

ᒪᑉᐱᒐᖓᓂ 61, ᑖᒃᑯᐊ 

ᐊᑐᕈᒫᕐᓂᐊᖅᑐᖁᑎᖏᒡᒎᖅ ᒪᓕᒐᕐᓂᒃ ᒪᓕᑦᑎᑦᑎᔩᑦ 

ᐊᖏᓪᓕᒋᐊᓛᕐᖓᑕ $44.984 ᒥᓂᐊᓐᖑᔪᓪᓗᑎᑦ 

ᑮᓇᐅᔭᑦ 2020-2021-ᒥ, ᑕᒪᐅᖓ $47.908 

ᒥᓕᐊᓐ ᑮᓇᐅᔭᐅᓛᖅᑐᑎᑦ 2021-2022 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ. 

 

ᑖᓐᓇ ᐃᓚᒋᐊᖅᓯᓂᐅᒻᒪᑦ 6.5% ᓱᒻᒪᑦ 

ᑕᐃᒪᓐᓇᐅᒋᐊᖃᕐᒪᖔᑕ ᐋᖅᑭᑕᐅᓐᓂᖅᑲᑦ ᖃᓄᖅ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᔾᔨᒌᓐᖏᑦᑑᓐᓂᒃ ᒪᕐᕉᓕᖅᑲᖓᓪᓗᓂ. 

ᐱᖓᓱᓂᒃ ᐃᓚᒋᐊᖃᕐᖓᑕ ᑖᒃᑯᐊ ᐸᓖᓰᑦ 

ᐊᒻᒪᑦᑕᐅᖅ ᑮᓇᐅᔭᖃᕆᐊᖃᕆᓪᓗᑎᑦ 

ᐊᖏᖅᓯᒪᔭᕗᑦ ᒪᓕᒐᔅᓴᖅ ᐊᖏᖅᑕᐅᓯᒪᓕᖅᑲᑦ 

ᐸᓖᓯᒃᑯᑦ ᓯᓚᑖᓃᓐᖔᖅᑐᓂᒃ 

ᖃᐅᔨᓴᖅᑕᐅᖃᑦᑕᕈᓐᓇᓛᕐᖓᑕ ᐸᓖᓯᐅᓐᖏᑦᑐᓄᑦ. 

ᑖᓐᓇ ᐱᒻᒪᕆᐊᓘᓱᒋᔭᕋ ᐱᒋᐊᖅᑎᒋᐊᓕᕗᑦ. 

ᐊᒻᒪᑦᑕᐅᖅ, ᑕᐃᒃᑯᐊ ᐸᓖᓯᓪᓚᕇᑦ 

ᐊᒥᓱᕈᕆᐊᖅᑕᐅᓂᐅᓴᒻᒥᒻᒪᑕ ᑮᓇᐅᔭᖏᑦ 

ᐃᖅᑲᓇᐃᔭᖅᑎᖏᓪᓗ. ᐊᒻᒪᓗ, ᓈᓚᐅᑎᖏᑦ 

ᓄᑖᕈᕆᐊᖅᑕᐅᓂᖓᑕ ᐱᔭᕇᖅᑕᐅᒍᑎᔅᓴᖏᖕᓄᑦ. 

ᑕᕝᕙᑑᕙᓪᓚᐃᔪᑦ, ᐊᒻᒪ 6-ᑦᑕᐅᖅ ᐅᓪᓗᑉ 

ᐊᕝᕙᖓᓂ ᐃᖅᑲᓇᐃᔭᖃᑦᑕᕋᔭᖅᑐᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᑲᐃᓐᓇᖅᑕ. ᒥᔅᑕ 

ᓯᒪᐃᓚᒃ-ᒨᓐᖑᓱᒃᑲᑦᑕ, ᒥᔅᑕ ᒪᐃᓐ ᐃᓵᓐᓂᐊᕐᒥᔪᖅ 

ᐊᐱᖅᑯᑎᔅᓴᖃᖅᑲᑦ.  

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑭᐅᒐᕕᓐᖓ. ᑖᒃᑯᐊ ᑐᓴᕈᒥᓇᕋᑕᖅᑐᑦ 

ᐃᖅᑲᓇᐃᔮᓂᓛᒃ, ᐃᖅᑲᓇᐃᔮᑦᑎᐊᕙᕐᕙᓗᐃᑦ.  

 

ᓅᒋᐊᕐᓗᑕ ᑖᓐᓇ ᐊᕙᑎᓄᑦ ᐊᕐᕌᒍᓄᑦ ᑲᓇᑕᐅᑉ 

ᒐᕙᒪᖓᑕ ᓄᓇᕗᓪᓗ ᐸᓖᓯᖃᑦᑎᑦᑎᓂᕐᒧᑦ 

ᐊᖏᖃᑎᒌᒍᑎ ᐊᑎᓕᐅᖅᑕᐅᓚᐅᖅᓯᒪᒻᒪᑦ 2012. 

ᑖᓐᓇ ᐊᐅᓚᑦᑎᔨᓄᑦ ᑲᑎᒪᔨᕋᓛᖃᕈᓐᓇᑎᑦᑎᔪᖅ. 

ᖃᓄᑎᒋ ᖃᓂᒌᑦᑎᒋᔪᓂᒃ ᑲᑎᖃᑦᑕᖅᑲᑦ ᑖᒃᑯᐊ 

ᑲᑎᒪᔨᕋᓛᑦ? ᐊᒻᒪᑦᑕᐅᖅ ᕼᐊᒻᓚᓄᑦ 

ᐃᓱᒫᓘᑎᒋᔭᐅᓲᓂᒃ ᖃᑦᑎᐅᓂᖏᖕᓂᓪᓗ ᐸᓖᓰᑦ 

ᓄᓇᓕᓐᓂ ᑕᒪᒃᑯᐊ ᐃᓱᒪᒋᔭᐅᒋᐊᖃᑦᑕᖅᓯᒪᕚᑦ 

ᑲᑎᒪᔨᕋᓛᓄᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐅᓇ ᒥᔅ ᔭᖕ-ᒧᑦ 

ᑭᐅᔭᐅᑎᒋᐊᖃᓐᖑᓱᑉᐸᓪᓚᐃᔭᕋ. ᑭᓯᐊᓂ 

ᐅᖃᓪᓚᕆᒍᒪᔪᖓᓕ ᐊᕐᕌᒍᒐᓛᓗᓐᓂᒃ 

ᐅᖃᖃᑎᒋᔭᐅᖃᑦᑕᖅᓯᒪᓕᕐᖓᑕᐃᓛᒃ 

ᖃᑦᑎᐅᒋᐊᖃᕐᓂᖏᑦ ᐸᓖᓰᑦ ᓄᓇᓕᓐᓂ.  

 

ᐸᓖᓯᒃᑯᓪᓗ ᑭᖑᕝᕕᑕᖅᑎᓂᒃ 

ᑎᑭᑎᑦᑎᖃᑦᑕᕆᐊᖃᖅᑎᑦᑎᓯᒪᒻᒪᑕ. ᑲᑎᒪᔨᕋᓛᓪᓕ 

ᑖᒃᑯᐊ ᖃᓄᑎᒋ ᑲᑎᒪᖃᑦᑕᕐᒪᖔᑕ ᐊᓯᖏᓪᓗ 

ᓴᖅᑭᖃᑦᑕᒥᒻᒪᑕ, ᐊᓯᓐᓄᑦ ᑭᐅᔭᐃᑉᐸᑦ 

ᑭᐅᔭᐅᑦᑎᐊᕈᓐᓇᓂᖅᓴᐅᕙᓪᓚᐃᔪᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑳᓐᑐᕌᒃᑦ-ᒥ ᐊᐅᓚᑦᑎᔩᑦ ᑲᑎᒪᔨᕋᓛᑦ ᑲᓇᑕᓕᒫᒥ 

ᑲᑎᒪᔨᕋᓛᖑᔪᐃᑦ ᒐᕙᒪᖃᕐᕕᓕᒫᑦᑎᐊᓃᓐᖔᖅᑐᑎᒃ 

ᐸᓖᓯᒃᑯᓐᓂᒃ ᐊᖏᖃᑎᒌᒍᑎᓕᓐᓂᒃ. 

ᒐᕙᒪᑐᖃᒃᑯᓗᑦᑕᐅᖅ ᑕᐃᒃᑯᐊ 

ᐊᐅᓚᑦᑎᔨᒻᒪᕆᐅᒻᒪᑕ ᐊᖏᖃᑎᒌᒍᑎᒥᒃ ᐊᒻᒪ 

ᐸᓖᓯᒃᑯᑦ. 

 

ᑕᐃᒃᑯᐊ ᐊᑐᖅᑕᐅᖃᑦᑕᓲᑦ ᐊᑕᐅᑦᑎᒃᑯᐊᓗᒃ 

ᐊᔾᔨᒌᓂᒃ ᐊᑎᓕᖅᑎᑦᑎᖃᑦᑕᕐᓂᐊᕋᓗᐊᕐᒪᖔᑦᑕ 

ᐸᓖᓯᒃᑯᓐᓂᒃ ᐊᖏᖃᑎᒌᒍᑎᓂᐅᔪᓂᒃ, ᐊᔾᔨᒌᓂᓪᓗ 

ᓂᓪᓕᐊᕕᖃᕈᓐᓇᕐᓂᐊᕋᑦᑕ ᒐᕙᒪᑐᖃᒃᑲᓐᓄᑦ 

ᐸᓖᓯᒃᑯᓐᓂᓐᖔᖅᑐᓂᒃ. ᑖᒃᑯᐊ ᑲᑎᒪᖃᑦᑕᖅᑐᑦ 

ᖃᑯᑎᒃᑯᑦ ᑮᓇᐅᔭᖅᑐᕈᑎᒋᓂᐊᖅᑕᑎᓐᓂᓪᓗ 

ᑲᒪᖃᑦᑕᖅᑐᑕ, ᐸᓖᓰᓪᓗ ᓇᒧᑦ 

ᐃᓕᐅᖅᑲᖅᑕᐅᓂᐊᕐᒪᖔᑕ ᐋᖅᑭᑦᑎᕆᖃᑦᑕᖅᑐᐃᑦ 

ᑕᒪᒃᑯᓂᖓ.  

 

ᓄᓇᓕᓐᓂ ᐸᓖᓯᒃᑯᑦ ᐱᒋᐊᓕᖏᑦ ᐃᓱᒪᒋᓪᓗᒋᑦ, 

ᑕᒪᒃᑯᐊ ᑲᒪᒋᕙᒻᒥᔭᕗᑦᑕᐅᖅ ᓄᓇᕘᓕᒫᖅ 

ᕿᒥᕐᕈᐊᖅᑐᑎᒍᑦ. ᓄᓇᓕᓐᓂ ᐱᓕᕆᖃᑎᖃᖅᑐᑕ, 

ᐊᒻᒪ ᓄᓇᓕᓐᓂ ᐸᓖᓯᒃᑯᓐᓂᒃ ᐊᒻᒪ 

ᐊᖓᔪᖅᑳᖃᕐᕕᖓᓂ ᐅᕙᓂ ᐃᖃᓗᓐᓂ ᐊᒻᒪ 

ᑲᓇᑕᒥᑦᑕᐅᖅ ᐊᖓᔪᖅᑳᖃᕐᕕᒻᒪᕆᖓᓂᒃ 

ᑲᑐᔾᔨᖃᑎᒌᓲᑦᑎᓐᓂ. 

 

ᐃᓚᒃᑲᓂᓐᖑᓱᕋᑖᖅᑕᕋᓗᐊᕋᐅᓇ. ᒪᒥᐊᓇᖅ. ᐅᓇ 

ᐱᒻᒪᕆᐊᓗᒃ. ᖃᐅᔨᒪᕙᓪᓚᐃᔭᓯ ᐸᓖᓯᓂᒃ 

ᑲᑎᒪᔨᖃᕐᓂᖅ. ᐅᖃᐅᓯᕆᖃᑦᑕᖅᓯᒪᒻᒥᒐᑦᑎᒍᑦ 

ᓄᓇᓕᓐᓂ ᐃᓱᒫᓘᑎᒋᔭᐅᔪᐃᑦ 

ᑲᒪᒋᔭᐅᑦᑎᐊᕈᓐᓇᓂᖅᓴᐅᖃᑦᑕᓂᐊᕐᖓᑕ ᐃᓄᐃᓪᓗ 

ᑎᒥᖁᑎᖏᑦ ᐱᖃᑕᐅᓗᑎᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᑎᖁᑎᓐᓂ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᓇᐃᓴᐅᑎᖃᖅᑐᒥᒃ 62 ᐳᑭᖅᑕᓖᒡᒎᖅ 

ᐱᓕᕆᖃᑎᖃᕐᒪᑕ ᓯᑕᒪᓂᒃ ᐃᓄᒃᑎᑐᑦ 

ᐅᖃᓪᓚᒍᓐᓇᖅᑐᓂᒃ. ᓇᒦᓕᕐᒪᖔᑦ ᑖᒃᑯᐊ 

ᐃᓄᒃᑎᑐᑦ ᐅᖃᓪᓚᒍᓐᓇᖅᑐᑦ 

ᐅᖃᓪᓚᒡᕕᐅᒍᓐᓇᖅᑐᑦ, ᓇᒦᓕᕐᒪᖔᖏᑦᑕ 

ᖃᔅᓯᓂᒡᓗ ᐱᓕᕆᓕᖅᑎᑦᑎᒻᒪᖔᖏᑦᑖ 

ᖃᐅᔨᔪᒪᔪᖓ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᖅᑲᓇᐃᔮᖅᑖᕈᒪᒻᒪᖔᑕ 

ᐊᐱᕆᔪᖃᖃᑦᑕᔪᔫᒐᓗᐊᖅ ᑎᓴᒪᓄᑦ, 

ᐊᖏᖅᑕᐅᖃᑦᑕᔪᓐᖏᒻᒪᑕ. ᑭᖑᓪᓕᖅᐹᒥᒃᒃ 

ᑐᓴᖅᑎᑕᐅᔪᒐᒪ ᐊᓯᖔᖏᓐᓄᑦ 

ᒪᓂᒪᑎᑕᐅᒐᓱᓕᕐᒥᔪᑦ, 

ᐃᖃᓗᓐᓃᑦᑐᐃᓐᓇᐅᒐᔭᖅᑐᐃᑦ ᐅᕙᖓᓕ 

ᖃᐅᔨᒪᔭᒃᑯᑦ, ᐃᔅᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᓐᖓ. ᑖᒃᑯᐊ 

ᐱᒻᒪᕆᐊᓘᒻᒪᑕᐃᓛᒃ ᐃᖅᑲᓇᐃᔮᑦ ᐃᓱᒪᒋᔭᒃᑯᓪᓕ. 

ᒪᑉᐱᒐᖓ 63, ᐅᕙᓐᓂᓪᓕ ᐅᖃᐅᔾᔨᒻᒪᑦ, ᐸᓖᓯᒃᑯᑦ 

ᑲᓇᑕᒥ ᐊᑎᓕᐅᖅᓯᒪᒻᒪᑕᒎᖅ ᓄᑖᒥᒃ ᒪᒥᓴᐃᓂᕐᒧᑦ 

ᐃᖅᑲᖅᑐᐃᔪᓕᕆᓂᕐᒥᐅᕙᐃᓪᓚᐃᔪᖅ. ᐊᔾᔨᖓᓂᒃ 

ᐊᑐᐃᓐᓇᕈᐃᔪᖃᓛᖅᑲ ᐊᖏᖃᑎᒌᒍᑎᐅᑉ 

ᒪᓕᑦᑕᐅᖃᑦᑕᓂᐊᖅᑐᐃᑦ 

ᐊᖏᖃᑎᒌᒍᑎᖓᓅᖅᓯᔪᖃᓛᖅᑲ, 

ᒪᓕᒐᓕᐅᕐᕕᒻᒨᖅᓯᔪᖃᓛᖅᑲ ᐊᔾᔨᖓᓂᒃ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᕿᒥᕐᕈᐊᖅᑳᕆᐊᖃᕋᔭᖅᑕᒃᑲ 

ᐃᓗᓕᖏᑦ ᐊᖏᖃᑎᒌᒍᑎᐅᑉ. ᑳᓐᑐᕌᒃᑦ-ᒃᑯᑦ 

ᓴᖅᑭᕆᐊᖃᓐᖏᑦᑐᓂᒃ ᑲᓐᖑᓇᖅᑐᓕᕆᓂᕐᒧᑦ 

ᐊᑦᑐᐊᔪᖃᓐᖏᒃᑲᓗᐊᕐᒪᖔᖅ 

ᖃᐅᔨᒋᐊᖅᑳᑦᑎᐊᕆᐊᕆᐊᖃᕋᔭᖅᑕᒃᑲ 

ᓴᖅᑭᕈᓐᓇᓛᖅᑕᕋᓗᐊᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ, ᑲᓇᑕᒥ ᐸᓖᓯᒃᑯᓐᓂ, 

ᒪᑉᐱᒐᖓᓂ 64, 

ᑲᑐᔾᔨᖃᑎᖃᓛᕐᖓᑕᒎᖅ ᐱᓕᕆᕕᔅᓯᖕᓂᒃ, 

ᖁᑭᐅᑎᓂᒃ ᐊᑐᕐᓂᕐᒥᒃ ᐃᓕᓴᑎᑦᑎᓗᑎᑦ. 

ᐊᑦᑕᓇᖅᑐᒥ ᑲᓇᑕᒥ ᖁᑭᐅᑎᓕᕆᕐᓂᕐᒧᑦ ᐊᒻᒪ 

ᐱᕋᔭᐃᑦ ᓄᖅᑲᖅᑎᑕᐅᒐᓱᓐᓂᖏᓐᓄᑦ ᑮᓇᐅᔭᑦ. 

ᓇᓕᐊᓐᓂᒃ ᓄᓇᓕᓐᓂ ᑖᒃᑯᐊ ᐃᓕᓴᑎᑕᐅᒐᖅᑲᑦ 

ᖁᑭᐅᑎᓕᕆᓂᕐᒥᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖃᖓᒃᑰᒐᔭᕐᒪᖔᖅ ᐱᓯᒪᓐᖏᑕᕋ. 

ᓄᓇᓕᓕᒫᓄᑦ ᓴᖅᑭᖅᑕᐅᒍᒫᕐᓂᐊᕋᓱᑦᑐᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᑎᖁᑎᒐ, ᒥᔅᑕ ᐲᓴᑕᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᔅ 

ᑕᐅᑐᓐᖏᐅᑉ ᐊᐱᖅᑯᑎᒋᕋᑖᖅᑕᖓᑦ ᐃᓚᒋᐊᕈᒪᔭᕋ. 

ᐃᓕᓐᓂᐊᑎᑦᑎᒐᔭᖅᑐᐃᑦ ᖁᑭᐅᑎᓕᕆᓂᕐᒥᒃ, 

ᖃᑦᑎᓂᒃ ᐅᑭᐅᖃᕋᔭᖅᑲᑦ ᐱᖃᑕᐅᑎᑕᐅᔪᐃᑦ, 

ᐱᖃᑕᐅᒍᓐᓇᖅᑎᑕᐅᔪᐃᑦ? ᖃᓄᑎᒋ 

ᐊᕐᕌᒍᑭᒃᑲᔭᖅᑲᑦ ᐃᓚᐅᒍᓐᓇᕋᔭᖅᑲᑦ ᖃᑦᑎᓂᒃ 

ᐊᕐᕌᒍᑭᓛᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒥᔅ ᔭᖕ-ᒧᑦ ᑖᓐᓇ 

ᑭᐅᔭᐅᑎᒋᐊᖃᓐᖑᓱᑦᑕᕋ ᖁᑭᐅᑎᒧᓪᓕ 

ᐃᓕᓴᑎᑕᐅᒍᓐᓇᓕᓚᐅᖅᓯᒪᔪᖓ 12-ᕈᕋᒪ 

ᒫᓂᑑᕙᒥ. ᒥᔅ ᔭᖕ ᑭᐅᓂᐊᕐᖓᒍ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 

ᖁᑭᐅᑏᑦ ᐱᕋᔭᐃᓪᓗ ᐱᓕᕆᐊᖑᓂᖏᑦ 

ᐃᓕᓐᓂᐊᖁᑎᓂᒃ 

ᐊᑐᐃᓐᓇᖃᕐᒥᒻᒪᑕ. ᐸᓖᓯᒃᑯᑦ ᑲᑐᔾᔨᖃᑎᒋᔭᕗᑦ 

ᐊᒻᒪᑦᑕᐅᖅ ᐃᓅᓯᖃᑦᑎᐊᖅᑐᓕᕆᔨᒃᑯᑦ ᐊᒻᒪ 

ᑕᐃᒃᑯᐊ ᖁᑭᐅᑎᓂᒃ ᑮᓂᒃ ᐋᖅᑭᑦᑎᕆᑎᑦᑎᔨᐅᓲᑦ. 

ᐊᒻᒪ ᒫᑦᓯ ᐱᓇᓱᐊᕈᓯᖓᑕ ᐊᐃᑉᐹᓂ 

ᑭᓐᖓᕐᓅᖅᑐᖃᓛᖅᑐᖅ ᐳᓚᕋᒋᐊᖅᑐᖅᑐᓂᒃ 

ᖁᑭᐅᑎᓄᑦ ᑮᓐᓂᒃ ᑐᓂᐅᖅᑲᐃᔭᖅᑐᖅᑐᓂᒃ.  

 

ᐊᒻᒪᓕ ᖁᑭᐅᑎᓂᖅ ᐃᓕᓴᑎᑦᑎᓂᖅ ᐸᓖᓯᒃᑯᓐᓄᑦ 

ᐃᓕᓴᑎᑕᐅᒐᔭᖅᑐᐃᑦ ᑲᓇᑕᒥᓗ 

ᐊᑦᑕᓇᖅᑐᓕᕆᔨᒃᑯᓐᓄᑦ. 12-ᖑᒋᐊᓖᑦ 

ᐅᑭᐅᑭᓐᓂᖅᐹᖏᑦ. ᑕᐃᒪᐃᓕᐅᖅᑎᑦᑎᓛᕐᖓᑕᐃᓛᒃ 

ᐊᔾᔨᒌᓐᖏᑦᑐᓕᒫᓄᑦ ᐊᕐᕌᒍᓕᓐᓄᑦ. ᖁᔭᓐᓇᒦᒃ, 

ᐃᔅᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐲᑐᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ ᓇᓗᓇᐃᑦᑎᐊᕋᕕᐅᒃ. ᖁᕕᐊᓇᖅᑐᖅ 

ᑮᓂᒃ ᑐᓂᐅᖅᑲᐃᓛᕋᔅᓯ ᖁᑭᐅᑎᓄᑦ. ᓄᓇᕘᒥ 

ᐱᑕᖃᕆᐊᖃᕐᖓᑦ ᓇᒥᓕᒫᖅ. ᐊᐱᕆᑲᒻᒪᒃᑯᒪ 

ᐅᖃᐅᑎᑦᑎᐊᓂᐊᖅᑲᓐᖓ.  

 

ᒪᑉᐱᒐᖓᓂ 87, ᐅᖃᖅᓯᒪᒻᒪᑦ ᓄᓇᕗᒻᒥ 

ᓯᓚᑦᑐᓴᕐᕕᒃᑯᓐᓂ ᐱᓕᕆᖃᑎᖃᕐᓗᓂ 

ᐊᓯᖏᓐᓂᓪᓗ, ᒪᓕᒐᓕᕆᓂᕐᒥᒃ 

ᐃᓕᓐᓂᐊᑎᑦᑎᓗᑎᒃ ᓄᓇᑖᖃᑕᐅᓯᒪᔪᓄᑦ. 

ᓄᕙᓐᓇᕐᔪᐊᕐᒥᒃ ᐱᔾᔪᑎᖃᖅᑐᑎᑦ ᑕᐃᒪ ᐃᓪᓗᕈᓯᕐᓗ 

ᐊᑐᐃᓐᓇᐅᑉᐸᑦ ᑲᔪᓯᒐᔭᖅᑐᒡᒎᖅ. ᑲᔪᓯᒍᓐᓇᓂᖅᑳᑦ 

ᐃᖅᑲᓇᐃᔭᖅᑕᐅᑎᒋᔪᓄᑦ ᐊᑐᐃᓐᓇᐅᑎᑕᐅᒐᔭᖅᑳ 

ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑖᕆᓛᖅᑕᓯᖕᓄᑦ? ᐊᒻᒪ 

ᐃᖅᑲᓇᐃᔭᖅᑎᓄᑦ ᐊᑐᐃᓐᓇᐅᑎᑕᐅᓂᐊᖅᑲᑦ, 

ᓇᓕᐊᒃ ᑭᓇᓕ ᐋᖅᑭᔅᓯᒐᔭᖅᑲ ᓇᓕᐊᒃ 

ᐃᖅᑲᓇᐃᔭᖅᑎ ᐃᓕᓐᓂᐊᖃᑕᐅᖁᔭᐅᒻᒪᖔᖅ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓕᐊᖕᓂᒃ ᐅᖃᐅᓯᖃᕐᒪᖔᖅ ᓱᓕ 

ᕿᓂᕋᔮᕋᒪ, ᑐᖏᓕᕋᖃᐃ 

ᑖᓐᓇ ᑭᐅᔪᓐᓇᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ. 

 

ᒫᓐᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔾᔪᑎᒃᓴᖓ ᓯᕗᓪᓕᖅᐹᒥᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᒃ 

ᐃᖅᑲᓇᐃᔭᖃᑎᖃᕈᒪᓚᐅᖅᓯᒪᔪᒍᑦ. ᐊᓪᒑᓐᑯᐃ 

ᓯᓚᑦᑐᖅᓴᕐᕕᒃᑯᓪᓗ 

ᐃᖅᑲᓇᐃᔭᖃᑎᖃᕈᒪᓚᐅᖅᓯᒪᓪᓗᑎᑦ ᐅᕙᑦᑎᓐᓂᒃ. 

ᓄᕙᒡᔪᐊᕐᓇᖅ ᐱᓪᓗᒍ ᓄᖅᑲᕐᔫᒥᓚᐅᖅᓯᒪᒐᑦᑕ 

ᑕᐃᓐᓇ ᐊᐅᓪᓚᕐᓂᐊᓚᐅᖅᓯᒪᒐᓗᐊᕐᒪᑦ ᐋᑐᕚᒧᑦ. 

ᐃᓄᒃ ᓯᕗᓪᓕᖅᐸᐅᓗᓂ ᐃᓚᐅᔪᒪᔪᖅ 

ᐊᐱᕆᔭᐅᖅᑳᕐᓂᐊᖅᑐᖅ ᐊᒻᒪ ᑭᖑᓂᐊᒍᑦ 

ᑭᓇᑐᐃᓐᓇᖅ. ᑖᓐᓇ ᑭᖑᕙᕆᐊᖅᓯᒪᓕᖅᑐᖅ 

ᐊᓪᒑᓐᑯᐃᓐ ᓯᓚᑦᑐᖅᓴᕐᕕᖓᓂ 

ᐃᓕᓐᓂᐊᓐᖏᑲᓚᐅᕐᒪᑕ, ᐃᓕᓐᓂᐊᕐᕕᖕᒦᓐᖏᒻᒪᑕ. 

 

ᒪᓕᒐᕐᓂᐊᖅᑎᒃᓴᓂᒃᑯᐊ ᑕᐃᑲᓂ 

ᐃᖅᑲᓇᐃᔭᓚᐅᖅᓯᒪᒐᒪ ᑕᒪᑐᒥᖓ 

ᑐᓴᕈᒪᓪᓚᕆᓚᐅᖅᓯᒪᔪᖓ 

ᐅᖃᓪᓚᖃᑎᒋᒃᑲᓐᓂᕈᒪᓪᓗᒋᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᑦ ᓄᓇᕗᑉ ᐃᓗᐊᓂ 

ᐱᓕᕆᐊᕆᓂᐊᖅᑕᑦᑎᓐᓂᒃ ᑲᒪᓗᑎᒃ. ᐃᒻᒪᖄ, 

ᑕᐃᒃᑯᐊᖑᓕᖅᐸᑦ ᓯᓚᑦᑐᖅᓴᕐᕕᒃᑰᖔᓕᖅᐸᑦ 

ᐃᓕᓐᓂᐊᖅᑎᑦᑎᓯᒋᐊᕈᓐᓇᖅᓯᓂᐊᖅᑐᒍᑦ. ᑭᓯᐊᓂ 

ᑲᑎᒪᖃᑦᑕᓕᑕᐃᓐᓇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐊᑎᖁᑎᓐᓂ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑖᒃᑯᐊ ᐸᓖᓯᒃᑯᑦ ᐃᓄᖕᓂᒃ ᐃᖅᑲᓇᐃᔭᖅᑎᑖᕋᓱᑦᑐᑦ 

ᖁᕕᐊᓇᖅ! ᐊᒻᒪᓗ ᓄᕙᒡᔪᐊᕐᓇᖅ ᐱᓪᓗᒍ 

ᑭᖑᕙᕆᐊᕐᒪᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᐃᖅᑲᓇᐃᔭᖅᑎᖏᓪᓘᓐᓃᑦ ᐋᖅᑭᒃᓯᓯᒪᕙᑦ ᖃᖓ 

ᐃᓄᖕᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᐊᕐᒪᖔᑦ? 

ᐃᖅᑲᓇᐃᔭᖃᑎᖃᓚᐅᖅᑐᓂᒃᑯᐊ 

ᐅᓇᓕᒃᓴᔭᕐᓂᒃ ᑕᐃᒃᑯᐊ 

ᐱᔪᒥᒃᓱᑦᑐᑯᓘᓚᐅᖅᓯᒪᖕᒪᑕ ᐊᒻᒪᓗ 

ᐸᓖᓯᓐᖑᕈᒪᓪᓗᑎᑦ. ᑕᒪᓐᓇ 

ᐃᖏᕐᕋᑦᑎᐊᕈᒥᓇᖅᑐᖅ ᑲᔪᓯᑦᑎᐊᕈᒥᓇᖅᑐᕐᓗ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓱᓕ ᐱᓕᕆᐊᕇᓐᓇᖅᑕᕗᑦ. ᒫᓐᓇ 

ᑲᖏᖅᖠᓂᕐᒥ ᐃᓕᓐᓂᐊᖅᑐᑦ ᐊᔾᔨᒋᓐᖏᑕᖏᓐᓂᒡᓗ 

ᑲᒪᕙᓪᓕᐊᓪᓗᑎᑦ. ᐊᒻᒪᓗ ᑐᓴᒐᒃᓴᖅᑕᖃᖅᑐᓂ 

ᑖᒃᑯᓄᓐᖔᖅᑐᓂᒃ. ᐱᒋᐊᖅᑎᑦᑎᓯᒪᓕᖅᑐᑦ ᑕᐃᒃᑯᐊ 

ᐅᓇᓕᒃᓴᔭᓂᒃ ᐃᓚᐅᖃᑦᑕᖅᑐᑦ ᐱᓕᒻᒪᒃᓴᐃᓪᓗᑎᒃ.  

 

ᑭᓯᐊᓂ ᑕᐃᓐᓇ ᒫᓐᓇ ᑲᔪᓯᑎᑕᐅᔪᖅ, ᒥᔅᑕ ᒫᓐᓯᐊᓪ 

ᐃᓗᓕᑯᓘᔭᓕᖕᓂᒃ ᐅᖃᐅᓯᕆᔪᓐᓇᖅᖢᓂᐅᒃ. ᑖᓐᓇ 

ᖁᕕᐊᓇᖅᑐᐊᓘᖕᒪᑦ ᐃᓕᓐᓂᐊᕈᑎᒃᓴᐃᑦ 

ᐊᑕᐅᓯᐅᓐᖏᑦᑐᑦ ᓇᓗᓇᐃᖅᑕᐅᓯᒪᔪᑦ 

ᐊᑐᖅᑕᐅᔪᓪᓗ ᒪᒃᑯᑦᑐᓄᑦ. ᐱᐅᑐᐃᓐᓇᓐᖏᑦᑐᖅ. 

ᐸᓖᓯᓐᖑᕆᐅᖅᓴᕐᓂᕐᒧᑦ ᑐᕌᖓᖕᒪᑦ ᓲᕐᓗ ᐸᓖᓯᒥᒃ 

ᐱᖃᑎᖃᖅᖢᓂ ᓄᓇᓕᖕᓂ ᐃᖏᕐᕋᔭᖃᑦᑕᖅᑐᑦ 

ᐊᒻᒪᓗ ᑕᐃᒃᑯᐊ ᐸᓖᓰᑦ ᐅᐸᒃᓯᑎᓪᓗᒋᑦ 

ᐃᓚᐅᖃᑦᑕᖅᖢᑎᓪᓗ. ᒥᔅᑕ ᒫᓐᓯᐊᓪ 

ᐅᓂᒃᑳᒃᑲᓐᓂᕈᓐᓇᖅᑐᖅ ᖃᓄᐃᓕᖓᓕᕐᒪᖔᖅ 

ᐅᓪᓗᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᒫᓐᓯᐊᓪ. 

 

ᒫᓐᓯᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓕᓐᓂᐊᕈᑎᒃᓴᐃᑦ 

ᓴᖅᑭᑕᐅᓚᐅᖅᓯᒪᕗᑦ ᐃᓄᐃᑦ 

ᐃᑲᔪᒃᑲᓐᓂᕈᒪᓪᓗᑎᒃᑯᑦ ᐊᒻᒪᓗ 

ᐱᓕᒻᒪᒃᓴᖅᐸᒌᕐᓗᑎᒃᑯᑦ ᐸᓖᓯᓐᖑᕆᐅᖅᓴᕐᓂᕐᒧᑦ 

ᐃᓕᓐᓂᐊᕆᐊᕈᓐᓇᕐᓂᐊᕋᒥᒃ ᕆᔭᐃᓇᒥ.  

 

ᑕᐃᒃᑯᐊ ᑐᖏᓕᖏᑦ ᒫᓐᓇ 

ᐃᓕᓐᓂᐊᖅᑎᑕᐅᓚᐅᖅᑐᑦ ᑲᖏᖅᖠᓂᕐᒥ 14-

ᖑᓪᓗᑎᓪᓗ, ᐃᒡᓗᓕᒑᕐᔪᒃ, ᖃᒪᓂ’ᑐᐊᖅ, ᐃᖃᓗᐃᑦ, 

ᓴᓂᑭᓗᐊᖅ, ᑰᒑᕐᔪᒃ, ᑲᖏᖅᖠᓂᖅ ᖃᒪᓂ’ᑐᐊᕐᓗ 

ᑕᒫᓐᖔᖅᑐᑦ ᐃᓕᓐᓂᐊᖅᑐᑦ. ᐊᒻᒪᓗ ᑭᖑᓂᐊᒍᑦ 

ᐸᓖᓯᓐᖑᕆᐅᖅᓴᓂᕐᒧᑦ ᐱᓇᓱᒍᑏᑦ ᑕᑕᑎᕆᐊᓖᑦ 

ᑎᑎᕋᖦᖤᖅᐸᖏᑦ ᐃᑲᔪᖃᑦᑕᐅᖃᑦᑕᕐᓂᐊᕐᒥᔪᑦ 

ᐸᓖᓯᒃᑯᓐᓂᒃ. ᕆᔭᐃᓇᒧᑦ ᐃᓕᓐᓂᐊᕈᓐᓇᕐᓂᐊᕐᒪᑦ 

ᐸᓖᓯᓐᖑᖅᖢᑎᓪᓗ.  

 

ᑭᓯᐊᓂ ᑖᓐᓇ ᑭᖑᕙᕆᐊᕈᑕᐅᓯᒪᔪᖅ 

ᓄᕙᖕᓇᕐᔪᐊᖅ ᓄᓇᕗᑦ ᐃᓗᐊᓂ 

ᐱᓕᕆᐊᕆᕈᓘᔭᖅᓯᒪᔭᕗᑦ ᑕᐃᓐᓇ 

ᐸᓖᓯᓐᖑᕆᐅᖅᓴᕐᕕᒃ ᐃᓕᓐᓂᐊᕐᕕᒃ ᒪᑐᓯᒪᖕᒪᑦ. 

ᐊᒻᒪᓗ ᑕᐃᒃᑯᐊ ᐱᓇᔪᒍᒪᔪᑦ ᓯᕗᓪᓕᐅᓚᐅᖅᑐᑦ 

ᑕᐃᑯᓐᖓᐅᓂᐊᕐᓂᖓᓂᒃ ᑭᖑᕙᕆᐊᓚᐅᖅᑐᑦ. 

ᐃᓐᓇᒎᖅ ᐃᓕᓐᓂᐊᕐᕕᖓᑦ ᒪᑐᐃᖅᓴᕋᐃᓛᓕᕐᒪᑦ. 

ᐃᓕᓐᓂᐊᕆᐊᓚᐅᖅᑐᑦ ᓯᕗᓪᓖᑦ ᒫᓐᓇᓗ 

ᑲᖏᖅᖠᓂᕐᒦᑦᑐᑦ ᑕᐃᑯᖓ 

ᐃᓕᓐᓂᐊᕆᐊᕈᓐᓇᕐᓂᐊᖅᑐᑦ. 

 

ᑖᓐᓇ ᐱᐅᔪᐊᓗᒃ ᐊᒻᒪᓗ ᐅᓄᖅᑐᓂᒃ ᐃᓄᖕᓂᒃ 

ᐃᓕᓐᓂᐊᕆᐊᖁᔨᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, 

ᑐᓴᕈᒥᓇᖅ. ᖁᔭᓐᓇᒦᕌᓗᓪᓗ ᐱᓕᕆᕕᓯ 

ᐸᓖᓯᒃᑯᓪᓗ ᑕᐃᒃᑯᐊ 

ᐃᓕᓐᓂᐊᖅᑎᑕᐅᓐᖑᐊᑕᖅᓯᓐᓇᕐᒪᑕ ᐊᒻᒪᓗ 

ᓂᕆᐅᑉᐳᖓ ᐅᓄᒃᑲᓐᓂᖅᑐᓂᒃ ᐸᓖᓯᓂᒃ 

ᑕᑯᓂᐊᕐᓂᓐᓂ.  

 

ᐅᓇ ᑭᖑᓪᓕᖅᐹᖑᓪᓗᒍ ᑕᐃᒃᑯᐊ ᐊᔾᔨᓕᐅᕈᑏᑦ 

ᐊᑐᖅᑕᐅᖃᑦᑕᖅᑐᑦ ᐆᒃᑑᑕᐅᓪᓗᓂᐅᓇ 

ᐱᒋᐊᖅᑎᑕᐅᓚᐅᖅᓯᒪᖕᒪᑦ. ᖃᓄᐃᓕᐅᖃᑦᑕᖅᐱᓯᓕ 

ᑕᐃᒃᑯᐊ ᐊᔾᔨᓕᐅᕈᑏᑦ ᐊᑐᖅᑕᐅᖃᑦᑕᖅᑐᑦ 

ᐊᓐᓄᕌᓂᒃ ᐱᓪᓗᒋᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒐᖕᓂ. ᐄ, ᑖᓐᓇ ᐱᒋᐊᓕᓵᑦᑎᐊᕐᒪᑦ 

ᐆᒃᑑᑎᒋᓯᓐᓈᖅᑕᕗᑦ ᐅᖃᓪᓚᖃᑎᒋᔭᐅᖃᑦᑕᖅᑐᑦ, 

ᐃᓛᒃ, ᐅᖃᓪᓚᖃᑎᒌᖃᑦᑕᖅᑐᑦ ᐸᓖᓯᒃᑯᑦ ᐊᒻᒪᓗ 

ᐱᓕᕆᕕᑉᐳᑦ.  

 

ᒥᔅ ᔫᓐᔅ ᐱᓇᓱᐊᕈᓯᐅᓚᐅᖅᑐᒥ 

ᐅᓂᒃᑳᕆᐊᖅᑐᓚᐅᖅᓯᒪᔪᖅ. ᑲᔪᓯᑦᑎᐊᖅᑐᖅ. ᒥᔅᑕ 

ᒫᓐᓯᐊᓪ ᐃᓚᒋᐊᒃᑲᓐᓂᕈᓐᓇᖅᑕᖓ.  

 

ᐃᒃᓯᕙᐅᑕᖅ: ᒥᔅᑕ ᒫᓐᓯᐊᓪ.  

 

ᒫᓐᓯᐊᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᐃᖃᓗᖕᓂ ᒫᓐᓇ 

ᐱᔭᕇᖅᐸᓪᓕᐊᓯᔪᖅ. ᒪᕐᕈᐃᓐᓇᑯᓘᖕᓂᒃ 

ᐊᑐᖃᑦᑕᓚᐅᖅᓯᒪᔫᒐᓗᐊᒃ, ᒪᕐᕈᐃᓐᓇᑯᓘᒃ 

ᐊᑐᖅᑕᐅᖃᑦᑕᓚᐅᖅᓯᒪᔫᒐᓗᐊᒃ 

ᑭᓯᐊᓂ ᐃᖃᓗᖕᓂ ᐃᖅᑲᓇᐃᔭᖅᑐᑦ ᑕᒪᕐᒥᒃ 

ᐊᑐᕆᐊᖃᓕᖅᑐᑦ. 

 

ᑲᓇᑕᒥᓗ ᑕᐃᒪᐃᑦᑐᖅᑖᖅᐸᓪᓕᐊᒻᒪᑕ. ᐃᖃᓗᖕᓂ 

ᒫᓐᓇ ᑕᐃᒪᐃᑦᑐᓂᒃ ᐊᑐᖅᑐᑐᐊᑦᑎᐊᑦ ᐊᒻᒪᓗ 

ᐃᑲᔫᑕᐅᓪᓚᕆᓐᓂᐊᖅᖢᓂ ᑕᒪᕐᒥᒃ ᐊᔾᔨᓕᐅᕈᑎᖏᑦ 

ᐊᑐᖅᑎᑕᐅᕙᓪᓕᐊᓕᖅᑎᓪᓗᒋᑦ. 

ᓂᐅᕕᖅᑕᐅᔭᕆᐊᖃᖅᑐᓪᓗ 

ᐅᓄᖅᑐᕈᓘᔭᐅᔭᕆᐊᖃᕐᓂᐊᖅᖢᑎᒃ. 

ᓯᕗᒧᐊᒃᐸᓪᓕᐊᑎᑦᑎᓂᕐᒧᑦ ᑕᒪᓐᓇ ᐱᖃᓪᓚᕆᖕᒪᑦ 

ᐊᒻᒪᓗ ᓇᖕᒥᓂᖅ ᐊᑐᐊᒐᖏᑦ ᒪᓕᒡᓗᒋᑦ.  

 

ᓯᕗᒧᐊᒃᑎᑦᑎᕙᓪᓕᐊᓇᓱᒃᑐᒍᑦ ᑖᓐᓇᓗ 

ᓄᓇᕗᒻᒦᖁᓚᐅᖅᓯᒪᒐᑦᑎᒃᑯᑦ ᐆᒃᑑᑕᐅᔪᖅ. 

ᓄᓇᕗᒻᒥ ᐆᒃᑐᖅᑕᐅᖁᓚᐅᕋᑦᑎᒃᑯᑦ ᐊᒻᒪᓗ 

ᐸᓖᓯᒃᑯᓐᓂᒃ ᐃᖅᑲᓇᐃᔭᖃᑎᖃᖅᖢᑕ ᑕᐃᒃᑯᐊ 

ᐱᒋᐊᖅᑎᑦᑎᔪᑦ. ᑲᓇᑕᓕᒫᒧᓪᓕ ᑐᕌᖓᔪᓂᒃ 

ᐊᑐᕋᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

ᑭᖑᓪᓕᖅᐹᖅᓯᐅᕐᓂᕋᖅᑲᐅᖕᒪᑦ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᐊᐱᖅᑯᑎᒃᓴᖃᖅᖢᖓ ᒪᑉᐱᖅᑐᒐᖅ 64. 

ᓯᕗᓪᓕᐅᔾᔭᐅᔪᑦ 2022-2023 ᐃᓄᐃᑦ 

ᐅᖃᐅᓯᖏᖕᓂᒃ ᐊᑐᕐᓗᑎᒃ ᑐᓴᐅᒪᖃᑎᒌᒍᒪᓪᓗᑎᒃ. 

ᒥᓂᔅᑕᖃᐃ ᑖᔅᓱᒥᖓ ᐅᖃᐅᓯᖃᒃᑲᓐᓂᕈᓐᓇᖅᐸ? 

ᐃᓄᒃ ᐸᓖᓯᐅᓗᓂ ᐃᓄᒃᑎᑑᕈᓐᓇᕐᓗᓂ 

ᑕᐃᒪᐃᓕᖓᔪᖅᑕᖃᕐᒪᑦ ᓯᕗᓪᓕᐅᔾᔭᐅᔪᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐱᑕᖃᕈᒥᓇᖅ 

ᐅᓄᖅᓯᕙᓪᓕᐊᖁᒐᓗᐊᖅᐸᕗᑦ ᑕᐃᒃᑯᐊ 

ᐃᓄᒃᑎᑑᕈᓐᓇᖅᑐᑦ ᐸᓖᓰᑦ. 

ᐸᓖᓯᐅᓐᖏᑦᑑᒐᓗᐊᑦᑕᐅᕐᖏᒃᑯᐊ 

ᐃᓄᒃᑎᑑᕈᓐᓇᖅᑐᑦ ᐅᖄᓚᐅᓯᕆᔨᐅᖃᑦᑕᕐᒪᑕ 

ᐸᓖᓯᐅᓐᖏᒃᑲᓗᐊᖅᖢᑎᑦ. ᑭᓯᐊᓂ 

ᐃᑲᔫᑎᓕᓪᓚᕆᐊᓘᖃᑦᑕᖅᑐᑦ, 

ᑕᐃᑲᓃᑦᑐᖃᓕᕇᖅᑐᑦ ᐸᓖᓯᒃᑯᓐᓂ 

ᐃᖅᑲᓇᐃᔭᖅᑐᖅ ᐃᓄᒃᑎᑑᕈᓐᓇᖅᑐᑦ. 

ᐸᓖᓯᐅᓐᖏᑦᑐᑦ ᐊᒻᒪᓗ ᐸᓖᓰᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ.  

 

ᓇᑦᓯᖅ: ᐊᑕᐅᓯᕐᒥᒃ 

ᐊᐱᖅᑯᑎᖃᑐᐃᓐᓇᕐᓂᐊᖅᑲᐅᒐᓗᐊᖅᑐᖓ ᑭᓯᐊᓂ 

ᑖᓐᓇ ᐊᐱᕆᒃᑲᓐᓂᕈᒪᑐᐃᓐᓇᓕᖅᑕᕋ. ᑖᒃᑯᐊᖃᐃ 

ᓄᓇᓕᓕᒫᓂᒃ ᑕᑯᔪᒫᖅᐱᑕ ᑖᓐᓇ ᐃᓄᒃᑎᑐᑦ 

ᐅᖃᕈᓐᓇᖅᑐᒥᒃ ᐳᑭᖅᑕᓕᓐᓂᒃ ᐱᓕᕆᖃᑎᖃᕐᓗᓂ 

ᑕᐃᒪᐃᑦᑐᖃᕐᓗᓂ ᐃᓄᒃᑎᑐᑦ ᐅᖃᕈᓐᓇᑎᐊᖅᑐᒥᒃ? 

ᐃᑲᔫᑎᖃᓪᓚᕆᑦᑎᐊᓘᓇᓱᒋᒐᒃᑯ, 

ᐃᑲᔫᑎᖃᓪᓚᕆᑦᑎᐊᓘᓇᔭᕐᒪᑦ ᓇᓗᓇᓐᖏᑦᑐᖅ. 

ᐃᒃᓯᕙᐅᑖᖅ, ᐳᑭᖅᑕᓕᓐᓂᒃ ᐃᑲᔪᒻᒫᕐᓗᓂ ᐊᒻᒪ 

ᑖᓐᓇ ᓄᓇᓕᖕᓂ ᑖᔅᓱᒥᖓ ᐃᒻᒪᖄ ᐳᑭᖅᑕᓕᖕᓄᑦ 

ᐱᒐᐅᓕᒑᔪᒥᒃ ᐊᑯᓐᓂᐊᓃᓪᓗᓂ 

ᐃᑲᔫᑎᖃᓪᓚᕆᒐᔭᖅᑰᕐᒪᑦ. ᓄᓇᓕᓕᒫᕐᓂᖃᐃ 

ᑕᑯᔪᒫᖅᐱᑕ ᑕᐃᒪᐃᑦᑐᒥᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᖃᑎᒋᑦᑎᐊᖅᑕᒋᑦ. ᐃᓛᒃ, 

ᐱᕚᓪᓕᖅᑐᕐᔪᐊᒻᒪᕆᐊᓘᓯᒪᒐᑦᑕ ᐊᕐᕌᒍᓂᒃ 

ᐊᓂᒍᖅᑐᓂ. ᑲᖏᖅᖠᓂᕐᒥ ᒫᓐᓇ 

ᐃᓕᓐᓂᐊᖅᑐᖃᖦᖤᖅᐸᑦ, ᒪᒃᑯᒃᑐᑦ ᐃᓐᓇᐃᑦ 

ᐸᓖᓯᓐᖑᕈᒪᔪᑦ ᕆᔭᐃᓇᒧᓪᓗ ᐃᓕᓐᓂᐊᕆᐊᕈᒪᔪᑦ. 

ᓱᓇᒃᑯᑖᖃᐅᖅᑎᑦᑎᑦᑎᐊᕐᓂᐊᖅᑕᕗᑦ 

ᐅᐸᓗᖓᐃᖅᓯᒪᑦᑎᐊᕐᓂᐊᕐᒪᑕ. 

ᒪᑯᓄᖓ ᑲᑎᒪᕐᔪᐊᖅᑎᑦᑎᓂᖅ ᑕᒪᒃᑯᐊᕈᓘᔭᐃᑦ 

ᐃᖅᑲᓇᐃᔮᓪᓗ ᖃᓄᐃᑦᑑᒻᒪᖔᑦ ᑕᒪᒃᑯᐊ 

ᐊᐅᓚᔾᔭᐃᔾᔪᑎᒋᔭᐅᓐᖏᒻᒪᑕ 

ᐃᓕᓐᓂᐊᖅᑎᑦᑎᓪᓚᕆᓪᓗᓂ ᐱᓇᔪᒻᒪᕆᖦᖢᓂ 

ᑕᒪᓐᓇ ᐱᕚᓪᓕᐅᑎᓪᓚᕆᐊᓗᒃ. ᑕᐃᒪᐃᑦᑐᒥᒃ 

ᑕᒪᒃᑯᐊ ᐱᕚᓪᓕᐅᑎᓪᓚᕆᐅᓂᐊᖅᑐᑦ 

ᐅᓄᖅᓯᕙᓪᓕᐊᓗᑎᓪᓗ. ᐄł, ᖁᕕᐊᒋᕐᔪᐊᖅᑕᕋ 

ᑕᒪᓐᓇ ᐱᒋᐊᖅᑕᐅᓚᐅᕐᒪᑦ ᐱᓕᕆᕕᑦᑎᓐᓄᑦ 

ᐊᒻᒪᓗ ᐸᓖᓯᒃᑯᓐᓄᑦ. ᐅᖃᓪᓚᑐᐃᓐᓇᕈᓐᓃᕐᓗᑕ 

ᑕᑯᔭᒃᓴᖃᑐᐃᓐᓇᕈᓐᓃᕐᓗᑕ ᐱᓪᓚᕆᖕᒥᒃ 

ᓴᖅᑭᑦᑐᖃᖅᐸᓪᓕᐊᖕᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᓇᑦᓯᖅ (ᑐᓵᔨᑎᒍᑦ): ᐅᕙᖓᑦᑕᐅᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᖅᑐᒐᖅ E-5, 

ᐸᓖᓯᓕᕆᓂᖅ. ᑲᑎᓕᒫᕐᓗᒋᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ ᓂᕈᐊᕈᑕᐅᓂᐊᖅᑐᑦ $47,908,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): E-6. ᒪᓕᒐᕐᓂᐊᕐᓂᕐᒧᑦ 

ᐃᑲᔫᑏᑦ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᖅᖢᖓ ᓄᓇᓕᖕᓂ 

ᐃᖅᑲᖅᑐᐃᕕᓕᕆᓂᕐᒧᑦ ᑲᑎᒪᔨᕋᒫᑦ. ᒪᒥᓴᕐᓂᕐᒧᑦ 

ᑐᕌᖓᔪᓂᒃ ᓴᖅᑭᑦᑎᖃᑦᑕᕐᒪᑕ. ᓇᓕᐊᒃ ᓄᓇᓕᖕᓂ 

ᐃᖅᑲᖅᑐᐃᕝᕕᓕᕆᓂᕐᒧᑦ ᑲᑎᒪᔨᕋᓛᖃᓐᖏᓚᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ-

ᒧᐊᓚᐅᓐᖏᓐᓂᓐᓂ, ᒥᔅᑕ ᒪᐃᓐ ᐊᐱᕆᔪᒪᒍᕕᑦ 

ᓄᓗᕋᕐᓂᐊᖅᐸᕐᒪ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑎᓴᒪᑦ ᓄᓇᓖᑦ ᕿᑭᖅᑖᓗᖕᒥ, 

ᑭᒻᒥᕈᑦ, ᑭᓐᖓᐃᑦ, ᑲᖏᖅᖢᒑᐱᒃ, ᐃᒃᐱᐊᕐᔪᒃ. 

ᑭᕙᓪᓕᕐᒥ ᓴᓪᓖᑦ. ᕿᑎᕐᒥᐅᓂ ᑕᓗᕐᔪᐊᖅ. ᑖᒃᑯᐊ 

ᑲᑎᒪᔨᕋᓛᖃᓐᖏᑦᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᒥᔅᑕ ᒥᓂᔅᑕ ᑭᐅᒐᕕᑦ. 

ᒪᒃᐱᖅᑐᒐᖅ 68-ᒧᓄᓇ ᐊᐱᖅᑯᑎᔭᕋ. 

ᐃᖅᑲᖅᑐᐃᔨᐊᓛᑦ $657,00-ᓂᒃ 

ᑮᓇᐅᔭᖃᖅᑎᑕᐅᓚᐅᖅᑐᑦ 2020-2021-ᒥ, 

ᐃᓚᓐᖓᖅᑕᐅᔪᑦ $522,000-ᖑᓕᖅᖢᑎᑦ 2021-

2022-ᒥ. ᑭᓱᓂᒃ ᐱᔾᔪᑎᖃᖅᖢᓯ ᐅᑯᐊ 

ᒥᒃᖠᒋᐊᖅᑕᐅᓚᐅᖅᐸᑦ ᑮᓇᐅᔭᖁᑎᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᒨᐸᓯᐅ ᑭᐅᖁᓂᐊᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒫᓐᓯᐊᓪ. ᐊᑏᑦ 

ᑐᓴᖅᑲᐅᓐᖏᓐᓇᒃᑯ, ᖃᓄᖅ ᒪᓕᑐᐃᓐᓇᖅᐳᖓ.  

 

>>ᐃᒡᓚᖅᑐᑦ 

 

ᒪᒨᑦ (ᑐᓵᔨᑎᒍᑦ): ᐊᑎᕋ ᒨᐸᓯᐅ.  

 

ᑮᓇᐅᔭᓂᒃᑯᐊ ᐋᖅᑭᒋᐊᖅᑕᐅᓚᐅᕐᒪᑕ ᐃᑲᓐᖔᖅᑐᑦ 

ᐅᕗᓐᖓᖅᑕᐅᓪᓗᑎᑦ ᐊᓪᓚᕝᕕᓕᕆᓂᕐᒨᖅᑕᐅᓪᓗᑎᑦ 

ᑕᐃᒪᐃᑦᑑᖕᒪᑦ. $657,000-ᓚᐅᖅᑑᒐᓗᑦ 

$522,000-ᓐᖑᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇᖃᐃ ᐅᖃᒃᑲᓐᓂᕈᒃ ᓱᒻᒪᑦ ᑖᓐᓇ 

ᑭᒃᖠᕚᓪᓕᖅᐸ? ᖃᓄᖅ ᐃᖅᑲᖅᑐᐃᔨᕋᓛᓄᑦ 

ᐅᓄᕈᓐᓂᖅᐸᓪᓕᐊᓂᖏᑦ ᐱᓪᓗᒋᑦ? ᑕᐃᒃᑯᐊ 

ᐃᖅᑲᖅᑐᐃᔨᐊᓛᑦ ᑎᒃᑯᐊᖅᑕᐅᖃᑦᑕᕐᒪᑕ ᑲᑎᒪᔩᑦ 

ᐃᖅᑲᖅᑐᐃᔨᐊᓛᑦ ᐊᖓᔪᖅᑳᖓᖕᓄᑦ. 

ᐊᖏᓪᓕᒋᐊᖅᑕᐅᕙᓪᓗᓂ. ᖃᓄᐃᒻᒪᓐᓄᑯᐊ 

ᐅᓄᕈᓐᓃᒃᑲᓐᓂᖅᐸᑦ ᑮᓇᐅᔭᖁᑎᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᒥᔅᑕ ᒪᒨᑦᒧᑦ 

ᑭᐅᔾᔪᑎᒋᕋᑖᖅᑕᖓ ᐅᖃᒃᑲᓐᓂᕈᓐᓇᖅᐸᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᒨᑦ. 

 

ᒪᒨᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᖅᑯᑎᖕᓄᑦ. 

ᑮᓇᐅᔭᐃᑦ ᐃᖅᑲᖅᑐᐃᕕᓕᕆᔨᒃᑯᓐᓂᒃ 

ᐱᔭᐅᓐᖏᑦᑐᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᓄᒃᑎᖅᑕᐅᑐᐃᓐᓇᖅᑐᑦ ᐃᓗᐊᓄᑦ, ᐃᓗᐊᓂᒃ. 

ᐃᖅᑲᖅᑐᐃᔨᕋᓛᓕᕆᔩᑦ ᐊᓪᓚᒡᕕᓕᕆᓂᕐᒧᑦ. ᑖᒃᑯᐊ 

ᐊᑐᖅᑕᐃᓐᓇᕇᖃᑦᑕᑎᓐᓂᕐᒧᑦ 

ᓄᒃᑎᖅᑕᐅᓕᓚᐅᖅᐳᑦ ᐃᓗᐊᓂ. ᑭᓯᐊᓂ 

ᐱᔭᕆᐊᖃᖅᑕᕗᑦ. ᑮᓇᐅᔭᑦ ᐅᑎᖅᑎᑦᑐᓐᓇᖅᑕᕗᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᓇᓗᓇᑲᐃᓐᓇᕋᑖᕐᒪᑦ ᐊᖏᓪᓕᒋᐊᖅᑎᑕᐅᒍᓂ 

ᐃᖅᑲᖅᑐᐃᔨᕋᓛᑦ ᐱᓕᕆᐊᖓᓂᒃ ᓄᓇᓕᖕᓄᑦ 

ᑕᐃᒪᓕ ᐃᓱᒪᒋᒐᔭᕋᒃᑯᓕ ᐊᒥᓲᓂᖏᑦ ᑮᓇᐅᔭᑦ 

ᐊᒥᓲᓂᖅᓴᐅᒐᔭᕐᒪᑕ. ᑭᓯᐊᓂᓕ, ᑕᒪᓐᓇ 

ᐊᐱᖅᑯᑎᒋᓐᖏᓐᓇᒃᑯ. ᑭᖑᓪᓕᖅᐹᒥᒃᓪᓕ 

ᐊᐱᖅᑯᑎᒐ, ᐃᒃᓯᕙᐅᑖᖅ, ᑭᓇ 

ᐊᖓᔪᖅᑳᕆᔭᐅᓕᕐᒪᑦ ᐃᖅᑲᖅᑐᐃᔨᕋᓛᒃᑯᓐᓂᒃ? 

ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᔪᖅ ᖃᐅᔨᒪᓂᐊᕐᒪᑦ, 

ᐃᓚᖓᑦ ᐆᑦᑐᕋᓚᐅᖅᑕᕗᑦ ᐅᖃᐅᓯᕆᓯᒪᓕᖅᑕᕋ 

ᑕᕝᕙᓂ, ᐆᑦᑐᕋᓚᐅᖅᑕᕗᑦ ᓄᓇᕗᑦ ᒐᕙᒪᒃᑯᖏᖕᓂᒃ 

ᑖᒃᑯᐊ ᑮᓇᐅᔭᖅᑐᕈᑎᒃᓴᐃᑦ 

ᓴᓂᕐᕙᖅᑕᐅᑦᑎᐊᖅᓯᒪᒐᓗᐊᕐᒪᖔᑕ. 

ᐊᓯᔾᔨᖅᑕᐅᒐᓛᒋᐊᓖᑦ ᑕᐃᑲᓂ ᐊᕕᑦᑐᖅᓯᒪᔪᒥᒃ 

ᐋᖅᑭᒋᐊᖅᑕᐅᓲᖑᕗᑦ ᑮᓇᐅᔭᖅᑐᕈᑎᒃᓴᑦ. ᓄᑖᓪᓕ 

ᑕᐃᒪ ᑮᓇᐅᔭᑦ ᒪᓕᒐᓕᕆᔨᐅᔪᒧᑦ 

ᐃᓕᓐᓂᐊᓯᓐᓈᖅᑐᓄᑦ ᓴᓂᕐᕙᖅᑕᐅᓯᒪᕗᑦ. 

ᐊᒥᐊᒃᑯᖏᑦ ᑖᒃᑯᐊ ᑮᓇᐅᔭᖅᑐᕈᑎᒃᓴᑦ 

ᓄᒃᑎᖅᑕᐅᑐᐃᓐᓇᖅᓯᒪᕗᑦ ᐊᐅᓚᑦᑎᓂᕐᒧᑦ 

ᐱᔾᔪᑎᓖᑦ ᑕᐃᑯᓄᖓ 

ᐊᔾᔨᒌᓐᖏᑦᑐᕈᓘᔭᖏᖕᓄᐊᖅᑲᖅᑕᐅᕙᑦᑐᓂᒃ. 

 

ᑕᐃᒪᓕ ᒪᓕᒐᓕᐅᖅᑎᑉ ᐊᐱᖅᑯᑎᖓ ᐳᐃᒍᕆᕙᕋ. 

ᒪᒥᐊᓇᖅ. ᐊᖓᔪᖅᑳᖅ ᐃᖅᑲᖅᑐᐃᔨᕋᓛᖅ ᒥᔅ ᓂᑰᓪ 

ᓯᒃᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᓯᐊᓄᐊᕆᐊᓚᐅᓐᖏᓐᓂᒃᑎᓐᓂ ᒪᓕᒐᓕᐅᖅᑎᒧᑦ, 

ᒪᒥᐊᖅᑳᕈᒪᕗᖓ ᒥᔅᑕ ᒨᕙᓯᐅᕐ-ᒧᑦ. ᖁᔭᓐᓇᒦᒃ. 

ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑕᐅᓯᕐᒥᒃ 

ᐊᐱᖅᑯᑎᖃᑐᐃᓐᓇᖅᑐᖓ ᐱᔾᔪᑎᓕᒃ 

ᐃᖅᑲᖅᑐᐃᔨᕋᓛᑦ ᑲᑎᒪᔨᖏᑦ ᖃᐅᔨᒪᒐᒪ ᒥᓂᔅᑕ 

ᐅᖃᖅᑲᐅᒻᒪᑦ ᓴᓪᓖᒡᒎᖅ 

ᑲᑎᒪᔨᕋᓛᖃᐅᓐᖏᑲᓚᐅᕐᒪᑕ. ᐱᓕᕆᕝᕕᖓ 

ᕿᓂᖅᐸᓪᓕᐊᕚᑦ ᓂᕈᐊᒐᒃᓴᐅᔪᓂᒃ ᐊᑎᕐᓂᓘᓐᓃᑦ 

ᐃᖅᑲᖅᑐᐃᔨᕋᓛᕐᒨᖅᑐᒃᓴᒫᓂᒃ ᐱᓕᕆᐊᕐᒧᑦ 

ᓄᓇᑦᑎᓐᓂ? ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᔪᖓ ᓴᖅᑭᔮᖅᑐᓂᒃ 

ᐱᕙᓪᓕᐊᔪᓂᒃ ᑕᑯᓯᒪᒐᒪ ᑭᓯᐊᓂᓕ 

ᐃᖅᑲᐅᒪᓐᖏᑦᑐᖓ ᓇᓕᐊᓐᓂᒃ 

ᓄᓇᓕᓐᓂᐅᓐᓂᕐᒪᖔᖅ. ᑭᓯᐊᓂᖃᐃ ᒥᔅ ᔭᖕ 

ᑭᐅᑦᑎᐊᕐᓂᖅᓴᐅᔪᓐᓇᖅᑐᖅ ᑖᔅᓱᒧᖓ ᐊᐱᖅᑯᑎᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᑲᒪᔩᑦ ᐊᑐᓂ 

ᓄᓇᓕᐅᔪᓂᒃ ᐃᖅᑲᓇᐃᔭᖃᑎᖃᑦᑎᐊᓲᖅ 

ᓄᓇᓕᓐᓂ ᐱᓕᕆᖃᑎᒋᔭᐅᓲᓂᒃ 

ᓇᓗᓇᐃᖅᓯᖁᓪᓗᒋᓪᓗ ᐃᓄᖕᓂᒃ 

ᐊᔪᓐᖏᑦᑎᐊᕋᔭᖅᑐᓂᒃ ᐱᓇᓱᐊᕈᑎᑦ 

ᐃᖅᑲᖅᑐᐃᔨᕋᓛᑦ ᑲᑎᒪᔨᖏᖕᓄᐊᖅᑐᒃᓴᓂᒃ. 

ᓄᓇᓕᓐᓂ ᓈᓚᐅᑎᒃᑰᓲᖅ, ᑲᑎᒪᔨᕋᓛᕈᕈᒪᔪᓂᒃ 

ᑐᓴᐅᒪᑎᑦᑎᓲᖅ, ᐊᒻᒪᓗ ᓄᓇᓕᓐᓂ 

ᐃᖅᑲᖅᑐᐃᕕᓕᕆᓂᕐᒧᑦ ᐃᖅᑲᓇᐃᔭᖅᑎᖃᐅᕆᓪᓗᑕ 

ᓇᓗᓇᐃᖅᓯᓲᖑᓪᓗᑎᑦ ᐃᑲᔪᖅᑐᑎᑦ ᐃᓄᖕᓂᒃ 

ᑖᔅᓱᒧᖓ ᓄᓇᓕᐅᔪᒧᑦ. ᓄᓇᓕᓐᓂ 

ᐃᖅᑲᖅᑐᐃᕕᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ. 

ᐃᖅᑲᓇᐃᔮᖃᕐᒪᑕ ᑕᒪᒃᑯᓂᖓ.  

 

ᓄᓇᓕᒃ ᓇᓕᐊᑐᐃᓐᓇᖅ ᑲᑎᒪᔨᕋᓛᖃᐅᓐᖏᑦᑐᑦ 

ᐸᕐᓇᐅᓯᐅᖅᑕᐅᕗᖅ ᒪᑭᑎᑕᐅᒃᑲᓐᓂᖁᓪᓗᒋᑦ 

ᐊᐅᓚᓂᐊᕐᒪᑕ, ᐱᓗᐊᖅᑐᒥᒃ ᐃᖅᑲᖅᑐᐃᕕᒃᑯᑦ 

ᓄᓇᓕᓐᓄᐊᒃᑲᓐᓂᖃᑦᑕᓕᕐᒥᑎᓪᓗᒋᑦ. ᒫᓐᓇ 

ᐊᐅᓚᓂᖃᑦᑎᐊᖅᑐᓂᒃ 

ᑲᑎᒪᔨᕋᓛᖃᕈᓐᓇᖅᓯᒋᕗᒍᑦᑕᐅᖅ 

ᐃᑲᔪᖅᑕᐅᒐᔭᖅᑐᓂᒃ ᑕᐃᒃᑯᓂᖓ 

ᐃᖅᑲᖅᑐᐃᕕᓕᕆᕙᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᐊᑎᖁᑎᓐᓂ, 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇ 

ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᔮ. ᑕᐃᑲᓂ ᐅᓇ 

ᑕᓗᕐᔪᐃᑦ ᐅᓐᓂᖅᑕᐅᓯᒪᖃᑕᐅᖕᒪᑦ 

ᑲᑎᒪᔨᕋᓛᖃᓐᖏᑦᑐᓄᑦ ᑕᐃᑉᑯᓄᖓ 

ᐃᖅᑲᖅᑐᐃᔨᕋᓛᓄᑦ. ᖃᓄᖅ ᐃᓱᒪᒋᔭᐅᓯᒪᔮᒃᓴᐃᑕ 

ᑐᑭᓯᔪᒪ’ᓗᖓ ᐊᐱᖅᑯᑎᒋᔭᕋ. ᐃᒃᓯᕙᐅᑕᓖᒃ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᔭᖕ ᑭᐅᔾᔪᑎᒋᔭᖓᓄᑦ ᒥᓂᔅᑕ 

ᓇᑦᓯᕐᒧᑦ, ᑭᐅᔾᔪᑎᖓ 

ᑕᐃᒫᒃᓴᐃᓐᓇᐅᑐᐃᓐᓇᕋᔭᖅᑐᖅ. 

ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᐳᑦ ᓄᓇᓕᖕᓂ 

ᐃᖅᑲᖅᑐᐃᕕᓕᕆᓂᕐᒧᑦ ᐃᖅᑲᓇᐃᔭᖅᑎᒥᒃ ᐊᑎᕐᓂᒃ 

ᕿᓂᕐᓗᑎᑦ ᐊᒻᒪᓗ ᓇᓗᓇᓐᖏᑦᑐᖅ 

ᒪᓕᒐᓕᐅᖅᑎᐅᔪᑦ ᓇᖕᒥᓂᖅ ᓄᓇᓕᖓᓂ 

ᑭᒡᒐᖅᑐᐃᔪᑦ ᐃᖅᑲᖅᑐᐃᕕᕋᓛᕐᓄᑦ 

ᑲᑎᒪᔨᖃᐅᓐᖏᑦᑐᓄᑦ. ᐊᑎᕐᓂᒃ ᐱᓇᓱᖁᔨᒍᕕᑦ, 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7638 

 

 

ᑐᓐᖓᓱᐊᑎᑦᑕᒻᒪᕆᐊᓗᒋᒐᔭᖅᐸᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᕆᔩᑦ 

ᐃᑲᔪᖅᑐᐃᓂᖏᑦ ᐱᔨᑦᑎᕋᕈᑎᖏᑦ. ᑲᑎᓕᒫᖅᑐᒋᑦ 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᐊᖏᖅᑕᐅᔭᕆᐊᓖᑦ, 

$3,880,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ E-7. 

ᑎᑎᖅᑭᕆᕖᑦ ᐊᒻᒪᓗ ᐃᖅᑲᖅᑐᐃᕕᒃ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᑐᐃᓐᓈᓐᓂᒃ ᐊᐱᖅᑯᑎᖃᕋᒪ. ᐱᓕᕆᕝᕕᐅᔪᒥ 

ᕿᑭᖅᑖᓗᒻᒥ ᐃᑲᔪᖅᑕᐅᕝᕕᖁᑎᖓᑕ ᒥᒃᓵᓄᑦ, 

ᐊᒻᒪᓗ ᐊᐅᓪᓚᐅᔾᔨᓂᕐᒧᑦ ᐊᕕᑦᑐᖅᓯᒪᓂᖓ 

ᐊᒥᓱᕈᕆᐊᖅᓯᒪᒻᒪᑕ 63-ᓂᒃ ᐊᕐᕌᒍᒧᑦ 

ᐃᖅᑲᓇᐃᔭᖅᑎᑖᕋᓱᐊᖅᑐᑎᑦ ᑕᒫᓂ ᐊᕐᕌᒍᒥ, 

2020-2021, 80.0 ᐊᕐᕌᒍᒧᑦ 

ᐃᖅᑲᓇᐃᔭᖅᑎᑖᕋᓱᐊᖅᑐᑎᑦ 2021-2022-ᒧᑦ. 

ᑖᒃᑯᐊ ᐊᒥᓱᕈᕆᐊᖅᓯᒪᒻᒪᑕ 26.9%-ᓂᒃ. 

ᑕᐃᒪᐃᒻᒪᑦ, ᓇᓕᐊᖑᕙᑦ ᓄᑖᑦ ᐃᖅᑲᓇᐃᔮᒃᓴᑦ 

ᓴᖅᑭᖅᑎᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᔪᖅ 

ᓇᓗᓇᐃᔭᐃᕕᒋᔪᒪᓪᓗᒍ, ᑖᒃᑯᐊ ᐋᖅᑭᒋᐊᕐᕕᒃ 

ᒪᒥᓴᕐᕕᖓ ᖃᕋᓴᐅᔭᒃᑯᑦ ᑮᓇᐅᔭᓕᕆᓐᓇᑉ 

ᐊᕐᕌᒍᓂᐊᖅᑐᒥᒃ. ᑕᐃᑲᓂᓗ ᓂᕆᐅᒋᔭᐅᔪᑦ 

ᐃᖅᑲᓇᐃᔮᒃᓴᐅᓂᐊᖅᑐᒋᔭᐅᔪᑦ ᐃᑲᔪᖅᑕᐅᕝᕕᒻᒥ 

ᐊᖓᔪᖅᑳᑦ ᐃᑲᔪᖅᑎᖏᑦ, ᐃᖅᑲᓇᐃᔭᖅᑏᑦ, 

ᐊᐅᓚᑦᑎᓂᕐᒧᓪᓗ ᐊᓪᓚᒡᕕᒻᒥ, ᐃᓱᒪᓕᕆᓂᕐᒧᑦ 

ᐋᓐᖓᔮᕐᓇᖅᑐᓄᓪᓗ ᓄᖅᑲᕈᓐᓇᐃᓪᓕᓯᒪᔪᓂᒃ 

ᐃᓅᓯᓕᕆᔩᑦ, ᐃᑲᔪᖅᑕᐅᕝᕕᒻᒨᖅᑐᑦ ᐊᒻᒪᓗ 

ᓴᒃᑯᑕᐅᔪᓂᒃ ᐅᐊᑦᑎᔨ, ᐱᓕᕆᐊᒥᒃ ᑲᒪᔨ, 

ᓄᓇᓕᓐᓂ ᐱᓕᕆᔩᑦ ᑲᒪᔨᖏᑦ, ᐊᒻᒪᓗ 12-ᖑᔪᑦ 

ᐃᑲᔪᖅᑕᐅᕝᕕᒻᒥ ᐃᑲᔪᖅᑕᐅᕝᕕᒻᒦᑦᑐᓂᒃ 

ᐃᑲᔪᖃᑦᑕᕐᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ, ᐱᓕᕆᕝᕕᐅᔫᑉ 

ᑐᒃᓯᕌᕆᔭᖏᑦ 2021-2022-ᒧᑦ, 

ᓇᓚᐅᒃᑖᖅᓯᒪᓂᖏᑦ ᐅᖃᖅᓯᒪᖕᒪᑕ 

ᑮᓇᐅᔭᖅᑐᕈᑎᒃᓴᓕᐊᕆᔭᐅᓯᒪᔪᑦ ᐃᓐᓇᐃᑦ 

ᐃᑲᔪᖅᑕᐅᕝᕕᖏᑦ ᐊᒻᒪᓗ ᐊᐅᓪᓚᓂᕐᒧᑦ 

ᐱᓕᕆᐊᖓ ᐊᒥᓱᕈᕆᐊᖅᓯᒪᒻᒪᑕ $11,748,000 

ᒥᓕᐊᓐ ᑮᓇᐅᔭᓂᒃ ᐊᕐᕌᒎᓚᐅᖅᑐᒥᒃ 2020-2021 

ᑮᓇᐅᔭᓕᕆᓐᓇᑉ ᐊᕐᕌᒍᖓᓄᑦ $14.632 ᒥᓕᐊᓐ 

ᑮᓇᐅᔭᐅᓛᓕᖅᑐᑎᑦ ᐊᕐᕌᒍᓛᖅᑐᒧᑦ. 

ᐊᒥᓱᕈᕆᐊᖅᓯᒪᕗᑦ 24.5%-ᓂᒃ. ᖃᓄᖅ ᑕᒪᒃᑯᐊ 

ᐊᒥᓱᕆᐊᖅᑕᐅᓯᒪᔪᑦ ᑮᓇᐅᔭᑦ 

ᓇᓗᓇᐃᖅᑕᐅᓐᓂᖅᐸᑦ? ᑭᖑᓪᓕᖅᐹᖅ ᐊᐱᖅᑯᑎᒐ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊᓗ ᐱᖃᓯᐅᔾᔨᒻᒥᔪᑦ ᓄᑖᕐᒥᒃ 

ᐃᑲᔪᖅᑕᐅᕝᕕᐅᔪᒥ ᒪᑐᐃᓛᖅᑐᖅ ᑕᒫᓂ 

ᑮᓇᐅᔭᓕᕆᓐᓇᑉ ᐊᕐᕌᒍᖓᓂ. ᐃᓛᒃ, ᑭᖑᓪᓕᕐᒥᒃ 

ᑮᓇᐅᔭᓕᕆᓐᓇᑉ ᐊᕐᕌᒍᕆᓛᖅᑕᖓᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᑐᐊᕆᕋᑖᕋᒃᑯ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᐊᑕᐅᓯᓐᓄᐊᖅ ᐊᐱᖅᑯᑎᒋᔪᒪᔭᕋ. ᑕᓪᕙᓂ 

ᐃᓚᐅᓕᖅᑎᑕᐅᓯᒪ’ᒪᑦ ᐃᓄᓕᕆᔨᒃᑯᑦ, ᐃᓚᒌᑦ 

ᐱᕋᔭᖃᑦᑕᕐᓃᑦ ᐃᓗᐊᓂ ᒪᓕᒐᒃᓴᖅ. ᐅᓇ 

ᖃᑉᓗᓈᑑᕐᓗᒍᖃᐃ ᑐᑭᓯᓐᓇᑦᓯᐊᕐᓂᖅᓴᐅᓂᐊᖅᑯᖅ.  

 

(ᑐᓵᔨᑎᒎᓕᖅᑐᖅ) ᑖᓐᓇ ᐃᓚᔮᕇᑦ 

ᐱᓂᕐᓗᖃᑦᑕᐅᑎᓂᕐᒧᑦ ᒪᓕᒐᖅ 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᕝᕕᒋᔭᐅᔪᕐᓗᑭᐊᖅ 

ᒪᓕᒐᓕᕆᔨᒃᑯᑦ ᐃᖅᑲᖅᑐᐃᕕᓕᕆᔨᒃᑯᑦ 

ᐃᓄᓕᕆᔨᒃᑯᑦ ᖃᓄᖅ ᓴᓇᖃᑎᒋᓯᒪᕙᐅᒃ ᑕᐃᑉᓱᒪᑉ 

ᒥᒃᓵᓄᑦ? ᐃᒃᓯᕙᐅᑕᓖᒃ, ᑐᑭᓯᓐᓇᕐᓂᖅᐸᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖁᔭᒋᔭᕋ 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. 

ᑕᑯᒃᓴᐅᑎᑦᑎᒃᑲᓐᓂᖅᑰᕐᒪᑦ ᑖᓐᓇ 

ᐱᓕᕆᖃᑎᖃᕐᓂᕗᑦ ᐃᖅᑲᖅᑐᐃᕖᓪᓗ 

ᐃᓄᓕᕆᔨᒃᑯᓪᓗ ᐱᓕᕆᖃᑎᒌᓪᓗᑎᒃ ᑕᒪᑯᓄᖓ 

ᐅᓗᕆᐊᓇᖅᑐᒦᓐᓂᖅᐹᓄᑦ ᓱᕈᓯᕐᓄᑦ 

ᐸᖅᑭᔭᐅᑦᑎᐊᕋᓗᐊᕐᒪᖔᑕ. ᑖᓐᓇ 

ᑐᑭᒧᐊᒃᑎᑦᑕᕆᐊᖃᖅᑐᒻᒪᕆᐅᖃᑦᑕᕐᒪᑦ 

ᑖᒃᑯᐊ ᐃᓚᔮᕇᑦ ᐃᓛᒃ ᐱᓕᕆᖃᑕᐅᖁᓪᓗᒋᑦ 

ᐊᒻᒪᓗ ᒪᓕᒐᖅᑎᒍᑦ ᒪᓕᒃᑕᐅᒐᓗᐊᕐᒪᖔᑦ 

ᐱᓕᕆᖃᑎᒌᑦᑎᐊᖃᑦᑕᖅᑐᑦ ᐃᓄᓕᕆᔨᒃᑯᓪᓗ 

ᑕᒪᒃᑯᓄᖓ. ᐃᖅᑲᖅᑐᐃᕕᒃᑯᑦ ᐃᓄᓕᕆᔨᒃᑯᓐᓂᒃ 

ᐱᓕᕆᖃᑎᖃᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᕙᓂ ᑎᑎᕋᖅᑕᕕᓃᑦ 

ᐃᖅᑲᖅᑐᐃᕕᓕᕆᓂᕐᒧᓪᓗ, ᑲᑎᓪᓗᒋᑦ ᐊᐅᓚᔾᔪᑏᑦ 

ᒪᑭᒪᔾᔪᑏᓪᓗ $14,024,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ E-

8, ᑎᒍᔭᐅᓯᒪᔪᓕᕆᓂᖅ. ᐊᐱᖅᑯᑎᒃᓴᐃᑦ. 

ᑕᑯᓐᖏᓐᓇᒪ. ᑲᑎᓐᓂᖏᑦ ᐊᐅᓚᑎᓐᓂᕐᒧᑦ 

ᒪᑭᒪᑎᑦᑎᓂᕐᒧᑦ $40,703,00. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ E-9. 

ᓄᓇᓕᖕᓂ ᐃᖅᑲᖅᑐᐃᕕᓕᕆᓂᖅ ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᖕᓂᒃ ᐊᐱᖅᑯᑎᖃᑐᐃᓐᓇᖅᑐᖓ. ᑖᒃᑯᐊ 

ᓄᓇᓕᓐᓂ 27-ᓂᒃ ᐃᖅᑲᓇᐃᔮᓂᒃ ᐊᕐᕌᓂᓂᒃ 

2020-2021 ᐅᕗᖓ 34-ᖑᓕᕐᒪᑕ ᐊᕐᕌᒍᒧᑦ 

ᐃᖅᑲᓇᐃᔭᖅᑎᐅᓂᐊᓕᖅᑐᑦ ᐊᕐᕌᒎᓛᖅᑐᒥᒃ 2020-

2022 ᑮᓇᐅᔭᓕᕆᓐᓇᑉ ᐊᕐᕌᒍᐊᓄᑦ. ᑖᓐᓇ 25.9% 

ᐊᒥᓱᕈᕆᐊᕐᒪᑦ. ᖃᓄᐃᑦᑐᓂᒃ ᓄᑖᓂᒃ 

ᐃᖅᑲᓇᐃᔮᓂᒃ ᓴᖅᑭᑦᑎᔪᖃᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓕᖅᑐᒃᓴᐅᒐᒪ, ᑭᓯᐊᓂᓕ 

ᑕᓪᓕᒪᑐᐃᓐᓇᐅᒻᒪᑕ ᐃᖅᑲᓇᐃᔮᒃᓴᐅᒐᔭᖅᑐᑦ ᑖᒃᑯᐊ 

ᓄᓇᓕᓐᓂ ᐃᖅᑲᖅᑐᐃᕕᓕᕆᓂᕐᒧᑦ 

ᐱᓕᕆᔨᐅᒐᔭᖅᑐᑦ ᑕᓱᖅᑕᕗᑦ ᑕᐃᑲᓐᖓᑦ 

ᕼᐊᒻᓚᒃᑯᓐᓃᓐᖔᖅᑐᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓂᐊᓕᖅᑐᑎᑦ ᐊᒻᒪᓗ 

ᖃᐅᔨᒪᖁᓪᓗᒍ 

ᒪᓕᒐᓕᐅᖅᑎᐅᔪᖅ ᑐᓴᕈᒪᔪᒃᓴᐅᕗᖅ ᐃᒡᓗᓕᒑᕐᔪᒃ 

ᑕᐃᓐᓇ ᐃᓚᒋᔭᐅᒻᒪᑦ ᓄᓇᓕᖓ ᐱᖃᑕᐅᒐᔭᖅᑐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᒥᓂᔅᑕ ᓱᓕᔪᖅ, ᑕᑯᓂᐊᕋᑖᕋᒃᑯ 

ᐃᒡᓗᓕᒑᕐᔪᒃ ᓄᓇᒐ.  

 

>>ᐃᓪᓚᖅᑐᑦ 

 

ᑭᓯᐊᓂᓕ ᐊᐱᖅᑯᑎᒐ ᒪᑉᐱᒐᖅ 76-ᒥ, 

ᐱᓕᕆᕝᕕᒋᔭᐃᑦ ᖃᐅᔨᓵᖃᓚᐅᕐᒪᑕ 

ᐱᕋᔭᒃᑕᐅᓯᒪᔪᓂᒃ ᐃᑲᔪᕐᓂᕐᒧᑦ ᑮᓇᐅᔭᖃᕐᕕᖓᓂᒃ. 

ᑭᓲᕙᑦ ᓴᖅᑭᑦᑐᒥᓃᑦ ᖃᐅᔨᓴᕐᒥᒃ? ᑭᖑᓪᓕᖅᐹᒥᒃᒃ 

ᐊᐱᖅᑯᑎᒐ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑐᓂᖁᔨᓚᐅᓐᖏᓐᓇᒥ ᒥᔅ ᔭᖕ-

ᒧᑦ. ᑕᐃᒪ ᑖᒃᑯᐊᒃ ᒪᕐᕈᒃᑲᓐᓃᒃ ᒪᓕᒐᓕᐅᖅᑏᑦ 

ᐅᖃᐅᓯᕆᕋᑖᖅᑕᖏᒃ ᒪᕐᕈᒃᑲᓐᓂᒃ ᐃᖅᑲᓇᐃᔮᒃᓵᒃ, 

ᖃᐅᔨᓴᖅᑎᒻᒪᕆᒃ ᐊᒻᒪᓗ ᑐᖓᓕᖓᑦ ᖃᐅᔨᓴᖅᑎᑉ. 

ᑖᒃᑯᐊ ᒪᒥᓴᕐᓂᕐᒧᑦ ᐊᕐᕕᐊᓂ, ᒫᓐᓇᓕ 

ᓇᓗᓕᕐᓇᓕᖅᑎᖔᓕᕆᕙᒃᑲ ᐃᖅᑲᓇᐃᔮᒃᓴᖁᑎᒃᑲ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᓇᖅᓯᑎᒋᐊᕐᓗᒍ 

ᒪᕐᕉᒻᒪᑎᒃ ᐃᖅᑲᓇᐃᔮᒃᓵᒃ ᐊᕐᕕᐊᕐᒨᖅᑕᐅᓛᖅᑑᒃ 

ᒪᒥᓴᕐᓂᕐᒧᑦ ᐃᖅᑲᖅᑐᐃᕕᓂᕆᓂᕐᒧᑦ. ᑭᐅᔾᔪᑎᒐᓗ 

ᒪᓕᒐᓕᐅᖅᑎᑉ ᐊᐱᖅᑯᑎᖓ, 

ᑭᐅᑦᑎᐊᓛᖑᒍᓐᓇᕋᔭᕐᒪᑦ ᒥᔅ ᔭᖕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐱᕋᔭᒃᑕᐅᕙᑦᑐᑦ ᐃᑲᔪᖅᑕᐅᔾᔪᑎᖏᖕᓄᑦ ᑮᓇᐅᔭᑦ 

ᐊᒻᒪᓗ ᕿᒥᕐᕈᓇᒃᑕᐅᔭᕆᐊᖃᓚᐅᖅᑐᑦ 

ᐊᒃᓱᕈᕈᑕᐅᓚᐅᕐᒪᑕ ᒐᕙᒪᑐᖃᒃᑯᓐᓄᑦ 

ᐊᓯᔾᔨᖅᓯᒪᔪᖃᓕᓚᐅᕐᒪᑦ ᒐᕙᒪᑐᖃᒃᑯᑦ 

ᒪᓕᒐᕐᔪᐊᖓᓄᑦ, ᑕᐃᒪᐃᓐᓂᖓᓄᑦ 

ᐃᓱᒫᓘᑎᖃᓚᐅᕋᑦᑕ ᐱᕋᔭᒃᑕᐅᕙᑦᑐᑦ 

ᐃᑲᔪᖅᑕᐅᔾᔪᑎᖏᖕᓄᑦ ᑮᓇᐅᔭᒃᑯᕕᖓ 

ᐱᑕᖃᕈᓐᓃᕐᓂᐊᓚᐅᕐᒪᑦ ᐊᒻᒪᓗ ᐊᓯᐊᓂᒃ 

ᓇᓂᓯᒋᐊᖃᓚᐅᕋᑦᑕ ᑮᓇᐅᔭᒃᓴᓂᒃ ᐱᓕᕆᐊᕐᓄᑦ. 

ᐱᓕᕆᐊᖑᔪᒧᑦ ᑮᓇᐅᔭᖃᖅᑎᑕᐅᓂᖓ 

ᐱᕋᔭᒃᑕᐅᕙᑦᑐᑦ ᐃᑲᔪᖅᑕᐅᔾᔪᑎᒃᓴᖏᑕ ᑮᓇᐅᔭᑦ 

ᓄᓇᓕᓐᓄᐊᖅᑕᐅᓲᖑᖕᒪᑕ ᑐᓐᖓᕕᓖᑦ 

ᐱᓕᕆᐊᖃᐅᖅᑐᑎᑦ ᐃᑲᔪᖅᑕᐅᖁᓪᓗᒋᑦ 

ᐱᕋᔭᒃᑕᐅᕙᑦᑐᑦ.  

 

ᑕᐃᒪᐃᒻᒪᑦ, ᕿᒥᕐᕈᓇᒃᑕᐅᓚᐅᖅᐳᖅ 

ᒪᓕᒐᕐᔪᐊᖓᓂᒃ ᒐᕙᒪᑐᖃᒃᑯᓐᓂᒃ ᐊᒻᒪᓗ 

ᐊᒃᓱᕈᕈᑎᒋᑐᐃᓐᓇᕆᐊᖃᕋᔭᖅᑕᑎᓐᓄᑦ ᓄᓇᕗᑦ 

ᒐᕙᒪᖏᖕᓂᒃ. ᕿᒥᕐᕈᓇᓚᐅᖅᑎᓪᓗᑕ ᒪᓕᒐᒃᓴᖅ 

ᑲᔪᓯᓚᐅᖅᑎᓪᓗᒍ ᖃᐅᔨᓚᐅᖅᐳᒍᑦ ᑮᓇᐅᔭᓂᒃ 

ᐱᖃᑦᑕᐃᓐᓇᕐᓂᐊᖅᐳᒍᑦ ᐱᓕᕆᐊᕐᒨᕐᓗᒋᑦ 

ᑲᔪᓯᓂᖃᐃᓐᓇᕐᓂᐊᖅᑐᑕᓗ ᑮᓇᐅᔭᖃᖅᑎᓪᓗᒍ 

ᓄᓇᓕᓐᓂ ᑐᓐᖓᕕᓖᑦ ᐱᓕᕆᐊᑦ. ᐅᓪᓗᒥᐅᔪᖅ 

ᑎᒃᑯᐊᖅᓯᕋᑖᓚᐅᖅᐳᒍᑦ ᑲᑎᒪᔨᕋᓛᓄᑦ, ᓄᓇᓖᑦ 

ᐱᓕᕆᐊᖃᕈᒪᔪᓂᒃ ᑐᒃᓯᕋᕈᓐᓇᓛᕆᕗᒍᑦ 

ᒫᓐᓇᒫᕈᓗᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᑎᖁᑎᓐᓂᒃ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᓕᖅᑐᖅ) ᒪᕐᕈᑐᐃᓐᓈᓐᓂᒃ 

ᐊᐱᖅᑯᑎᒃᓴᖃᕋᒪ ᒪᑉᐱᒐᖅ 75-ᒥ. ᐱᒋᐊᖅᓯᒪᔪᖅ 

ᓄᓇᓕᓐᓂ ᐃᖅᑲᖅᑐᐃᕕᓕᕆᓂᕐᒨᖓᔪᖅ ᐊᒻᒪᓗ 

ᐱᓇᓱᐊᒐᖃᕐᒪᑕ ᐊᓯᐊᒍᖔᖅ 

ᐃᖅᑲᖅᑐᐃᕕᒃᑯᑎᒎᓐᖏᑦᑎᑕᐅᖔᕐᓗᑎᑦ 

ᑲᒪᒋᔭᐅᒐᔭᕐᓂᒃ ᐱᕋᔭᒃᐊᑦᑐᑦ ᐊᒻᒪᓗ ᑕᐃᒃᑯᐊ 

ᐱᕋᔭᒃᑕᐅᕙᑦᑐᑦ ᓯᕗᓂᐊᒍᑦ 

ᐃᖅᑲᑐᖅᑕᐅᔾᔪᑎᒃᓴᖅᑖᓚᐅᓐᖏᑦᑎᓪᓗᒋᑦ. 

ᒥᓂᔅᑕᖃᐃ ᐅᖃᐅᓯᖃᒃᑲᓐᓂᕈᓐᓇᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ 

ᐅᖃᕋᓱᕈᓘᔭᑐᐃᓐᓇᓐᖏᓪᓗᑕ ᐊᔾᔨᒌᓐᖏᑦᑐᓂᒃ 

ᐱᒋᐊᖅᑎᓯᒪᕗᒍᑦ. ᑐᑭᓯᓇᑦᑎᐊᑲᓐᓂᕐᓂᐊᕐᒪᑦ 

ᐊᖅᑯᑎᒋᓗᑎᑦ ᐃᒃᓯᕙᐅᑖᖅ, ᒥᔅ ᔭᖕ 

ᑭᐅᔪᓐᓇᕐᓂᖅᓴᐅᒐᔭᖅᑐᖅ ᐃᓗᓕᑯᓘᔭᖏᖕᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ 

ᐊᓯᐊᒎᕈᓐᓇᕈᑏᑦ ᐃᖅᑲᖅᑐᐃᕕᒃᑰᓐᖏᑦᑑᖅ. 

ᑲᑎᒪᔨᕋᓛᑦ ᐱᓕᕆᖃᑎᖃᖅᑐᑎᑦ ᐸᓯᑦᑎᔨᒃᑯᓐᓂᒃ 

ᑲᓇᑕᒥ ᐊᒻᒪᓗ ᐸᓖᓯᒃᑯᓐᓂᒃ ᑲᓇᑕᒥ 

ᓴᖑᑎᑦᑎᓪᓗᑎᒃ ᐃᖅᑲᖅᑐᐃᕕᒃᑰᓐᖏᖔᕐᓂᐊᕐᓗᑎᒃ, 

ᐃᒪᐃᑦᑐᖔᒧᑦ ᒪᒥᓴᐃᓂᕐᒧᑦ 

ᐃᑲᔪᖅᑕᐅᒐᓱᖔᕐᓗᑎᒃ.  

 

ᑕᐃᒪᐃᓕᐅᓲᑦ ᑖᓐᓇ ᐱᕋᔭᑦᑐᒥᓂᖅ 

ᓇᔅᓴᑕᐅᑦᑕᖅᑯᖅ, ᐊᒻᒪ ᐋᓐᓂᖅᑕᒥᓂᖓ 

ᑲᑎᑎᑕᐅᓪᓗᑎᒃ ᐊᓯᐊᒍᖔᖅ 

ᐋᖅᑮᖃᑎᒌᒍᑎᔅᓴᖏᓐᓂᒃ ᓱᒻᒪᓪᓗ ᐱᕋᔭᓐᓂᕐᒪᖔᖅ.  

 

ᖃᐅᔨᓴᖅᑕᐅᓗᓂ ᑕᐃᒪᓕ ᐱᕋᔭᑦᑐᖃᕐᓂᕐᖓᑦ 

ᓱᒻᒪᓄᓇ ᐱᕋᔭᓐᓂᖅᑲ? ᖃᓄᕐᓗ ᐋᓐᓂᓯᓐᓂᖅᑲ 

ᓄᓇᖓᓂᒃ ᐊᒻᒪᓗ ᖃᓄᖅ 

ᓱᒋᐊᖅᑕᐅᒋᐊᖃᕋᔭᓐᖑᐊᖅᑑᔮᖅᑲ ᐱᕋᔭᓐᓂᕐᖓᑦ. 

ᐃᓚᒌᑦ ᐅᖃᖃᑎᒌᑦᑎᑕᐅᓪᓗᑎᒃ 

ᐅᖃᐅᓯᖃᕈᓐᓇᓂᐊᕐᖓᑕ ᑖᔅᓱᒥᖓ 

ᒪᒥᓴᖃᑎᒌᓪᓗᑎᑦ. ᓄᓇᖅᑲᑎᖏᓐᓄᓪᓗ 

ᐱᖃᑕᐅᕕᐅᓗᑎᑦ ᐃᓄᒃᑎᑐᑦ ᐅᖃᕐᕕᐅᖃᑦᑕᕐᓗᑎᑦ 

ᐊᓯᐊᒍᓪᓗᑦᑕᐅᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, (ᑐᓵᔨᑎᒎᓕᖅᑐᖅ) ᑭᐅᒐᕕᓐᖓ. 

ᑭᖑᓪᓕᖅ ᐊᐱᖅᑯᑎᒐᓕ 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7641 

 

 

ᑕᐃᒪ ᑕᕝᕙᓂᔅᓴᐃᓐᓇᖅ ᑐᕌᒐᖃᕐᖓᑕ ᐱᐅᔪᓂᒃ 

ᐃᓅᖃᑎᒌᒍᓐᓇᖅᓯᓗᑎᑦ ᑕᐃᒃᑯᐊ ᐱᕋᔭᑦᑐᒥᓂᖅ 

ᐊᒻᒪ ᓄᓇᖓ. ᐱᑕᖃᕆᐊᖃᓪᓚᕆᑦᑐᒋᒐᒃᑯ ᑕᒪᓐᓇ 

ᖃᑦᑏᓐᓇᕈᕐᔪᒥᓂᐊᕐᖓᑕᐃᓛᒃ 

ᐱᕋᔭᓕᖅᑭᖃᑦᑕᖅᑐᐃᑦ. ᒥᓂᔅᑕ 

ᓇᓗᓇᐃᖅᑐᕆᐊᒃᑲᓐᓂᕈᓐᓇᖅᑲᐅᒃ ᑕᒪᓐᓇ? 

ᖃᓄᐃᑦᑐᓂᒃ ᐱᓕᕆᔾᔪᑎᓂᒃ ᓴᖅᑭᖅᓯᒐᔭᖅᑲ 

ᓄᓇᓕᓐᓂ? ᐱᕋᔭᐅᒍᓐᓃᑎᑦᑎᒍᑎᐅᒐᓱᓐᓂᐊᖅᑐᓂᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖃᖓᑐᐃᓐᓇᒃᑯᑦ 

ᓴᖑᑎᑦᑎᒍᓐᓇᕋᐃᒐᑦᑕ ᐃᖅᑲᖅᑐᐃᕕᒃᑯᓐᓂ, 

ᑐᑭᓯᑦᑎᐊᖅᑎᑕᐅᓗᑎᒃ ᐃᓛᒃ ᓱᓯᒪᒻᒪᖔᑕ, ᖃᓄᕐᓗ 

ᐊᑦᑐᐃᓯᒪᒻᒪᖔᑕ ᓄᓇᖅᑲᑎᒥᓂᒃ. ᑕᐃᒫᒃ 

ᓴᓐᖏᔪᐊᓗᓐᓂᒃ ᓯᕗᓕᖅᑎᖃᖅᑲᑕ ᐱᐅᒐᔭᖅᑐᖅ 

ᐊᑐᐃᓐᓇᐅᑎᑦᑎᖃᑦᑕᓂᐊᕐᖓᑕ ᑕᒪᒃᑯᓂᖓ 

ᐊᓯᐊᒎᕈᑎᔅᓴᐅᔪᓂᒃ ᐃᖅᑲᖅᑐᐃᕕᒃᑰᓐᖏᑦᑐᖔᖅ.  

 

ᐃᓗᓕᖏᑦ ᐅᓂᒃᑳᕆᔭᐅᕌᕐᔪᓂᐊᕐᖓᑕ ᒥᔅ ᒫᓐᓯᐊᓪ, 

ᐅᓂᒃᑳᕆᑦᑎᐊᕈᓐᓇᓂᖅᓴᕆᕙᓪᓚᐃᒻᒪᒍ. ᒥᔅ ᔭᖕ-

ᓐᖔᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᔭᖕ. 

 

ᔭᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓚᖓᑦ 

ᑕᕝᕙ ᐱᔾᔪᑎᓪᓚᕆᖓ ᐱᕋᔭᐅᒍᓐᓃᑎᑦᑎᒐᓱᐊᕐᓂᐅᑉ 

ᐱᔾᔪᑎᒥᓂᖏᑦ ᓱᒻᒪᑦ ᑕᐃᒪᐃᓕᓐᓂᕐᒪᖔᖅ 

ᖃᐅᔨᒐᓱᓲᖑᔪᒍᑦ. ᐃᒪᐃᓕᐅᓲᖑᔪᒍᑦ ᑲᑐᔾᔨᓪᓗᑕ, 

ᑭᓇᑐᐃᓐᓇᖅ ᐃᓕᓴᑎᑕᐅᓯᒪᔪᖅ ᓄᓇᓕᓐᓂ 

ᐃᖅᑲᖅᑐᐃᔪᓕᕆᓂᕐᒥ ᑲᑎᑎᑦᑎᓪᓗᓂ 

ᐱᕋᔭᖅᑐᒥᓂᕐᓗ ᐋᓐᓂᖅᑕᒥᓂᕐᓗ ᐃᓚᖏᓪᓗ 

ᐅᖃᖃᑎᒌᑦᑎᑕᐅᓗᑎᑦ ᑐᑭᓯᑦᑎᐊᓂᐊᕐᖓᑕ 

ᓱᒻᒪᑦ ᑕᐃᒪᐃᓕᔪᖃᕐᓂᕐᒪᖔᖅ. ᐊᒻᒪᑦᑕᐅᖅ, 

ᑕᑯᓐᓈᑦᑕᓕᕆᕗᑦ ᖃᓄᖅ ᑕᕝᕗᖓ 

ᑎᑭᐅᑎᓐᓂᕐᒪᖔᑕ, ᓱᒻᒪᓪᓗ ᐱᕋᔭᓚᕿᓐᓂᕐᒪᖔᖅ. 

ᑕᐃᑲᓐᖓᑦ ᐃᑲᔪᕈᓐᓇᖅᑐᑦ ᒪᒥᓴᐃᓗᑎᑦ 

ᐃᒥᐊᓗᒻᒧᓘᓐᓃᑦ ᐊᔪᕈᑎᖃᖅᑲᑦ ᐃᓐᓇᑐᖃᕐᓄᓪᓗ 

ᐅᖃᖃᑎᒋᔭᐅᒍᓐᓇᕋᔭᕆᓪᓗᑎᑦ. ᐃᑲᔪᖅᓯᖅᑕᐅᓗᑎᒃ 

ᑕᒪᐅᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᖅᑐᕋᕕᐅᒃ. 

ᐱᒻᒪᕆᐊᓗᖏᓛᒃ ᒥᔅᑕ ᒥᓂᔅᑕᐅᑉ ᐅᖃᕋᑖᖅᑕᖓ, 

ᑕᒪᒃᑯᐊ ᓄᓇᓖᑦ, ᓄᓇᓕᓐᓂ 

ᐃᖅᑲᖅᑐᐃᔪᓕᕆᔨᒃᑯᓂᓛᒃ ᑲᑎᒪᔨᕋᓛᖏᑦ. 

ᐊᑎᖅᓯᐅᕐᓂᐊᕋᒪ ᖃᐅᔨᒪᔪᖓ ᑲᑎᒪᔨᕋᓛᔅᓴᓂᒃ. 

ᑖᒃᑯᐊ ᐱᐅᔪᐊᓘᒻᒪᑕᐃᓛᒃ ᐱᑕᖃᕆᐊᖃᕐᖓᑕ 

ᓄᓇᓕᓐᓂ ᐊᑐᖅᑕᐅᔭᕆᐊᖃᖅᑐᑎᒃ. ᑕᕝᕙᑐᐊᖅ 

ᐊᐱᖅᑯᑎᒃᑲ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

ᐅᖃᐅᓯᔅᓴᑐᐃᓐᓇᖅ. ᑕᕝᕙᓃᑦᑐᒍᑦ ᓄᓇᓕᓐᓂ 

ᐃᖅᑲᖅᑐᐃᔪᓕᕆᓂᖅ. ᑲᑎᑦᑐᒋᑦ 

ᐊᖏᖅᑕᐅᔭᕆᐊᓖᑦ $5,340,000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖓ E-3. 

ᐃᖅᑲᖅᑐᐃᔪᓕᕆᔨᒃᑯᑦ ᑲᑎᑦᑐᒋᑦ 

ᓂᕈᐊᖅᑕᐅᔭᕆᐊᓖᑦ ᐊᐅᓚᒍᑎᔅᓴᐃᑦ 

ᐋᖅᑭᐅᒪᑎᑦᑎᒍᑎᔅᓴᐃᑦ $134,473,000. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓰ 

ᑖᒃᑯᐊ ᕿᒥᕐᕈᔭᕇᕋᑦᑎᒍᑦ ᒪᓕᒐᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᔾᔪᑏᑦ 

ᐅᖃᐅᓰᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᒋᔭᒃᑲ ᐊᐱᖅᑯᑎᐅᖃᑦᑕᕋᑖᖅᑐᐃᑦ. 

ᐃᓗᓕᖏᓐᓂᓪᓗ ᖃᐅᔨᒍᒪᓂᕆᖃᑦᑕᕋᑖᖅᑕᖏᑦ 

ᒪᓕᒐᓕᐅᖅᑏᑦ. ᖃᐅᔨᒪᔪᖓ 

ᐱᕙᓪᓕᐊᓯᒪᔪᕕᔾᔪᐊᕌᓘᒐᑦᑕ. ᖃᓂᔅᓴᕕᐅᑎᑦᑐᑕ 

ᑮᓇᐅᔭᓕᕆᔨᓂᒃ ᐸᓖᓯᒃᑯᖏᓐᓂᒃ 

ᐱᓕᕆᖃᑎᖃᖃᑦᑕᖅᓯᒪᒐᑦᑕ. ᐃᓕᑕᖅᓯᓯᒪᓪᓗᑕᓗ 

ᑮᓇᐅᔭᓂᒃ ᐃᓚᒋᐊᖅᓯᒍᒪᔾᔪᑎᓂᒃ ᐱᖃᕋᔅᓯ. 

ᖃᐅᔨᒪᔪᒍᑦ ᐱᔭᔅᓴᖃᒃᑲᓐᓂᕋᑦᑕ ᓱᓕ 

ᐱᕙᓪᓕᐊᓯᒪᔪᕕᔾᔪᐊᕌᓘᒐᓗᐊᖅᑐᒍᑦ 

ᐊᓄᓪᓚᔅᓰᕕᓕᕆᓂᕐᒥᒃ ᐊᑭᑐᔪᓂᒃ 

ᖃᐅᔨᖃᑦᑕᖅᓯᒪᒐᓗᐊᖅᑐᒍᑦ.  

 

ᑭᓯᐊᓂ ᑮᓇᐅᔭᖅᑎᒍᑦ ᒪᓕᒐᓕᕆᔨᒃᑯᑦ ᐸᓖᓯᒃᑯᓪᓗ 

ᐱᓕᕆᖃᑎᒌᒍᓐᓇᖃᑦᑕᕐᖓᑕ. 

ᖃᖓᑦᑕᐅᓪᓚᒐᓛᖃᑦᑕᓲᖑᒐᓗᐊᑦ 

ᐊᐳᖅᑕᕈᑎᑖᖅᑐᑎᓪᓗ ᑭᓯᐊᓂ 

ᑲᑐᔾᔨᖃᑎᒌᒍᓐᓇᕐᓂᖓ ᑮᓇᐅᔭᒃᑯᑦ ᑕᑯᓐᓈᖅᑐᒍᓖ, 

ᐱᐅᓯᕚᓪᓕᖅᓯᒪᔪᖅ. ᑮᓇᐅᔭᓕᕆᓂᕐᒧᑦ ᒥᓂᔅᑕ 

ᐃᑲᔪᖅᑕᐅᓯᒪᓪᓚᕆᑦᑐᖅ ᑐᑭᓯᑎᑕᐅᓯᒪᓪᓗᓂ 

ᐸᓖᓯᒃᑯᓐᓃᓐᖔᖅᑐᓂᒃ. ᐅᓐᓄᐊᖏᓐᓇᖅ 

ᐋᖅᑭᒐᔅᓴᐅᔾᔮᓐᖏᒻᒥᒻᒪᑦ ᖃᐅᔨᒪᔭᕋᓗᐊᕗᑦ. 

ᑲᑐᔾᔨᖃᑎᒌᑦᑎᐊᕐᓂᒃᑯᑦ ᐃᓕᓴᖅᓯᓯᒪᔪᒍᑦ 

ᑕᐃᒃᑯᐊᓗ ᖃᐅᔨᓯᒪᒋᓪᓗᑎᒃ 

ᒪᑐᐃᖓᖃᑦᑕᐅᑎᓂᖅᓴᐅᔭᕆᐊᖃᕋᑦᑕ.  

 

ᒥᔅ ᔭᖕ ᖁᔭᓐᓇᒦᕈᒪᔭᕋ 

ᐱᓕᕆᐊᕆᓯᒪᔭᕕᔾᔪᐊᕌᓗᒋᒻᒪᒍ. ᐊᒻᒪ ᒥᔅᑕ ᑐᐊᑕᓐ-

ᑦᑕᐅᖅ ᑭᐅᑎᓚᐅᓐᖏᑕᕋᓗᐊᕋ 

ᖁᔭᓐᓇᒦᕈᒪᒻᒥᔭᒃᑲᐃᓛᒃ ᑖᒃᑯᐊ ᐊᖓᔪᖅᑳᒡᒍᑎᓕᒫᑦ 

ᐱᓕᕆᔨᒃᑲ ᓇᓗᓇᐃᖅᑐᐃᖃᑦᑕᕐᖓᑕ 

ᐃᓗᓕᖏᓐᓂᒃ ᑐᑭᓯᑦᑎᐊᑎᑦᑎᓪᓗᑎᑦ ᐅᕙᖓ 

ᐊᐅᓚᓕᖅᑕᖓᓂᒃ. ᑖᒃᑯᐊ ᐅᕙᖓ ᑐᓄᐊᓃᑦᑐᐃᑦ 

ᖁᔭᒋᔭᒃᑲ ᒪᓕᒐᓕᐅᖅᑏᓪᓗ 

ᐊᐱᖅᑯᑎᒋᖃᑦᑕᕋᑖᖅᑕᖏᑦ ᖁᔭᒋᒻᒥᔭᒃᑲ 

ᐅᖃᖃᑎᒌᑦᑎᐊᖏᓐᓇᖃᑦᑕᕐᓂᐊᕋᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᒥᓂᔅᑕ 

ᐃᖅᑲᓇᐃᔭᖅᑎᑎᓪᓗ ᑭᐅᖃᑦᑕᕋᑖᕋᕕᑦ 

ᒪᓕᒐᓕᐅᖅᑏᑦ ᐊᐱᖅᑯᑎᖏᓐᓂᒃ. ᐃᖅᓱᖅᑏ, ᑖᒃᑯᐊ 

ᐱᓕᕆᔨᖏᑦ ᐊᓂᑎᓚᐅᕐᒥᒃᑭᑦ. ᒥᔅᑕ ᓇᑦᓯᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᓪᓚᕆᒃᑲᔭᖅᑐᖓ ᐱᕙᓪᓕᐊᓯᒪᓂᕆᔭᑦᑎᓐᓂ 

ᐅᓂᒃᑳᕈᓐᓇᓕᕈᕕᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᖓᑦ ᐅᓂᒃᑳᖁᔨᓕᖅᑐᒥᒃ 

ᐊᐃᕙᐅᑎᔅᓴᐅᒐᓂᓗ. ᓈᒻᒪᓴᖅᑐᐃᑦ 

ᐱᖁᔨᕗᖔᕈᒻᒥᒃ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑎ 

ᑲᔪᓯᔪᖅ. ᓂᑯᕕᓐᖑᓱᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓄᑦ ᐅᓂᒃᑳᕐᓗᖓ.  

 

ᐅᖃᖅᑎ: ᐅᓐᓄᒃᓴᒃᑯᑦ. ᐃᒃᓯᕚᕈᓐᓇᖅᓯᔪᓯ. 

 

>>ᐃᓪᓚᖅᑐᑦ 

 

ᑲᔪᓯᓗᑕ. (ᑐᓵᔨᑎᒍᑦ) ᐅᓂᒃᑳᖏᑦ 

ᑲᑎᒪᑐᐃᓐᓇᕐᓂᐅᑉ. ᒥᔅᑕ ᐋᖁᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ 

ᒪᓕᒐᔅᓴᖅ 59 ᐊᒻᒪ ᐱᕙᓪᓕᐊᓯᒪᓂᕋᕈᒪᓕᖅᑐᐃᑦ. 

ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᐅᑉ 

ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓅᒃᑎᒋᐊᕈᑎᑕᖃᕐᒪᑦ ᓇᑎᕐᒥ. 

ᐊᐃᑉᐱᖅᑕᐅᕚ? ᒥᔅ ᓯᐅᑎᐊᐱᒃ. (ᑐᓵᔨᑎᒎᓕᖅᑐᖅ) 

ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ. 



ᐊᐃᑉᐱᖅ, ᒫᑦᓯ 9, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  7643 

 

 

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᐃᑦ. 

ᓈᒻᒪᓴᓐᖏᑦᑐᐃᑦ. ᐱᖁᔨᕗᖔᕈᑎ ᑲᔪᓯᕗᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᔅᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᑦᓯ 7-ᒥᑦ ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 58 

 ᒪᓕᒐᒃᓴᖅ 59 

 ᒪᓕᒐᒃᓴᖅ 60 

 ᒪᓕᒐᒃᓴᖅ 61 

 ᒪᓕᒐᒃᓴᖅ 62 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐱᒍᓐᓇᐅᑎᓐᓄᑦ ᐱᖁᔨᕗᖔᕈᑎᒃᑯᑦ 107-5(2) 

ᖃᐃᑕᐅᓯᒪᔪᖅ, ᐅᓇ ᒪᓕᒐᓕᐅᕐᕕᒃ 

ᓄᖅᑲᖓᓂᐊᓕᕐᒥᔪᖅ ᐱᖓᑦᑎᕈᕋᓱᐊᕐᓂᖓᓂ, ᒫᑦᓯ 

10, 10-ᒨᖅᑲᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 19:17ᒥ



 

 

 


